
ვუძღვნი მამის 
ვლადიმერ ბელთაძის ხსოვნას 

შესავალი 

XV-XVI სს. ინგლისში დასავლეთ ევროპის სხვა ქვეყნები- 
საგან განსხვავებით სწრაფი ტემპით მიმდინარეობდა ქალაქად და 
სოფლად კაპიტალისტური წარმოების განვითარება. ამ მხრივ ინ– 

გლისის ისტორიაში განსაკუთრებულ ადგილს იკავებს XVI საუკუ- 
ნე. მთელი ამ ათასწლეულის მანძილზე ქვეყანაში მიმდინარეობდა 
ღრმა ეკონომიკური და სოციალური ცვლილებები. ამ პერიოდში 
ეკონომიკაში მოხდა კაპიტალისტური წყობის ძლიერი განვითარე- 
ბა. კერძოდ: სწრაფი ტემპით ვითარდებოდა კაპიტალისტური მა- 
ნუფაქტურა; ინგლისის სოფელი გახდა ის ძირითადი სფერო, რო- 
მელიც ყველაზე საუკეთესო პირობებს ჰქმნიდა ე. წ. კაპიტალის 
თავდაპირველი დაგროვებისათვის. ინგლისის აგრარულ განვითა- 
რებაში მომხდარი ცვლილებები, მოსახლეობის ზრდა და „ფასების 
რევოლუცია“ განუყრელად იყო დაკავშირებული ქვეყანაში სამ- 
რეწველო წარმოების ინტენსიურ ზრდასთან. 

წარმოებაში მიმდინარე პროცესებმა არსებითი გავლენა 
მოახდინეს ვაჭრობაზე. ქალაქებისა და სპეციალიზაციის განვითა- 
რებამ, საქონლის წარმოებამ და მატერიალურმა დოვლათმა, მო– 
სახლეობის ზრდამ – ყველაფერმა ამან გამოიწვია ვაჭრობის უზარ- 
მაზარი გაფართოება, რომელიც პროფესიონალი ვაჭრების მიერ 
წარმოებდა ყველა დონეზე – სოფლის ბაზრიდან დაწყებული დიდ 
საერთაშორისო იარმარკის ჩათვლით. ყოველივე ამან მტკიცე სა- 
ფუძველი შეუქმნა დიდი საერთაშორისო სავაჭრო კომპანიების 
შექმნას. 

კაპიტალისტური ურთიერთობების განვითარება და კაპი- 
ტალის თავდაპირველი დაგროვება ინგლისში მიმდინარეობდა სა- 
შინაო და საგარეო ვაჭრობის ზრდასთან ერთად. ეს კი ხელს უწ- 
ყობდა ერთიანი ეროვნული ბაზრის შექმნას. ცხადია, ყველაფერი 

ეს ხორციელდებოდა სამეფო ხელისუფლების მიერ გატარებული 
სავაჭრო პოლიტიკის მეოხებით. ტიუდორების მერკანტილისტურ- 
მა პოლიტიკამ უდიდესი როლი შეასრულა ვაჭრობა-მრეწველობის 
ზრდაზე, რომელიც ამავე დროს გულისხმობდა საგარეო ბაზრების 

ხელში ჩაგდებას. ამ პროცესმა თავისთავად განაპირობა უცხოური 
კომპანიების (ვენეციის, გენუის, ჰანზის) მონოპოლიების გაუქმება. 

XVI საუკუნეში უკვე ინგლისის საგარეო ვაჭრობა მთლიანად ქვეყ- 
ნის მსხვილი სავაჭრო კომპანიების ხელში გადავიდა, რაც ქმნიდა 
წინა პირობას კოლონიური პოლიტიკის განხორციელებისათვის. 

წინამდებარე ნაშრომის თემის აქტუალობას განსაზღვრავს 
ის, რომ საკვლევად აღებულ ეპოქაში ჩასახული ეკონომიკური ქცე- 
ვისა და ორგანიზაციის სტერეოტიპები, ყველა მისი თანმხლები 
ადამიანური ურთიერთობის პრობლემებით დამახასიათებელია 
ჩვენი დღევანდელობისთვისაც. თანამედროვე საქართველოში სა- 
ბაზრო ურთიერთობის მშენებლობის გზაზე ბევრი რამის გათვა- 
ლისწინება შეიძლება ინგლისის აღნიშნული ეპოქის ისტორიიდან. 

ნაშრომში განხილულია ინგლისის საშინაო და საგარეო 

ურთიერთობის ძირითადი მიმართულებები XV-XVI საუკუნეებში; 

ინგლისის სავაჭრო ურთიერთობები ნიდერლანდებთან, ჰანზას- 

თან, იტალიასთან, საფრანგეთთან, ესპანეთთან და ნიუფაუნდლენ– 

დთან XV –XVI საუკუნის 20-იან წლებში. აქედან გამომდინარე ნაჩ– 
ვენებია აღნიშნული ქვეყნების ვაჭრებისადმი ერთი მხრივ თავი– 
დანვე ინგლისის სამეფო ხელისუფლების მფარველობითი პოლი– 
ტიკის მიზანი და მეორე მხრივ, მერკანტილიზმის პოლიტიკის შე– 

დეგად ინგლისელი ვაჭრების ინტერესებში უცხოელ ვაჭართა უფ-– 

ლებების შეზღუდვის შედეგები; გავარკვიეთ უცხოელი ვაჭრების 
მიმართ გამოყენებული ბოიკოტის ფორმები და ავხსენით მისი არ– 
სი; მერკანტილისტური პოლიტიკის ჭრილში განვიხილეთ სავაჭრო 
კომპანიების წარმოშობის პირობები და შევაფასეთ მათი როლი ინ– 
გლისის ეროვნული ვაჭრობისა და მრეწველობის განვითარების 
საქმეში; ამასთან გავაშუქეთ საპაიო კომპანიების ადგილი ინგლი- 

სის სავაჭრო კოლონიური ექსპანსიის ასპარეზზე XVII საუკუნის 
დასაწყისში; განვაზოგადეთ სავაჭრო კომპანიების მოღვაწეობის 

შედეგები, გამოვიკვლიეთ ინგლისელ ვაჭართა ქველმოქმედების 
მოტივები და შევაფასეთ მათი პრაქტიკული საქმიანობა. გავარკვი– 
ეთ, რომ ქველმოქმედების მიზანი იყო ლონდონელი ვაჭრები დახ- 
მარებოდნენ ღარიბებსა და გაჭირვებაში ჩავარდნილთ, რაც დღე– 
ვანდელი ცხოვრებისთვისაც აქტუალურია რადგან, მასში ვპოუ- 
ლობთ თანამედროვე ადამიანის მიწიერ ვალდებულებებს. 

ნაშრომის მეცნიერული სიახლე უპირველეს ყოვლისა 
მდგომარეობს იმაში, რომ ქართულ ისტორიოგრაფიაში მონოგრა-



ფიულად პირველადაა შესწავლილი ინგლისის სავაჭრო კომპანიე- 

ბი, მათი საქმიანობა და კოლონიური ექსპანსია (XV- XVII საუკუ– 
ნის დასაწყისი). ასევე ქართულ ისტორიოგრაფიაში მეცნიერულ 
მიმოქცევაში პირველადაა შემოტანილი ლონდონის მერსერთა 
„საბჭოს აქტები“ (ე.წ. ნიუბოლდის წიგნი), რომელიც 446 ხელნაწე– 

რი ფურცლისაგან შედგება. ამ მრავალრიცხოვან დოკუმენტებში 
(მერსერთა სავაჭრო გილდიის საერთო კრების ოქმები, ორდონან– 
სები, კორპორაციის საერთო დადგენილებები, მეფისა და სახელ- 
მწიფო მოხელეთა წერილები) მოცემული ფაქტიური მასალის სა- 
ფუძველზე ახლებურად არის დასმული და გააზრებული სხვასხვა 
ქვეყნებთან ინგლისის სავაჭრო ურთიერთობის შედეგები, კაპიტა- 
ლიზმის განვითარების ადრეულ ეტაპზე სავაჭრო კომპანიების 
საქმიანობის ძირითადი მომენტები, ლონდონელ ვაჭართა ქველ- 
მოქმედების მიზნები და ამოცანები. ტიუდორთა სამეფო ხელი–- 
სუფლების მერკანტილისტური პოლიტიკის ჭრილში პირველადაა 
წარმოდგენილი ლონდონის სავაჭრო გილდიების მოკლე ისტორია



თავი 1 ინგლისის საგარეო ვაჭრობის 
განვითარების ძირითადი მიმართულებები 

XV-XVI საუკუნეებში 

8§ 1. ინგლისის საგარეო ვაჭრობის განვითარების 
წინაპირობა 

საკითხის არსში უკეთ გარკვევის მიზნით აუცილებელია ხა- 

ზი გაესვას XV საუკუნის ინგლისის საგარეო ვაჭრობისათვის დამა- 
ხასიათებელ ნიშანს. იმთავითვე ავღნიშნავთ, რომ ინგლისის საგა- 
რეო ვაჭრობაში ჭარბად მონაწილეობდნენ უცხოელი ვაჭრები – 
ჰანზელები, იტალიელები, ნიდერლანდები, ფრანგები და ესპანე- 

ლები. ამ პროცესიდან უცხო ელემენტების გაძევებაში დიდი როლი 
შეასრულეს ლონდონის ვაჭარ-ავანტიურისტებმა. მათი ენერგიუ- 
ლი მოქმედებით ინგლისის საგარეო ვაჭრობიდან განდევნილ იქნა 
უცხოელი ვაჭრები. უფრო მეტიც, ისინი ახლა ფეხს იკიდებდნენ 
ნიდერლანდებში, ფლორენციაში, ვენეციაში. მათი გემები ბალტიის 
ზღვამდეც კი აღწევდნენ (80.15). 

სავაჭრო პოლიტიკის ასეთი მიმართულებით განვითარება 
ჩვენს წინაშე სვამს შემდეგ პრობლემას. ვაჩვენოთ, თუ რა სახის სა– 
ვაჭრო პოლიტიკას ატარებდა ინგლისის სამეფო ხელისუფლება. 
სანამ საკითხის განხილვაზე გადავიდოდეთ, მანამ ავღნიშნავთ, 
რომ ინგლისის სამეფო ხელისუფლების დამოკიდებულება უცხო- 
ელ ვაჭართა მიმართ არ იყო ერთგვაროვანი. 

ეს ურთიერთობა ამგვარი ფორმით ვითარდებოდა: ჯერ კი- 

დევ XIII საუკუნეში მეფის ხელისუფლება მფარველობდა უცხოელ 
ვაჭრებს, ამაზე მეტყველებს მათთვის სხვადასხვა პრივილეგიების 
მინიჭება ისე, რომ ანგარიში არ ეწეოდა ინგლისელი ვაჭრების ინ- 
ტერესებს (80, .62). 

ედუარდ I (1272-1307) ინგლისის იუსტინიანემ 1276 წელს 
ოფიციალურად გამოაცხადა თავი უცხოელი ვაჭრების მფარვე- 
ლად, რისთვისაც მას არასოდეს უღალატია. უფრო მეტიც მან კა- 
ნონმდებლობით განამტკიცა უცხოელ ვაჭართა უფლებები. ამ მიზ– 

ნით 1303 წელს გამოაქვეყნა ქარტია (Cხ2X82 M0CIX2310»X12), რომელიც 
აშკარად საზიანო იყო ინგლისელი ვაჭრებისა და ქალაქის მცხოვ– 
რებთა ინტერესებისათვის. ამ ქარტიის მიხედვით, ყველა ქვეყნის



უცხოელ ვაჭარს შეეძლო სრულიად თავისუფლად, ინგლისის მე- 
ფის მფარველობის წყალობით ამ ქვეყნიდან ისე გაეტანა ინგლისის 
საქონელი (გარდა ღვინისა), რომ არ გადაეხადა არავითარი გადა- 
სახადი. ასევე მათ შეეძლოთ ინგლისში თავისუფლად ეყიდათ და 
გაეყიდათ საქონელი, ეცხოვრათ ამ ქვეყნის ნებისმიერ ქალაქში 
თუ სავაჭრო პუნქტში იმ გარანტიით, რომ არავითარ შემთხვევაში 
უცხოელ ვაჭართა საქონელს ხელს არავინ არ ახლებდა და ვერ და- 
აპატიმრებდნენ მათ ინგლისში მეფის ნებართვის გარეშე. რაც შეე- 
ხება ქალაქების ბეილიფებს, ისინიც ვალდებული იყვნენ დაეცვათ 
უცხოელ ვაჭართა ინტერესები |80. 62-63). აქვე უნდა აღინიშნოს 

შემდეგი ფაქტის შესახებაც: როგორც ცნობილია ედუარდ I-ის 
დროს 1285 წელს გამოიცა ორდონანსი, რომელიც კრძალავდა უც- 

ხოელი ვაჭრების მიერ საქონლის ზედმეტ ფასებში ხელმეორედ გა- 
ყიდვას ანუ სპეკულაციას. ორდონანსში ხაზგასმითაა აღნიშნული, 
რომ ინგლისში აიკრძალოს გადამყიდველთა არსებობა |85. 204). 
ამასთან ახლდა დასჯის ფორმებიც, კერძოდ: ვინც პირველად იქნე- 

ბოდა ამაში შემჩნეული, ის იხდიდა ჯარიმას და თან ჩამოერთმეო- 
და საქონლის გაყიდვის უფლება. თუკი იგი მეორედ იქნებოდა შემ- 
ჩნეული ასეთ საქმეში, მას მიესჯებოდა სამარცხვინო ბოძზე გაკ- 
ვრა, თუ მესამედ ჩასვამდნენ ციხეში და გადაახდევინებდნენ ჯა- 
რიმას, ხოლო ამ დანაშაულის მეოთხედაც ჩადენის შემთხვევაში 

აძევებდნენ ქალაქიდან. ასეთი სასჯელი ელოდა ყველა რჯულის 
სპეკულიანტს, მათ შორის უცხოელებსაც და აგრეთვე, იმათაც 
ვინც მათ მფარველობას გაუწევდა (85. 204-205|. 

ეს პრობლემა ამით არ გადაწყვეტილა. ის შემდეგაც იყო სა- 
მეფო სავაჭრო პოლიტიკის ზრუნვის საგანი. 1390 წელს გამოიცა 
სპეციალური ბრძანება, რომლითაც იკრძალებოდა სპეკულაცია 

II0. 4811. 1438 წელს გამოვიდა პამფლეტი „ინგლისის პოლიტიკის 

შესახებ" (LIხ011 ი( ხიყსახ სიIთ), რომელიც აღშფოთებით კიცხავ- 
და ლომბარდიელი ვაჭრების სპეკულაციას. ისინი ყიდულობდნენ 
კრედიტით მატყლს ინგლისში და კალეში, ჰყიდდნენ მას ბრიუგეში 

(ფლანდრიაში) ნაღდ ანგარიშზე, რომ მიეღოთ მოგება (50. 377). 
როგორც ირკვევა, სპეკულაციის გარდა ინგლისში ადგილი 

ჰქონდა კომერციული კრედიტის გავრცელებას, რაც ვაჭრობის 
განვითარებასთან იყო დაკავშირებული. 

მოვლენების განვითარების თანმიმდევრულად წარმოჩენის 
მიზნით ისევ დაგუბრუნდეთ წინა საკითხებს. როგორც ითქვა 

პრივილეგიების მინიჭებამ, განაპირობა, ინგლისელი ვაჭრებისა და 
უპირველეს ყოვლისა, ლონდონელთა უკმაყოფილება. 

ისმება ლოგიკური კითხვა: რით აიხსნება ხელისუფლების 

ასეთი პოლიტიკა? 

ლიტერატურაში აღნიშნული ედუარდ I-ის მიერ გამოცემულ 
ქარტიას საფუძვლად დაედო უდიდესი მოგების სურვილი, რომე- 
ლიც ხაზინას შეეძლო მიეღო უცხოელი ვაჭრებისაგან. მათგან უფ– 
რო ადვილი იყო გადიდებული საბაჟო გადასახადების აკრეფა, 
ვიდრე ადგილობრივი ვაჭრებისაგან. ამ ფაქტორის წყალობით უც- 
ხოელი ვაჭრები ინგლისში ხანგრძლივი ვადით რჩებოდნენ და ღე- 
ბულობდნენ დიდძალ მოგებას. ამის გამო ისინი ბაჟების გადახდა- 
ზე უარს არ ამბობდნენ, მაშინ როდესაც ინგლისელი ვაჭრები სა–- 
ა ეფო გადასახადებსაც ძლივსძლივობით თუ იხდიდნენ (95. 

63). 
აქედან გამომდინარეობდა ის, რომ ინგლისის მეფეები უცხო- 

ური ვაჭრობის განვითარებას მიიჩნევდნენ თავიანთი ხაზინის გამ– 
დიდრების წყაროდ და, ამდენად, არ იყვნენ დაინტერესებულნი ად- 
გილობრივი, ნაციონალური ვაჭრობის განვითარებით. მაგრამ მოგ– 

ვიანებით აშკარად შეიცვალა ინგლისის სამეფო ხელისუფლების 
დამოკიდებულება უცხოელი ვაჭრების მიმართ. 1309 წელს ინგლი– 

სის მეფემ ედუარდ II-მ (1307-1327) შეცვალა ედუარდ I-ის მიერ შე– 

მოღებული ბაჟები და გააუქმა უცხოელ ვაჭართა პრივილეგიები, 
რისთვისაც იბრძოდნენ ლონდონელები (84. 120). ეს დიდხანს არ 

გაგრძელებულა და ედუარდ II-მ 1322 წელს დროებით ასევ აღად– 
გინა უცხოელ ვაჭართა პრივილეგიები, რასაც მოჰყვა ლონდონის 

მოსახლეობის აჯანყება. მათ დაანგრიეს ფლორენციელ ვაჭართა 
სახლი, რომლებიც იყვნენ მეფისა და მაგნატების კრედიტორები 
(84. 120|. 

უცხოელ ვაჭრებს დიდხანს არ უსარგებლიათ პრივილეგიე- 

ბით. 1327 წელს ედუარდ III (1327-1377) იძულებული გახდა ხელმე- 
ორედ გამოეცა ქარტია, რითაც საბოლოოდ დააკმაყოფილა ლონ- 
დონელი ვაჭრების მიერ წამოყენებული მოთხოვნები და შეზღუდა 
უცხოელ ვაჭართა უფლებები. ამ ქარტიით მათ აეკრძალათ ინგლი- 
სის ტერიტორიაზე სავაჭრო ფაქტორებისა და გილდიების ქონის 
უფლება, ხოლო რაც შეეხება ჩამოტანილ საქონელს,ის უნდა გაე– 
ყიდათ ჩამოსვლიდან 40 დღის განმავლობაში (158. 135).



ამას თან ერთვოდა ერთი საინტერესო ფაქტორიც. XIV საუ- 
კუნის ინგლისის მოსახლეობის თვალსაზრისით უცხოელი ვაჭარი 
თაღლითს წარმოადგენდა. ამიტომ მათი საქონლის ყიდვას ქალა- 
ქებში დიდი სიფრთხილით ეკიდებოდნენ. ამიტომ ქალაქში წასულ 
უცხოელ ვაჭარს არ ჰქონდა უფლება ემოქმედა ისე,როგორც მოი- 
სურვებდა. მას შეეძლო საქონელი გაეყიდა ბითუმად და არა საცა- 
ლოდ, არამედ თავიანთი საქონელი მათ უნდა მიეყიდათ მხოლოდ 
ქალაქში მცხოვრებთათვის. უცხოელს არ ჰქონდა უფლება ეცხოვ- 
რა ნებისმიერ ბინაში. ის ვალდებული იყო ბინა დაედო იმ მოქალა- 
ქესთან, ვისაც სახლის პატრონად დაუნიშნავდა ქალაქის მაგის- 
ტრატი (1 10. 430|. 

ჩვენი აზრით, სამეფო ხელისუფლების მიერ უცხოელი ვაჭ- 
რებისადმი დამოკიდებულების ასეთი ფორმის შემოღება ორმა 
ფაქტორმა განაპირობა: პირველი, უცხოელი ვაჭრის მიმართ იმ 

დროის ინგლისში ჩამოყალიბებული შეხედულებების საფუძველზე, 
დაეცვათ მოსახლეობა უცხოელი თაღლითებისაგან. უფრო მეტიც, 
იმდროინდელ ინგლისელთა წარმოდგენით, თუ ორი უცხოელი ერ- 
თად მოიყრიდა თავს, არ შეიძლედობა მათ რაიმე ბოროტება არ გა- 
ევლოთ გულში (110. 430); მეორე, ასეთი შეზღუდვებით დაეცვათ 
ინგლისელი ვაჭრების ინტერესები ისე, რომ ხელისუფლებას უც- 
ხოელ ვაჭართაგან მიღებული შემოსავალიც არ დაჰკარგვოდა. 

მოვლენების შემდგომი განვითარების სრული სურათის წარ- 
მოჩენის მიზნით. აქვე მოკლედ შევეხებით ადრეული მერკანტი- 
ლიზმის წარმოშობის საკითხებს. როგორც სპეციფიკურ ლიტერა- 

ტურაშია მიღებული, ინგლისში XIV საუკუნეში საფუძველი ჩაეყა- 

რა ადრეული მერკანტილიზმის პოლიტიკას ანუ ე.წ. „მონეტალურ 
სისტემას“. ამ მხრივ საინტერესოა იმ დროის ის კანონები, რომელ- 
თა მიზანი იყო, რაც შეიძლება მეტი ოქრო მიეზიდათ ქვეყანაში. 
ასეთთა რიცხვს მიეკუთვნებოდა რიჩარდ II-ის დროს გამოცემული 

კანონი, რომელიც მოქმედებდა XVI ს-მდე. მის თანახმად ინგლისუ- 
რი მატყლის ყველა მყიდველს გადასახდელი ფულის ნაწილი უნდა 
მიეტანა კალეში, ვერცხლის ან ოქროს ზოდის სახით, რათა მოეჭ- 

რათ მისგან ინგლისური მონეტა” (110. 60), ხოლო 1397 წელს ყველა 

  

· ოქროს ფული ფლორინი ყველაზე ადრე მოიჭრა ფლორენციაში, შემ- 
დეგ ვენეციაში-დუკატი, ანუ ცეხინი, მერე ინგლისში – როზენობლი („კე- 
თილშობილი ვარდი") – ინგლისში გერბზე აღბეჭდილი ვარდის გამო. თუმ- 
ცა ინგლისიდან ოქროსა და ვერცხლის გატანა იკრძალებოდა XIV საუკუ- 

ვაჭარს როგორც ინგლისელს, ისე უცხოელს, დაეკისრა ქვეყნის გა– 
რეთ გატანილ ყოველ ბარდანა ტყავზე ან ყოველ ტომარა მატყლზე 
ინგლისში შემოეტანა უცხოური უნცია-ოქრო (1 10. 461. 

აქედან გამომდინარე, ძნელი არაა იმის დანახვა, რომ ინგლი– 
სის სამონეტო და საგადასახადო პოლიტიკის ამოსავალი წერტილი 

იყო მერკანტილიზმი უხეში ფორმით: „უფრო მდიდარია ის ქვეყანა, 
რომელსაც ოქროსა და ვერცხლის მეტი მარაგი აქვს“ (110, 460|. 
ამაში გამოიხატებოდა ძირითადად აღნიშნული პოლიტიკის არსი 
და მასში, რა თქმა უნდა, ასწლიანი ომის შედეგებიც ღრმად აისახა. 
როგორც ვიცით, ამ ომის დროს სამხედრო ხარჯების გამო ინგლი– 

სიდან გავიდა ნახევარზე მეტი ძვირფასი ლითონი. ამიტომ რიჩარდ 
I-ის დროს (1377-1399) მკაცრი სასჯელის მუქარით სასტიკად აიკ– 
რძალა მისი გატანა ინგლისიდან, დამნაშავე ცხადდებოდა „სახელ- 
მწიფოს მოღალატედ“. 

აღნიშნული პოლიტიკის ჭრილში უნდა მოვიაზროთ შემდეგი 
ფაქტიც: უცხოელი ვაჭარი რომელიც ინგლისში ჩამოიტანდა საქო- 
ნელს გასაყიდად აღებული თანხის ნახევრით მაინც უნდა ეყიდა ამ 

ქვეყნის მატყლი, ტყავი, ტყვია, კალა, კარაქი, ყველი და მაუდი ან 
სხვა ადგილობრივი საქონელი და შეეძლო ინგლისიდან გაეტანა 
მოგებული თანხის მხოლოდ ნახევარი (110; 4611. მერკანტილიზმის 
პოლიტიკის მიზანს ემსახურებოდა ჰენრი VII-ის (1485-1509) დროს 

  

ნის პირველ მეოთხედში (1331 წელი) ოქროს მონეტები, რომლებიც სპეცი- 
ალურად იჭრებოდა საგარეო ვაჭრობისათვის მაინც რჩებოდა კონტინენ- 
ტზე თავისი ხარისხისა და მცირე ოდენობის წყალობით. ოქრო, რომელიც 
მიმოქცევაში იყო გერმანიაში, ნიდერლანდებში, საფრანგეთში და სხვა 
ქვეყნებში ინგლისური როზენობლის გარდა, გამოიყენებოდა ვერცხლის 
გულდენი. რაინი იყო მეორე ინგლისის შემდეგ ოქროს და ვერცხლის გავ– 
რცელების მიხედვით ჩრდილოეთ ევროპაში. 

1343 წელს ედუარდ მესამემ მოჭრა პირველი ოქროს მონეტა, რომე- 
ლიც თავისი მაღალი ღირებულების გამო თითქმის არ გამოიყენებოდა. 
1344 წელს მოიჭრა ახალი მონეტები როზენობლები, 77გრანი-, 6 შილ, 8 
პენსი XIV საუკუნეში როზენობლების წონა შენარჩუნებულ იქნა 1351 
წლის დონესთან. 120 გრანამდე თუმცა ზოგჯერ ეცემოდა 113 გრანამდე.- 
1412 წელს იჭრებოდა როზენობლი 108 გრანის წონით და უდრიდა 6შილ, 
ზპენს. იგი პირველად მოიჭრა 1465 წელს ედუარდ IV დროს. 1470 წლიდან 
დაიწყეს ანჟელეტების მოჭრა, რომელთაც შეცვალეს როზენობლები იწო– 
ნიდა 80 გრანს და უდრიდა 6 შილინგს და 8 პენსს. XIV საუკუნის ბოლოს 
რიჩარდ III-ის (1483-1485) და ჰენრი VII-ის დროს იჭრებოდა ანჟელები და 
ანჟელეტები (183. 113-114 

გამოცემული კანონები | 1. 298, 305, 634), რომელიც კრძალავდა 
უცხოური ფულის გამოყენებას. ამავე დროს ინგლისში ძვირფასი 
ლითონების ანუ „სიმდიდრის“ შენარჩუნების მიზნით (|90.51) დად– 
გენილი იყო, რომ არავითარი გადასახადი არ უნდა მიეცათ უცხოე- 
ლებისათვის ოქროთი. 

ამრიგად, მერკანტილიზმის პოლიტიკა მიზნად ისახავდა 
ეროვნული მრეწველობის და ვაჭრობის განვითარებას, უცხოელი 
ვაჭრების შეზღუდვას, მათ მიერ ინგლისში გაყიდულ საქონელში 
მაღებული თანხის ნახევრით ინგლისური საქონლის შესყიდვით და 
სამამულო საქონლის გატანას ქვეყნის გარეთ, ე.ი. უცხოელი ვაჭ- 
რების მიერ მოგებული თანხის დატოვებას ინგლისში. ამგვარ პო- 
ლიტიკას უნდა გამოეწვია ინგლისის ეკონომიკური აყვავება. ამის 
უდავო გარანტი იქნებოდა სამეფო ხელისუფლების მიერ ქვეყნი- 
დან უცხოეთში ოქროსა და ვერცხლის გატანის აკრძალვა. 

საგარეო კონკურენტების ჩამოშორებაში ან მათ შეზღუდვა- 
ში გადამწყვეტი მნიშვნელობა ჰქონდა სამეფო ხელისუფლების პო- 
ზიციას. მერკანტილიზმის პოლიტიკის წყალობით ინგლისელი ვაჭ- 
რები თავიანთ მოთხოვნათა განხორციელებაში დაინტერესებული 
იყვნენ ჰქონოდათ მეფისაგან მხარდაჭერა. სწორედ ამას ნათელო- 
ყოფს ედუარდ IV-ის ორჯერ - 1464 და 1478 წლებში პარლამენტის 
მიერ გამოცემული სტატუსები (|8.460), რომლებითაც იზღუდებოდა 
უცხოელების ვაჭრობა ინგლისის ტერიტორიაზე. ეს სტატუსები 
იცავდა ადგილობრივი, ინგლისელი ვაჭრების ინტერესებს. 1465 
წლის სტატუსით (8. 465) უცხოელ ვაჭრებს საქონლის გაყიდვიდან 
სამი თვის შემდეგ უნდა მოეხდინათ მოგებული ფულის რეალიზა- 
ცია, ინლისური საქონლის ყიდვის მეშვეობით და არავითარ შემ- 
თხვევაში არ უნდა გაეტანათ ძვირფასი ლითონი ინგლისიდან. ეს 
კიდევ ერთხელ ნათლად ავლენს ქვეყანაში ოქროსა და ვერცხლის 
დაგროვების მონეტარული სისტემის იდეას, რამაც მნიშვნელოვანი 
გავლენა მოახდინა სახელმწიფო პოლიტიკაზე. ხოლო რაც შეეხება 
ჩამოყალიბებულ მერკანტილისტურ სისტემას, იგი მონეტარულ 

იდეას ეფუძნებოდა ე.ი. ქვეყნის კეთილდღეობა იყო არა ძვირფასი 
ლითონის გატანის აკრძალვაზე დამოკიდებული, არამედ წარმოე- 
ბის განვითარებაზე, აქტიურ სავაჭრო ბალანსზე. 

ამ პოლიტიკის გატარება XV საუკუნიდან დაიწყო და თანმიმ- 
დევრულად იმარჯვებდა. მისი მთავარი ამოცანა მდგომარეობდა 
იმაში, რომ მომგებიანი სავაჭრო ბალანსი შექმნილყო. იმ დროის 
სახელმწიფო პირები ფიქრობდნენ, რომ, თუ გატანილი საქონელი 

გადააჭარბებდა შემოტანილ საქონელს, გაიზრდებოდა ქვეყნის 
სიმდიდრე. 

აქვე ისევ ვუბრუნდებით მონეტარული სისტემის იდეას. ამ 
პრინციპის განხორციელებას ისახავდა მიზნად 1484 წლის სტატუ- 
სი, რომელიც მოითხოვდა უცხოელი ვაჭრებისგან, რომ გაყიდული 
საქონელის მოგებიდან, მათ შეესყიდათ ინგლისური საქონელი (8. 
492-493), აღნიშნული მიზნით, ამავე წელს პარლამენტმა მიიღო 
„აქტი იტალიელი ვაჭრების შესახებ“, რომელიც უკრძალავდა მათ 
საწყობებში თავიანთი საქონლის გაჩერებას იმ მიზნით, რომ და- 
ლოდებოდნენ მომგებიან საბაზრო კონიუნქტურას. ისინი ვალდე– 

ბულნი იყვნენ, რომ გაეყიდათ ჩამოტანილი საქონელი რვა თვის 
განმავლობაში, ხოლო ის საქონელი კი, რომელიც დარჩებოდა გაუ- 
ყიდავი ამ ხნის მანძილზე, უნდა გაეტანათ ინგლისიდან მომდევნო 
ორი თვის მონაკვეთში (8.489-493|. 

გარდა აღნიშნულისა, იყო სხვა ძირეული მომენტებიც. კერ- 
ძოდ, უცხოელი ვაჭრები დიდი ოდენობით ყიდულობდნენ მატყლს. 

ამიტომ ისინი საშიშ კონკურენტს წარმოადგენდნენ ინგლისელი 
ხელოსნებისა და ვაჭრებისათვის. ცხადია, ამის გამო ადგილობრი- 
ვი ვაჭრები და ხელოსნები მტრულად იყვნენ განწყობილნი უცხოე- 
ლი ვაჭრების მიმართ. დგილი ჰქონდა მათთან სისხლიან შეტაკება- 
საც, ასეთთა რიცხვს განეკუთვნება 1482 წელს მომხდარი რამოდე- 
ნიმე შეტაკება ინგლისელებსა და ჰოლანდიელებს შორის, ამან და- 
უდო სათავე ედუარდ IV-ის სპეციალურ ბრძანებას, რომლის თა- 
ნახმად, ოსტატები პასუხს აგებდნენ არა მარტო თავიანთ მოქმე- 
დებაზე, არამედ ქარგლებისა და შეგირდების მოქმედებაზე. უფრო 
მეტიც: ოსტატებიც ისე აგებდნენ მათ დანაშაულზე პასუხს, რო- 
გორც საკუთარზე. 1523 წელს ლონდონის სიტიში მოხდა ლონდო- 
ნელი ვაჭრების გამოსვლა ჰანზელების წინააღმდეგ, რომელიც 
დროზე ჩაახშეს I1. 145). ინგლისელი ვაჭრები აგზავნიდნენ ზღვის 
გაღმა სხვადასხვა ხარისხის მაუდს – თეთრს და ფერადს, ძვირფას- 
სა და იაფს 1. 436). ინგლისურ მაუდს მომეტებულად ყიდულობ- 
დნენ ლონდონში, ასევე სამხრეთ-დასავლეთ ინგლისში, სადაც 
სწრაფად ვითარდებოდა მაუდის მანუფაქტურა. ამ რაიონში ინ- 
გლისელ ვაჭრებს კონკურენციას უწევდნენ ჰანზელები, რომლე- 
ბიც ვაჭარ-ავანტიურისტებისაგან განსხვავებით, ანგარიშს ასწო- 
რებდნენ ნაღდი ფულით. ამის გამო ინგლისელი ვაჭრები ჩიოდნენ, 
რომ ჰანზელები ყიდულობდნენ ქალაქელი ვაჭრებისაგან ქსოვილს: 
ნაღდი ფულით, ხოლო ეს უკანასკნელნი იხდიდნენ თავიანთ ნიევ– 

თებზე სურათებით, ტენისის ბურთებით, თევზსაჭერი ანკესებით, 
ფუნჯებითა და მსგავსი ნივთებითI(1. 292-295). ისინი ჩიოდნენ აგ- 
რეთვე იმის შესახებაც, რომ ჰანზელები ინგლისში სარგებლობ- 
დნენ მეტად დიდი პრივილეგიებით და ხელისუფლების მხარდაჭე- 
რით, ხოლო მათ, ინგლისელ ვაჭრებს ჰანზელთა ქვეყანაში არ 

ჰქონდათ რაიმე უფლება გარდა იმისა, რაზეც საბაჟო ხელისუფ- 
ლება დართავდა ნებას |1. 136). გარდა ამისა, ინგლისელი ვაჭრები 
უკმაყოფილებას გამოთქვამდნენ იმის გამო, რომ ჰანზელები მათ 

ახდევინებდნენ უკანონო ბაჟს (1. 69, 587). მაშინ როდესაც „Mმძიმ 

Cი2გIმ8-ს (1215) 41-ე მუხლის მიხედვით, ინგლისელ ვაჭარს უფლე- 
ბა ჰქონდა თავისუფლად გაეტანა საქონელი ყოველგვარი უკანონო 
ბაჟის გადაუხდელად ... და გადაეხადა მხოლოდ ძველებური და სა- 
მართლიანი ადათით დადგენილი ბაჟები (210. 222)|. 

როგორც აქედან ვხედავთ, ჰანზელების მიერ ილახებოდა ინ- 
გლისელ ვაჭართა უფლებები, რასაც ვერ ურიგდებოდნენ ისინი და 
ადგილი ჰქონდა მათ წინააღმდეგ გამოსვლას, რის შესახებაც ზე- 
მოთ უკვე გვქონდა საუბარი. 

ამრიგად, ინგლისის სამეფო ხელისუფლების სავაჭრო პოლი– 

ტიკა XV-XVI საუკუნეებში არ იყო ერთგვაროვანი და თანმიმდევ- 
რული. თავდაპირველად უცხოელი ვაჭრების მიმართ მფარველო- 
ბითი პოლიტიკა, უწინარეს ყოვლისა ნაკარნახევი იყო მათზე დაწე- 
სებული საბაჟო გადასახადებით, სამეფო ხაზინის გამდიდრების 

აუცილებელი სურვილით, რაც აფერხებდა ნაციონალური ვაჭრო- 
ბის განვითარებას. მაგრამ XIV საუკუნის უკანასკნელი მეოთხედი-– 
დან გატარებულმა მერკანტილიზმის პოლიტიკამ დიდად შეუწყო 
ხელი ინგლისელი ვაჭრების ინტერესების დაცვას. საკუთრივ მერ- 
კანტილიზმის პოლიტიკამ ინგლისში გაიარა ორი ეტაპი: 

პირველი ეტაპი – ადრეული მერკანტილიზმის პოლიტიკა ე.წ. 
„მონეტალური სისტემა“, რომელიც გულისხმობდა ოქროსა და 
ვერცხლის მარაგის შექმნას ქვეყანაში. იმ დროს გამოცემული კა- 
ნონებით (1397წ: 1464წ: 1465წ: 1478წ:) აკრძალული იყო ოქროს გა- 
ტანა ქვეყნიდან, უცხოელ ვაჭარს მოგებული ფულის ნახევარი უნ- 
და დაეხარჯა ინგლისში ადგილობრივი საქონლის შესასყიდად, 
არავითარი გადასახადი არ უნდა მიეცათ უცხოელისათვის ოქრო- 
თი, ინგლისური მატყლის ყველა შემსყიდველს ფულის ნანილი უნ- 
და მიეტანა ვერცხლის ან ოქროს ზოდის სახით. 

მეორე ეტაპი – გვიანდელი მერკანტილიზმის პოლიტიკა გუ– 
ლისხმობდა ქვეყნის კეთილდღეობის დამოკიდებულებას არა 

ძვირფასი ლითონების გატანის აკრძალვაზე, არამედ მაუდის წარ– 
მოების და ვაჭრობის განვითარებაზე. იგი გულისხმობდა აქტიურ 
სავაჭრო ბალანსს, როცა გატანა სჭარბობდა შემოტანას. 

სწორედ XV საუკუნის უკანასკნელი მეოთხედიდან სამეფო 
ხელისუფლების მიერ გამოცემული კანონები ხელს უწყობდა ნაცი- 
ონალური მრეწველობის და ვაჭრობის განვითარებას, რასაც ადას- 
ტურებს „ნიუბოლდის წიგნში“ მოცემული 1484, 1485, 1516, 1518, 
1519. 1520-1525 წლების დოკუმენტები, რომელთა შესახებ მსჯე- 
ლობა გვექნება შემდეგ თავში. 

უცხოელ ვაჭართა მოჭარბება ინგლისში საშინაო ბაზარზე 
იწვევდა ინგლისელ ვაჭართა უკმაყოფილებას. ეს უკანასკნელნი 
პროტესტის სხვადსხვა ფორმას მიმართავდნენ დაწყებული უცხო- 
ელ ვაჭართა ფაქტორიებზე თავდასხმით და გათავებული მათი 

უფლებების შეზღუდვით. 
რიჩარდ II-ის დროს (1377-1399) ინგლისელმა ვაჭრებმა პარ– 

ლამენტისაგან მიიღეს ხელსაყრელი სტატუსი. 1378 წლის სტატუ- 
სით უცხოელ ვაჭრებს აეკრძალათ საცალო ვაჭრობა იგნლისში. 
კერძოდ, არც ერთ უცხოელ ვაჭარს არ უნდა ეყიდა საქონელი ინ- 
გლისში სხვა მოვაჭრე უცხოელისაგან უნდა მიეყიდათ ერთმანეთი- 
სათვის თავიანთი საქონელი. ხოლო 1381 წლის სტატუსით უცხო- 
ელ ვაჭრებს აეკრძალათ ინგლისიდან ოქროსა და ვერცხლის გატა- 
ნა (82. 338). ამასთანავე, თუ უცხოელი ვაჭრები მოგებული თანხე– 
ბით არ იყიდიდნენ ადგილობრივ ინგლისურ საქონელს, მაშინ უნდა 
მოეხდინათ მათი საქონლის მთლიანი კონფისკაცია |90. 13-14). 
ამის გამო ინგლისელ ვაჭრებს ხშირად უხდებოდათ უთანხმოება 
უცხოელებთან, რაც აისახა 1478 და 1483 წლების დოკუმენტებში. 

1478 წლის 8 ივნისს საერთო კრებაზე გადაწყდა, რომ რადგან 
მეფე ძალიან უკმაყოფილოა ქალაქ ლონდონში მომხდარი კონ- 
ფლიქტის გამო მერსერთა კომპანია თავისი ყოველი წევრისაგან 
მოითხოვდა წესიერად მოქცევას, ქალაქში წესრიგის დაცვას, რომ 
არ აეტეხათ ჩხუბი და უთანხმოება უცხოელებთან: მერსერებს უნ- 
და შეენარჩუნებინათ მშვიდობა, შეეპყროთ მოჯანყეები და ჩაეს- 

ვათ ისინი ციხეში, რათა არავის არ გაებედა შეურაცმყოფელი სიტ- 
ყვების წარმოთქმა, არავის არ უნდა ეტაცა ხელი გამვლელთათვის 
სახელურზე ან ტანსაცმელზე, არ უნდა გამოეწვია უცხოელებთან 
ჩხუბი, მიწაზე არ უნდა დაეყარათ მათი საქონელი LI. 106|. 

ამ წყაროდან ჩანს, ინგლისელი ვაჭრები კონკურენტების ჩა- 
მოცილების მიზნით ძალზე არაკეთილმოსურნედ ექცეოდნენ უც- 

15



ხოელ ვაჭრებს, უწუნებდნენ ან მიწაზე უყრიდნენ მათ საქონელს, 
რასაც მოყვებოდა ხოლმე ჩხუბი და უწესრიგობა. 1483 წლის 9 აპ- 
რილიდან, როცა გარდაიცვალა მეფე ედუარდ IV, ლონდონის 

ლორდ-მერმა გასცა ბრძანება, რომ ქალაქში ვაჭრებს შეენარჩუნე- 
ბინათ სიმშვიდე და წესრიგი, არ დაეშვათ არავითარი დებოში და 

აყალ-მაყალი უცხოელ ვაჭართა მიმართ, რასაც ადრე ჰქონდა ად- 
გილი (1. 147). 

1484 წელს ინგლისში გამოიცა ორდონანსი იმათ წინააღმდეგ, 
ვინც გააგზავნიდა ვინმეს ანდა თვითონ წავიდოდა სტილიარდში – 
ჰანზელების ლონდონის ფაქტორიაში და იყიდდა უცხოელი ვაჭრე- 
ბისაგან აბრეშუმს. ასეთი პირობებისათვის ჯარიმის სახით 20 
შილინგი იყო გადასახადი (1. 158). 

ბოიკოტთა რიგს განეკუთვნება შემდეგი აკრძალვა; უცხოე- 
ლი ვაჭარი არ შეიძლება ყოფილიყო ბროკერი (მაკლერი), ამას ნათ- 
ლად მოწმობს 1485 წლის 18 მარტს ვაჭარ-ავნტიურისტთა კომპა- 
ნიის საბჭოს მიერ სპეციალურად მიღებული დადგენილება, რომ- 
ლის თანახმად არც ერთი უცხოელი არ უნდა ყოფილიყო მაკლიე- 
რი. ბროკერად შეიძლება ყოფილიყო მხოლოდ ადგილობრივი ინ- 
გლისელი „თავისუფალი ვაჭარი" (1. 170). აქედან ის დასკვნა შეგ- 
ვიძლია გამოვიტანოთ, რომ მაკლიერის მოვალეობა პრივილიგირე- 
ბული საქმე ყოფილა, რადგან მასზე ნებართვა ეძლეოდა მხოლოდ 
ინგლისელს და ამასთანავე, ქალაქის თავისუფალ ვაჭარს. 

ბოიკოტის ერთ-ერთ ფორმას წარმოადგენდა სამეფოს წერი- 
ლობითი ბრძანება, რომელიც უცხოელ ვაჭრებს უკრძალავდა საც- 
ხოვრებლად ინგლისში დარჩენას თუ მათ მეფისაგან სპეციალური 
ნებართვა არ ექნებოდათ. ასეთი მტრული დამოკიდებულება უც- 
ხოელი ვაჭრების მიმართ ჩანს არ შეწყვეტილა შემდეგშიც ამიტომ, 
სამეფო ხელისუფლებამ შეიმუშავა პროკლამაცია, რომელიც 1487 

წელს ვაჭარ-ავანტიურისტთა კრებაზე წაიკითხეს. აღნიშნულთან 
დაკავშირებით აი, რა ეწერა ამ პროკლამაციაში: „მეფე ჩვენი უმაღ- 
ლესი ლორდი, მოითხოვს და უბრძანებს ყველა მის ქვეშევრდომს, 
რომ ნებისმიერმა მათგანმა, თავის მდგომარეობისა და წოდების 
განურჩევლად, არ უნდა ახლოს ხელი, არ გაძარცვოს, არ გააფუ- 
ჭოს არც ერთი უცხოელის საქონელი. ვინც არ უნდა იყოს იგი იტა- 
ლიელი, ფლანდრიელი, ზელანდიელი, ბრაბანტელი, თუ რომის იმ– 
პერატორის (ე.ი.გერმანიის) და სხვა მიწებიდან“. გარდა ამისა, ამა- 
ვე წყაროს თანახმად არც ერთი უცხოელი ვაჭარი არ უნდა ყოფი- 

ლიყო ინგლისში სამეფოს წერილობითი ნებართვის გარეშე, წინა- 
აღმდეგ შემთხვევაში იგი უნდა დასჯილიყო სიკვდილით (1. 299|. 

როგორც მოტანილი დოკუმენტებიდან ვხედავთ, მკაცრი სა- 
ვაჭრო კანონები მოქმედებდა უცხოელთა მიმართ. თუ არ ექნებო- 
დათ მათ მეფის ნებართვა ქვეყანაში ვაჭრობის უფლებაზე, მაშინ 
ამ უცხოელებს ელოდათ ძალიან მკაცრი სასჯელი. მიუხედავად 
ამისა, იგი არ ყოფილა აბსოლუტური. მაგალითად ჰენრი VIII –ის 

ხელისუფლება იცავდა უცხოელთა უფლებებს. 
სხვა კერძო შემთხვევებიც, როცა უცხოელი ვაჭრები ავიწ- 

როებდნენ ინგლისელებს ზღვის იქეთ იამარკებზე (ბაზრობებზე) 
ეს როდი რჩებოდა სათანადო რეაგირების გარეშე. ეს კარგად ჩანს 
1491 წლის 23 სექტემბერს ვაჭარ-ავანტიურისტთა კრებაზე მიღე- 
ბულ გადაწყვეტილებაში, რომ შვიდი ნდობით აღჭურვილი ვაჭარი: 
ჯონ ჰაუ, რიჩარდ ჰეინსი, ტომას რიჩი, ჯონ მილი, რიჩარდ ლაკონი, 
ჯონ სტაილი და უილიამ რედი უნდა წასულიყვნენ სხვა კომპანიე- 
ბის წარმომადგენლებთან ერთად და თემთა პალატაში უნდა შეე- 
ტანათ ბილი იმ დიდი შეურაცყოფისა და მტრობის გამო, რაც მია- 
ყენეს უცხოელებმა (1. 219. 

როგორც ჩანს, ინგლისელ ვაჭრებს იმედი ჰქონდათ პარლა- 

მენტის მხარდაჭერისა და ამიტომ გააგზავნეს თავიანთი წარმო- 
მადგენელნი. ხშირ შემთხვევაში ისინი პარლამენტისაგან თანხმო- 
ბას აღწევდნენ სხვადასხვა – ქრთამის, სამეფო საბჭოს წევრთა 
მოსყიდვის გზით. ჯერ კიდევ იორკთა დინასტიის პერიოდში, ედუ- 

არდ IV-ის და რიჩარდ III-ის დროს გამოცემული 69 სტატუსიდან, 

რომელიც მიიღეს შვიდი მოწვევის პარლამენტის განმავლობაში (6 
ჩატარდა ედუარდ IV-ის დროს, ერთიც 1484 წელს, რიჩარდ III-ის.) 
39 სტატუსი ეხებოდა მრეწველობისა და ვაჭრობის საკითხებს (7. 
466). ხოლო ტიუდორების დროს გამოცემული 250 სტატუსი ეხებო- 
და ეკონომიკურ საკითხებს (63. 146). 

აღნიშნული მიმართულებით უფრო მკვეთრი ნაბიჯი გადად- 
გა მეფე ედუარდ IV-–ემ (1461-1483). იორკთა დინასტიის ამ პირველ– 
მა მეფემ 1464 წელს სამი წლით აკრძალა მატყლის შესყიდვა: ბერ– 
კშირში, ოქსფორშირში, გლოსტერშირში, შროპშირში, ჰემპშირში, 
ესექსში, კემბრიჯშირში, ნორფოლკში, სომერსეტშირში, დორსეტ- 
შირში, ჰერიფორდშირში, ვუსტერშირში, უილტშირში, სეფოლკში, 
კენტში და სასეკში. ეს არ ეკრძალებოდა იმ პირს, ვინც ამზადებდა 
ამ მატყლისაგან ნართს ან მაუდს სამეფოს ფარგლებში გასაყიდად 
(7. 410I. 

ამ დასახელებულ შაირებში გაშენებული იყო ძვირფასი ხა– 
რისხის (კოსვოლდის) ცხვრები, რომელთა მატყლი გამოიყენებოდა 

ყველაზე მაღალხარისხოვანი თხელი მაუდის დასამზადებლად 
ფლანდრიასა და ფლორენციაში. აღნიშნული პოლიტიკიდან გამომ- 
დინარე, აიკრძალა ძვირფასი და ძვირადღირებული მატყლის გა- 

ტანა, რომელიც არ მისცემდა ინგლისს იმდენ მოგებას, რაც ამ 

მატყლისაგან დამზადებული შალის ქსოვილის გატანა მოუტანდა. 
მთავრობის ეს ღონისძიება პირდაპირ ხელს უწყობდა ადგილობრი- 
ვი მაუდის მრეწველობის და ეროვნული ვაჭრობის განვითარებას. 
ეს ფაქტი ცხადად წარმოაჩენს იმას, რომ ინგლისის სამეფო ხელი- 
სუფლება დაინტერესებული იყო თავის ქვეყანაში ვაჭრობისა და 
მრეწველობის განვითარებით. ამიტომ ეს საკითხი იორკთა დინას- 
ტიის შეუნელებელი ყურადღების საგანი იყო. ასეთივე დამოკიდე- 
ბულებაა ხსენებული საკითხის მიმართ ტიუდორების ეპოქაშიც, 
რასაც ადასტურებს 1491 წლის მერსერთა „საბჭოს აქტები“-დან 
ზემოთ მოყვანილი დოკუმენტი. 

უცხოელ ვაჭართა შეზღუდვის ერთ-ერთ მექანიზმს ვხედავთ 
1508 წლის 20 იანვარს მამასახლისთა ასისტენტების კრებაზე გან- 
ხილულ საკითხში იმის შესახებ, თუ როგორ მოქცეოდნენ იმ ზოგი- 
ერთ ვაჭარს, რომელიც შემჩნეული იყო არა მისი, არამედ სხვისი 
საქონლით ვაჭრობაში. აქ ნათქვამი იყო, რომ ასეთი ვაჭარი საქო- 
ნელს ყიდულობდა უცხოელისაგან და ამით არღვევდა მეფის კა- 
ნონს უცხოელებისაგან სამეფო გადასახადის შესახებ. გადაწყდა, 
დაეკითხათ ყველა ეჭვმიტანილი და ეცნობებინათ მათ შესახებ ქა- 
ლაქის ლორდ-მერისათვის I1. 3201. ასევე საჭიროდ მივიჩნევთ აღი- 
ნიშნოს, რომ „ნიუბოლდის წიგნის“ მიხედვით, ირკვევა, რომ მერ- 

სერთა კომპანია არ უშვებდა უცხოელი ვაჭრების მიერ გადასახა- 
დის გადახდის შესახებ კანონის დარღვევას LI. 320|. 

პირველი წყაროების თანახმად, ინგლისელი ვაჭრები არ 
ურიგდებოდნენ უცხოელთა პრივილეგიებს. ამის დასტურია შემ- 
დეგი ფაქტი: 1516 წელს ლონდონელი ქარგლები და მომსახურენი 
თავს დაესხნენ იტალიელ და ფრანგ ვაჭრებს. ეს იმიტომ, რომ იტა- 
ლიელი და ფრანგი ვაჭრების კონკურენცია განსაკუთრებით მწვა- 
გედ იგრძნობოდა. მათ თან დაემატა ისიც, რომ მათ პრივილეგიები 
მიანიჭა ჰენრი VII-ის მთავრობამ (1. 442). ეს საპირისპირო რეაქცი– 
ას იწვევდა, რადგან ინგლისელი მოსახლეობა მიისწრაფოდა მაქსი- 
მალური ზარალი მიეყენებინათ უცხოელი ვაჭრების ქონებისა და 
პრივილეგიებისათვის (1. 446). 

ამგვარად, საშინაო ბაზარზე გაბატონებისათვის ბრძოლა 
დამახასიათებელი ნიშანი იყო ლონდონის ხელოსნებისა და ვაჭრე- 
ბისათვის კაპიტალის ე.წ. „თავდაპირველი დაგროვების“ პერიოდ- 
ში. 

ინგლისელი მოსახლეობის უკმაყოფილება უცხოელი ვაჭრე- 
ბის მიმართ აისახა 1516 წლის 4 მარტის მერსერთა კორპორაციის 
საერთო კრების ამსახველ დოკუმენტში. აქ საუბარია იმის შესახებ, 
რომ მილორდ კარდინალი განსაკუთრებით კარგად იყო განწყობი- 
ლი სიტის მიმართ და სურდა, დახმარებოდა ინგლისელ ვაჭრებს. ის 
ცდილობდა აეძულებინა უცხოელი ვაჭრები, რომ მათ არ დაერღვი- 
ათ სიტის ვაჭართა პრივილეგიები და დაეცვათ ისინი, გადაწყდა 
რომ რვა კაცი მერსერთა კორპორაციიდან მოითათაბირებდა და 
შეადგენდა ამ პრივილეგიათა შესაბამის მუხლებს სამეფო საბჭოში 
წარსადგენად. ამიერიდან მისი მეშვეობით უნდა დაეცვათ ინგლი– 
სელი ვაჭრები უცხოელი ვაჭრების კონკურენციისაგან (1. 444I. 

აღნიშნული გადაწყვეტილება გვაფიქრებინებს, რომ უცხოე- 
ლი ვაჭრები რამდენადმე არღვევდნენ ინგლისელ ვაჭართა პრივი- 
ლეგიებს და სწორედ ამიტომაც შეადგინეს ის მუხლები, რომელ- 
თაც თანმიმდევრობით განვიხილავთ, წინასწარ კი ვიტყვით შემ- 
დეგს. წყაროდან ჩანს , რომ ინგლისელი ვაჭრები მოთხოვნებს ად- 
გენდნენ სამეფო საბჭოში წარსადგენად, რადგან იმედი ჰქონდათ 
მისი მხარდაჭერისა | 1. 445). 

ერთ-ერთი ამ მუხლის თანახმად, ზღვის გაღმა არც ერთი 
უცხოელი ვაჭარი შეიძლება არ ყოფილიყო ინგლისური საქონლის 
რწმუნებული (ნდობით აღჭურვილი). ამიტომ, 1518 წლის 14 აგვი- 
ტოს ვაჭარ-ავანტიურისტთა კრებაზე წაიკითხეს კომპანიის ბრძა- 
ნება იმის შესახებ, რომ არცერთ ინგლისელ ვაჭარს არ უნდა გადა– 
ეცა თავისი საქონელი უცხოელისათვის და ისინი არ უნდა ყოფილ- 
იყვნენ რწმუნებულად ინგლისური საქონლისა ზღვის გაღმა (1. 
463). 

უცხოელი ვაჭრების შეზღუდვას ისახავდა მიზნად 1519 წელს 
ლონდონის ლორდ-მერისა და ოლდერმენების მიერ შემუშავებული 
ბილი, რომელიც იმდენად ავიწროებდა უცხოელ ვაჭრებს, რომ მათ 
ართმევდა ინგლისელი ვაჭრებისათვის კონკურენციის გაწევის 
უნარს. კერძოდ, საქონლის გატანის თაოსნობა სასტიკად ეკრძა- 
ლებოდათ უცხოელებს. ვაჭარ-ავანტიურისტების აზრით, უცხოე- 
ლი ვაჭრების ასეთი შეზღუდვა დიდ სარგებლობას მოუტანდა რო- 

გორც მეფეს, ისე ქალაქელ ვაჭრებს და ხელს შეუწყობდა ინგლისის 
საზღვაო ფლოტის განვითართებას. 

1519 წლის ბილში განსაკუთრებით საყურადღებოა მესამე, 
მეოთხე, მეხუთე, მეექვსე და მერვე მუხლები. სურათის სრულად 

წარმოჩენის მიზნით თანმიმდევრულად განვიხილავთ ამ მუხლებს. 
მუხლი მესამე ეხება საქონლის გატანის თაოსნობას. რომლის 

მიხედვით, ზღვაზე საქონლის გატანა ეკრძალებოდათ არა ინგლი- 

სელებს. აქედან გამომდინარეობდა ის მიზანი, რომ უცხოური გე- 
მებით საქონლის გატანის აკრძალვა ხელს შეუწყობდა ინგლისის 
საზღვაო ფლოტის განვითარებას. 

მეოთხე მუხლი პრაქტიკაში მოითხოვდა იმის დანერგვას, 
რომ არც ერთი საპალნე მაუდი არ გატანილიყო ქვეყნიდან უცხოე- 
ლების მიერ. მტკიცებას არ საჭიროებს, რომ ამის ცხოვრებაში გა- 
ტარება სტიმულს მისცემდა ქსოვილის წარმოებას. გარდა ამისა, ეს 
ორი მუხლი აშკარად ადგენს, რომ ინგლისელთა საქონლის შემ– 
სყიდველები იყვნენ უცხოელები და ახლა ისინი კარგავდნენ მოგე– 
ბას. ცხადია, ეს შეადგენდა ვაჭარ-ავანტიურისთა დაინტერესების 
უმთავრეს საგანს, რადგან იგი იძლეოდა ვაჭრობაში უცხოელთა 
უპირატესობის მოსპობის გარანტიას და იმავდროულად სპობდა 
ვაჭარ-ავანტიურისტების კონკურენტებს. 

საგულისხმოა, მეხუთე მუხლი, რომელიც კრძალავდა უცხო– 
ელ ვაჭართა სურვილისამებრ საქონლის შენახვას ეს ფაქტობრივი 
აკრძალვა იყო, რადგან უცხოელები თავიანთ საქონელს შეინახავ– 
დნენ სიტიში ნებისმიერ ადგილას. თუ ეს ასე არ მოხდებოდა, მაშინ 
საქონლის დიდი ნაწილი აღმოჩნდებოდა უცხოელების ხელში. მე– 
ექვსე და მერვე მუხლი უცხოელ ვაჭრებსა და საქონლის მეპატრო- 
ნეებს ავალებდა, რომ აუცილებლად გაეყიდათ საქონელი ოთხი 
თვის განმავლობაში შემოტანის მომენტიდან, ხოლო თუ ვერ გა– 
ყიდნენ ამ ვადაში, მაშინ უნდა გაეგზავნათ უკან ზღვის გაღმა (1. 

48ვ'I. 
ამ წყაროზე დაყრდნობით შეიძლება დავასკვნათ, რომ ხსენე– 

ბული ბილი ძირითადად იცავდა ინგლისელი ვაჭრების ინტერე- 
სებს. აღნიშნული ღონისძიებების გატარებით ხელი უნდა შეწყო- 
ბოდა საშინაო და საგარეო ვაჭრობის წინსვლას. ამას შედეგად უნ- 
და მოეტანა ერთიანი ეროვნული ბაზრის შექმნა, ასეთ ვითარებაში 
წარმატებით განვითარდებოდა საზღვაო ფლოტის მშენებლობა, 
რომელიც ახალ სტიმულს მისცემდა საზღვაო ფლოტის განვითა- 
რებას. 

აქვე საჭიროდ მივიჩნევთ, ავღნიშნოთ ის დამატებითი მიზე- 
ზები, რაც განაპირობებდა უცხოელი ვაჭრების შეზღუდვას. რო- 
გორც ცნობილია, მათ ინგლისში შემოჰქონდათ აბრეშუმის, მაუ- 
დის, ფარჩის, სელის, ბატისტის და სხვა სახის ქსოვილები. ხდებო– 
და ისე, რომ უცხოელები ხშირად ზომებში ატყუებდნენ ადგილობ– 
რივ ვაჭრებს. ამის გამო 1520 წლის 20 სექტემბერს ვაყარ-ავანტი- 
ურისტთა საერთო კრებამ მიიღო სპეციალური აქტი, რომლითაც 
დაკანონდა, რომ ყველა ქსოვილი; ფარჩა, აბრეშუმი, მაუდი, სელი, 
მუქი და თეთრი ფერის ბატისტი დამზადებული ბრიტანეთში, საფ- 
რანგეთში, ჰოლანდიაში, ფლანდრიაში, ზელანდიაში, ბრაბანტში, 
გენუასა და სხვა ადგილებში, შემოტანილი უცხოელების მიერ გა- 

საყიდად სიტიში, უნდა გაზომილიყო მხოლოდ ვაქარ-ავანტიურის- 
ტთა კომპანიის აბრეშუმის ქსოვილის მზომავის მიერ დაწესებული 
ეტალონით. 

აღნიშნული მიმართულებით პრაქტიკული ნაბიჯი გადაიდგა 
1525 წლის 27 თებერვალს ვაჭარ-ავანტიურისტთა კრებაზე, როცა 
დანიშნეს გარკვეული პირები, რომელთაც დაევალათ თვალყური 
ედევნებინათ ინგლისელი ვაჭრების სავაჭრო საქმისათვის საღ–- 
მრთო რომის იმპერატორის მიწებზე. გადაწყვეტილება ითვალის– 
წინებდა, თუ რაიმე პრეტენზიებს ექნებოდა ადგილი უცხოელი 
ვაჭრების მხრიდან ინგლისელი ვაჭრების მიმართ, მაშინ სათანადო 
ზომები უნდა მიეღოთ კომპანიის მიერ არჩეულ პირებს. ესენი იყ- 
ვნენ ჯონ პიკერიგი (სასამართლო მოხელე ადვოკატი), ოლივერ 
კლემენტი, რობერტ პეკინგტონი, რობერტ ლეიზი, ედუარდ მილე- 

რი და ჯონ კუკი (კლერკი) |1. 7151. 
დასახელებულ პირებს სამართლიანად უნდა გადაეწყვიტათ 

დავა, რომელიც წამოიჭრებოდა ზღვის გაღმა ინგლისელ ვაჭრებს 
შორის. აღნიშნულ დოკუმენტში – საუბარია ინგლისელი ვაჭრების 
უფლებების დარღვევაზე ფლანდრიის ქალაქ ბრიუგეში. 

უცხოელ კონკურენტებთან ბრძოლის აღნიშნული მეთოდე– 
ბის გვერდით, ხაზგასმით უნდა აღინიშნოს ბრძოლის ის ახალი 
ფორმა, რომელსაც ითვალისწინებდა მერსერთა კომპანიის კრების 
მიერ მიღებული გადაწყვეტილება, უცხოელი ვაჭრებისათვის სა- 
ვაჭრო ბოიკოტის გამოცხადებაზე. ერთის მხრივ, საინტერესოა, 
რომ 1526 წლის 6-19 აგვისტოს, მერსერთა კომპანიის კრებამ, 
ლონდონის მილორდ-მერისა და სიტის ოლდერმენების ბრძანებისა 
და თემთა პალატის აქტის საფუძველზე, გადაწყდა, რომ მათი კომ– 
პანიის არც ერთ თავისუფალ ვაჭარს არ უნდა ეყიდა და გაეყიდა 

საქონელი, ესესხა ფული, ეწარმოებინა ან დაედო რაიმე გარიგება 
უცხოელ ვაჭრებთან |I.734|. 

აქედან არაა ძნელი დავინახოთ, რომ ინგლისელ ვაჭრებს არ 

ჰქონდათ უფლება დაედოთ რაიმე სავაჭრო გარიგება, ყიდვა-გა- 
ყიდვა და ესესხათ ფული უცხოელი ვაჭრებისაგან. რაც შეეხებოდა 
ამ უკანასკნელთ, ისინი უნდა დამორჩილებოდნენ ლონდონის სი- 
ტის კანონებსა და წესებს. მის კონკრეტულ მაგალითად მოვიტანთ 

შემდეგ ფაქტს. 
1526 წლის 19 აგვისტოს მერსერთა კორპორაციის საერთო 

კრებაზე წაიკითხეს ლონდონის მერისა და თემთა პალატის ცნობა 
იმის შესახებ, რომ ჯონ რომბოლდი, ლუკას დე ლეკრო რამდენა- 
დაც უცხოელი ვაჭრები იყვნენ, ისინი უნდა დამორჩილებოდნენ 
ლონდონის სიტის კანონებსა და წესებს. ეს მაშინ, როცა ამავე 
წლის 17 აგვისტოს თემთა პალატაში თავისუფალ ვაჭრებს ნება 
დართეს, ეყიდათ და დაედოთ სავაჭრო გარიგებანი ხსენებულ ვაჭ- 
რებთან I1.735-736). 

ამ ფაქტიდან იმ უტყუარი დასკვნის გაკეთება შეიძლება, რომ 
უცხოელი ვაჭრების წინააღმდეგ ამოქმედდა სავაჭრო ბოიკოტის 
პოლიტიკა. ამიერიდან, ისინი უნდა დამორჩილებოდნენ სიტის წე- 

სებსა და კანონებს. 
ამრიგად, მოხმობილი პირველწყაროების საფუძველზე შეიძ- 

ლება დავასკვნათ. XV-XVI საუკუნის I მესამედში ინგლისის სამე- 
ფო ხელისუფლებამ, რომელიც დაინტერესებული იყო თავის ქვე- 
ყანაში ვაჭრობისა და მრეწველობის განვითარებით, როგორც სა– 
შინაო ისე საგარეო ბაზარზე, ისე ინგლისელი ვაჭრების უცხოელ- 
თა კონკურენციისაგან დაცვის მიზნით, აამოქმედა სავაჭრო ბოი- 
კოტის პოლიტიკა. იგი შეიცავდა შემდეგ ზომებს. უცხოელ ვაჭ- 
რებს ინგლისში აეკრძალათ საცალო ვაჭრობა; ჩამოერთვათ ბრო- 
კერის უფლება; მეფის უნებართვოდ აეკრძალათ ინგლისში ცხოვ- 

რება და ვაჭრობა; მკაცრად ისჯებოდა გადასახადის შესახებ კანო– 
ნის დამრღვევნი; ინგლისიდან და ზღვაზე საქონლის გატანის თა- 
ოსნობა სასტიკად აეკრძალათ უცხოელებს; ყოველივე ეს მიმარ– 
თული იყო იქითკენ, რომ ვაჭარ-ავანტიურისტები დაცული ყოფი- 

ლიყვნენ უცხოელ ვაჭართა კონკურენციისაგან და ქვეყანაში ხელი 
შეწყობოდა ვაჭრობის, მრეწველობისა და საზღვაო ფლოტის გან- 
ვითარებას. 

§ 2. ინგლისის საზღვაო-სავაჭრო ფლოტის განვითარება 

ინგლისის საგარეო ვაჭრობის განვითარებას, დახმარება უნ- 
და გაეწია სამეფოს სავაჭრო ფლოტისა და გემთმშენებლობის გან- 
ვითარებისათვის. ამ თვალსაზრისით მეტად მნიშვნელოვან წყარო- 
ებს წარმოადგენს ის სანავიგაციო აქტები, რომლებიც ხელს უწ- 
ყობდნენ ნაციონალური საზღვაო ფლოტის მშენებლობას. 

ინგლისის საზღვაო ფლოტის განვითარებას ორი სახის ამო- 
ცანა უნდა გადაეწყვიტა. ერთი მხრივ, ხელი შეეწყო სავაჭრო და 
მეორე მხრივ, სამხედრო ფლოტის გაძლიერებისათვის. ინგლისის 
სავაჭრო ფლოტის წინსვლა ჯერ კიდევ ედუარდ III-ს (1327-1377) 
დროს დაიწყო. 1369 წელს გამოცემული პირველი"სანავიგაციო აქ- 
ტის“ ძალით, ინგლისელ ვაჭრებს ეკრძალებოდათ საქონლის გატა- 
ნა უცხოური გემებით, ხოლო რიჩარდ II-ის მიერ 1381 წელს მიღე– 
ბული მსგავსი აქტი ადგენდა: „იმისათვის, რომ გაიზარდოს ინგლი– 
სის სავაჭრო ფლოტი, რომელიც ამ დროს დასუსტებული იყო, მოი– 
წონეს და აღიარეს, რომ ამიერიდან მეფის ყოველ ქვეშევრდომს 

უნდა დაეტვირთა საქონლით მხოლოდ საკუთარი გემები“ (82. 3371. 
წინააღმდეგ შემთხვევაში, ასეთი პირის მიერ ჩამოტანილ საქო– 
ნელს მოელოდა კონფისკაცია. ამასთანავე საქონლის მესამედი გა– 
დაეცემოდა დამბეზღებელს. აღნიშნულ სანავიგაციო აქტს 1382 
წელს დაემატა კიდევ ერთი პუნქტი, რომლის თანახმად ინგლისელ– 

თა გემები მეტწილად უნდა ყოფილიყო გამოყენებული, ვიდრე უც- 
ხოელთა გემები, ხოლო 1390 წლის სანავიგაციო პუნქტში ვკითხუ- 
ლობთ, რომ გემის მეპატრონე ინგლისელებს შეეძლოთ ესარგებ- 
ლათ თავისი უპირატესობით |82.338|). 

ანალოგიური კანონები გამოქვეყნდა ედუარდ IV-ის (1461- 
1483) მეფობის დროსაც. 1489 წლის სანავიგაციო აქტის მიხედვით, 
გაჭრებს გასკონიიდან მხოლოდ ინგლისური გემებით შეეძლოთ ჩა- 
მოეტანათ ღვინო და საღებავები |82. 4211. ეს მაშინ, როდესაც ამ 

დროს (XVს) უცხოელ ვაჭრებს (იტალიელებს და ჰანზელებს) ჯერ 
კიდევ შემოჰქონდათ ლონდონში საქონელი საკუთარი გემებით 
(42.107!). 

ჯ. ტრეველიანი სამართლიანად მიიჩნევდა, რომ სანავიგა- 
ციო აქტის განხორციელება და მისი ზუსტად დაცვა შეუძლებელი 
იყო ტიუდორების ეპოქამდე. მის არგუმენტად ავტორი მართებუ- 
ლად მიიჩნევს იმას, რომ მაშინ ინგლისში სავაჭრო ფლოტი ჯერ კი– 

დევ ისე არ იყო ძლიერი, რომ მას დაეკმაყოფილებინა სწრაფად 
მზარდი ინგლისის ვაჭრობა I84. 54|. 

მერსერთა „საბჭოს აქტებიდან“ („ნიუბოლდის წიგნი“) ირკვე- 

ვა, რომ ვაჭარ-ავანტიურისტთა კომპანიას, რომელიც ეწეოდა სა- 
ექსპორტო ვაჭრობას, საქონელი გადაჰქონდა ინგლისური გემე- 
ბით, მაგრამ ის ასევე იყენებდა დაქირავებულ უცხოურ გემებსაც 
(1. 56-58). ეს ფაქტი მიუთითებდა იმაზე, რომ ამ დროისათვის ინ- 
გლისური გემები საკმარისი არ იყო. ეს მომენტი და ის გარემოება, 
რომ ვაჭრები ცდილობდნენ დაემალათ საშემოსავლო გადასახადე- 
ბი, ხელს უწყობდა სანავიგაციო აქტების დარღვევას. მის შესახებ 
არაერთ ცნობას გვაწვდის მერსერთა „საბჭოს აქტები“ („ნიუბოლ- 

დის წიგნი") | 1.56,59,566|. 
1472 წლის 15 იანვრის „საბჭოს აქტებში" ვკითხულობთ, რომ 

ინგლისელმა ვაჭრებმა ბოლო ნავიგაციის დროს ჩრდილოეთის ბა- 
ზარზე შეისყიდეს და დატვირთეს საქონელი ესპანურ და ჰოლან- 
დიურ გემებზე, რაც გამოიწვევდა მეფის დიდ უკმაყოფილებას (1. 
59/. 

ამიტომ უსიამოვნების თავიდან აცილების მიზნით, რომე- 
ლიც შეიძლებოდა მოჰყოლოდა სანავიგაციო აქტის დარღვევას, 
ლონდონის ქალაქის საბჭომ ურჩია ავანტიურისტთა კომპანიას, 
რომ ზღვის გაღმა გაეგზავნა ორი ან სამი საიმედო, სერიოზული 
პირი, რომელნიც გააფრთხილებდნენ ვაჭრებს, არ დაერღვიათ სა- 
ნავიგაციო აქტი, რასაც მოჰყვებოდა მეფის განრისხება (1.59|. 

კომპანიის მიერ სპეციალურად გაიგზავნა ვინმე კლოპტონი და 
ტომას ფორსტერი, მათ კომპანიის სახელით მიჰქონდათ 1472 წლის 
15 ივნისით დათარიღებული წერილი, რომელშიც ეწერა: „ბატონე- 
ბო, მოგესალმებით და გაცნობებთ, რომ კომპანიის იმ წევრებისა- 
გან, რომელნიც დაბრუნდნენ ზღვიდან, შევიტყვეთ, რომ დაუტ- 
ვირთიათ თქვენი საქონელი სხვა (ე.ი. უცხოური –ი.ბ.) ხომალდებ– 
ზე. ის ძალიან საშიშია ვინაიდან ამას მოჰყვებოდა მეფის დიდი უკ- 
მაყოფილება, როცა იგი შეიტყობს ამის შესახებ. ამიტომ გირჩევთ 

თავი შეიკავოთ, რათა არ დატვირთოთ საქონელით სხვისი(ე.ი. უც- 
ხოური – ი.ბ.) გემები“. წერილი გაიგზავნა ქ. ბრიუგეში (1. 59), ხო– 
ლო 1532 წლის 27 აპრილს ჩაწერილია შემდეგი განკარგულება: 
„სინქსონის (საზაფხულო) ბაზრობაზე ანტვერპენში გასაგზავნად 
გამოყოფილი გემები, რომლებზეც უნდა დაეტვირთათ ინგლისელ 
ვაჭრებს თავიანთი საქონელი. მათ უფლება არ ჰქონდათ დაეტვირ- 
თათ საქონელი უცხოელთა გემებზე“ (1. 566|. 

ამ წყაროებიდან ნათლად ჩანს ორი რამ: პირველი, უცხოური 
გემებით საქონლის გატანა მიიჩნეოდა სანავიგაციო აქტის დარ- 

ღვევად, რაც დაუშვებელი იყო; მეორე, როგორც ირკვევა ავანტიუ- 
რისტთა კომპანია არღვევდა აღნიშნულ აქტს და ამის გამო დამა– 
ტებითი ღონისძიებები ტარდებოდა თუნდაც მისი განმეორების სა- 
შუალებით. 

პ. ვინოგრადოვას მოაქვს უფრო გვიანდელი პერიოდის, 1564 
წლის აქტი, რომელიც გვაცნობებს, რომ ანტვენპენელებმა „შთან– 
თქეს“ ყველა ქალაქის ვაჭრობა. ეს ქალაქი გახდა ევროპის კონტი- 
ნენტის მთავარი ნავსადგური. აქ ინგლისური მაუდის ქსოვილები 
ჩამოჰქონდათ პორტუგალიელთა გემებით და ეს ქსოვილი წარმო- 
ადგენდა ინგლისის მთავარ საექსპორტო საქონელს (1 10.461-65I. 

ეს ფაქტი უეჭველს ხდის იმას, რომ 1564 წლისათვის ანტვენ- 
პენში ინგლისური მაუდის ქსოვილებზე დიდი მოთხოვნილება ყო- 
ფილა. შეინიშნება „სანავიგაციო აქტის“ დარღვევის ფაქტიც, მაგ- 
რამ, მიუხედავად იმისა, რომ ინგლისელ ვაჭრებს ზოგჯერ გადაჰ- 
ქონდათ საქონელი უცხოური გემებით, ძირითადად მაინც საქონე– 
ლი მიდიოდა ზღვის გაღმა ინგლისური გემებით, რაც უშუალოდ 
ავლენს საზღვაო ფლოტის განვითარების შედეგს. 

„ნიუბოლდის წიგნიდან" ირკვევა, ერთი საგულისხმო ფაქ- 
ტიც. კერძოდ, ინგლისელ ვაჭრებს ზოგჯერ ბაზრობებზე გამგზავ- 
რება დიდი სამხედრო დაცვის თანხლებით უხდებოდათ. მაგალი- 
თად, 1496 წელს გადაწყდა გემების ბამასის (საშემოდგომო) ბაზ– 
რობაზე გაგზავნა, ხოლო მათი უსაფრთხოებისათვის უნდა შეეია- 
რაღებინათ ჰანზელების დიდი გემი (საფიქრებელია დაქირავებუ- 
ლი – ი.ბ.) და ორი ბარკა სავაჭრო გემების დაცვისათვის. დიდ გემ– 
ზე უნდა ყოფილიყო ორმოცი მეზღვაური, პასუხისმგებელი იქნე- 
ბოდა კაპიტანი, ხოლო სამოცი ინგლისელი უნდა შეეიარაღებინათ 
კომპანიის ხარჯზე (1. 633-34|. 

როგორც ვხედავთ, ვაჭარ-ავანტიურისტთა კომპანია ერთი 
გარემოების წინაშე იდგა: კომპანიას გამოეყო სახსრები გემების 
შესაიარაღებლად და ასევე უცხო გემების დასაქირავებლად. ამას- 
თან დაკავშირებით ჩვენს ყურადღებას იპყრობს 1520 წლის 26 თე- 
ბერვლის „მერსერთა საბჭოს“ აქტი, რომლიდანაც ირკვევა, რომ 
მშვიდობიან დროს მეფე ინგლისელ ვაჭრებს აძლევდა სამხედრო 
გემს შემდეგი პირობით: ვაჭრებს გემი ისეთ მდგომარეობაში უნდა 
ჰქონოდათ, რომ ომის შემთხვევაში ის უნდა ყოფილიყო საბრძოლო 
მზადყოფნაში. ასევე მათ უნდა მოეხდინათ მისი ეკიპირება და შეი- 

არაღება, რაც მომგებიანი იქნებოდა მეფისათვის |1.523|). მაგრამ, 
როგორც ირკვევა, ვაჭრებს ხელს არ აძლევდათ ასეთი პირობები 
და ძალიან მოხერხებულად გამოიყვანეს თავი ამ არასახარბიელო 
მდგომარეობიდან: მათ მოიმიზეზეს, თითქოს გემი ძალიან დიდია 
და ვერ შევიდოდა ზელანდიის მდინარეების ზღვის შესართავში. 
რაც შეეხება მეფეს, ვაჭრებმა მეფეს ასეთი პასუხი გასცეს: „ჩვენ 
მადლობას ვუცხადებთ მეფეს დიდი სიკეთის გამოჩენისა და 
მზრუნველობისათვის, მაგრამ კომპანიას მიაჩნია, რომ, რადგან ამ- 
ჟამად ვაჭრების დიდ ნაწილს ზელანდიის გარდა სხვაგან არა აქვთ 
ვაჭრობა ერთი გემიც კი მათთვის ზედმეტად მძიმე ტვირთი იქნე- 
ბოდა. ამასთანავე გემს შეიძლება ვერც კი მიეღწია იმ მიწებამდე, 

როგორც ეს მოუვიდა „პიტერ პომერგარდს – („CII0I ნითი8!ყმ!იმI9) 

რომელიც მეფის ბრძანებით დაიქირავეს და დაიღუპა ზელანდიის 
ნაპირებთან, რაც სიცოცხლისა და დიდი ზარალის ფასად დაუჯ- 
დათ ვაჭრებს“ (1. 523I. 

საყურადღებო ფაქტად მივიჩნევთ, მერსერების აქ მოტანილ 
პასუხს მეფისადმი. მასში როგორც ვხედავთ, მეფე მშვიდობიან 

დროს ვაჭრებს აძლევდა სამხედრო გემებს, იმ მიზნით რომ მოგება 
მიეღო. ამავე დროს, მათ გემი ომის შემთხვევისათვის სრულ წეს- 
რიგში უნდა ჰყოლოდათ. ვაჭრებს, ჩანს ეს არავითარ სარგებელს 
არ აძლევდათ და მოიმიზეზეს ის, რომ თითქოსდა გემი ვერ შევი- 
დოდა ზელანდიის მდინარეების ზღვის შესართავში. ეს მეფესთან 
წინააღმდეგობის დასაწყისი იყო. ამასთანაგე ხსენებული წყარო- 
დან ისიც ჩანს, რომ ავანტიურისტები მოხერხებული ვაჭრები იყ- 

გნენ და ცდილობდნენ ყველაფერში მოგება ენახათ. ამასთანავე 
„ნიუბოლდის წიგნიდან“ ისიც ირკვევა, რომ ადრე მათ მეფისაგან 

სამხედრო დაცვის მიზნით დაუქირავებიათ დიდი გემი – „პიტერ 
პომერგარდი“, რომელიც დაღუპულია ზელანდიის ნაპირებთან. ეს 
ფაქტი იმაზეც მეტყველებს, რომ დიდი გემების დაქირავება დიდ 
ხარჯებთან და მისგან გამომდინარე რისკთან ყოფილა დაკავშირე- 
ბული. 

აღნიშნულთან დაკავშირებით აუცილებელია იმ მომენტებზე 
ყურადაღების გამახვილება, რომელიც ეხება მეფისაგან გემების 

დაქირავების შემდეგ ვალდებულებებს. კერძოდ: ხსენებული კომ- 
პანია ვალდებული იყო უზრუნველეყო მეზღვაურები კვებითა და 
სათანადო ჯამაგირით. ამის შესახებ „საბჭოს აქტები“ შემდეგ სუ- 
რათს გადაგვიშლიან. 1520 წლის 8 მარტს მერსერთა კორპორაციის 
საერთო კრებაზე გადაწყდა, რომ მას დაეკისრა პასუხისმგებლობა 

ასი ტონა წყალწყვის ან ტევადობის (პლიუს-მინუს 60 ტონით) ხუთ 
გემზე, მის მეზღვაურთა მთელი შემადგენლობის საკვებით მომა- 
რაგებასა და ჯამაგირით უზრუნველყოფაზე. ამას დასტურის ნიშ– 
ნად ხელს აწერდა კომპანიის 93 წევრი |1. 527). ამასთან დაკავშირე– 
ბით საინტერესოა შემდეგი ცნობაც. ინგლისელ ვაჭართა მიერ გე– 
მების დაქირავების შესახებ 1521 წლის დოკუმენტში ვკითხუ- 
ლობთ: „ინგლისელთა გემი „რობერტ დინსი” დაკავებულ იქნა იმის 
გამო, რომ კონტრაბანდულად (ე.ი. უკანონოდ - ი.ბ.) ბრუნდებოდა 
ზელანდიის ბაზრობიდან. ამავე წლის 9 თებერვალს მოიწვიეს ავან– 
ტიურისტთა კრება, სადაც კომპანიის მმართველმა განაცხადა, 
რომ მას ესაუბრნენ კარდინალი უოლსი და მეფის მრჩევლები ხსე- 
ნებული ფლოტის ზელანდიიდან ინგლისში დაბრუნების აუცილებ- 
ლობის შესახებ. კარდინალმა და მეფის მრჩეველებმა მიმართეს 
ადმირალს და ამ უკანასკნელმა ამისათვის დანიშნა ორი ბარკა ( პა– 
ტარა დამხმარე გემი) ვაჭარ-ავანტიურისტთა კომპანიის ხარჯზე 
მათი გემების გასაცილებლად, რათა ამ გზით შეემცირებინათ მე- 
ფის ხარჯები (|1.537). 

გარდა ამისა, ამ კრებაზე სპეციალურად გამოყოფილ პირებს 
მიენიჭათ უფლება მოლაპარაკებოდნენ ადმირალს, რათა მას და- 
ერთო ნება ზელანდიის ბაზრობიდან კომპანიის ხაზინის ხარჯზე 
10 გირვანქა სტერლინგად ჩამოეყვანათ ინგლისში მეფის გემები (I. 
537). ირკვევა, რომ რადგან ზელანდიიდან მომავალი ვაჭარ-ავან- 
ტიურისტთა გემის გასაცილებლად, დაუნიშნიათ სპეციალურად 
ორი პატარა გემი, რომლის ხარჯები (100 გირვანქა სტერლინგი ) 

უნდა დაეფარა კომპანიას მოკლედ რომ ვთქვათ, მეფის გემების 

ხარჯებს აანაზღაურებდა კომპანია და არა სამეფოს ხაზინა. 
ერთი სიტყვით, მეფე სამხედრო გემებს აქირავებდა ვაჭარ- 

ავანტიურისტებზე, რათა ჰქონოდათ საშუალება უშიშრად ზელან- 
დიაში გამგზავრებისა და იქედან ინგლისში დაბრუნებისა. 1522 
წლის 26 ნოემბრის ერთ-ერთი დოკუმენტი გვაუწყებს, რომ კომპა- 
ნიის მამასახლისებს ეუწყათ ლორდ-კარდინალი უოლსის პასუხი 
მათი ვაჭრების ზელანდიაში გაცილების შესახებ. მეფე თანახმა 
იყო ამ ზამთრის სეზონზე სანაოსნოდ 40 გირვანქა სტერლინგად 
მიეცა კომპანიისათვის თავისი ორი სამხედრო გემი, რომელნიც გა- 
აცილებდნენ ვაჭართა გემებს ბაზრობაზე და ასევე მისი დასრუ- 
ლების შემდეგ გამოაცილებდნენ ინგლისში (1. 548. 

აქვე მართებულია აღინიშნოს, რომ სამხედრო გემების დაქი- 

რავებას მიმართავდნენ განსაკუთრებით მაშინ, როცა მოსალოდნე- 

ლი იყო კომპანიის გემებზე თავდასხმის საშიშროება. ამ მხრივ სა- 
ყურადღებოა, 1527 წლის დოკუმენტი, როელიც გვამცნობს, რომ 

შოტლანდიელთა სამხედრო გემები იტაცებდნენ ინგლისელთა სა- 
ვაჭრო გემებს და მიჰყავდათ ისინი ზელანდიაში. ისინი აქ ამ თავის 
ნადავლს ჰყიდნენ და თან სარგებლობდნენ ადგილობრივი ხელი- 
სუფლების მხარდაჭერით (1. 634), ამდენად, უშიშროების უზრუნ- 
ველსაყოფად ვაჭარ-ავნტიურისტები ქირაობდნენ სამხედრო გე- 
მებს. 

ასევე ამ წყაროებზე დაყრდნობით შეიძლება დავასკენათ, 
რომ ვაჭარ-ავანტიურისტთა შემოსავალი იმდენად დიდი იყო, რომ 
ისინი ახერხებდნენ სამხედრო გემების დაქირავებას, რაც უთუოდ, 
დიდ ხარჯებთან იყო დაკავშირებული. უფრო კონკრეტულად რომ 
ვთქვათ, მიღებული დიდი შემოსავლის ხარჯზე ვაჭარ-ავანტიუ- 
რისტებს შეეძლოთ ძვირადღირებული სამხედრო გემების დაქირა- 
ვება. 

აღნიშნულ წყაროზე დაყრდნობით („ნიუბოლდის წიგნი") ირ- 
კვევა ისიც, რომ ინგლისელებს ზღვის გაღმა ძირითადად, საქონე- 
ლი გაჰქონდათ ადგილობრივი გემებით, რაც იმ დროის საზღვაო 
ფლოტის განვითრებაზე მიგვანიშნებს. თუმცა უცხოური (ესპანუ- 
რი, ჰოლანდიური, პორტუგალიური, ჰანზის) სამხედრო გემების 
დაქირავება განპირობებული უნდა ყოფილიყო – ორი გარემოე- 
ბით: პირველი, როცა გემებს ესაჭიროება სამხედრო დაცვა მტრი- 
საგან მოსალოდნელი საფრთხის თავიდან აცილების მიზნით და, 
მეორე, როგორც ჩანს არ იყო საკმარისი ინგლისური გემები მაუ- 
დით ვაჭრობის მზარდი მოთხოვნილების დასაკმაყოფილებლად. 

ყოველივე ეს საფუძველს გვაძლევს ვთქვათ, რომ ინგლისის 
საზღვაო ფლოტის განვითარებას საფუძველი ჩაეყარა ჯერ კიდევ 

ადრე, XIV საუკუნეში, როცა სამეფო ხელისუფლების მიერ გამოი- 

ცა სანავიგაციო აქტები, რომელიც პირდაპირ მიუთითებდა ნაციო- 
ნალური საზღვაო ფლოტის მშენებლობას. შემდეგ პერიოდში შეი- 
ნიშნება მისი სწრაფად განვითარების ტენდენციები. ამის დასტუ- 
რად მოვიყვანთ შემდეგ მონაცემებს: 1511-1515 წლებში, ჰენრი VIII 
–ის მმართველობის პერიოდში ინგლისის საზღვაო ფლოტი ითვლი- 
და 18 ხომალდს, ხოლო, 1547 წელს კი 50-ს (139. 38). ელისაბედ პირ- 
ველის გარდაცვალების დროს (1603 წ.) კი ინგლისი ითვლიდა 200- 
მდე საბრძოლო და სატრანსპორტო გემებს |140. 54|. 

ასეთია ძირითად ხაზებში ინგლისის საზღვაო-სავაჭრო 
ფლოტის განვითარების ტენდენციები XIV--XVI ის. პირველ მესა- 

მედში პირველწყაროების მონაცემების საფუძველზე შეიძლება 
დავასკვნათ, რომ ინგლისის საგარეო ვაჭრობის აღმავალი გზით 
გაფართოებამ ხელი შეუწყო სავაჭრო-სამხედრო ფლოტისა და 
გემთმშენებლობის განვითარებას. სანავიგაციო აქტების (1369 წ; 
1381 წ; 1382 წ; 1390 წ; 1489 C; 1520 წ;) საფუძველზე ვაჭარ-ავანტი- 
ურისტთა მიერ სამეფო სამხედრო გემების დაქირავება, ერთი 
მხვრივ უზრუნველყოფდა კომპანიის უშიშროებას ზღვაზე მეკობ- 
რეებისაგან და მეორე მხრივ, მათგან მიღებული შემოსავლით 
ხელს უწყობდა საზღვაო ფლოტის განვითარებას. 

§ 3. ინგლისის სავაჭრო ურთიერთობა ნიდერლანდებთან 
XV-XVI საუკუნეებში 

სპეციალურ ლიტერატურაში აღნიშნულია, რომ XIV საუკუ- 
ნის ინგლისის საგარეო ვაჭრობა იყო უცხოელთა ხელში (82; 278). 
შემდგომ პერიოდში ინგლისი ავითარებს ვაჭრობას ნორვეგიასთან, 
საფრანგეთთან, პრუსიასთან, ნიდერლანდებთან, ჩრდილოეთისა 
და ბალტიის ზღვის ქვეყნებთან. თუ ინგლისელებს დასჭირდებო- 
დათ ბალტიისპირეთის საქონელი – რკინა, ხე-ტყე, მარცვლეული 
და ა.შ. სრულებითაც არ იყო საჭირო მათთვის გამგზავრება ბალ- 
ტიისპირეთში. აღნიშნული ნედლეული ინგლისელებს შეეძლოთ 
ეყიდათ ჰოლანდიელებისაგან, ანტვერპენსა და ამსტერდამში. 1587 
წელს ინგლისური ხომალდების რიცხვი, რომელნიც აღწევდნენ 

ზუნდის სრუტეს 197-მდე გაიზარდა (92; 14-25). როგორც ინგლისე- 
ლი მკვლევარი დეიტცი აღნიშნავს, ინგლისის საგარეო ვაჭრობა XV 
საუკუნეში თავმოყრილი იყო ანტვერპენში (ნიდერლანდებში), გერ- 
მანიაში, ჩრდილოეთ საფრანგეთსა და ბალტიისპირეთში (25, 138|. 
ინგლისელი ვაჭრები მიდიოდნენ შორს – ჩრდილოეთ აფრიკაში, წი– 
ნა აზიაში, ინდოეთსა და ამერიკაში. 1519-1527 წლებში ინგლისე- 
ლები ვაჭრობდნენ სევილიაში, ლისაბონში, სან-სებასტიანში, ბაიო- 
ნაში, კალეში, დანციგში, სან-დომინგოში (82,365). 

XV საუკუნის მეორე ათწლედში ინგლისელებმა გამონახეს 
პირდაპირი გზა ვაჭრობისათვის ისლანდიაში. მანამდე ინგლისური 
საქონელი შეჰქონდათ იქ შუამავლებს- ნორვეგიელებს. 

ახლა ორიოდე სიტყვით, თუ რა საქონელი გაჰქონდა ინ- 
გლისს საექსპორტოდ. ძირითადად ეს იყო მაუდი, მისი გატანა გა- 

ნუწყვეტლივ იზრდებოდა. მის პარალელურად მატყლის ექსპორტი 
მცირდებოდა. გარდა მატყლისა და მაუდისა, ექსპორტის ძირითად 
მასას შეადგენდა ნედლეული და მაღალფაბრიკატები: კალა, ტყვია, 
ტყავი, პური, რომელიც გაჰქონდათ ნიდერლანდებისა და იტალიის 

ბაზრებზე. აქვე ვიტყვით: ჯერ კიდევ XIV საუკუნეში ინგლისს 
ფლანდრიაში გაჰქონდა პური. ინგლისის გარდა ფლანდრიას პურს 
აწვდიდა ესპანეთი, პორტუგალია, საფრანგეთი და ბალტიისპირე- 
თი (184, 114). 

ამრიგად, XV საუკუნის მეორე ნახევარში საქონლის გატანა 
სჭარბობდა იმპორტს. ჩვენს ხელთ არსებული წყარო – „მერსერთა 
საბჭოს აქტები" („ნიუბოლდის წიგნი“) შეიცავს მრავალფეროვან 
ცნობებს სხვადასხვა ქვეყნებთან ინგლისის სავაჭრო ურთიერთო- 
ბების შესახებ. ამჯერად შევჩერდებით აღნიშნული პერიოდის ინ- 
გლისის სავაჭრო ურთიერთობაზე ნიდერლანდებთან. 

ნიდერლანდების ქვეყანა ტერიტორიულად მოიცავდა 
ფლანდრიას, ბრაბანტს და სხვა მიწებს, რომლებიც შედის დღევან- 
დელი ბელგიისა და ჰოლანდიის აგრეთვე ლუქსემბურგისა და 
ჩრდილოეთ საფრანგეთის ფარგლებში. 

XV საუკუნეში ნიდერლანდები დამოკიდებული იყო ბურ- 
გუნდიის საჰერცოგოზე ამ უკანასკნელმა განსაკუთრებულ სიძლი– 
ერეს მიაღწია შარლ მამაცის (1467-1477) დროს, იგი გახდა სრული 
მბრძანებელი არა მარტო თავისი საჰერცოგოსი, არამედ საფრან- 

გეთის აღმოსავლეთი და ჩრდილოეთის მიწებისა. მის განკარგულე- 
ბაში იყო ბურგუნდია, ნივერნე, პიკარდია და ნიდერლანდები, ეს- 

წრაფვოდა რა დამოუკიდებლობის შენარჩუნებას, იგი დაუკავშირ– 
და ინგლისს. საფრანგეთის მოსახლეობისათვის ბურგუნდიელები 
გახდნენ ისეთივე საშიშნი, როგორებიც იყვნენ მათთვის ინგლისე- 

ბი; 
“ე ბურგუნდიის ჰერცოგის შარლ მამაცის ნანსთან ბრძოლაში 
დაღუპვის შემდეგ, 1477 წელს, საფრანგეთის მეფემ ლუი XI-მ შე- 
მოიერთა პიკარდია, ნივერნე და ბურგუნდიის (ბურგონის) საჰერ-– 

ცოგო. ხოლო ბურგუნდიის საგრაფო (ფრანშ-კონტე) და ნიდერ- 
ლანდები დარჩა შარლ მამაცის ქალიშვილს მარია ბურგუნდელს, 
რომელიც გათხოვდა ავსტრიის ჰერცოგ მაქსიმილიანე ჰაბსბურ- 
გზე, გერმანიის იმპერატორის ფრიდრიხ III-ის ვაუზე, 1493 წელს 
მაქსიმილიანე გახდა იმპერატორი და, ამდენად ნიდერლანდები მო- 
ექცა ჰამსბურგთა ძალაუფლების ქვეშ. 

1519 წელს, მაქსიმილიანეს შემდეგ, იმპერატორი გახდა მი- 
სი შვილიშვილი კარლ V, რომელმაც თავის ხელში გააერთიანა მაქ- 
სიმილიანეს წინანდელი სამფლობელოების, მათ შორის ნიდერლან- 
დების გარდა, გერმანია, ესპანეთი, სამხრეთი და ჩრდილო იტალია 
და ახლად აღმოჩენილი ამერიკის მიწები. ამის გამო მის უზარმა- 
ზარ იმპერიაზე მაშინ ამბობდნენ, რომ „მისი ერთი ბოლოდან მეო- 

რემდე მზე არასდროს არ ჩადიოდა”. 
საინტერესოა, როგორ წარიმართა სავაჭრო ურთიერთობა 

ინგლისსა და ნიდერლანდების შორის. 
XV საუკუნეში ინგლისის ვაჭარ-ავანტიურისტები ეწეოდ- 

ნენ ვაჭრობას ჰოლანდიაში, ზელანდიაში, ბრაბანტში, ფლანდრია- 
სა და ენოში ვინმე ვაჭარი უილიამ ჰეროითა მოგვითხრობს, რომ 
ვაჭარ-ავანტიურისტი ფებიანი მოგზაურობდა მრავალ ქვეყანასა 
და სხვადასხვა კუნძულებზე (20; 148). ეს მიგვანიშნებს იმაზე, რომ 
ვაჭარ-ავანტიურისტები მოგზაურობდნენ ისეთ ქვეყნებში როგო- 
რებიცაა: ნორვეგია, ესპანეთი, პრუსია და ნიდერლანდები. პრუსი- 

ასთან ვაჭრობა განმტკიცებული იყო მეფის ნებართვით და ვაჭარ– 
ავანტიურისტებს იქ პრივილეგიები მიენიჭათ ჯერ კიდევ 1391 
წელს, ხოლო ნორვეგიაში, შვედეთსა და დანიაში 1408 წელს ნიდერ– 
ლანდებში |20. 148). უფრო მეტიც; ინგლისელმა ვაჭარ-ავანტიუ- 

რისტებმა შექმნეს თავიანთი თვითმმართველობა ნიდერლანდებში 
და ირჩევდნენ საკუთარ მმართველს, რომელსაც უფლება ჰქონდა 
კომპანიის სახელით მიემართა შუამდგომლობით ინგლისის მეფი- 
სათვის (20, 149|. 

ინგლისის სავაჭრო ურთიერთობა ნიდერლანდებთან ყო- 
ველთვის არ ატარებდა რეგულარულ ხასიათს და გარკვეულ პერი- 
ოდში წყდებოდა ხოლმე მათ შორის სავაჭრო კონტაქტები. 

ცნობილია, რომ ფლანდრიაში მატყლს ძირითადად აწვდი- 
და ინგლისი. ამ უკანასკნელმა მაუდის მრეწველობის განვითარე- 
ბასთან ერთად XV ს-ში ინგლისიდან დაიწყო მაუდის ექსპორტი, 
რასაც მტრულად შეხვდნენ ფლანდრიელები. ინგლისის მთავრობამ 
კი ამის საპასუხოდ აკრძალა ფლანდრიაში ინგლისური მატყლის 
გატანა, რამაც დიდი ზარალი მოუტანა საკუთრივ ფლანდრიას. 
მართალია ინგლისის გარდა მას მატყლს აწვდიდა ესპანეთი, მაგ– 
რამ ფლანდრიელ ხელოსნებს ამ მხრივ მაინც შეექმნათ დიდი სიძ- 
ნელეები |83,64). უდავოა ეს გამოწვეული იყო იმით, რომ მეტი წილი 
მატყლისა იქ შედიოდა ინგლისიდან ხოლო ნაკლებად ესპანეთიდან. 

ამდენად, ინგლისისა და ნიდერლანდების ინტერესებში შე- 
დიოდა ორივე ქვეყანას შორის სავაჭრო ურთიერთობების არსებო- 
ბა და განვითარება. 

XV საუკუნის 60-იან წლებში ინგლისისა და ბურგუნდიის 
საჰერცოგოებს შორის, რომლის სამფლობელოებში შედიოდა ნი- 
დერლანდები, გამწვავდა სავაჭრო და დიპლომატიური ურთიერ- 
თობა, რაც ნათლად აისახა მერსერთა სავაჭრო კომპანიის „საბჭოს 
აქტებში". ჯერ კიდევ 1463 წლის 15 მარტს მამასახლისთა კრებაზე 
დაადგინეს, რომ თუ მერსერთა კომპანიის რომელიმე წევრი გაბე- 
დავდა საქონლის ყიდვას ბრიუგეში, მას უნდა გადაეხადა ჯარიმა, 
რომლის ოდენობას ადგენდენ კომპანიის მმართველები IL1; 59I. 
აქედან გამომდინარე ვხედავთ, რომ კომპანიას თავის წევრთათვის 
აუკრძალია ნიდერლანდების მიწაზე საქონლის ყიდვა. ხოლო 1464 
წელს ბურგუნდიის ჰერცოგმა ფილიპე კეთილმა ოფიციალურად 
აკრძალა ინგლისური მაუდის იმპორტი თავის სამფლობელოებში, 
რასაც მოჰყვა პარლამენტის მიერ ინგლისის ბაზრის სრული და- 
ხურვა ნიდერლანდებისათვის. 

ამ პრინციპის ცხოვრებაში გატარება, როგორც ეს სპეცი- 

პიკურ ლიტერატურაშია აღნიშნული ვერ განხორციელდა. ფლან- 
დრიაში მაუდის შეტანა ისევ მიმდინარეობდა. 1463-1464 წწ-ში შეი- 
ტანეს 21 ათასზე მეტი თოფი მაუდი (39. 58). ეს ფაქტი ცხადს ხდის 
იმას, რომ ინგლისური მაუდის შეტანის აკრძალვა ფლანდრიაში 
უშედეგო აღმოჩნდა. 

შესაბამისად ზომები მიიღეს მერსერებმა. 1465 წლის 21 
მარტს თავიანთ კრებაზე მათ განიხილეს პარლამენტის გადაწყვე- 
ტილება, რომლის მიხედვით შეეძლოთ დაეკავებინათ ყველა ის სა- 
ქონელი, რომელიც მზადდება ბურგუნდიის ჰერცოგის მიწებზე. მი- 
იღეს უფრო რადიკალური გადაწყვეტილებაც: არც ერთ მერსერს 
არ უნდა შემოეტანა ინგლისში საქონელი მანამ, სანამ ბურგუნდიის 
ჰერცოგი არ გაზრდიდა თავის ქვეყანაში ინგლისური მაუდის შე- 
ტანის ოდენობას. კრებაზე ამის არგუმენტად გამოაცხადეს ის, 
რომ ახლახან ჰერცოგმა აკრძალა თავის მიწაზე ინგლისური საქო- 
ნელის შეტანა, რასაც არ ეთანხმებოდა მეფე ედუარდ IV (1.280|. 

მართალია, მერსერები პარლამენტის გადაწყვეტილებას 
ემორჩილებოდნენ, მაგრამ ვაჭრები ხშირად ითხოვდნენ, რომ მე- 
ფეს სავაჭრო საკითხები არ გადაეწყვიტა დამოუკიდებლად და 
თვითნებურად, არამედ ემოქმედა მათთან შეთანხმებით. წინააღ- 
მდეგ შემთხვევაში ადგილი ექნება სახელმწიფოსათვის დიდ ზა- 

რალს. ყოველივე ზემოთქმულს ადასტურებს მერსერთა კრების 
ამავე წლის ოქმი. როგორც ყოველთვის, კრებაზე აღინიშნება, რომ 
ი... მეფე თავის ძალაუფლებას იყენებდა საკუთარი სურვილის შე- 
საბამისად. ასეა ახლაც. მას სურს თვითონ მიანიჭოს ლიცენზიები 
უცხოელ ვაჭრებს და ნება დართოს მათ ჩამოიტანოს ის საქონელი, 
რომელსაც მეფე ისურვებდა. ყოველივე ეს კი გამოიწვევს საერთო 

ზარალს, რაც არ იქნებოდა მოსაწონი თვით მეფისათვის. ამიტომ 
კომპანია ითხოვდა, რომ მეფეს უცხოელი ვაჭრების მიმართ ერ- 
თპიროვნულად არ გადაეწყვიტა არაფერი |1. 280|. 

ამრიგად, ეს წყარო გვაძლევს იმის თქმის საშუალებას, რომ 
იმდენად დიდი იყო ინგლისელ ვაჭართა მიერ მოგების მიღების 
სურვილი, რომ ისინი ცდილობდნენ მეფეზე მოეხდინათ ზემოქმე- 

დება, რათა მას არ მიეღო ისეთი გადაწყვეტილება, რომელიც ზი- 
ანს მოუტანდა ქვეყანასაც და ვაჭრებსაც. 

აღნიშნული მიმართულებით მერსერთა კომპანია განაგ- 
რძობდა აქტიურ მოქმედებას. 1465 წლის 5 სექტემბრის კრება ამ 
მხრივ მეტად ნიშანდობლივია. აი, რა გადაწყვეტილება იქნა მიღე- 

ბული, „რომელიც კრების ოქმში სრულად აისახა: 
.· ამიერიდან კომპანიის არც ერთ წევრს არ უნდა ჩაეტა- 

ნა და არც გამოეტანა აბრეშუმის ქსოვილი ზელანდიი– 
დან, ჰოლანდიიდან ბრაბანტიდან, პიკარდიიდან და ახ– 

ლო მდებარე ქვეყნებიდან; 
2 არავის არ უნდა შეეწყო ხელი არც ერთი უცხოელი 

ვაჭრისათვის საქონ- ლის შემოტანაზე ზელანდიიდან, 
ჰოლანდიიდან და სხვა ქვეყნებიდან ინგლისის რომელ- 
სამე ნავსადგურში და არც ინგლისიდან საქონლის გა- 
ტანაში ამ ქვეყნებში. რაც მთავარია, არავის არ უნდა 
გადაეცვალა თავისი ფული იმ ქვეყნებში მოგების მი- 
ღებისათვის (აქ საკითხი ეხებოდა ინგლისიდან ოქროს 
გატანის პრაქტიკის დაწყებას, რაც ზიანს აყენებდა ინ– 
გლისის ეკონომიკას ი.ბ) და არ შეეწყოთ ხელი ვალუ- 
ტის შემოტანისათვის ინგლისში. დამრღვევი უნდა და– 
ჯარიმებულიყო 20 გირვანქა სტერლინგით. 

ვ. ინგლისელ ვაჭარს არ უნდა გაენდო უცხოელისათვის 
თავისი ვაჭრობის საიდუმლოება, განსაკუთრებით, თუ 
რა ღირდა ესა თუ ის საქონელი. არ უნდა გაემხილა, თუ 
რამდენად ხალსაყრელია ამა თუ იმ საქონლის გაყიდვა 

ან ყიდვა დამრლვევი ჯარიმდებოდა 20 გირვანქა 
სტერლინგით. 

რ  მერსერთა კომპანიის არც ერთ წევრს არ უნდა მიეყიდა 
უცხოელი ვაჭრებისათვის არანაირი სხვა ქსოვილი, 
გარდა მერსერთა კომპანიის კუთვნილი ქსოვილისა, 

ამასთანავე მხოლოდ მაშინ თუ ეს უცხოელი შეისყიდ– 
და საქონელს (ქსოვილს) მთლიანად II. 278; 211. 43). 

დოკუმენტიდან ირკვევა, რომ იკრძალებოდა ვაჭრობა ჰო- 
ლანდიასა, ზელანდიასა და ბრაბანტთან, ესე იგი ბურგუნდიის 

ჰერცოგის სამფლობელოებთან. გარდა ამისა, მეტად საყურადღე– 
ბოა სავაჭრო საიდუმლოების გაუმხელობა, რაც იმას ნიშნავდა, 
რომ არ უნდა გაენდოთ უცხოელი ვაჭრებისათვის თავიანთი გა– 
მოცდილება ყიდვა-გაყიდვის საქმეში და პირველ რიგში, უნდა გაე– 
საღებინა კომპანიის საქონელი. ერთი სიტყვით, ინგლისელი ვაჭრე– 
ბი ზრუნავდნენ იმაზე, რომ მეტი მოგება დარჩენოდა თავის ქვეყა- 
ნას და უცხოელ ვაჭრებს არ გაეწიათ მათთვის კონკურენცია. ყო- 

ველივე ეს კი მათ წინდახედულებაზე, გამოცდილებაზე და ქვეყნის 
ინტერესების მზრუნველობაზე მეტყველებდა. 

მართალია, ვაჭრები იძულებულნი იყვნენ და მეტწილად 
ემორჩილებოდნენ პარლამენტის გადაწყვეტილებას, რადგან არ 
სურდათ მეფის ბრძანების დარღვევა, მაგრამ, ამავე დროს მათ არ 
ეთმობოდათ მოგების დაკარგვა. ამ მხრივ ჩვენი ყურადღება მიიპ– 
ყრო 1465 წლის მერსერთა კომპანიის მიერ ზღვის გაღმა რეზიდენ- 
ტისადმი, უილიამ კექსტონისადმი,, მიწერილმა წერილმა, რომელ– 
შიც მას აცნობდნენ, რომ მეფე ედუარდ IV სურს გააგზავნოს შიკ- 
რიკი ბურგუნდიის ჰერცოგ ფილიპესთან, რათა შეაჩეროს ვაჭრობა 
მის სამფლობელოებთან აი, რას წერენ, ისინი:“სანამ ლორდ-მერის 
ხელშეწყობით ჩვენ გავაგზავნით ხალხს მეფესთან მოსალაპარა- 
კებლად, მანამ იჩქარეთ, რომ ყველა საქონელი იქნეს დაცული. სა– 

ნამ ჰერცოგს მიუვა მეფის წერილი და აცნობებს მის მიწებზე ვაჭ- 
რობის შეჩერების შესახებ, მანამ თქვენ გვაცნობეთ საქონლის გა– 
დატანაზე გადასახის ისეთი სიდიდე, რომელიც თქვენთვის იქნება 
მომგებიანი. ხოლო ამის შემდეგ ჩვენთვის ადვილი იქნება აქ მისი 
დაცვა. ჩვენ ზუსტად არ ვიცით როდის გამოგზავნის მეფე თავის 
შიკრიკს, ამიტომ იჩქარეთ.“ ამ დოკუმენტს ხელს აწერენ მამასახ- 
ლისები ჯონ ლამბერტი, ჯონ ბეკერი, ჯონ უორდი, ჯონ ელბორკი 
(1, 280). 

როგორც ვხედავთ, ვაჭრები ამა თუ იმ გავლენიანი პირე– 
ბის, ამ შემთხვევაში ცხადია ლონდონის ლორდ-მერის მეშვეობით 
გავლენას ახდენენ მეფის სავაჭრო პოლიტიკაზე. ბუნებრივია მათი 
მოთხოვნები მეფისადმი იმ ფორმით ხდებოდა, რომ ის მომგებიანი 
ყოფილიყო ვაჭრებისათვისაც და ქვეყნისათვისაც. მერსერთა „საბ– 
ჭოს აქტებიდან“ არაერთი ფაქტების მოტანა შეიძლება იმის საი– 
ლუსტრაციოდ, რომ მეფე და ვაჭრები მეტწილად შეთანხმებულად 
მოქმედებდნენ. მერსერები ქრთამის გაღების, საჩუქრებისა თუ მე- 
ფის მოხელეთა მოსყიდვის გზით აღწევდნენ მათთვის სასურველი 
პოლიტიკის გატარებას |1. 279,280|. 

1466 წლის 13 მარტის ერთ-ერთ საბუთში ისევ საუბარია 
ბურგუნდიის ჰერცოგის მიწებთან ვაჭრობის აკრძალვაზე. მერ- 
სერთა კრებაზე გადაწყდა, რომ კომპანიის წევრებიდან არავის არ 
ჰქონდა უფლება გამგზავრებულიყო ან გაეგზავნა ვინმე ბურგუნ- 
დიის ჰერცოგის სამფლობელოში საქონლის საყიდლად. რადგან ეს 
დიდ ზიანს მიაყენებდა კომპანიას და ამიტომ თავი უნდა შეეკავე- 
ბინა ვაჭრობაზე მანამ, სანამ ამაზე მეფის ნებართვა არ იქნებოდა. 
ასევე უნდა აკრძალულიყო საქონლის ყიდვა უცხოელებისაგან 
ბაზრობებზე, რათა არ მიეყენებინათ ზარალი კომპანიისათვის. 
ვინც დაარღვევდა ამ წესს, უნდა გადაეხადა კომპანიის ხაზინაში 
უკანონო ვაჭრობით მიღებულ ყოველ 100 გირვანქა სტერლინგის 
შემოსავლიდან 20 გირვანქა სტერლინგი (1. 284). იმავე წლის 9 აპ– 
როლს მერსერთა კომპანიის კრებაზე გადაწყდა, რომ კომპანიის 
არც ერთი წევრი სტილიარდში არ იყიდდა ყავისფერი აბრეშუმის 
ქსოვილს. თუ ვინმეს სახლში აღმოუჩენდნენ ასეთ ქსოვილს, მაშინ- 
ვე დააჯარიმებდნენ 40 შილინგით კომპანიის ხაზინის სასარგებ- 
ლოდ (1. 280. 

როგორც ჩანს ისევ ბურგუნდიის ჰერცოგის მიწებზე იკ- 
რძალებოდა ყავისფერი აბრეშუმის ყიდვა, ვინაიდან 1466 წელს 
გამწვავებული იყო სავაჭრო ურთიერთობანი ინგლისის მეფე ედუ- 

არდ IV-ისა და ბურგუნდიის ჰერცოგ ფილიპე კეთილს შორის. 
როგორც უწინ, ახლაც ვაჭრები როდი იცავდნენ სამეფო 

კარის გადაწყვეტილებებს. ამის ნათელი დასტურია ზღვის გაღმა 
რეზიდენტის უილიამ კექსტონისაგან 1466 წლის 3 ივნისის წერილი 
კომპანიისადმი, რომელშიც ნათქვამი იყო, რომ მიუხედავად პარ- 
ლამენტის მიერ დაწესებული აკრძალვისა, ვაჭრები არღვევდნენ 
აღნიშნულ გადაწყვეტილებას. ამ მიზნით გადაწყდა გაეგზავნათ 

ავანტიურისტთა კომპანიის ელჩები წერილით უილიამ კექსტონ- 
თან (1. 284). 

ჩვენი კვლევის მიზნისათვის საინტერესოა ამ წერილის ში- 
ნაარსი. ამიტომ მას სრულად მოვიყვანთ. მასში ვკითხულობთ: „ერ- 

თგულო ბატონო! მოგესალმებით და გიგზავნით ამ წერილს. მაშინ- 
ვე, მივიღეთ თუ არა ჩვენთვის მოწერილი თქვენი წერილი, ამა 
წლის 27 მაისს, და გაცნობებთ, რომ ჩვენ გვსურს და გთხოვთ ინ- 

გლისელმა ვაჭრებმა ზუსტად შეასრულონ პარლამენტის მიერ მი- 

ღებული გადაწყვეტილება, ზუსტად გამოიკვლიოთ დამრღვევნი და 
შეასრულოთ კანონის ყველა მოთხოვნა. ჩვენ მოვითხოვთ, რათა 
ჩვენი კომპანიის წევრების მიერ არ დაირღვას ამ აქტის არც ერთი 
პუნქტი, ხოლო თუ ვინმე იქნება შემჩნეული იმაში, რაც აკრძალუ- 
ლია, მაშინვე გამოასწორეთ ეს, ორდონანსის შესაბამისად“. წე- 
რილს ხელს აწერენ კომპანიის მამასახლისები: ჯონ ტეიტი, ჯონ 
მერშალი, ედუარ ბეტე და ჯონ ბრაუნი (1. 2851. 

ამასთანავე ხსენებულმა მმართველმა, უილიამ კექსტონმა 
გრაფი უარიკისაგან მიიღო წერილი, რომელშიც ჰერცოგი ატყობი– 
ნებდა მას ინგლისელი ვაჭრების, მათ შორის მერსერების მიერ, 
ბურგუნდიის ჰერცოგის მიწებზე ვაჭრობის შესახებ, რაც პარლა- 
მენტის აქტის დარღვევას წარმოადგენდა 1: 279, 280). 

ერთი სიტყვით, ვაჭრები არად აგდებდნენ პარლამენტის 
აკრძალვას და, ცხადია, მოგების მიღების წყურვილით ეწეოდნენ 
ვაჭრობას ბურგუნდიის ჰერცოგის სამფლობელოებში. ჩანს, არც 
სამეფო ხელისუფლება იჩენდა მაინცდამაინც პრინციპულობას. 

სულ მალე, 1467 წელს ინგლისის სამეფო ხელისუფლებასა 

და ბურგუნდიის საჰერცოგოს შორის სავაჭრო ურთიერთობამ ასე- 
თი სახე მიიღო: 

147 წელს ედუარდ IV-ის დის მარგარიტას ბურგუნდიის 
ჰერცოგ შარლ მამაცზე (1467-1477) დაქორწინებით აღსდგა სავაჭ- 
რო ურთიერთობა ამ ორ ქვეყანას შორის. ამის შედეგად ვაჭარ–- 

ავანტიურისტებმა ნიდერლანდებში მიიღეს ვაჭრობის შეღავათია- 
ნი პირობები და მალე ინგლისური მაუდის ექსპორტი ფლანდრიასა 
და ბრაბანტში მნიშვნელოვნად გაიზარდა და მიაღწია 15 ათას 
თოფს წელინადში, რაც 3,5 – ჯერ სჭარბობდა 1461-1466 წლების 
დონეს (56.28; 211. 43); ეს ურთიერთობა შემდეგში დინასტიური 
კავშირის წყალობით უფრო ღრმა ხასიათს იძენდა. ამის კონკრე- 
ტულ ფაქტად დავასახელებთ შემდეგს. 1477 წლის შემოდგომაზე 

ედუარ IV აწარმოებდა მოლაპარაკებას ბურგუნდიის ჰერცოგის 

წარმომადგენლებთან ინგლისსა და ნიდერლანდებს შორის სავაჭ- 
რო ურთიერთობის გაუმჯობესების შესახებ. ამ მოლაპარაკებებში 
მონაწილეობდნენ ლონდონის ვაჭარ-ავანტიურისტები (1. 100-101|. 
როგორც აქედან ვხედავთ, ინგლისის დიპლომატიის დიდ ყურად- 
ღებას იპყრობდა ბურგუნდიის ბაზარი. 

შემდეგში კვლავ წყდება სავაჭრო კონტაქტები ინგლისსა 
და ბურგუნდიის საჰერცოგოს შორის რაც განაპირობა იმან, რომ 

საფრანგეთის მეფემ ლუი XI-მ შეიერთა ბურგონის (ბურგუნდიის) 
საჰერცოგო, ხოლო ნიდერლანდები და ბურგუნდიის საგრაფო 
(ფრანშ-კონტე მოექცნენ ჰაბსბურგების მბრძანებლობაში. მდგო– 
მარეობამ წინანდელი სახე მიიღო. 1484 წელს ინგლისელებს აეკ- 
რძალათ საქონლის ყიდვა ბურგუნდიის ჰერცოგის სამფლობელო- 
ებში |1. 157), რაც იწვევდა წინააღმდეგობას ინგლისსა და საფანგე- 

თის შორის. მანამდე კი მოვლენები ასე განვითარდა. 
1477 წელს მოკლეს ბურგუნდიის ჰერცოგი შარლ მამაცი. 

მისი ერთადერთი მემკვიდრე და ასული მარი ბურგონელი ცოლად 
გაჰყვა ავსტრიის ერცჰერცოგს მაქსიმილიანე ჰაბსბურგს. ბურგო- 
ნი შეუერთდა საფრანგეთს ხოლო ნიდერლანდები ავსტრიას. 1484 
წელს დაიდო არასის ზავი, რითაც ბურგუნდია შეინარჩუნა საფ- 
რანგეთმა, ნიდერლანდები კი – ავსტრიამ. 

ამგვარად, ნიდერლანდები ამოვარდა საფრანგეთის გავ- 
ლენის სფეროდან, ამ ფაქტორს ის მნიშვნელობა ჰქონდა, რომ ჰაბ- 
სბურგების დინასტიასა, ნიდერლანდების მმართველებსა და საფ- 
რანგეთის მეფეებს შორის წინააღმდეგობა ევროპის პოლიტიკის 
წამყვან ფაქტორად რჩებოდა მომდევნო ორი საუკუნის მანძილზე. 
ცხადია, ინგლისი ამ პოლიტიკაში იყო ჩართული, რაც შესაბამისად 
აისახებოდა მის საგარეო სავაჭრო პოლიტიკაზე. 

1477 წელს მერსერთა კორპორაციიდან 16 კაცმა შეადგინა 
ინსტრუქცია (სავაჭრო საკითხებზე), რომელიც უნდა წარედგინათ 
მეფისათვის. შემდეგ, იმავე წლის 20 ივლისს ვაჭარ-ავანტიურის- 
ტთა კრებაზე წაიკითხეს ეს ინსტრუქცია, რომელშიც შეტანილი 
იყო შემდეგი მუხლები: 

1. ეთხოვოს, რომ არც ერთმა ინგლისელმა ვაჭარმა არ უნ- 
და გააგზავნოს თავისი საქონელი ბურგუნდიის ჰერცოგის მიწაზე 
და იქ არაფერი არ უნდა იყიდოს. წინააღმდეგ შემთხვევაში მიეს- 
ჯება საქონლის კონფისკაცია ან სხვა რამ სასჯელი. 

2.არავის არ უნდა ჩაეცვა მათი ე.ი. (ბურგუნდიელთა) ტანსაც- 
მელი, მისი ჩამორთმევის მუქარით. გარდა იმ საქონლისა, რომე- 
ლიც ნაყიდი იყო წმინდა ბართლომეს ღამემდე (1.157). 

ბურგუნდიის საჰერცოგოს მიწები 1477 წლიდან ინკორპო- 
რირებული იყო საფრანგეთის მიერ და ამ მხარეში ვაჭრობის აკ- 
რძალვა კიდევ ერთხელ ადასტურებდა წინააღმდეგობას ინგლისსა 
და საფრანგეთ შორის. ხოლო იმავე წლის 4 ნოემბერს გაიმართა 
მერსერთა კორპორაციის კრება, რომელზედაც განიხილეს, რომ 9 
აგვისტოს ორდონანსი რომლითაც იკრძალებოდა ვაჭრობა ბურ- 
გუნდიის ჰერცოგის მიწებზე, დაარღვია მამასახლისმა ჰიუ კლოპ- 
ტონმა, რომელმაც იქ შეისყიდა 3 ათას გირვანქა სტერლინგამდე 
ღირებული საქონელი. კრებაზე განიხილეს რომ მისთვის 100 გირ- 
ვანქა სტერლინგი ჯარიმის გადახდა მცირე სასჯელია და უნდა გა- 
დაყენებულ იქნას მამასახლისის თანამდებობიდან. მამასახლისმა 
ჰიუ კლოპტონმა უარყო თავისი დანაშაული, მაგრამ მიუხედავად 
ამისა, გადაიხადა ჯარიმა, ხოლო მამასახლისის თანამდებობაზე 
იგი დატოვეს, ვინაიდან კომპანიის წინაშე დადო ფიცი, რომ მომა- 
ვალში კეთილსინდისიერად შეასრულებდა მოვალეობას. ასევე და- 
ადანაშაულეს კომპანიის წევრები: რიცარდ ჯონსი, ჯონ ისტონი, 
ნიკოლას ოლვინი, ჰენრი კანტლოუ, ჯონ რეინოლდი, ტომას უინ- 

დოტი, და ჯონ სელფორდი ორდონანსის დარღვევაში, რომ მათ შე- 
უსყიდიათ საქონელი ბურგუნდიის ჰერცოგის მიწებზე. კრებაზე 
დაადგინეს მათთვის გადაეხდევინებინათ ჯარიმა, თითოეულის- 
თვის ასი გირვანქა სტერლინგი |1.163|, 

როგორც სხვა შემთხვევაში, აქაც მამასახლისმა ჰიუ კლოპ- 
ტონმა დაარღვია სავაჭრო ემბარგო და ამის შემდეგ 1485 წლის 7 
აპრილს მერსერთა კომპანიის კრებაზე კვლავ იმსჯელეს. მას არსე- 
ბული წესის მიხედვით, უნდა გადაეხადა ჯარიმა 100 სტერლინგის 
ოდენობით თუმცა მან ეს შემდეგი სახით გადაიხადა: 

1. 7 ფართო მოვერცხლილი ზარდახშა და ორი სახურავი; 2 
ვერცხლის ტაშტი; 3 ვერცხლის შანდალი; 2 ვერცხლის 
ქოთანი; 2 ვერცხლის ტოლჩა. 

გარდა ზემო აღნიშნულისა, მას კიდევ უნდა გადაეხადა 50 
მარკა ჯარიმის გადახდის დაგვიანებისათვის (1. 175I. 

ეს კონკრეტული ფაქტი ერთი მხრივ, ნათლად მიგვანიშ- 
ნებს იმაზე, თუ რამდენად შეუვალი იყო კომპანია საკუთარი ინტე- 
რესების დამრღვევთა მიმართ და მეორე, თუ როგორი პრინციპუ- 
ლობით იცავდა სამეფო კარის გადაწყვეტილებას, მამასახლისის 

ჰიუ კლოპტონის მიმართ ასეთი პრინციპები ნამდვილად დაცული 
იქნა. უფრო მეტიც, მას ჯარიმის გადახდის დაგვიანებისათვის გა– 

დაახდევგინეს მეორე ჯარიმა. 
სამეფო კარიც ერთგული დარჩა თავისი გადაწყვეტილებე- 

ბის მიმართ. 1485 წლის 16 აპრილს ვაჭარ-ავანტიურისტთა კრება- 

ზე წაიკითხეს მეფის რიჩარდ II- ის (1483-1485) ბრძანება, რომლის 
თანახმად სამეფოს არც ერთი ქვეშევრდომი არ უნდა გამგზავრე- 
ბულიყო ქალაქ ბეროუში და ბრაბანტში. არაფერი არ უნდა გაეყი- 
დათ ან ეყიდათ იქაური მცხოვრებლებისათვის, ვინც ამ მოთხოვნას 
არ შეასრულებდა მას ჯარიმის გადახდით ემუქრებოდნენ, ასევე 
ნაბრძანები იყო, რომ ყველას ვინც ესწრებოდა კრებას, უნდა გაეფ– 

რთხილებინა კომპანიის სხვა წევრებიც ამის შესახებ (1. 1771; 
როგორც ირკვევა, მეფე უკრძალავდა ინგლისელებს რომის 

საღმრთო იმპერატორის მიწებზე, ნიდერლანდებში ვაჭრობას, მაგ- 
რამ მიუხედავათ აკრძალვისა, ისინი მაინც არღვევდნენ მეფის ამ 

ბრძანებას. ეს კი იმის მაჩვენებელია, რომ ვაჭრებს არ სურდათ თა- 
ვიანთი მოგების დაკარგვა. 

ჩვენს განკარგულებაშია კიდევ ერთი მსგავსი აქტი, რომე- 
ლიც გვაცნობს, რომ 1485 წელს ვაჭარ-ავანტიურისტთა კრების 
დადგენილებით, ბეროუში, ბრაბანტში ჯარიმის გადახდის მუქა- 
რით ინგლისელი ვაჭრისათვის აკრძალული იყო ვაჭრობა |1. 177I. 
მიუხედავად აღნიშნულისა, როგორც სხვა შემთხვევაში, ახლაც და- 
ირღვა ემბარგო. 

1485 წლის აპრილის აქტი გვიმტკიცებდა, ვინმე ვაჭარი 
ჯონ სელფორდი ემბარგოს დარღვევისათვის დაისაჯა. მას უნდა 
გადაეხადა 100 შილინგი. გარდა ამისა, იმავე დღეს მან მოუტანა, 
მამასახლისებს შავი ხავერდის ნაჭერი და ფლანდრიული მაუდი 38 
იარდი, ორი რულონი ბამბაზია. ხოლო 22 აპრილს კიდევ დამატე- 
ბით უნდა მიეტანა 20 ნაჭერი სხვადასხვა ფერის აბრეშუმი. 5 მაისს 
კი, ხავერდის ნაცვლად, კიდევ 12 ნაჭერი აბრეშუმის ქსოვილი IL1. 
178). 

ამრიგად, 1485 წლის ზემოთ განხილული დოკუმენტები გა- 
მოხატავენ წინააღმდეგობას ინგლისსა და რომის საღმრთო იმპე-– 
რიას (გერმანიას) შორის, რომლის შემადგენლობაში მაშინ შევიდა 
ნიდერლანდები. საფიქრალია, ამ აკრძალვებს საფუძვლად ედო ტი– 
უდორების პოლიტიკა, რომელიც ასახავდა წინააღმდეგობას, ერთი 
მხრივ, ინგლისსა და საფრანგეთს შორის, ხოლო მეორე მხრივ, წი- 
ნააღმდეგობას, ინგლისსა და რომის საღმრთო იმპერიას შორის. 

39



სახელმწიფოთა შორის ნორმალური პოლიტიკური ურთი- 
ერთობის დამყარება ძირითადი საყრდენი იყო მათ შორის ორმხრი- 
ვი სასარგებლო სავაჭრო ურთიერთობის განვითარებისათვის, ეს 
პირველ რიგში ვაჭარ – ავანტიურისტთა ინტერესებში აისახებოდა. 
აი, ამის კონკრეტული მაგალითიც: 1486 წელს ავანტიურისტთა 
კრებაზე გადაწყდა, რომ რადგანაც მეფე ჰენრი VII ტიუდორი 
(1485-1509) აპირებს აწარმოოს მოლაპარაკება კალეში რომის საღ- 
მრთო იმპერატორთან მათ სახელმწიფოებს შორის ნორმალური 
ურთიერთობის აღდგენისა და გაუმჯობესების შესახებ, ამიტომ 
ლონდონის ლორდ-მერთან შეთანხმებით, უნდა გაგზავნონ ვაჭარ- 

ავანტიურისტთა კომპანიის წარმომადგენლები ლორდთა პალატა– 
ში, რათა იმსჯელონ ვაჭრობის საკითხებზე. მათ წამოაყენეს კომ- 
პანიიდან ორი წევრი – ნიკოლას ოლვინი და ჰიუ ბრაუნი და მათი 
სახელები და გვარები წარუდგინეს მერს. ასევე აირჩიეს თითო 
წარმომადგენელი სხვა კორპორაციებიდან (I. 294|. 

სასურველ შედეგამდე გზა ჯერ კიდევ შორი იყო. ინგლისსა 
და საღმრთო რომის იმპერიას შორის სავაჭრო ურთიერთობა ისევ 
მოუგვარებელი იყო. ამას ნათლად ასახავს 1487 წლის 19 ივლისის 
წერილი ზღვის გაღმა მმართველის ჯონ პიკერინგისადმი მიწერი– 
ლი, რომელშიც არის საუბარი იმ მოსალოდნელი საფრთხის შესა– 
ხებ, რაც მოელოდათ ინგლისელ ვაჭრებს ფლანდრიაში, ე. ი. რომის 
საღმრთო იმპერატორის მიწა-წყალზე. აი, რას ვკითხულობთ მასში 

"პატივცემულო ბატონო! გულითადად მადლობას გიცხადებთ 
თქვენი მუდმივი გულმოდგინებისათვის ღმრთის დიდებისა და ინ- 
გლისის ვაჭრობის აყვავებისათვის. გაცნობებთ არასასიამოვნო 
ხმების შესახებ. ინგლისელებს და მათ საქონელს მოელოდათ დიდი 
უსიამოვნება დიუნკერკში და ფლანდრიის სხვა ადგილებში, როცა 
ისინი დააპირებდნენ იქიდან გამომგზავრებას. 

ჩვენ ეჭვიც არ გვეპარება, რომ თქვენ გეცოდინებათ სი– 
მართლე, გვჯერა თქვენი ავტორიტეტის ძალისა და იმედი გვაქვს 
გამოიხსნით ხალხს და საქონელს რომის იმპერატორის მიწებიდან. 
ძალიან გაგვაოცა იმ გარემოებამ რის შესახებაც თქვენ, ალბათ, 
იცით რომ ჩვენმა მეფემ გაუგზავნა ყველა შერიფს და სხვა მოხე- 
ლეებს, განსაკუთრებით ლონდონის შერიფებს პროკლამაცია (მე– 
ფის ბრძანება), რომელიც გასულ კვირას წაკითხულ იქნა ლონდო- 
ნის მოედნებსა და მის გარეუბნებში. პროკლამაციაში ნათქვამი 
იყო, რომ არავის არ ჰქონდა უფლება დაეტაცა, გაეძარცვა და ზა- 

რალი მიეყენებინა რომის იმპერატორის ქვეშევრდომთათვის (იგუ- 

40



ლისხმებიან ვაჭრები-ი,ბ.) ან დაეპატიმრებინათ სპეციალურად ნე- 
ბართვის ან მეფის წერილობითი ბრძანების გარეშე, სიკვდილის 
სასჯელის მუქარით. მეფის ამ პროკლამაციის ასლს გიგზავნით წე- 
რილთან ერთად, ეს ის დროა, როცა ჩვენ ვაჭრებს ემუქრებოდნენ 
დიუნკენში. 

ვიმედოვნებთ და გულითადად გთხოვთ, რათა იხმაროთ 
ყოველი ძალღონე და უზრუნველყოთ იქიდან (რომის საღმრთო იმ- 
პერატორის მიწებიდან-ი.ბ). ჩვენი გემების მშვიდობიანი გამომ- 
გზავრება და გამოაგზავნეთ გასაყიდი საქონლის ტვირთი 4 ან 6 კა- 
ცის თანხლებით. არ დააყოვნოთ გემები, დააჩქარეთ მათი გამომ- 
გზავრება პირველი ზურგის ქარისთანავე ინგლისის ნებისმიერი 
ნავსადგურისაკენ. დაე, ღმერთი იყოს თქვენი მფარველი! 

წერილს ხელს აწერდნენ ოლდერმენი და შერიფი ჰიუ 
კლოპტონი, მერსერთა მამასახლისები ნიკოლას ოლვინი, ჰენრი 
კანლოუ და რიჩარდ ჰეინსი II. 298). 

წერილს ბოლოში აქვს აღნიშვნა: რაც ალბათ ან ხელმოწე- 
რაა ან კონპანიის ნიშანი. 

1487 წლის 26 სექტემბრის ერთ-ერთი საბუთიდან ირკვევა, 
რომ მეფემ გამოთქვა უკმაყოფილება იმ ვაჭრების მიმართ, რომ- 
ლებმაც მისი ნებართვის გარეშე გადაწყვიტეს, გამგზავრება რო- 
მის იმპერატორის სამფლობელოებში, თუმცა იცოდნენ, რომ „... არ 

იყო მეგობრობა და კავშირი, მას (ინგლისის მეფესა) და რომის იმ– 
პერატორს (გერმანიის მბრძანებელს) შორის (1. 302, 303|. 

ვაჭარ-ავანტიურისტთა კომპანიის კრებაზე გამოცხადდა, 
რომ თუნდაც ერთი ვაჭარი, რომელიც გაბედავდა წასვლას იქ (რო- 
მის იმპერატორის მიწებზე-ი.ბ), მეფის სპეციალური ნებართვის 
გარეშე, მას მოელოდა მკაცრი სასჯელი. მათ 15 ნოემბრამდე (1487 
წ.) უნდა შეეკავებინათ თავი საღმრთო რომის იმპერიის სამფლო– 
ბელოებში გამგზავრებაზე, ხოლო შემდეგ გაიცემოდა ამაზე ნე- 
ბართვა (1. 303|. 

ამრიგად, მოხმობილ წყაროებზე დაყრდნობით შეიძლება 
დავასკვნათ, რომ ინგლისის სამეფო კარი სისხლხორცეულად იყო 
დაინტერესებული საღმრთო რომის იმპერიასთან ნორმალური სა- 
ვაჭრო ურთიერთობის განვითარებით. სანამ ეს მოგვარდებოდა მა- 
ნამ, ინგლიუსელი ვაჭრები რისკის ფასად ისევ განაგრძობდნენ სა- 
ვაჭრო საქმიანობას გერმანიის საღმრთო რომის იმპერიასთან. 
ამას ინგლისის სამეფო კარი პროტესტით შეხვდა და სათანადო 
ზომები გაატარა. ეს, უწინარეს ყოვლისა, გამოიხატა სავაჭრო საქ- 

მიანობის აკრძალვით გერმანიის საღმრთო რომის იმპერიასთან. 
ასეთი რადიკალური ნაბიჯი უთანხმოებებს იწვევდა და ინგლისელ 
ვაჭრებს შორის. მომავალი პერსპექტივები ორ ქვეყანას შორის სა- 
ვაჭრო ურთიერთობების განვითარებაში დამოკიდებული იყო იმა- 
ზე, თუ როგორ გადაწყვიტავდნენ ისინი გამწვავებულ პოლიტიკურ 
წინააღმდეგობებს. 

1489 წლიდან უკვე განახლებას იწყებს სავაჭრო კონტაქ- 
ტები ინგლისსა და ნიდერლანდებს შორის, რომელიც რომის საღ- 
მრთო (გერმანიის) იმპერატორის დამოკიდებულებაში იმყოფებო- 
და. აღნიშნულთან დაკავშირებით აი, რას ვკითხულობთ „ნიუბოლ- 
დის წიგნში“: 1489 წელს დაცვა გემებისა, რომელნიც დაბრუნდნენ 
ბამასისა ჩრდილოეთის ბაზრობიდან, ვაჭარ–ავანტიურისტებს და- 
უჯდათ 335 გირვანქა სტერლინგი, ხოლო ტვირთის გადაზიდვაზე 
ხარჯები შეადგენდა 251 გირვანქას 3 შილინგსა და 4 პენსს (1. 201- 
201). მაგრამ იყო შემთხვევები, როცა ინგლისურ გემებს აპატიმ- 
რებდნენ ბურგუნდიის ჰერცოგის მიწებზე რომის საღმრთო იმპე- 
რატორის ბრძანებით. ამის მიზეზად წყაროში დასახელებულია ინ- 
გლისური გემების მიერ ნავიგაციის წესების დარღვევა. უფრო მე- 
ტიც ინგლისურ გემებს მოსდევდნენ ლონდონამდე ან ინგლისის 
სხვა ნავსადგურებამდე დარღვევების გამო და აპატიმრებდნენ. 
ყოველივე ეს კი იწვევდა დიდ ზარალს, ამიტომ კომპანია მზად იყო 
გადაეხადა გარკვეული თანხაც კი ოღონდ არ დაეპატიმრებინათ 
ინგლისური გემები. 

ზემოთ თქმულს ადასტურებს 1489 წლის 25 თებერვლის 
დოკუმენტი, რომელშიც ვკითხულობთ: „კომპანიის საერთო კრება- 
ზე განიხილეს საკითხი იმის შესახებ, რომ დააკავეს ინგლისელთა 
გემები, რომლებიც გაემართნენ ზელანდიაში და შემდეგ გამოვიდ- 
ნენ ინგლისში, რის გამოც ჩაწვა მათი საქონელიც და ბევრი ვაჭა- 
რიც დაზარალდა". მდგომარეობის გამოსასწორებლად კომპანიამ 
კრებაზე გადაწყვიტა, თუ ინგლისურ გემს დააპატიმრებდნენ ბურ- 
გუნდიის ჰერცპოგის მიწაზე ანდა ლონდონში ან რომელიმე ინგლი- 
სურ ნავსადგურში შემოსულ გემს ვალის გადაუხდელობის ან სხვა 
მიზეზების გამო რომის საღმრთო იმპერატორის ხელისუფლების 
წარმომადგენლები, მაშინ ეს საქმე გულდასმით უნდა შეესწავლეთ 
ლონდონის ვაჭარ-ავანტიურისტთა საერთო კრებაზე და კომპანი- 
ის გადაწყვეტილებით, თუ საჭირო იქნებოდა უნდა გადაეხადათ 
100 მარკა ვერცხლი. აღნიშნული ზომების გატარება აუცილებელი 
იყო, რათა არ დაეშვათ ინგლისური გემების დაპატიმრება |1. 204. 

ტარდებოდა უფრო გადამჭრელი ზომებიც, როცა ინგლი- 
სის მეფე საერთოდ უკრძალავდა ვაჭრებს გამგზავრებას ბაზრობა- 
ზე. მაგალითად, 1491 წლის 19 მაისს ავანტიურისტთა კრებაზე გა- 
ნიხილეს საკითხი იმის შესახებ, რომ მეფეს არ სურდა რომელიმე 
ინგლისური გემი გამგზავრებულიყო სინკსონის ბაზარზე იმის გა- 
მო, რომ ცუდად მოექცნენ მათ გემს („გრიფიტსონს“) ზელანდიაში. 

ამიტომ არცერთ ინგლისურ ხომალდს არ უნდა ჩაეშვა ღუზა ზე- 
ლანდიაში. გარდა ამისა, როგორც ამას ზღვის გაღმა მმართველი 
აცნობებდა კომპანიას, მოსალოდნელი იყო რომის საღმრთო იმპე- 
რატორის დიდძალი ჯარების ჩამოსლა ბრაბანტში, ჰოლანდიასა და 
ზელანდიაში (1. 216|. 

ცხადია, ინგლისის სამეფო კარი იცავდა თავისი ქვეყნის 
ვაჭართა ინტერესებს და გადამჭრელ ზომებს იღებდა მაშინ, როცა 
მათ გემებს ავიწროებდნენ ბაზრობაზე ანდა მათ მოელოდათ საფ– 
რთხე. ამ თვალსაზრისით საინტერესოა 1493 წლის ლონდონის 
ლორდ-მერის წერილი ზღვის იქეთ კომპანიის მმართველის ეტვე- 
ლის მიმართ მიწერილი, რომელშიც ვკითხულობთ! 

„მართლმორწმუნე და ჩვენო ერთგულო მეგობრებო! 
მივიღეთ თქვენი წერილი, რომელმაც დაგვარწმუნა ჩვენ- 

დამი თქვენს ერთგულებაში. ჩვენ მხარს ვუჭერთ თქვენს წინადა- 
დებას, რომ ვაჭრობის საერთო კეთილდღეობისა და ნორმალური 
ურთიერთობებისათვის საჭიროა თავიდან ავიცილოთ დაბრკოლე-– 
ბანი ბრაბანტსა და ბრიუგეში, რისთვისაც მადლობას გიხდით. 
ვფიქრობთ, რადგანაც მეფემ მოამზადა ელჩი ერცჰერცოგთან და 
მის საბჭოსთან გასაგზავნათ, მას სურს მისი მეშვეობით შეიტყოს 
საბოლოო გადაწყვეტილება, სანამ ამის თაობაზე მეფისაგან არ 
გვექნება მითითება არ შეგვიძლია მოგცეთ ზუსტი პასუხი თქვენს 
წერილზე. თუ შევიტყობთ, რომ მეფე არ არის წინააღმდეგი ბრიუ- 
გესთან და ბრაბანტთან ვაჭრობის განახლებისა, რა თქმა უნდა, 
მატყლისა და მაუდის ქსოვილების ხელშეუხებლობის გარანტიით, – 
მაშინ მოხარულნი ვიქნებით გავაკეთოთ ისე, როგორც ეს თქვენ 
გსურთ“ (1. 575I. 

ამ წყაროდან საინტერესოა ისიც, რომ ბრაბანტი და ბრიუ- 
გე დაინტერესებული იყვნენ სავაჭრო ურთიერთობის განახლებით 
ინგლისთან. 

ამის შემდეგ 1493 წლის 9 ივლისს გაიგზავნა წერილი ბრიუ– 
გეში, რომელშიც თხოვდნენ ფლანდრიის კაპიტანს ზომიერი ბაჟის 
დაწესებას შეტანილ ინგლისურ საქონელზე, ხოლო იმავე 1493 

წლის 5 სექტემბრის დოკუმენტში აღნიშნულია, რომ ზღვის გაღმა 
მხრიდან ბრიუგედან ჩამოიტანეს კონდუიტის ასლი (ანგარიშსწო- 
რების) საქონელზე ზომიერი ბაჟისა, რომელიც უნდა წარედგინათ 
ფლანდრიისა და ზელანდიის მმართველებისათვის LI. 578|. 

ამ წყაროდან ნიშანდობლივია ის ფაქტი, რომ როგორც ირ- 
კვევა საბაჟო გადასახადების აღრიცხვის ჟურნალის ასლი რჩებო- 
და ინგლისელ ვაჭრებთან. მათ შეეძლოთ ნებისმიერ დროს შეემოწ- 
მებინათ, რათა არ დაეშვათ ინგლისურ საქონელზე ბაჟის ოდენო- 
ბის შეცვლა, ე.ი. გაზრდა. 

ინგლისსა და ნიდერლანდებს შორის განახლებული სავაჭ- 
რო ურთიერთობა 1493 წლიდან ისევ შეწყდა ამავე წელს. ვაჭარ- 
ავანტიურისტებმა შეიმუშავეს სამოქმედო გეგმა, რომელსაც კარ- 
გად ასახავს ის მუხლები, რომელიც ზღუდავდა გერმანიის საღ- 
მრთო რომის იმპერიასთან ვაჭრობას. აი, რას გადმოგვცემენ ეს 
მუხლები: 

1. „ვაჭრობის შეზღუდვა მოგვიტანს დიდ ზიანს, მაგრამ მი- 
უხედავათ ამისა, ჩვენი ვალია დავემორჩილოთ მეფის 
ბრძანებას და უნდა დავიცვათ მისი კეთილდლეობა. 
ვფიქრობთ, ვაჭრობის შესაზღუდავად თუ გატარდა თუნ- 
დაც ერთი ღონისძიება ის უნდა შეეხოს თანასწორად 
ყველა ვაჭარს, როგორც ადგილობრივ ინგლისელებს, ისე 

უცხოელებს. 
2. არცერთ ვაჭარს არ აქვს უფლება აწარმოოს ვაჭრობა 

რომის საღმრთო იმპერატორის მიწებთან. არ უნდა შეი- 
ტანოს საქონელი მის სამფლობელოში არსებული კანო– 

ნის მოქმედების დროს. წინაალმდეგ შემთხვევაში მას 
ემუქრება ამ საქონლის კონფისკაცია. იგივე შეეხება იმ 
საქონელს, რომელიც ნაყიდია იმ მხარეში ამკრძალავი 
კანონის მოქმედებამდე. 

ვ, რადგან ჩვენ არ ვიცით, თუ როგორ აიძულებენ უცხოელ 
ვაჭრებს დაიცვან კანონი აკრძალვის შესახებ და, რადგან 

ვფიქრობთ, რომ უცხოელები ( არ მიაქცევენ ყურადღე- 
ბას აკრძალვას) და მაინც იყიდიან საქონელს, ჩვენ მიგ– 
ვაჩნია, რომ უნდა გამოცხადებულ იქნას: მეფის არცერ- 
თმა ქვეშევრდომმა არ უნდა გაბედოს მათთან (უცხოე- 
ლებისაგან) იყიდოს საქონელი კანონის მოქმედების პირ- 
ველი დღიდან 4 წლის მანძილზე არც აქ, არც ზღვის გაღ– 

მა და არც მათი ფაქტორიებისაგან, წინააღმდეგ შემ-



თხვევაში სასჯელის ზომად უნდა დადგინდეს ნაყიდი სა– 
ქონლის კონფისკაცია. 

4 მიგვაჩნია, რომ თუ ვინმე უცხოელი ვაჭრებიდან შეძ- 

ლებს მიიღოს ლიცენზია მათი საქონლისათვის კემპენში 
ან სხვა ადგილას, მაშინ ჩვენც უნდა მოგვეცეს უფლება 

წავიდეთ იმავე ნავსადგურში საკუთარი საქონლით და 
მოგვეპყრან იქ ისე, როგორც ჩვენ ვეპყრობით მათ აქ, ინ– 
გლისში. 

5, ვფიქრობთ, რომ ყველა ლიცენზია და მითითება კვლავ 
უნდა დამტკიცდეს სპეციალური პროკლამაციით. თითო- 
ეულმა ჩვენმა ვაჭარმა, რომელსაც ექნება ლიცენზია და 
ზღვაზე გასვლის პასპორტი, უნდა იკისროს, რომ არც ის 
და არც სხვა ვინმე მისი დავალებით არაფერს არ იყიდის 
რომის იმპერატორის ქვეყნებში. 

ნ. თუ ინგლისელი ვაჭრების მიმართ დაწესდება აკრძალვა, 
მაშინ იგივე უნდა შეეხოს უცხოელ ვაჭრებსაც. წინააღ– 
მდეგ შემთხვევაში ეს მიაყენებს უდიდეს ზარალს ინგლი– 
სის მეფის ქვეშევრდომებს (ე.ი. ვაჭრებს-ი.ბ). გარდა ამი- 
სა, გადაწყდა რომ დაიწეროს წერილი ჩვენი საწყობების 
დასურვის შესახებ (იქ რომის იმპერატორის მიწებზე-ი.ბ.) 
და გაეგზავნოს წერილი ზღვის გაღმა მმართველს, მაგ- 
რამ ჯერ წერილი უნდა უჩვენონ მეფეს“ (I. 580.581|. 

როგორც ამ დოკუმენტიდან ჩანს, აკრძალვის მიუხედავათ 
უცხოელი ვაჭრები, ყიდულობდნენ და აგზავნიდნენ საქონელს ნე– 
ბისმიერ ქვეყნებში და მათ შორის ინგლისშიც. მხოლოდ თუ ინგლი- 
სელი ვაჭრებისათვის გაგრძელდებოდა ვაჭრობის ცალმხრივი აკ- 
რძალვა, მომავალში ეს გამოიწვევდა დიდ უწესრიგობას და საბო– 
ლოოდ გააკოტრებდა ინგლისელ ვაჭრებს. ამ უკანასკნელებმა ამი- 
ტომ შეიმუშავეს სპეციალური გეგმა მუხლობრივ და წარუდგინეს 
ის ლორდ-კანცლერს. 

1493 წლის 16 სექტემბერს ინგლისელი ვაჭრები გაემართნენ 
მეფესთან, თან წაიღეს ყველა წერილი და დეკლარაცია, ასევე 
ზღვის გაღმა გასაგზავნად გამზადებული სპეციალური წერილი, 
რომელშიც ნათქვამი იყო ინგლისელთა მიერ საბაჟო კანტორებისა 
და საწყობების დატოვების თაობაზე, ასევე მათი მმართველების, 
კლერკების, კაპელანების, კურიერის და სხვა მოხელეების იქიდან 
გამოწვევის შესახებ. 

მეფე კმაყოფილი დარჩა. მან განაცხადა, რომ იგი აპირებდა 

ვაჭართა მიერ შედგენილი მუხლების შესაბამისად სპეციალური 
პროკლამაციის გამოშვებას რომის საღმრთო იმპერატორის და ავ- 
სტრიის ერცჰერცოგის მიწებთან ვაჭრობის შეზღუდვის შესახებ (1. 
582-583). 

ინტერეს მოკლებული არაა 1493 წლის წერილი, რომელიც 
გაეგზავნა ვაჭარ-ავანტიურისტთა მიერ ქალაქ ბრიუგეში ზღვის 
გაღმა მმართველს ჯონ ეტველისს. აი, რა ეწერა ამ წერილში: „კე– 
თილშობილო ბატონო! უნდა გაცნობოთ იმ უკმაყოფილობის შესა- 

ხებ, რომელსაც მეფე გამოთქვამს იმის გამო, რომ მანდ, თქვენთან, 
ზღვის გაღმა ჩვენი კომპანიის წევრები არღვევენ მეფის კანონს, 
აგრძელებენ ინტენსიურ ვაჭრობას, ყიდულობენ საქონელს იქაური 

ვაჭრებისაგან შეუზღუდავად. ამიტომ უნდა მოხდეს მათი საქონ- 
ლის კონფისკაცია, ან უნდა გადაახდევინოთ საქონლის ღირებუ– 
ლება. ასევე უნდა მოექცეთ ყველა იმ საქონელს, რომელიც ნაყი- 
დია, გაყიდულია ან მანდ დატოვებულია. 

ყოველგვარი გაუგებრობისა და უხერხული მდგომარეობის 
თავიდან აცილების მიზნით, ზღვის გაღმა მეფის ყველა ქვეშევ- 
რდომს უნდა გამოვუცხადოთ, რომ ნუ დაარღვევენ მეფის ბრძანე- 
ბასა და დადგენილ შეზღუდვას,რაც მათთვისაა სასარგებლო და, 
უმჯობესია, ისინი დაბნრუნდნენ თავ-თავიანთ სახლებში. 

ყველაფერი უნდა იღონოთ ამისათვის და დაუყოვნებლივ უნ- 
და შეასრულოთ ჩვენი თხოვნა, უნდა გაათავისუფლოთ ჩვენი პავი- 
ლიონი, ასევე დაითხოვეთ კაპელანები და სხვა მოხელეები თანამ- 
დებობებიდან. 

განსაკუთრებით გთხოვთ, პირადად ადევნოთ თვალყური 
ჩვენი ძვირფასეულობისა და სხვა ნივთების გამოგზავნას, რომელ- 
თაც ჩვენი კაპელანები იყენებდნენ ღვთისმსახურებისათვის. ასევე 
იზრუნეთ, რათა შეინახოთ ჩვენი ჩანაწერები სავაჭრო გარიგებე- 
ბის, პრივილეგიებისა და სხვათა შესახებ. იზრუნეთ, რომ შეინახოთ 
ისინი უსაფრთხო ადგილას. 

ამავე დროს გაცნობებთ, რომ ორი ჩვენთაგანი იყო მეფესთან 
ნორტჰემპტონში, ვუჩვენოთ მას ჩვენი ორი წერილი და ლიცენზია. 
მისმა უდიდებულესობამ ბრძანა, რომ პირველი დღიდანვე, იგი 
არავის არ მისცემდა ლიცენზიას ვაჭრობაზე მაგ ქვეყნებთან“. 

1.586|. 
! საბოლოოდ, 1494 წლის 2 მაისს უესტმინსტერში შეიკრიბნენ: 
ლონდონის ლორდ-მერი, ოლდერმენები, ლორდ-კანცლერი, სამე- 

ფო-საბჭოს წევრები, მამასახლისები და ასევე უცხოელი ვაჭრები. 
მათ სიტყვით მიმართეს და გამოაცხადეს მეფის ბრძანება, რომლის 

მიხედვით, სამეფოს ყველა ქვეშევრდომ ვაჭარს და უცხოელებს 
თავი უნდა შეეკავებინათ გერმანიის საღმრთო რომის იმპერიის 
სამფლობელოებში საქონლის ყიდვა-გაყიდვისაგან, ასევე მათ უნ- 
და დაეტოვებინათ ხსენებული სამფლობელოები თავიანთი საქონ- 
ლითურთ იმ დღიდან, როცა მეფემ მიმართა ზღვის მმართველ ჯონ 

ეტველისა და კალეს ხელისუფალთ თავისი წერილით, რაც შეეხება 
ზუსტ თარიღს, მაშინ ეს ლორდ-კანცლერმა არ იცოდა (1. 592, 593|. 

ამის შემდეგ ლორდ-მერმა გამოაცხადა: ზღვის გაღმა ინგლი– 
სის მეფის ხსენებული წერილის მიღებიდან 15 დღის შემდეგ ყველა 
ვაჭარი უნდა დაუბრუნდეს თავის კერას. წინააღმდეგ შემთხვევაში 
მათ მოელოდათ მეფისაგან სასჯელი. ყოველივე ამის შესახებ გა– 
მოცხადდა კორპორაციაში და თითოეულმა, ვინც კი მოისმინა იგი, 
უნდა გაეფრთხილებინა სხვები (1. 593. 

როგორც ცნობილია, 14% წ. ინგლისის ვაჭრ-ავანტიურისტე- 

ბი გამოვიდნენ გამარჯვებულნი: „I9I6I(CVI5Vყ§ თმძიცს5”- ის შესაბა- 

მისად. ჰენრი VII-ემ (1485-1507) მიიღო ნიდერლანდებში ინგლისუ– 
რი მაუდის თავისუფალი შეტანის უფლება. ამას ხელს უწყობდა იმ- 
ხანად ნიდერლანდებში წარმოქმნილი რელიგიური მღელვარება, 
კიდევ უფრო ფეიქართა ემიგრაციამ ჰერცოგი ალბას მმართველო- 
ბის ჟამს, განაპირობა ფლანდრიის მრეწველობის დაცემა და ინ– 

გლისის მაუდის წარმოების გაფურჩქვნა, რომელმაც XVI-XVII სა- 
უკუნეებში მიაღწია დიდ აღმავლობას (83. 490|. 

1496 წლიდან ინგლისელი ვაჭრები ისევ გამოჩნდნენ ნიდერ- 
ლანდების ბაზრებზე და სავაჭრო ურთიერთობები აღდგა ამ ორ 
ქვეყანას შორის (80. 421), მაგრამ სხვადასხვა ბაზრებზე – ქალაქ 
ბეროუში, მიდლბურგში ადგილი ჰქონდა ინგლისელი ვაჭრების სა- 
ქონელზე უსამართლო საბაჟო გადასახადების დაწესებას. 1496 
წელს ავსტრიის ერცჰერცოგის მიერ ბრაბანტში დაპატიმრებულ 
იქნა ლონდონის ვაჭარ-ავანტიურისტთა კომპანიის წეგრი მრავალი 
ვაჭარი და მათგან მოითხოვდნენ გერმანული მონეტის წმ. ანდრეას 
გულდენის გადახდას გასაყიდი ქსოვილის ყოველ ნაჭერზე, წინა- 
აღმდეგ შემთხვევაში მათ ემუქრებოდნენ საქონლის კონფისკაცი- 

ით. ამის შესახებ ვაჭრებმა მისწერეს მეფე ჰენრი VII-ეს და სთხო- 
ვეს დახმარების აღმოჩენა (I,. 603, 604I. 

ამავე წელს ინგლისელ ვაჭრებს გაეგზავნათ ჰენრი VII-ის წე- 
რილის ასლი, რომელშიც ეწერა: „მიუხედავათ იმისა, რომ ჩვენ შო- 

რის ინგლისის მეფესა და ბურგინდიის ჰერცოგს შორის ი. ბ.) დაი- 
დო შეთანხმება ვაჭრობის შესახებ, შეგვატყობინეს, რომ (ავსტრი- 
ის), ერცჰერცოგმა ბრძანა ინგლისის სამეფოს გატანილი ქსოვილე- 
ბი, დაიბეგროს ახალი ბაჟით – (წმ. ანდრია გულდენით). კარგად ვი- 
ცით, რომ ახალი გადასახადი ეწინააღმდეგება ჩვენს შორის მეგობ- 
რული ურთიერთობების აქტს. ამიტომ მხედველობაში ვღებუ- 
ლობთ რა ვაჭარ-ავანტიურისტთა თხოვნას, გიბრძანებთ არ გადაი- 
ხადოთ არც ეს და არც სხვა რომელიმე ბაჟი. გადაიხადეთ მხოლოდ 
ის ბაჟი, რომელიც დაწესებული იყო ძველი 1496 წლის შეთანხმე- 
ბით (211. 157, 160). 

ინგლისის მეფე წერილში აცხადებდა, რომ ყოველივე ეს ეწი- 
ნააღმდეგებოდა ძველ წესჩვეულებას...“ (ე.ი. პრივილეგიებს – ი.ბ.) 
და მის ახლანდელ მოლაპარაკებას ავსტრიის ერცჰერცოგთან. იგი 
ურჩევდა ინგლისელ ვაჭრებს, რომ რაც შეიძლება სწრაფად დაბ- 
რუნებულიყვნენ სამშობლოში თანაც უნდა ემოქმედათ მარდად და 
საიდუმლოდ, ხოლო როდესაც დაბრუნდებოდნენ ვაჭრები, მაშინ 
მეფე მიიღებდა ზომებს, რათა უზრუნველეცო მათი ღირსება და კე- 
თილდღეობა (1. 603). 

საინტერესოა 1496 წლის მეორე წერილი, რომელშიც ვაჭრები 
წერდნენ იმ ზარალის შესახებ რაც მათ მიაყენეს მებაჟეებმა ან- 
ტვერპენში. ამ ბაზარზე ისინი იღებდნენ ქსოვილის ყველა ნაჭერზე 
0.5 –ჯერ მეტს ვიდრე გასულ სეზონში ე.ი. იმაზე გაცილებით უფ- 
რო მეტს, ვიდრე ეს ფიქსირებული იყო დადებულ შეთანხმებაში, 
ხშირად ხდებოდა ისე რომ კანონით დადგენილზე სამჯერ მეტს ახ- 
დევინებდნენ. როცა ვაჭრებმა მიმართეს ანტვერპენის მთავრობას, 

მათ უპასუხეს, რომ არაფრის შცვლა არ შეეძლოთ და თავი გაიმარ- 
თლეს იმით, რომ ყველა ეს საქმე ავსტრიის ერცჰერცოგის ხელში 
იყო, რომლის ხელისუფლება აღემატება მათ ძალას. ასე, რომ ვაჭ- 
რები ამაოდ ეძებდნენ დაცვას ბრაბანტის კანცლერისაგან (1. 

604,605). 
მართებულია, აქვე ყურადღება გავამახვილოთ ერთ ფაქტზე 

ბრაბანტის მესვეურები სარგებლობდნენ ინგლისელი ვაჭრების 
დაბრკოლებით და ცდილობდნენ, მათგან გამოეძალათ რაც შეიძ- 
ლება მეტი. 

როგორც ირკვევა, ბრაბანტის კანცლერმა ინგლისელ ვაჭ- 

რებს გამოუცხადა, რომ ისინი მისულიყვნენ ბრიუსელში და იქ მიი- 

ღებდნენ საბოლოო პასუხს საბაჟო გადასახადის შესახებ. აქ კი 
ვაჭრებს განუმარტეს, არ გადაეხადათ იმაზე მეტი ბაჟი, რასაც იხ- 
დიდნენ წარსულში ამავდროულად ანტვერპენის დიდებულებს აც- 

ნობეს თვალყური ედევნებინათ რათა მებაჟეებს არ მიეყენებინათ 
ვაჭრებისათვის ზარალი და მათგან აეღოთ ბაჟები მხოლოდ ძველი 
წესის მიხედვით. ინგლისელი ვაჭრები ამის შემდეგ გადავიდნენ 
მიდლბურგში (1. 609, 610|. 

ამ ღონისძიებებით როგორც ამას წყაროები მოწმობენ შეუძ- 
ლებელი გახდა სავაჭრო ურთიერთობების დარეგულირება, ჩანს 

ინგლისელ ვაჭრებს უხდებოდათ ბრძოლა და ჩივილი არა მარტო 
უსამართლო ბაჟების გამო, არამედ იყო შემთხვევა, როცა მათ იქ 
მატერიალურ ზარალსაც აყენებდნენ. აპატიმრებდნენ და მოით– 
ხოვდნენ მათგან არაკანონიერ გადასახადს. ამ მხრივ საინტერესოა 

1496 წელს მეფე ჰენრი VII-ის ავსტრიის ერცჰერცოგისათვის გაგ- 
ზავნილი წერილი, რომელშიაც მეფე აღნიშნავდა იმ დიდი ზიანის 
შესახებ, რომელიც მიაყენეს ინგლისელ ვაჭრებს მის მიწებზე. წე– 
რილში აღნიშნულია, რომ ინგლისელი ვაჭრები ჩავიდნენ ქსოვილე– 
ბით და სავაჭრო სხვა საქონლით დატვირთული გემებით, ზელან- 
დიაში და, იქიდან, სამდინარო გზით ანტვერპენში, სადაც ვარაუ- 

დობდნენ საქონლის გაყიდვას. მაგრამ ისინი )ინგლისელი ვაჭრები 
– ი.ბ.) ადგილობრივმა მოხელეებმა დააპატიმრეს და მოითხოვეს 
მათგან ყოველ ნაჭერზე ოქროს ფლორინის გადახდა (1. 622. 623|. 

ინგლისელმა ვაჭრებმა არ გადაიხადეს ეს ფლორინი ყოველ 
ნაჭერზე, რის გამოც მებაჟეებმა აუკრძალეს მათ ვაჭრობა, დახუ- 
რეს სავაჭრო სახლები, სადაც ინახებოდა მათი ქსოვილი და თითო- 
ეულის დუქანზე ჩამოკიდეს 2-3 ბოქლომი. უფრო მეტიც, უხეშად 

ექცეოდნენ ინგლისელ ვაჭრებს, ხოლო ბრაბანტის მთავარი პრო- 
კურორი მათ აიძულებდა, რომ ქსოვილები მისთვის დაეტოვები-– 
ნათ. ამას იგი ასაბუთებდა იმით, რომ თითქოსდა ინგლისელი ვაჭ- 
რები იხდიდნენ უმნიშვნელო ბაჟს თითო ფლორინს. 

ინგლისელი ვაჭრები როგორც წინათ ახლაც თავს იკავებ- 
დნენ ბაჟის გადახდაზე, ხოლო მებაჟეები ძალის გამოყენებით ახ- 
დენდნენ ქსოვილების გემიდან გადმოტვირთვას, შემდეგ კი ითვი- 
სებდნენ ამ ქსოვილებს და აიძულებდნენ ვაჭრებს ოქროს ფლორი- 
ნით გადაეხადათ. წინააღმდეგ შემთხვევაში მათ საერთოდ უკრძა- 
ლავდნენ ვაჭრობას, ხოლო ინგლისელმა ვაჭრებმა მაინც გაყიდეს 
თავიანთი საქონელი, იყიდეს სხვა და დაიწყეს მათი დატვირთვა 
გემებზე ინგლისში გასაგზავნად, მაშინ მებაჟეებმა კვლავ მოითხო– 

ვეს ამ ვაჭრებისაგან ახალი გადასახადის გადახდა. თუ ასე არ მო- 
იქცეოდნენ ემუქრებოდნენ მათ, რომ არ მისცემდნენ უფლებას გა- 
ეგზავნათ თავიანთი საქონელი ინგლისში, „ ჩვენი ქვეშევრდომები, 
ვკითხულობთ წყაროებში, - კიდევ დაბეგრეს ახალი გადასახადე- 
ბით: ღუზის ჩაშვებისათვის ორი გროტით ტონა ტვირთზე, რაც 

პირდაპირ ეწინააღმდეგება დადებულ შეთანხმებას. უფრო მეტიც, 
ანტვერპენში დააპატიმრეს ინგლისელი ვაჭრები იმის გამო რომ არ 
გადაიხადეს ბაჟი ტყავის და სხვა საქონელზე, რასაც არასოდეს 
არავინ იხდიდა, ხოლო ამან ძალიან ააღელვა ვაჭრები“ (1. 611). 

თავის წერილობით პასუხში ერცჰერცოგი აღუთქვამდა ინ- 
გლისელ ვაჭრებს მათ მოთხოვნათა შესრულებას, მაგრამ ინგლი- 
სურ ქსოვილზე დაწესებულ ბაჟს, ფლორინს ძალაში ტოვებდა. ამა- 
ვე დროს ვაჭარ-ავანტიურისტებს გაეგზავნათ ავსტრიის ერცჰერ- 
ცოგ (ფილიპეს) ბრძანების ასლი, რომელშიც ნათქვამი იყო, რომ 
ყოველ ვაჭარს რომელიც ჩამოიტანდა ქსოვილებს ინგლისიდან, 
ირლანდიიდან და შოტლანდიიდან ერცჰერცოგის სამფლობელოებ- 
ში უნდა გადაეხადა დაწესებული ბაჟი, მაგრამ ბევრმა არ გადაიხა- 
და. „გააკეთეს რა თავიანთი საქმე წავიდნენ და არ გადაიხადეს ბა- 
ჟი, ... „ რის გამოც ერცჰერცოგი უჩივის ინგლისელ ვაჭრებს და ჩა- 

მოთვლილია დავალიანებულ პირთა სია: 
1. ჯონ ბოუნი - იმგზავრა ბეროუში. მას ვალად ედება 1 

გირვანქა სტერლინგი, 13 შილინგი და 8 პენსი ფლან- 

დრულ გროტებში; 
2. იულიამ შეიმპი – არ გადაიხადა 7 ფუთა ქსოვილზე ერთი 

გირვანქა სტერლინგი 12 შილინგი და 8 პენსი გროტებში; 
ვ. ჯონ დარპი – არ გადაიხადა 12 ნაჭერზე 2 გირვანქა 

სტერლინგი 26 შილინგი; 

4. რაუფ ოვერტონი – არ გადაიხადა 52 გირვანქა სტერლინ- 
გი და 6 ნაჭერ ბაიკაზე არ გადაიხადა 12 გირვანქა სტერ- 
ლინგი, 2 შილინგი და 8 პენსი; 

5. უილიამ ოვერტონი 20 ნაჭერ და 95 ქსოვილზე არ გადაი- 
ხადა 4 გირვანქა სტერლინგი 8 შილინგი და ერთი პენსი; 

ხი. ენდრიუ ჯონსონი – 65 ნაჭერზე ერთი გირვანქა სტერ- 
ლიგი 10 შილინგი და 4 პენსი; 

7. რიჩარდ რაუსონი – 13 ნაჭერზე და 25 ბაიკაზე არ გადაი- 
ხადა 3 გირვანქა სტერლინგი ერთი შილინგი და 8 პენსი; 

ვ. არნოლდ კლეისონი – 15 ნაჭერზე და 19 ნაჭერ ბაიკაზე 
არ გადაიხადა 3 გირვანქა სტერლინგი და 6 პენსი“ |1. 627, 
628|. 

ყურადღებას იქცევს კიდევ ერთი დოკუმენტი, რომელიც 
თარიღდება 1496 წლის 12 აპრილით. ვაჭარ-ავანტიურისტთა კრე- 
ბაზე მეფის ნებართვის შესაბამისად გადაწყდა, რომ ინგლისური 
საქონელი გაეგზავნათ ბეროუში იმ გემებით ( სულ იყო 4 გემი), 
რომლებიც სპეციალურად ამ მიზნით იყო ეკიპირებული, ხოლო თუ 
ვინმე ვაჭრებიდან დაიქირავებდა სხვა გემს და დაარღვევდა შე- 
თანხმებას, მაშინ მათ დანიშნული გემების პატრონებისათვის და 
ხაზინადრებისათვის უნდა აენაზღაურებინათ ზარალი LI. 601|. 

დატვირთული გემები ჯერ გაემართებოდნენ კალეში ( კა- 
ლე ხომ ინგლისელთა სასაწყობო ქალაქი იყო) იქიდან კი ბეროუში, 
შემდეგ ინგლისში უკან უნდა გამოეგზავნათ იგივე გემები (4 გემი) 
მხოლოდ მაშინ როცა მათ სრულად დატვირთავდნენ საქონლით. 

ხსენებულმა კრებამ მიიღო გადაწყვეტილება, რომ ინგლი- 
“სელებს თავიანთი ქსოვილები გაეტანათ ბეროუში და ზუსტად და- 
ეცვათ ქარტია საქონლის გატანის შესახებ. მაგრამ თუ ვინმე მათ- 
განი დაარღვევდა ამ პირობას, დაუყოვნებლივ უნდა დაესაჯათ 
ამიტომ ვაჭრებს თვალყური უნდა ედევნებინათ, რათა არავის არ 
დაეტვირთა თავისი საქონელი სხვა გემებზე, გარდა სპეციალურად 
იმ მიზნით დანიშნულ გემებისა, (როგორც ამას მოითხოვდა საქონ- 
ლის გატანის შესახებ კანონი), რომლებიც უნდა ჩასულიყვნენ ქა- 
ლაქ კალეში, მაგრამ გემები არ უნდა დატვირთულიყვნენ მათი მა- 
უდის ქსოვილებით ავსტრიის ერცჰერცოგის ტერიტორიაზე წასა- 
ღებად. ეს ჩაითვლებოდა ვაჭრობის აკლძალვის შესახებ ქარტიის 

დარღვევად. 
შეთანხმების შესაბამისად მხედველობაში მიიღეს ისიც, 

რომ არც ერთი გემი არ დაბრუნებულიყო უკან საქონლის დაუტ- 
ვირთავად I1. 6011. 

საქმე ამით არ ამოწურულა როგორ ჩანს, 1496 წელს ისევ 
იყო საუბარი ავსტრიის ერცჰერცოგის მიწებთან ვაჭრობის აკ- 
რძალვის შესახებ. 

1497 წელს ავსტრიის ერცჰერცოგი, რომლის ძალაუფლე- 
ბის ქვეშ იყო ნიდერლანდები, ცდილობდა შეეზღუდა ინგლისური 
მაუდით ვაჭრობა ანტვერპენთან და ბეროუსთან. ამას მტრულად 
შეხვდნენ ლონდონელი ვაქრები. იმავე წელს მათ მისწერეს ჰენრი 
VII-ეს წერილი, რომელშიც მიუთითებდნენ, რომ მათ ჩამოერთმეო- 

დათ საკუთარი საქონლის თავისუფალი შეტანის უფლება, ისინი 
აღმოჩნდებოდნენ ამ ქალაქების (ანტვერპენისა და ბეროუს ი.ბ.) 
მუნიციპალიტეტების სრულ დამოკიდებულებაში II. 632|. 

რაც შეეხება ნიდერლანდების მმართველს, იგი დაინტერე- 
სებული იყო ინგლისთან სავაჭრო ურთიერთობების აღდგენით. 
ამას ადასტურებს 1508 წლის 17 აპრილის ნიდერლანდების მმარ- 
თველად დანიშნულ მარგარიტა ბურგუნდიელის ავანტიურისტები- 
სადმი მიწერილი და იმავე წლის 16 მაისს ვაჭარ-ავანტიურისტების 
მიერ – მიდლბურგში ზღვის გაღმა მმართველისადმი მიწერილი წე- 
რილი, რომელთაც სათანადო ადგილას განვიხილავთ. 

1508 წლის 16 მაისს ვაჭარ-ავანტიურისტთა საერთო კრე- 
ბაზე წაიკითხეს ერცჰერცოგის მარგარიტა ბურგუნდელის წერი- 
ლი, რომელშიც იგი ვაჭარ-ავანტიურისტებს წერდა: „ძვირფასო და 
საყვარელნო+, როგორც უწინდელი წერილებით გაცნობებდით და 
გიწვევდით ანტვერპენის თავისუფალ იარმარკებზე სავაჭროდ ეხ- 
ლაც იმავეს გთავაზობთ. თქვენ შეგიძლიათ, მიიღოთ თავისუფალი 
მოქმედების უფლება და პრივილეგიები ყოველგვარი თხოვნის გა- 
რეშე. ჩვენ, გვესმის, რომ თქვენ ახლა არ მიიღებთ მონაწილეობას 
ანტვერპენში აირმარკებზე და არ ისურვებთ ვაჭრობას (როგორც 
ჩანს, ინგლისელებს ადრე სურდათ ანტვენპენთან ვაჭრობა, მაგრამ 
ახლა მათზე განაწყენებულნი იყვნენ – ი.ბ.), მაგრამ ჩვენ თქვენს 
ერთგულ და კეთილ მეგობრებს გვსურს, აღვადგინოთ მეგობრული 
კავშირი ჩვენსა და თქვენს ვაჭრებს შორის, რათა დაივიწყოთ ყვე- 
ლა სიძნელეები, დაბრკოლებები, გაუგებრობანი და არაკეთილი 
სურვილები ჩვენი მხრიდან ანტვენპენში, კვლავ მიიღოთ ჩვენთან 
ვაჭრობით მოგება. თუ თქვენ ამას გააკეთებთ, ანტვენპენში მიგი- 

ღებთ კეთილად და მეგობრულად. 
თქვენ ისარგებლებთ ყველა პრივილეგიებითა და უფლებე- 

ბით. თუ თანახმა იქნებით, მაშინ პასუხი გადაეცით ავანტიურის- 
ტთა კომპანიის წარმომადგენლებს, კალეს რევიზორს – ჯონ უოლ- 
შირს, რომელსაც შეგიძლიათ სავსებით ენდოთ. 

ღმერთი იყოს თქვენი მფარველი! 

დაწერილია გენტში 1507 წლის 17 აპრილს. „წ1. 312,313|. 

ამ გულთბილი და კეთილი ტონით დაწერილ წერილში ჩანს, 
რომ ნიდერლანდების მმართველი დაინტერესებული იყო ინგლის- 

თან სავაჭრო ურთიერთობის აღდგენით. აქედან გამომდინარე იწ– 
ვევდა ინგლისელებს ანტვენპენის იარმარკებზე. 

ამ წერილს გულგრილი არ დაუტოვებია ვაჭარ-ავანტიუ- 
რისტები. ამის საფუძველზე კომპანიამ, დაავალა თავის წევრ ვაჭ- 
რებს – მერსერ ჯონ ალენს, უილიამ ესტლის, მერსერ ჯონ ალინს, 
მეგალანტერე რობერტ ჰოლდერნესს, ჰებრი ჰილს და უილიამ კემს 
დაეწერათ წერილი და გაეგზავნათ ზღვის გაღმა მმართველისათ- 
ვის მიდლბურგში. მართლაც, იმავე წლის 16 მაისს ვაჭარ-ავანტიუ- 
რისტებმა მისწერეს მას წერილი. აი, რას ვკითხულობთ მასში: 

„1508 წლის 15 მაისს მივიღეთ წერილი მარგარიტა ბურგუნდიელი- 
საგან. მას სურს რომ ჩვენ კვლავ დავბრუნდეთ ანტვერპენის ბაზ– 
რობაზე, სადაც ვაჭრობას ადრე მიჩვეულნი ვიყავით. ის რაც გულ- 
წრფელად სურს (ერცჰერცოგს მარგარიტას –ი.ბ) ამას გაიგებთ მი- 
სი წერილიდან. ხოლო არა ვართ დარწმუნებულნი იმაში, რომ ან- 
ტვერპენის ხელისუფლება გამოიჩენს კეთილ დამოკიდებულებას 
და შეასრულებს ყველაფერს რის შესახებაც ერცჰერცოგი გვწერს. 
ჩვენ არა გვაქვს არავითარი წერილობითი რწმუნება გარდა, რაც 
დაწერილია ჰერცოგის მიერ (1. 313|. 

როგორც ვხედავთ, ვაჭარ-ავანტიურისტები არ იყვნენ 
დარწმუნებულნი იმაში, რომ ანტვენპენის ხელისუფლება შეასრუ- 
ლებდა ყოველივე იმას, რის შესახებაც ერცჰერცოგი წერდა მათ. 

ეჭვი შეჰქონდათ ინგლისელთა პრივილეგიებისა და უფლებების 
დაცვაზე. მის საწინდარს ისინი ვერ ხედავდნენ ერცჰერცოგ მარგა- 
რიტას წერილშიც კი და ამიტომ მოითხოვდნენ წერილობით გარან- 
ტიას. მის გარეშე ისინი ფიქრობდნენ რომ არ ღირდა დაბრუნება 
ანტვენპენში. ამდენად, ვაჭარ-ავანტიურისტები უწინდელი უფლე- 
ბებისა და საიმედო გარანტიების გარეშე ანტვენპენტთან არ განა- 
ახლებდნენ სავაჭრო ურთიერთობას ამასთანავე ისინი მოითხოვ- 
დნენ, სანამ ანტვენპენის ხელისუფლება არ უზრუნველყოფდა ად– 
გილს, სადაც გამართავდნენ ინგლისელი ვაჭრები მომავალ სინ- 
კსონის ბაზარს, მანამ არ გადაიტანდნენ ბაზრობას მიდლბურგში 
(1. 312, 313). 

1509 წლიდან ურთიერთობების განვითარებამ სხვა სიბ- 
რტყეზე გადაინაცვლა. დაიწყო მოლაპარაკება ანტვერპენის პენსი– 
ონარის (წარმომადგენელს) და ლონდონის ვაჭარ-ავანტიურისტებს 
შორის. ამასთან დაკავშირებით აღსანიშნავია იმავე წლის 9 სექ- 
ტემბრის საბუთი, რომელიც გვამცნობს, რომ ანტვერპენის პენსი- 
ონარი ჩასულა ლონდონში. იგი მისულა კომპანიის ეკლესიაში და 
განუცხადებია, რომ მზად იყო შეეტყო მათი სურვილი სახელდობრ: 
სურდათ თუ არა ვაჭარ-ავანტიურისტებს სავაჭრო ურთიერთობე- 

ბის განახლება ანტვენპენტთან. მის შესახებ კომპანიას აუწყა ვინ- 
მე ჯონ ჰაუმ. მოქმედება ვითარების შესაბამისად წარიმართა და 
კომპანიის ორი მამასახლისი გაეშურა ტაძარში, სადაც მიიყვანეს 
პენსიონარი. ანტვენპენის წარმომადგენელი დასვეს ერთ ბოლოში: 
ტომას მორი, რომელიც იჯდა მაღალ სკამზე ფანჯარასთან კომპა- 
ნიის სახელით გამოვიდა მისასალმებელი სიტყვით, რომელიც ლა- 
თინურად წარმოთქვა (212. 13, 14). 

პენსიონარმაც საუბარი დაიწყო ლათინურად. ან ტომას 
მორის მისალმების გამო, გამოხატა დიდი კმაყოფილება და შემდეგ 
კომპანიის წევრებს შეახსენა წინანდელი მოლაპარაკებები ბეროუ- 
ში ანტვენპენის კომისიონერებთან, სადაც პრაქტიკულად გადაიჭქ- 
რა ყველა უთანხმოებანი გამონაკლისი იყო მხოლოდ პავილიონე- 
ბისა და ინგლისური კვარტალის საწყობების საკითხი. როგორც 
ჩანს ეს ინგლისელების კუთვნილი ქუჩა იყო ანტვენპენში ხოლო ეს 
უკანასკნელი წინააღმდეგი იყო, რომ გადასცემოდა ინგლისელებს 
საწყობები და მის უფლებაში არ შედიოდა ეჩუქებინა ინგლისელე- 
ბისათვის ეს ქუჩა. მიუხედავად ამისა ახლა ანტვენპენის მთავრო- 
ბამ შესთავაზა ინგლისელებს აერჩიათ ნებისმიერი ქუჩა ქალაქში, 
რომელიც მათთვის იქნებოდა გამოსადეგი და მოსაწონი. ანტვენ- 
პენის მთავრობა მზად იყო მოეწყო ინგლისელი ვაჭრები საკუთარი 
ხარჯით. პენსიონარმა აღნიშნა, რომ ინგლისის კომისიონერები იყ- 
ვნენ ანტვენპენში. ინგლისის წარმომადგენლებმა ვერ ამოირჩიეს 
ვერც ერთი ქუჩა. ამიტომ მთავარი მიზანი ანტვენპენის პენსიონა- 
რის ჩამოსვლისა იყო ინგლისელ ვაჭართა მოსაზრების გაგება, თუ 

რომელ ქუჩას ისურვებდნენ, რათა სწორედ ის შეერჩიათ. ხოლო 
იმისათვის, რომ ვაჭრებს უფრო ზუსტი წარმოდგენა შექმნოდათ 
ანტვერპენის ქუჩებზე, პენსიონარმა თან ჩამოიტანა ქალაქის გეგ- 
მა II. 331, 332). 

ტომას მორმა ყოველივე ეს თარგმნა და გააცნო კომპანიას. 
მის შემდეგ მან სთხოვა ცოტა ხნით, მარტონი დაეტოვებინათ ისი- 
ნი, რათა ვაჭრებს გადაეწყვიტათ საკითხი და გაეცათ პასუხი მეო- 
რე დღისათვის. კომპანიის მამასახლისებმა კი პატივის ნიშნად გაა– 
ცილეს პენსიონარი (211. 116, 1171. 

ხანგრძლივი დებატების შემდეგ გადაწყვიტეს, კომპანიი- 
დან გამოეყოთ ნდობით აღჭურვილი 12 პირი, რომლებიც შეხვდე- 

ბოდნენ პენსიონარს მეორე დღეს 9 საათზე და გადასცემდნენ კომ- 
პანიას პასუხს. ვინც არ მივიდოდა დანიშნულ დროს გადაიხდიდა 
ჯარიმას – 8 პენსს. 

მეორე დღეს, დილის 9 საათზე დანიშნული პირები შეიკ- 
რიბნენ ჰოლში, მაგრამ ვერ მოხერხდა საბოლოო აზრის ჩამოყალი- 
ბება, ამიტომ გადაწყვიტეს შეკრებილიყვნენ კვლავ შემდეგ ორშა- 
ბათს, იმავე დროს. ასეთ ვითარებაში პენსიონარმა განაცხადა, რომ 
მას თან ჰქონდა ინგლისის მეფისათვის გადასაცემი წერილი, რა– 
საც აყოვნებდა, რადგან ელოდებოდა კომპანიის პასუხს, რის შემ- 
დეგაც დაუყოვნებლივ გადასცემდა მეფეს წერილს. კომპანიამ 
დიპლომატიურად მოახსენა, რომ უმჯობესი იყო მას ჯერ გადაეცა 
წერილი მეფისათვის და შემდეგ მიიღებდა მისგან პასუხს (1. ვ33– 
ვვ4). 

მართლაც, 13 სექტემბრისათვის, ვაჭარ-ავანტიურისტებმა 
მოამზადეს პასუხი, რომელშიც მადლობა მოახსენეს პენსიონარს 
გარჯისა და ჩამობრძანებისათვის და გამოთქვეს იმედი ანტვენპენ- 
ში ბამასის ბაზრობაზე თავიანთი ჩასვლის შესახებ, სადაც გადან- 
ყვეტდნენ, თუ რომელ ქუჩაზე განთავსდებოდა მათი ხალხი. ამას- 
თანავე მათ სავსებით სჯეროდათ ანტვენპენელთა დაპირებისა. 
ბოლოს ბოდიში მოუხადეს, რომ ასე დიდხანს გააჩერეს იგი მოლო– 
დინში და აღუთქვეს მომავალში დიდი პატივი და მეგობრობა II. 
335, 

პერსპექტივაში დაცული ურთიერთობების ამოქმედება 
უნებლიე სირთულეებს აწყდებოდა. ასე მაგ. იმ დროს, როცა მიმ– 
დინარეობდა სავაჭრო მოლაპარაკებანი ანტვენპჰენსა და ლონდონს 
შორის, ადგილი ჰქონდა ანტვერპენში უკანონო ბაჟების დაწესებას 
ვინმე ჟერომ ფრისკობალდის მიერ და ინგლისელ ვაჭართა დაპა– 
ტიმრებას (ალბათ ბაჟის გადაუხდელობისათვის – ი.ბ). ყოველივე 
ამას ადასტურებს 1509 წლის 7 დეკემბერის დოკუმენტი, რომელ– 
შიც ჩაწერილია: 

„ვაჭარ-ავანტიურისტთა კრებაზე გადაწყდა, რომ კომპანი– 
ის მამასახლისები მოელაპარაკონ ლონდონის ლორდ-მერს და მოს- 
თხოვონ დახმარება, რათა მას მიეღო ზომები დაპატიმრებული 
ვაჭრების განთავისუფლებისა და უსამართლო ბაჟების მოხსნი- 
სათვის. ეს ბაჟები დაუწესებია ინგლისელთა საქონელზე ვინმე ჯე– 
რორ ფრისკობალდს, რამაც ვაჭრები ძალიან გაანაწყენა. კომპანი– 
ას სურდა, ეჩივლა მეფესთან. ეს რომ არ მომხდარიყო კომპანიამ 
საჭიროდ ჩათვალა, მიეწერა წერილი იმ ჟერომისათვის, რათა გაენ- 
თავისუფლებინა ვაჭრები ბაჟის გადახდისაგან, რათა შემდგომში 
ადგილი არ ჰქონოდა ასეთ უსამართლო მოპყრობას და არავითარი 

ახალი გადასახადი არ დაეწესებინა, არც თვითონ ჟერომ ფრისკო- 
ბალდს და არც მის ხალხს (1. 344I. 

როგორც ამ წყაროებიდან ირკვევა, კომპანია მტკიცედ 
იცავდა თავის წევრ-ვაჭრების ინტერესებს ზღვის გაღმა. მეფისად- 
მი წერილის მიწერითაც კი ემუქრებოდნენ უკანონო ბაჟების ამ- 
კრეფ მოხელეს და მის მსახურებს, ეს იმ მიზნით, რომ არავის დაე- 

ჩაგრა მათი წევრი ვაჭრები. ანტვერპენისა და ლონდონის ვაქჭარ- 
ავანტიურიტებს შორის მოლაპარაკების დასრულების შემდეგ ან- 
ტვერპენიდან 1510 წლის 5 აპრილს ამ უკანასკნელს გამოუგზავნია 
წერილი, რომელიც მათ კრებაზე წაიკითხეს. ანტვერპენიდან იუწ- 
ყებდნენ, რომ ინგლისელი ვაჭრებისათვის შეირჩა გარკვეული ად- 
გილები, სახლი, რომელიც შეისყიდეს და მოაწყვეს ინგლისელი 
ვაჭრების მიხედვით. ახლა მათ აინტერესებდათ, მიიღებდნენ თუ 
არა ავანტიურისტებისაგან საიჯარო გადასახადს, რაც უნდა დაე- 
მოწმებინათ მეფის ან კომპანიის ბეჭდით. ამასთანავე, გათვალის- 
წინებული იყო ის შემთხვევა, როცა ვაჭარ-ავანტიურისტები ვერ 
ჩამოვიდოდნენ ანდა მუდმივად არ იქნებოდა სახლი დაკავებული, 
ასეთ ვითარებაში ისინი მოვალენი იყვნენ გადაეხადათ რენტა 
იმათთვის, ვინც ეს სახლი იყიდა. ბოლოს ისინი ითხოვდნენ ზუს- 
ტად დაეცვათ მოლაპარაკების პირობები და მათი წარმომადგენ- 
ლები ჩასულიყვნენ ანტვერპენში (1, 388. 

ეს ჯერ კიდევ არ ნიშნავდა იმას, რომ წინააღმდეგობები 
დაეძლია, კონფლიქტი ინგლისსა და ანტვერპენს შორის 1517 წელ- 
საც მომხდარა, რასაც ადასტურებს 1517 წლის 27 აგვისტოს საბუ- 
თი. ამ დოკუმენტში საუბარი იმის შესახებ, რომ ავანტიურისტთა 
კომპანიის მამასახლისმა ჰევსტერში კომპანიას აცნობა ანტვერ- 
პენში სინკსონის უკანასკნელ ბაზრობაზე უსამართლო ბაჟების 
დაწესების შესახებ, რაც მათი უფლებების დარღვევა იყო. ამის გა- 

მო ზღვის გაღმა მმართველი ჩავიდა ზელანდიაში და იქ ესაუბრა 
ერცჰერცოგის ხალხს და მიიღო შემდეგი პასუხი: 

1. ყველა ის ქსოვილი, რომელსაც შეიტანდნენ ბეროუდან ან- 
ტვერპენის სინკსონის ბაზრობაზე, განთავისუფლდება სა- 
ბაჟო გადასახადებისაგან, როგორც ეს ადრეც იყო: 

2. სხვა სახის ქსოვილებზე – მაუდზე, რომელსაც ჩაიტანდნენ 
ინგლისიდან ანტვერპენში, მასზე უნდა გადაეხადათ გადა- 
სახადი. მაგრამ თუ ადრე იხდიდნენ ბაჟს 30 ნაჭერ მაუდზე, 
ახლა უნდა გადაეხადათ ყოველ 23 ნაჭერზე (1. 448). 

აქედან გამომდინარე უდავოა, რომ საბაჟო გადასახადს ან- 
ტვენპენში კრეფდნენ მხოლოდ ინგლისიდან გატანილ მაუდის ქსო- 
ვილზე. ამასთანავე თუ ადრე მათ ყოველ 30 ნაჭერ მაუდზე ახდევი- 
ვენბდნენ, ახლა ყოველ ნაჭერზე აღებდნენ საბაჟო გადასახადს. 
ვფიქრობთ, ამას იმიტომ აკეთებდნენ, რომ ინგლისიდან მაუდი ახ- 

ლა მეტი ოდენობით შემოდიოდა და ცდილობდნენ შემოსავალიც ამ 
საქონლიდან მეტი დარჩენოდათ. 

მთელი ურთიერთობის ეს ისტორია იმის დასტურია, რომ 
ნიდერლანდებსა და ინგლისს შორის ვერ ჩამოყალიბდა თანმიმ- 
დევრული, მტკიცე ორმხრივ სასარგებლო სავაჭრო ურთიერთობე- 

ბი. ამ კავშირში ერთ-ერთი მწკავე პრობლემა იყო ვაჭრობის ამ- 
კრძალავი ღონისძიებების ცხოვრებაში გატარება. ამიტომ სავაჭ- 
რო ბარიერების გადალახვას ისინი სხვა გზებით ეძიებდნენ. მის 
დასტურად მოვიყვანთ შემდეგ მასალებს: 1520 წლის ერთ-ერთ სა- 
ბუთში საუბარია ვაჭრობის აკრძალვის შესახებ ანტვერპენში ბამა- 
სის ბაზრობაზე, ამ წყაროში ვკითხულობთ: „რაც შეეხება აქტს ბა– 
მასის ბაზრობაზე ვაჭრობის აკრძალვის შესახებ ანტვენპჰენში, მას 
არა აქვს მნ იშვნელობა, რადგან უკვე დანიშნულია შეთანხმების 
დადების დღე ბრიუგეში ს კომისრებსა და ანტვენპენის წარმომად– 
გენლებს შორის“. საკუთრივ ვაჭრებს დაევალათ ისეთი წინადადე– 
ბების შემუშავება, რომელიც კეთილდლეობას და სარგებლობას 

მოუტანდა კომპანიას. შემდეგ კომისრებს უნდა მისცემოდათ სა- 
შუალება, რომ ისინი წარედგინათ ანტვენპენის წარმომადგენლე- 
ბისათვის |1.503). 

ირკვევა, რომ მიუხედავად იმისა, რომ აქტის თანახმად აიკ- 
რძალა ვაჭრობა ნიდერლანდებში, ინგლისელი ვაჭრები მაინც 

ახერხებდნენ მოლაპარაკებას ანტვერპენის წარმომადგენლებთან 
შემოდგომაზე ბაზრობის გამართვის თაობაზე. მათ არ სურდათ 
დაეკარგა მოგება, რასაც ისინი ღებულობდნენ ანტვენპენის მაუ– 
დით ვაჭრობის გზით. 

უშედეგოდ ჩაიარა ორი წლის მცდელობამ. 1522 წლის 10 
იანვარს ვაჭარ-ავანტიურისტთა კრებაზე წაიკითხეს ბეროუდან 
(ნიდერლანდებიდან) გამოგზავნილი წერილი, რომელშიც აღნიშნუ- 
ლი იყო, რომ არ სურდათ, ინგლისური კომპანიის წევრი ვაჭრები 
მომდევნო სავაჭრო სეზონის ბაზრობებზე. გარდაამისა ინგლისის 

საზღვაო ფლოტი ზელანდიიდან უშიშრად უნდა გაეყვანათ ტემზა- 
ზე. ადმირალს უნდა უზრუნველეყო ინგლისის გემების დაცვა და 
უნდა გაეგზავნა მათ დასახმარებლად ჯონ ჰევსტერი, უილიამ ბარ– 

ტი, ტომას პერპოინტი, უილიამ ფერმონდი და რიჩარდ გრეშემი II. 
554. 

! ხოლო იმავე წლის 13 ივნისის წერილი იუწყებოდა იმის შე- 
სახებ, რომ ახლოვდებოდა ომის საშიშროება, რომელიც შეიძლება 
დაწყებულიყო ინგლისის წინააღმდეგ ხმელეთზე და ზღვაზე. 

ცხადია აქ იგულისხმება იტალიური ომები (1494-1559), 

რომელიც მიმდინარეობდა იმპერატორ კარლ V –სა (1519-1559) და 
საფრანგეთის მეფე ფრანსუა I-ს (1515-1547) შორის. ინგლისი კარ- 
ლოსის მხარეზე იყო, ხოლო პავიასთან (1525წ.) საფრანგეთის და- 
მარცხების შემდეგ გადავიდა საფრანგეთის მხარეზე. აქედან გა- 
მომდინარე ამ პერიოდისათვის (1522წ.) სხვა ურთიერთობა არ შე- 
იძლება ყოფილიყო ნიდერლანდებთან. 

შემდგომში მოვლენები ასეთი მიმართულებით განვითარ- 
და. 1523 წლის 24 აპრილიდან ვაჭარ-ავანტიურისტთა კომპანიის 
გადაწყვეტილებით კომპანიის წევრებს ეკრძალებოდათ ყოველ- 
გვარი სავაჭრო ურთიერთობა ზელანდიასთან. ორდონანსის დარ- 
ღვევით კი მოელოდათ მკაცრი სასჯელი. ხოლო რაც შეეხება 
ფლანდრიას და ანტვერპენს, მასთან სავაჭრო ურთიერთობანი მა- 
ინც წარმოებდა ამას ადასტურებს 1523 წლის 27 აპრილის დოკუ- 
მენტი, რომელიც გვაცნობს, რომ გადაწყდა, დაენიშნათ ნავიგაცია 
სინკსონის საზაფხულო ბაზრობაზე ანტვერპენში, რისთვისაც აირ- 
ჩიეს ნდობით აღჭურვილი პირები-ჯონ პარკი, რობერ პეკინგტონი, 
ნიკლას სტატომი, რაუფ ალენი, უილიამ ბოიერი და რობერტ შეზა- 
რი. მათ გამოეყოთ გემი, რამდენსაც ისინი ჩათვლიდნენ საჭიროდ 
იმ პირობით, რომ თავიანთი საქონელი უნდა დაეტვირთათ ამ გე- 
მებზე და არა სხვებზე. გემების დატვირთვის ბოლო დღე უნდა ყო- 
ფილიყო 19 აპრილი, ხოლო შემდეგ არც ერთ ვაჭარს არ უნდა გაე- 
ბედა საქონლის დატვირთვა ჯარიმის მუქარით, როგორც ეს შეტა- 
ნილი იყო ორდონანსების წიგნში (1. 566|. 

როგორც ამ წყაროდან ირკვევა, სავაჭრო სეზონზე ბაზრო- 
ბებზე გამგზავრების წინ ვაჭარ-ავანტიურისტები ნიშნავდნენ პი- 
რებს, რომლებსაც ევალებოდათ გემების გამოყოფა ამ ბაზრობი- 
სათვის. საქონელი უნდა დატვირთულიყო მხოლოდ კომპანიის მი- 
ერ გამოყოფილ გემებზე. ინიშნებოდა გემების დატვირთვის დღე. 
ხოლო ამის შემდეგ არ შეიძლებოდა გემზე საქონლის დატვირთვა. 
აი, ასეთი ორგანიზებული იყო მათი ნავიგაცია ანტვენპენში. 

ერთი შეხედვით დაურეგულირებელ სავაჭრო ურთიერთო- 
ბებს თან ახლდა ყაჩაღობის მიუღებელი ფორმა. ამ ფაქტზე არსე- 

ბული ცნობები შემდეგ სურათს გადაგვიშლიან. ინგლისის მეფის 
გემები, რომლებიც იმყოფებოდნენ ფლანდრიაში, ყაჩაღობას ეწე- 
ოდნენ და მათი დიდი ესკადრა მიუახლოვდა ფლანდრიის ნაპირებს. 
ამ საკითხზე კომპანიამ 1523 წ. იმსჯელა და გადაწყვიტა, რომ ეც- 
ნობებინათ მეფისათვის ყოველივე ამის შესახებ და გაეგოთ მისი 
აზრი, ხოლო მმართველებს ჯონ პარკს, რაუფ ალენს და ტომას 
კისტონს კი უნდა ეცნობებინათ კომპანიისათვის მეფის ჰასუხი. (1. 
567|. 

ეს საბუთი დასტურია იმისა, რომ კომპანია კრძალავდა გე– 
მების მიერ ყაჩაღობას და მხედველობაში არ მიიღებდნენ ვისი იქ- 
ნებოდა იგი (ზემო აღნიშნულ შემთხვევაში მეფის გემებზე არის სა- 
უბარი – ი.ბ.). ცხადია მისი დაშვებით ყველა გემი დაიწყებდა ყაჩა– 
ლობას. ეს ფაქტი ნათლად მეტყველებს მერსერთა სამართლიან 
პრინციპებზე და ვაჭრობის სწორ ორგანიზებულობაზე. ყოველივე 
ეს მიმართული იყო იქითკენ, რომ ვაჭარ-ავანტიურისტთა კომპანი- 
ამ უზრუნველყო საკუთარი კეთილდღეობა ამ მიზნით იქნა მიღე– 
ბული გადაწყვეტილება საორგანიზაციო საკითხებზე: ეს ძირითა- 
დად ეხებოდა ზღვის გაღმა მოვალეობას, შეგირდების ვალდებუ– 
ლებასა და ა.შ. ამ მხრივ ჩვენთვის საინტერესოა 1525 წლის 5 მარ– 
ტის კრებაზე მიღებული ათი პუნქტიდან სამი პუნქტი ესენია: 

1. „საჭირო იყო ზრუნვა იმაზე, რომ ჩვენი (ვაჭარ-ავანტიუ- 

რისტთა-ი.ბ.) კომპანიიდან არცერთ ვაჭარს საგაზაფხუ- 
ლო და საზამთრო ბაზრობების დამთავრების შემდეგ არ 
გაებედა საქონლის ყიდვა ან გაყიდვა ანტვენპენში, გარ– 
და საკვები პროდუქტებისა. 

2. საჭირო იყო უზრუნველყოფა, რათა გაყიდულ საქონელ- 
ში ბაჟი აეღოთ ინგლისში დაბრუნებამდე რვა დღით ად– 
რე. გარდა ამისა, არავის არ უნდა აეღო თავის საქონელ- 
ში დაწესებულ ფასზე მეტი (ე.ი. იკრძალებოდა ზედმეტ 
ფასებში საქონლის გაყიდვა – ი.ბ.). 

ვ. უნდა დაკლებულიყო ის ჯარიმები, რომელთაც ახდევი- 
ნებდნენ ორდონანსის დამრღვევთ“ (1. 716|. 

ამრიგად, ვაჭარ-ავანტიურისტები ზღვის გაღმა ეწეოდნენ 
ვაჭრობის ორგანიზებას, ისინი აკონტროლებდნენ და იცავდნენ 
ბაზრობის ვადებს, რათა მისი დამთავრების შემდეგ ადგილი არ 
ჰქონოდა საქონლის ყიდვა-გაყიდვას. გაყიდულზე ვაჭრებს ფული 
უნდა აეღოთ თავის დროზე და არ უნდა დარჩენოდათ ზღვის გაღმა 

ასაღები ფული. და ბოლოს, სასტიკად იკრძალებოდა სპეკულაცია, 
იმის შიშით, რომ არ დაეკარგად მუდმივი მუშტარი. 

ვაჭარ-ავანტიურისტები ზღუნავდნენ არა მარტო ზღვის 
გაღმა ვაჭრობის ორგანიზაციის საკითხებზე, არამედ ვაჭართა მი- 
ერ თავისუფალი დროის ზომიერ გატარებაზეც და მათ მიერ დის- 
ციპლინის დაცვაზე. აი, რას ვკითხულობთ ამასთან დაკავშირებით 
1526 წლის დოკუმენტში: „ კომპანიამ გადაწყვიტა, უმჯობესი იქნე- 

ბოდა, თუ მას ეყოლებოდა ნდობით აღჭურვილი პირები სამიკიტ- 
ნოს მეპატრონეები, რომელთაც ჰქონდათ კარგი რეპუტაცია და 
წარმოშობით იქნებოდნენ ერცჰერცოგის მიწებიდან (ალბათ იქ და– 
ბადებული ინგლისელი მოსახლეები – ი.ბ.). 

კომპანიის არც ერთ წევრს უფლება არ ჰქონდა სადილი ეჭა– 
მა სადმე გარდა აღნიშნული ექვსი სამიკიტნოსი. დაწესდა, რომ ჰო- 
ლანდიურ ლუდზე უნდა გადაეხადათ 4 გროტი, ინგლისურ ლუდზე 
– 4,5 გროტი. სამიკიტნოების მაპატრონეების ღვინო უნდა მიეცათ 

მხოლოდ მითითებული 6 ინგლისური სამიკიტნოსათვის. არ შეიძ– 
ლებოდა იქ ბანქოს თამაში და საერთოდ აზარტული თამაშობები, 
არ უნდა ეცეკვათ და არ უნდა დარჩენილიყვნენ სამიკიტნოში სა– 
ღამოს 9 საათისათვის შემდეგ, ჯარიმის გადახდის მუქარით“ LI1. 
725). 

ასე რომ, ვაჭრებს ზღვის გაღმა ჰქონდათ საკუთარი სამი- 
კიტნოები და მათი მეპატრონეები იყვნენ ნდობით აღჭურვილი პი- 
რები, რომელთაგანაც ვაჭარ-ავანტიურისტებს შეეძლოთ ის, თუ 
როგორ იქცეოდნენ მათი ვაჭრები ზღვის გაღმა, როგორ ატარებ- 
დნენ თავისუფალ დროს. თამაშობდნენ თუ არა აზარტულ თამაშო- 
ბებს, რჩებოდნენ თუ არა სამიკიტნოებში გვიანობამდე, სადილობ- 
დნენ თუ არა მხოლოდ ინგლისურ სამიკიტნოებში. 

ამავე დოკუმენტებიდან ირკვევა, რომ კომპანიის გადაწყვე- 
ტილებით, საჭირო იყო ყოველდღიურად გაეგზავნათ ლონდონის 
ნავსადგურიდან ზღვის გაღმა გემების სამი ან ოთხი ქარავანი I1. 
725). 

ამ ფაქტზე დაყრდნობით შეგვიძლია ისიც ვთქვათ, რომ ყო- 
ველწლიურად გემების ქარავანის გაგზავნა ლონდონიდან ზღვის 
გაღმა მიუთითებს ინგლისის ვაჭრების ინტენსიურობაზე რასაც ამ 
ქვეყნებისათვის მოჰქონდა ფინანსური კეთილდღეობა. 

1527 წელს ინგლისსა და კარლ V ჰაბსბურგს შორის ჩამოვარ- 
დნილმა უთანხმოებამ დაახშო ინგლისური ვაჭრობისათვის ის რაი– 
ონები, რომლებიც ეკუთვნოდა ჰასბურგებს, ესე იგი ნახევარი ევ– 

როპა. დაიწყო კრიზისი: საწყობები სავსე იყო მაუდით, რომელიც 
არ საღდებოდა (110. 483). 

თავისთავად ცხადია, 1527 წელს დაიხურებოდა ინგლისისათ– 

ვის ბაზრობები ნიდერლანდებში და ამდენად, აღარ იწარმოებდა 
სავაჭრო ურთიერთობა ამ ორ ქვეყანას შორის. 

ამრიგად, ლონდონის მერსერთა „საბჭოს აქტების“ („ნიუ- 
ბოლდის წიგნის“) საფუძველზე საშუალება მოგვეცა დაწვრილე- 
ბით გავცნობოდით სავაჭრო ურთიერთობას ინგლისსა და ნიდერ–- 
ლანდებს შორის XV საუკუნის დასაწყისში. 

როგორც ვნახეთ, ნიდერლანდებთან სავაჭრო ურთიერთობა- 
ზე დიდად იყო დამოკიდებული ინგლისის ეკონომიკური აღმავლო- 
ბა და მაუდით ვაჭრობის მონოპოლია. „წარმოდგენაც კი ძნელია იმ 

უდიდესი რაოდენობის შალის ნაწარმისა, რომელსაც ინგლისელები 

აგზავნიდნენ ნიდერლანდებში'- წერდა იტალიელი ისტორიკოსი 
ჰუმანისტი გვიჩარდინი (79. 90I|. 

სავაჭრო ურთიერთობა ამ ორ ქვეყანას შორის ყოველთვის 
არ იყო ერთგვაროვანი. ქრონოლოგიურად მან ასეთი სურათი მოგ- 
ვცა. 1419-1434 წწ. ამ ორ ქვეყანას შორის ვაჭრობა რეგულარულ 
ხასიათს ატარებდა. 1434-1467 წწ. ინგლისელ ვაჭრებს აეკრძალათ 
ნიდერლანდებში ვაჭრობა, რაც აღსდგა დინასტიური კავშირის შე– 
დეგად 1467 წელს და მან სავარაუდოდ ათ წელზე მეტხანს იარსება. 
„ნიუბოლდის წიგნის“ თანახმად 1485-1487 წლებში ინგლისელებს 
ვაჭრობა აკრძალული ჰქონდათ ნიდერლანდების ზოგიერთ სამ- 
რეწველო რაიონებში – ბეროუსა და ბრაბანტში, ამავე ცენტრებში 
1496 წლიდან ისევ ჩნდებიან ინგლისელი ვაჭრები. ეს თავისთავად 
მიუთითებდა იმას, რომ ფლანდრიის ქალაქები მთლიანად დამოკი- 
დებულნი გახდნენ ინგლისის ნედლეულზე. ნიდერლანდების ხელი- 
სუფლება ინგლისელი ვაჭრების კონკურენციას მხოლოდ ინგლი– 
სურ საქონელზე უსამართლო ბაჟების დაწესებით ხვდებოდა, რა- 

საც ეფექტური შედეგი არ მოჰქონდა. „ნიუბოლდის წიგნი გვაძ- 
ლევს საშუალებას თვალი გავადევნოთ, თუ როგორ ცდილობდა ან- 
ტვერპენის მთავრობა აღედგინა სავაჭრო ურთიერთობა ინგლის- 
თან, რაც თავისთავად მიუთითებდა იმაზე, რომ ნიდერლანდების 
მესვეურები ინგლისიდან საქონელის შემოტანის აკრძალვით დიდ 
შემოსავალს კარგავდნენ. ამის შედეგი გახლდათ 1508 წლიდან, სა- 
ვარაუდოა 1525 წლამდე, სავაჭრო ურთიერთობების განახლება და 
განვითარება ნიდერლანდებსა და ინგლისს შორის. 

ერთი სიტყვით, აბსბოლუტიზმის განვითარების პროცესში 

მყოფი ინგლისის სამეფო ხელისუფლებისათვის სასიცოცხლო 
მნიშვნელობა ჰქონდა ნიდერლანდებთან აქტიური ბალანსის დაც- 
ვას საგარეო ვაჭრობაში. რამდენადაც ინგლისური მაუდი ძირითა- 
დად გაჰქონდათ ნიდერლანდებში, დიდძალი მოგება სწორედ ამ სა- 
ქონლით ვაჭრობას მოჰქონდა. ამაზე მეტყველებს ის აურაცხელი 
თანხები, რაც დაკავშირებული იყო ზღვის გაღმა გემების დაქირა- 
ვებასა და საქონლის გატანასთან. 

§ §4. ინგლისის სავაჭრო ურთიერთობა ჰანზასთან 

ტიუდორების საგარეო სავაჭრო პოლიტიკა გვერდზე არც 
ტოვებდა ჰანზის კავშირთან ურთიერთობას. ამ მხრივ მერსერთა 
„საბჭოს აქტები“ („ნიუბოლდის წიგნი“) შეიცავს საყურადღებო 

ცნობებს ინგლისის და ჰანზის სავაჭრო ურთიერთობათა შესახებ 
XV-XVI – საუკუნეთა მიჯნაზე. 

სანამ უშუალოდ საკითხზე გადავიდოდეთ, ცოტა რამ ჰანზის 
კავშირის შესახებ. ცნობილია, რომ XIV საუკუნეში ჩრდილოეთ 
გერმანიის ქალაქებმა შექმნეს სავაჭრო კავშირი ანუ ამხანაგობა 
(ჰანზა), მასში გერმანიის ქალაქების გარდა გაერთიანებული იყო 
ნიდერლანდებისა და ბალტიისპირეთის ქალაქები ლიუბეკი, ჰამ- 
ბურგი, ბრემენი, ნიმვეეგენი, გრენინგენი, დორტრესტი, ამსტერ- 
დამი, უტრეხტი, მიდლბურგი, დანციგი, ფლისინგერი, რიგა, რევე- 

ლი დერპტი, ვისმარი, როსტოკი, შტრალზუნდი, გრაიფსვალდი, 
კოენიგსბერგი და სხვანი. |210. 474). ჰანზაში გაერთიანებულ ქალა- 
ქებს სათავეში ედგა ლიუბეკი, რომელიც ამავე დროს იყო მისი დე- 
დაქალაქი. აქ მოქმედებდა უმაღლესი სასამართლო და ლიუბეკელი 
ვაჭრები ასრულებდნენ წამყვან როლს ჰანზის სავაჭრო ოპერაცი- 

ებში. 
კავშირი აკონტროლებდა მარცვლეულის, ტყისა და ბეწვის 

ექსპორტს ბალტიისპირეთიდან დასავლეთ ევროპაში და მარილის, 
ქსოვილებისა და სანელებლების შეტანას აღმოსავლეთ ევროპაში. 
ჰანზის კავშირის ვაჭრებმა პრივილეგირებული ფაქტორიები და- 
არსეს ლონდონიდან ნოვგოროდამდე. მათ ხელში ეკავათ ნორვეგი- 
ისა და შვეციის ეკონომიკური ცხოვრება. XVI საუკუნის დასაწყი- 
სამდე ჰანზელებმა შეძლეს ძლიერი წინააღმდეგობა გაეწიათ ჰო- 

ლანდიელებისა და ინგლისელებისათვის, რომლებიც ცდილობდნენ 
უები ზღვაზე გაენადგურებინათ მისი მონოპოლია (115. 342- 

ინგლისსა და ჰანზას შორის სავაჭრო ურთიერთობას საფუძ- 
ველი ჩაეყარა ედუარდ |! მეფობისას (1272-1307 წ). როცა ჰანზას მი– 
ანიჭეს თავისუფალი ვაჭრობა ინგლისში, ხოლო რიჩარდ II დროი– 

დან (1377 – 1399) რამდენიმე წლის მანძილზე შეწყდა ურთიერთო– 
ბა მასთან. 1403წ. დაიწყო მოლაპარაკება ინგლისსა და ჰანზას შო– 
რის სავაჭრო ურთიერთობების აღდგენის შესახებ. მიღწეულ იქნა 
შეთანხმება, რომლის ძალითაც გადაწყდა, ბოლო მოღებოდა უსა- 
მართლო მძარცველობას ზღვაზე. შეთანხმება ითვალისწინებდა 
შემდეგს: თუ ინგლისელი მეკობრეები პრუსიელებს წაართმევდნენ 
ან მოსტაცებდნენ რაიმეს და ნაძარცვს ჩაიტანდნენ ინგლისის რო- 
მელიმე ნავსადგურში ინგლისის სამეფო ხელისუფლება ვალდებუ- 
ლი იყო საქონელი ჩამოერთმია შეენახა და დაებრუნებინა პატრო- 
ნისათვის, ან პირიქით. თუ პრუსიის ქალაქებში დაიტაცებდნენ ინ– 
გლისურ საქონელს იგი უნდა დაებრუნებინათ პატრონისათვის (82, 

360|. 
ინგლისელები ვაჭრობდნენ ჩრდილოეთში პრუსიისა და ჰან- 

ზის ქალაქებში, სადაც ვერ ღებულობდნენ დიდ მოგებას და , ამავე 
დროს მათ არ ჰყავდათ იქ ხელისუფლების წარმომადგენლები. ასე– 
თის არჩევა მხოლოდ 1391 წელს მოხდა. ჰენრი IV -ის დროს 1404 
წელს ინგლისელ ვაჭრებს რომლებიც რომის საღმრთო იმპერიაში 
შემავალ ქვეყნებში ვაჭრობდნენ, მიეცათ უკმაყოფილების გარჩე- 

ვის უფლება, რომელიც ჩამოვარდებოდა არა მარტო ინგლისელ 
ვაჭრებს, არამედ მათსა და სხვა უცხოელებს შორისაც. შემდეგ, 
1407 წელს ასეთი პრივილეგია მიანიჭეს ინგლისელ ვაჭრებს ჰო– 
ლანდიაში, ზელანდიაში, ბრაბანტში და ფლანდრიაში. 1408 წელს 
კი ნორვეგიაში, შვედეთსა და დანიაში (76. 356|. 

XII-XV საუკუნეების განმავლობაში ბალტიის ზღვაზე ვაჭრო– 
ბაში წამყვანი ადგილი ეკავათ ჩრდილო გერმანიის ქალაქებს – ლი– 
უბეკს, ჰამბურგს, ბრემენს, რომლებიც მდებარეობდნენ მდინარეე– 
ბის ელბას, ოდერისა და ვეზერის აუზში. ეს ქალაქები განლაგებუ- 
ლი იყვნენ ჩრდილო სკანდინავიასა და სამხრეთ ევროპას შორის, 
დასავლეთით – ფლანდრიასა და ინგლისის ქალაქებს და სლავურ 
აღმოსავლეთს (ნოვგოროდი, პოლონეთი) შორის, რაც განაპირო- 
ბებდა საშუამავლო ვაჭრობაში მათ დიდ მნიშვნელობას. 

XMV--XV საუკუნეებში ჰანზელ ვაჭრებს მონოპოლია ეკავათ 
ბეწვეულით ვაჭრობაში დაწყებული ნოვგოროდიდან – ბრიუგემდე 
და ლონდონამდე. ისინი ბეწვეულის სხვადასხვა სახეობით (მელა, 

თეთრი მელა, თახვი, ციყვი, კურდღელი, კვერნა, წავი, წაულა, სია- 

სამური) ვაჭრობდნენ. ეს ვაჭრები აღმოსავლეთ ბალტიისპირეთში 

ყიდულობდნენ ნედლ ბეწვეულს და ამუშავებდნენ მას რეველში, 
დანციგში, რიგაში, ლუბეკში, ბრიუგეში, კოელნში. |135, 62-72). 

აღნიშნული ურთიერთობა ექსცესების გარეშე არ მიმდინა- 
რეობდა, ასე მაგალითად ჰანზელი ვაჭრები 1404 წლის ივლისში წე– 
რილით ჩიოდნენ, რომ ინგლისელებმა მათი სამი ხომალდი უსამარ- 
თლოდ დააკავეს და გაძარცვეს. ჰანზამ მოითხოვა ზარალის ანაზ- 
ღაურება, რაც შეადგენდა 8037 გირვანქა სტერლინგს, 12 შილინ- 
გსა და 7 პენსს. ამასთანავე 250 კაცი ინგლისელებს ზღვაში „ბარ- 
ბაროსულად“ დაუხრჩვიათ (82. 360). გარდა ამისა ჰანზელი ვაჭრე- 
ბის საჩივარს ისიც შეადგენდა, რომ ინგლისის საბაჟო მოხელეები 

მათ ორჯერ მეტ გადასახადს ახდევინებდნენ |82. 359, 3601. 
ვფიქრობთ ძნელი არაა იმის დასკვნა, რომ ინგლისელთა 

მხრივ ადგილი ჰქონდა უსამართლო მოპყრობას ჰანზის ვაჭართა 
მიმართ. 

საჩივარი ორმხრივ ხასიათს ატარებდა. არანაკლები პრეტენ- 
ზიები ჰქონდათ ინგლისელ ვაჭრებს ჰანზის ქალაქების – ვისმარი– 
სა და როსტოკის მიმართ, რომელთაც ინგლისელთა სიტყვით, გა- 
ძარცვეს მათი გემები: ნიუკასლის ერთი, ჰალეს ხუთი, იორკის – 
ორი, ლონდონის – ორი, კოლჩესტერის და ნორიჯის – თითო-თითო 

(82. 361). 
ურთიერთისადმი საჩიგრებმა მოლაპარაკებების სფეროში 

გადაინაცვლა. უ. კენინგემი გვაწვდის ცნობას, რომ ჰანზის კავშირ- 
სა და ინგლისის მეფე ედუარდ IV-ეს შორის მოლაპარაკება 1474 
წელს უტრეხტის უნიის დადებით დამთავრდა. ჰანზამ აღმოუჩინა 
დახმარება ედუარდ IV-ეს ( გრაფი უარიკის, დედოფალ მარგარე- 
ტასა და ლასკანტერების წინააღმდეგ). ამ დახმარებისათვის ედუ- 
არდმა უბოძა მათ სამი ფაქტორია – ლონდონში, ბოსტონში და 
ლინში. გარდა ამისა, 10 ათასი გირვანქა სტერლინგი გადაუხადა 
ჰანზელებს ინგლისელების მხვრივ მათგან უსამართლოდ აკრეფი- 
ლი ბაჟების ასანაზღაურებლად. ასევე დართო მათ ნება გაეყიდათ 
რაინის ღვინო საცალოდ (82. 3611. 

როგორც ირკვევა, ჰანზელებს ბალტიისპირეთიდან ბეწვეუ- 
ლი შემოჰქონდათ ფლანდრიასა და ინგლისში. კერძოდ ლონდონში. 

ასევე შემოჰქონდათ თეთრი ბატისტი. 1417 წელს დანციგიდან ინ- 
გლისში გაუგზავნიათ 90 მარკის ღირებულების ბეწვეული (135. 92), 

ხოლო ინგლისიდან ჰანზას გაჰქონდა მატყლი, მაუდი, ტყვია, თაფ- 
ლი. XV საუკუნეში ჰანზელები ჩადიოდნენ სავაჭროდ ლონდონის 
გარდა ბიშოპს-ლინში (31. 156-7). 

რამდენადაც ჰანზა გაბატონებული იყო ბალტიის ზღვაზე, 
იგი ერთმანეთთან აკავშირებდა ნოვგოროდისა და დასავლეთ ევ– 
როპის ქალაქებს. ასევე ჩვენი კვლევის ინტერესებიდან გამომდი- 
ნარე მოკლედ განვიხილავთ ნოვგოროდისა და ჰანზის ურთიერთო- 
ბას. მათ შორის კავშირი სათავეს იღებს XII-XIII საუკუნეებში. 
1346 წლის 22 თებერვლის დადგენილებიდან ნოვგოროდში ჰანზის 
ვაჭრობის შესახებ ირკვევა, რომ ნოვგოროდში გერმანელ ვაჭრებს 
წელიწადში მხოლოდ ერთხელ მოგზაურობის უფლება ჰქონდათ. 
ასევე იყო ბალტიისპირეთთან, მათ ჰქონდათ უფლება მხოლოდ 
გარკვეულ ქალაქებში: რიგაში, რეველსა და პერნოვში ემოგზაუ- 
რათ ხომალდებით. ამ დროისათვის ჰანზის ვაჭრებს ნოვგოროდის 
გარდა ვხვდებით ფსკოვში, პოლოცკში, დეპტში, ფელინში, კუნძულ 
გოტლანდზე. გერმანელ ვაჭრებს აკრძალული ჰქონდათ ნოვგო- 
როდში ცალობით ან ბითუმად შეესყიდათ მაუდი, სხვადასხვა ქსო– 
ვილი ან რუსული წარმოების ბეწვეული. მათ შეეძლოთ შეესყიდათ 
მხოლოდ პური და სხვა პროდუქტები (210. 470-471I. 

ამდენად, აღნიშნული წყაროს მიხედვით, ჰანზელ ვაჭრებს 

ეკრძალებოდათ ნოვგორიდიდან ბეწვეულისა და სხვადსხვა ქსოვი- 
ლის გატანა. გარკვეულია, რომ მოგვიანებით, 1415, 1416, 1424 

წლებში მათ ნება დართეს, შეესყიდათ ნოვგოროფში ბეწვეული და 
ცვილი, ხოლო იქ შეეტანათ გასაყიდათ მარილი, თაფლი, ღვინო და 
მაუდი |108. 1211. 1450 წელს დაიდო ნოვგოროდსა და ჰანზას შორის 
ბოლო სავაჭრო ხელშეკრულება. შემდეგ კი ნოვგოროდში დაიხურა 
ჰანზელების ფაქტორია და რუსეთი იწყებს ბრძოლას ბალტიის 
ზღვაზე გასვლისა და დასავლეთ ევროპასთან ეკონომიკური და 
კულტურული ურთიერთობის დამყარებისათვის (108. 126 – 131). 

რაც შეეხება ინგლისელებს, ისინი განაგრძობდნენ ბრძოლას 
ჰანზის კონკურენციისაგან თავიანთი პოზიციების დასაცავად |88. 
291I). არაერთი სტატუსი მოწმობს ჰანზის პრივილეგიებს ინგლისში 
(8. 666|. 

ჰანზასთან სავაჭრო ურთიერთობამ ახალი შინაარსი შეიძინა 

იორკთა დინასტიის პირველი მეფის ედუარდ IV- ის (1442-1483) 
დროს ამის გვირგვინი იყო 1474 წელს ინგლისის მეფის მიერ უტ- 

რეხტის ტრაქტატის დამტკიცება, რომლითაც ჰანზას ინგლისში 
მიენიჭა დიდი პრივილეგიები, რაც გამორიცხავდა ინგლისელი ვაჭ- 
რების მოგებას. ისმება კითხვა, რით იყო ეს გამოწვეული? ამას გა- 

ნაპირობებდა შემდეგი გარემოება. როგორც ცნობილია, წითელი 
და თეთრი ვარდების ომის (1455-1485) ბოლო ფაზაში (1467 წ) და- 
ირღვა მრავალწლიანი მეგობრობა ედუარდ IM-––ისა და გრაფ უორ- 
ვიკს შორის. ამ უკანასკნელს ლანკასტერების სასარგებლოდ მხარს 
უჭერდა საფრანგეთში გაქცეული დედოფალი მარგარიტა, ხოლო 

ედუარდ IV––ს საფრანგეთის მეფე ლუი XI. მათ შორის ომი გარდა- 

უვალი იყო. ასეთ ვითარებაში ჰანზის ქალაქებმა საჭიროდ ცნეს, 
ჩარეულიყვნენ ინგლისის საშინაო საქმეებში. თუ საფრანგეთის 
გავლენა ლონდონში გაბატონდებოდა, მათ პრივილეგიებს ბოლო 
მოეღებოდა. ამიტომ ჰანზამ დახმარება გაუწია ედუარდ IV-ს. ამის 
სანაცვლოდ უტრეხტის ტრაქტატით ჰანზელებმა მიიღეს სამი ფაქ- 

ტორია ინგლისში: ფოლადის ეზო (518%I V8I0) ლონდონში, ბოსტონ- 
ში და ლინში. ამ შეთანხმებით ჰანზელებს ჩაერიცხათ 10 ათასი 
ფუნტი სტერლინგი საბაჟო გადასახადის ასანაზღაურებლად და 
უფლება მისცეს ჰანზელებს ინგლისში გაეყიდათ ღვინო საცალოდ 
|82.362|. 

ჰენრი მეშვიდისა და ჰენრი მერვეს დროს ჰანზა სუსტდებო- 
და, ხოლო დედოფალმა ელისაბედმა მიაყენა უკანასკნელი დარ- 
ტყმა მათ პრივილეგიებს (22. 191|. 

ამ დროისათვის 1474 წლამდე ჩვენ არაფერი ვიცით, თუ რო- 
გორ ვითარდებოდა სავაჭრო ურთიერთობა ჰანზას და ინგლისს 
შორის. მერსერთა „საბჭოს აქტების" საფუძველზე ირკვევა, რომ 
მათ შორის სავაჭრო ურთიერთობა არსებობდა 1472- 1523 წლებში. 
ინგლისელები ვაჭრობდნენ ჩრდილოეთის ბაზრებზე პრუსიასა და 
ჰანზის ქალაქებში, თავიანთი საქონლის უსაფრთხოდ ჩამოტანი- 
სათვის ისინი იყენებდნენ სამხედრო დაცვას. ზოგჯერ არღვევდნენ 
კიდეც სანავიგაციო აქტს, რომელიც ინგლისელებს უკრძალავდათ 
უცხოური (ამ შემთხვევაში ჰოლანდიური ) გემებით საქონლის შე- 

მოტანას ინგლისში (1. 64). 
1472 წლის 15 იანვარის შედგენილი არაერთი დოკუმენტი 

ადასტურებს ინგლისელთა ვაჭრობას ჩრდილოეთის ბაზარზე. ვა- 
ჭარ-ავანტიურისტთა კრებაზე გამოცხადდა, რომ ინგლისელმა 
ვაჭრებმა ნავიგაციის დროს ჩრდილოეთის ბაზარზე შეისყიდეს სა- 
ქონელი და სურდათ მისი ჩამოტანის დროს დაექირავებინათ გემე- 
ბის დაცვისათვის ორი გალეონი და ჰოლანდიური გემები (1. 65). 

აღსანიშნავია, რომ ინგლისელ ვაჭრებს ჰანზელები არაკე– 
თილსინდისიერად ეპყრობოდნენ: იყო ისეთი შემთხვევები, როცა 
ისინი აპატიმრებდნენ ინგლისურ გემებს 

1473 წლის 1 მაისს ვაჭარ-ავანტიურისტთა კომპანიის კრება– 
ზე გამოცხადდა, რომ იმ ღამეს ჰანზელებმა ზელანდიაში დააპა– 
ტიმრეს ორი გალეონი, რომლებიც დატვირთულნი იყვნენ ინგლი- 

სელი ვაჭრების ( შესაძლებელია არა მარტო ინგლისელი ვაჭრების) 
საქონლით. 

კომპანიამ გამოყო გარკვეული პირები, რომლებიც მამა- 
სახლისებთან ერთად გაიგზავნებოდნენ ჰანზელების მეთაურთან – 
ჟერარ კანიზენთან მოსალაპარაკებლად, რათა მოეწესრიგებინათ 
ეს საქმე. 

კომპანიის მიერ წარგზავნილმა პირებმა წერილობით აცნო-– 
ბეს პასუხი კომპანიას, რომ ისინი იყვნენ ჟერარ კანიზენთან, ესა- 

უბრნენ მას და გააგზავნეს კაცი ბრიუგეში ტომას პორტინართან, 
რომელთანაც მათი აზრით, კომპანიას ადვილად შეეძლო საერთო 
ენის გამონახვა. „ჩვენ თქვენი იმედი გვაქვს – წერდნენ ისინი – რომ 

გაარკვევთ ხომალდებიდან რომელი ინგლისური საქონელია წაღე- 
ბული და გვაცნობეთ ამის შესახებ, გთხოვთ, მოაწესრიგოთ ეს საქ- 
მე და უზრუნველყავით, რათა საქონელი არ გააფუჭონ და არ დაა- 
ზიანონ (1, 69. 

ამავე საბუთიდან ირკვევა, რომ ჰანზელებმა უხეშად დაარ- 
ღვიეს სავაჭრო ურთიერთობა ინგლისთან და შეიპყრეს მათი გემე- 
ბი. ამ საკითხზე იმსჯელა კომპანიამ, გააგზავნეს ნდობით აღჭურ- 
ვილი პირები ჰანზელების მეთაურთან, დაარწმუნეს იგი თავიანთ 
სიმართლეში და მოითხოვეს მისგან მოლაპაკებოდა ვინმე პორტი- 
ნარს, ( შესაძლებელია, სწორედ მან დააპატიმრა ინგლისელთა გე- 
მები) და დაეცვა ინგლისელი ვაჭრების უფლებები და საქონელი |1. 
70,71I. 

ამავე წლის დოკუმენტი გვამცნობს, რომ კომპანიას შეატყო- 
ბინეს ხომალდებზე არსებული მდგომარეობა. „ერთი ხომალდი და- 
პატიმრებულია ჰანზელთა მიერ, მეორე უნდა გასულიყო ტემზაზე, 
მაგრამ ზღვაზე მომხდარი უსიამოვნების გამო (იგულისხმება ჰან- 
ზელების თავდასხმა – ი.ბ.) იძულებული იყო შეეცვალა თავისი 
კურსი და ჩასულიყო საუტჰემპტონში, სადაც ღმერთის წყალობით 
ჩავიდა მშვიდობით, ხოლო გემის მეპატრონე მოიქცა უცნაურად: 
იგი არ ჩავიდა დათქმულ დროს, როგორც იყო შეთანხმებული ჟე- 
რარ კანიზენთან. საბოლოოდ გადაწყდა ხომალდი გადმოეტვირ- 

თათ საუტჰემპტონძი. ანდა მოეხდინათ ყველა საქონლის აღწერა, 
რათა დაედგინათ დაიკარგა თუ არა რაიმე ხომალდის მეპატრონის 
მიზეზით“. გარდა ამისა, კომპანიის მიერ გაიგზავნა ხალხი საუტ- 
ჰემტონში რათა ეთხოვათ ჯონ პიკერინგისა და ჯონ კოლეტისათ- 
ვის (როგორც ეტყობა გავლენიანი პირები იყვნენ – ი.ბ.) ჩასულიყ- 
ვნენ მეფესთან ორი თხოვნით: პირველი, მეფეს გაეთავისუფლები- 

ნა ისინი ბაჟის – 200 მარკის გადახდისაგან ამ საქონლის გადაზიდ- 
ვისათვის, რომელიც გაიტანეს უცხოური გემებით; მეორე, დახმა- 
რებოდა მათ ჰანზელების მიერ შეპყრობილი ხომალდის გამოხსნა- 
ში 1.73) წყაროების უქონლობა არ გვაძლევს საშუალებას 
ვთქვათ,თუ რა ზომები მიიღო მეფე ედუარდ IV-––მ შექმნილი ვითა- 
რების მოსაწესრიგებლად. ხოლო 1473 წლის ერთ-ერთ საბუთში 
ვკითხულობთ შემდეგს: „უნდა ეცნობოს ჰერცოგს (ლაპარაკია 
ბურგუნდიის ჰერცოგის შარლ მამაცის შესახებ – ი.ბ.) მეფემ (ინ- 
გლისის მეფემ – ი.ბ.) იცის იმის შესახებ, რომ ახლახან მათი ხო- 
მალდი, რომელიც ადრე ეკუთვნოდა ფლორენციას, დატვირთეს 
ჰერცოგის ტერიტორიაზე ძვირფასი საქონელით, მისი მფარველო- 

ბის ქვეშ აიყვანეს და იმყოფებოდა მის სამფლობელოში. ეს გალეო- 
ნი იწოდება „ბურგუნდიის „ გალეონად |1.73). 

ბურგუნდიის ჰერცოგმა უყურადღებოდ არ დატოვა ინგლი- 
სის მეფის თხოვნა. აღნიშნულმა ხომალდმა დატოვა ჰერცოგის ტე- 
რიტორიული წყლები. ამავე დროს ჰერცოგმა გააფრთხილა მის 
ქვეყანაში მყოფი ჰანზელები, რომ ხელი არ შეეშალათ გემისათვის 
ცურვაში და მათ სამხედრო გემებს არ წამოეწყოთ მასთან ზღვაზე 
ბრძოლა (1.73). 

მიუხედავად ამ გაფრთხილებებისა, ჰანზელები თავს დაეს- 
ხნენ გემს და შეიპყრეს იგი. „შეიქმნა საფრთხე ჩვენსა და თქვენს 
შორის (იგულისხმება ინგლისელები და ნიდერლანდები – ი.ბ.), ვი– 
ნაიდან გემზე დატვირთული იყო მათი საქონელი, რომელიც დაიტ- 

ვირთა ბურგუნდიის ჰერცოგის შარლ მელოტის პასუხისმგებლო- 
ბით (1. 73,74). ეს ჰანზელები იმდენად სულელები და ხეპრეები არი- 
ან, რომ მოქმედებენ თავიანთი სიტყვისა და ჰერცოგის სურვილის 
წინააღმდეგ |1. 74). 

აღნიშნული შეთანხმება ითვალისწინებდა შემდეგ მოთხოვ- 
ნას, ეცნობოს ბურგუნდიის ჰერცოგს, რომ თუ საქონელი, რომე- 

ლიც ხელთ იგდეს სამხედრო გემებმა ან ზღვის მეკობრეებმა და 
გადმოტვირთეს ჰერცოგის ქვეყანაში, დამტაცებელნი დაუყოვნებ- 
ლივ უნდა დააპატიმრონ, ხოლო საქონელი დაუბრუნდეს კანონიერ 

მფლობელებს. თუ ჰანზელები წაიყვანენ გალეონს თავიანთ სამ– 
ფლობელოში და იქ გადმოტვირთავენ, მაშინ ჰერცოგმა უნდა აიძუ- 
ლოს ჰანზელები გადაუხადონ რეპარაცია საქონლის მფლობე- 
ლებს. ბურგუნდიის ჰერცოგის გადაწყვეტილება უნდა ეცნობოს 
ინგლისის მეფეს“ (1. 74I. 

ჩვენი მსჯელობისათვის საყურადღებოა 1480 წლის დოკუ- 
მენტი, რომელიც შეიცავს ცნობებს ჰანზელების მიერ ინგლისელ 
ვაჭართა შევიწროების შესახებ, რის გამოც ინგლისელმა ვაჭრებმა 

იჩივლეს კიდეც ედუარდ IV-––სთან (211. 51). 
წყაროს თანახმად, კომპანიის ორი მამასახლისი მისულა 

გრინვიჩში მეფესთან და მოუხსენებიათ იმის შესახებ, რომ ჰანზე- 
ლები ინგლისელი ვაჭრების საზიანოდ ყიდულობდნენ ინგლისში 
დიდი რაოდენობის აბრეშუმის ქსოვილს. ისინი ჩიოდნენ, რომ ინ- 
გლისში ჰანზელები მეტი უფლებებით და თავისუფლებებით სარ- 
გებლობდნენ, ვიდრე ინგლისელი ვაჭრები გერმანიაში. და საერ– 

თოდ სამეფოს ვაჭრებს არ ჰქონდათ რაიმეს გაკეთების უფლება, 
გარდა იმისა, რომ მათ მიერ ნაყიდი საქონელის ოდენობა განსაზ- 
ღვრული იყო საბაჟო ხელისუფლების მიერ (1. 136, 1371. 

როდესაც ინგლისის მეფემ მოისმინა ხსენებულ ვაჭართა სა– 
ჩივარი, მან მათ სთხოვა შეედგინათ თავიანთი წინადადებები. ამის 
გამო მოიწვიეს მერსერთა კრება, რომელმაც აირჩია ოთხი ნდობით 
აღჭურვილი პირი. ესენია: ნიკლას ოლვინი, ჰიუ ბრაუნი, ნიკლას 

მორტონი და ჯონ პიკერინგი, რომელთაც დაევალათ ვაჭართა 

მოთხოვნების შედგენა (1. 137. 
ამრიგად, მოხმობილი წყაროების საფუძველზე ირკვევა, რომ 

ჰანზელები ავიწროებდნენ ინგლისელებს ზღვის გაღმა ბაზრობა- 
ზე, სადაც ისინი იძენდნენ აბრეშუმის ქსოვილს უფრო მეტი ოდე- 

ნობით, ვიდრე ინგლისელი ვაჭრები.ამ უკანასკნელთა ვაჭრობა აღ– 

ნიშნული საშუალებით იზღუდებოდა. ედუარდ IV-მ, რომლის 
დროსაც გაჩნდა პირველი ნიშნები მერკანტილიზმის პოლიტიკისა 
აქტიურად დაუჭირა მხარი ინგლისელი ვაჭრების მოთხოვნებს, მან 
სამეფოს ინტერესებში დაავალა კომპანიას შეედგინათ მოთხოვნე- 
ბი, რომლებითაც დაცული იქნებოდა ინგლისელ ვაჭართა ინტერე- 
სები და ისინი შეძლებდნენ კონკურენცია გაეწიათ ჰანზელი ვაჭრე- 
ბისათვის. 

როგორც წყაროები მოწმობენ, ინგლისის მხარე კეთილსინ– 
დისიერად ასრულებდა ნაკისრ ვალდებულებებს. მაგ. ინგლისელ 
ვაჭრებს ეკრძალებოდათ არაკეთილსინდისიერი დამოკიდებულე- 

ბების გამოჩენა უცხოელ ვაჭრებთან და კერძოდ, ჰანზელებთან. ამ 
მხრივ საინტერესოა 1480 წლის ერთ-ერთი დოკუმენტი. მის თანახ- 
მად 1480 წლის 16 მაისს შედგა ვაჭარ-ავანტიურისტთა კრება, სა- 
დაც გამოცხადდა, რომ მათი მოქმედებით უკმაყოფილო იყო ლორ- 

დი ჩენსლონი, რადგან არ ვაწვდიდით ზუსტ ინფორმაციას (გადა- 
სახადის გადახდის შესახებ) ამიტომ მან ჩვენთან გამოაგზავნა თა- 
ვისი კანცელარიის დავალებით ორი კლერკი, რათა მათ კანცელა- 

რიისათვის გაეგზავნათ სია და ეთხოვათ პატიება, წინააღმდეგ 
შემთხვევაში იგი დანიშნავს კომისიას, რომელიც გამოიტანს განა- 
ჩენს ჩვენს წინააღმდეგო. 

კრებაზე შემდეგ წაიკითხეს მეფის სუბსიდიის დავალიანების 
მქონე იმ პირთა სია, რომელიც უნდა წარედგინათ ხაზინაში. ამას- 
თანავე გამოცხადდა, რომ ყოველმა ვაჭარმა, რომელმაც მიიღო პა- 
ტიება (მეფის სუბსიდიის გადაუხდელობასთან დაკავშირებით) უნ- 
და დადოს შემდეგი ფიცი: „ ფიცსა ვდებ, რომ თავს შევიკავებ ცუ- 
დი საქციელისაგან, როგორიც ჩავიდინე წარსულში. არ ვაიძულებ 
ჰანზელებს იყიდოს დიდი რაოდენობით საქონელი ჩვენგან“ და ა.შ. 
(1. 138|. 

ამრიგად, სწორად ორგანიზებულ ინგლისელ ვაჭრებს, რომ 
არ ეზარალათ და ჰყოლოდათ მუდმივი მყიდველი მიეთითათ, რომ 
არ დაერღვიათ ვაჭრობის წესები ჰანზელებთან და თავი უნდა შეე- 
კავებინათ „ცუდი საქციელისაგან“. კერძოდ: უსაფუძვლოდ არ და- 
ეწუნებინათ ჰანზელთა საქონელი, არ („ცდილიყვნენ მათ წინაალ- 
მდეგ აჯანყებას და დაეცვათ ყიდვა-გაყიდვის ნორმები; არ აეძუ- 
ლებინათ ჰანზელები, რომ ეყიდათ იმაზე მეტი საქონელი რამდენ- 
საც თავისი ქვეყნის სავაჭრო ინტერესებიდან გამომდინარე ინ- 
გლისელები იყიდნენ მათგან. ლონდონის ვაჭარ-ავანტიურისტთა 
კომპანიას ყოველივე ამის ცხოვრებაში გატარება სურდა. მიუხე- 
დავად ამისა, ჩვენთვის უცნობი მიზეზების გამო 1484 წელს სპეცი- 
ალური ბრძანებით აიკრძალა ინგლისელთა ვაჭრობა ჰანზის კავ- 
შირთან (1. 158). ჩანს, ამ გადაწყვეტილებამ ვერ იმუშავა, რადგან 
1488 წელს ინგლისელ ვაჭრებს ვხედავთ ჩრდილოეთის ბაზარზე – 
პრუსიაში და ჰანზის ქალაქებში. 

1489 წლის 25 თებერვლის დოკუმენტში საუბარია იმის შესა- 
ხებ, რომ ინგლისური ბოლო გემები დაბრუნდნენ ჩრდილოეთის 
ბაზრობიდან (1. 202). იმავე წლის მეორე დოკუმენტი გადმოგვცემს, 
რომ აღმოსავლეთისა და ჩრდილოეთის ბაზრობაზე დანიშნულ გე- 
მებს, ასევე ზელანდიიდან დაბრუნებულ გემებს უნდა ჰქონოდათ 

კონდუიტი |1. 199). ეს ნათლად ადასტურებს ინგლისელთა ვაჭრო- 
ბას ჰანზასთან. 

აქვე უნდა აღინიშნოს, რომ ჩრდილოეთის ბაზრობაზე ლონ- 
დონელ ვაჭარ-ავანტიურისტთა გამგზავრება დიდ სიძნელეებთან 
იყო დაკავშირებული ხშირად აღნიშნულ ტერიტორიაზე დათარე- 
შობდა მათი მტერი. ამიტომ ვაჭარ-ავანტიურისტებმა 1490 წლის 
დეკემბერში აღნიშნულ საკითხზე მოიწვიეს კომპანიის საერთო 
კრება, სადაც გამოაცხადეს, რომ მათი სამი გემი – „ჟოფრე გოფჰე- 
მი“, „გრიფიტსი“ და „პასტრიცია" მიემგზავრება ჩრდილოეთის 
ბაზრობაზე, მაგრამ საეჭვოა მათი უსაფრთხოება იმის გამო, რომ 
დათარეშობს მტერი განსაკუთრებით ნიდერლანდებში. ამიტომ გა- 
იმართა მსჯელობა, თუ როგორ მოქცეულიყვნენ II. 108|). 

კრებამ საქმიანი მსჯელობის შემდეგ გადაწყვიტა, რომ სამი- 
ვე გემზე დაენიშნათ კომპანიის რწმუნებული. ესენი მეორე დღესვე 
უნდა მოთათბირებოდნენ გემების მეპატრონეებს და მეხაზინად- 
რებს იმის თაობაზე, რომ მათ ეწარმოებინათ მოლაპარაკება იმ პი- 
რებთან, რომლებიც ითხოვდნენ სადაზღვევო გადასახადის გადახ- 
დას ( ყოველ ფუთა ტვირთზე – 10 პენსი). თუ კომპანია თანახმა იქ- 
ნებოდა, მაშინ საჭირო იყო დაედოთ ახალი ხელშეკრულება: უნდა 
მიეცათ მათთვის მეტი ხალხი გემების დასაცავად და გაედიდები–- 
ნათ სადაზღვევო გადასახადი ყოველ ფუთა ტვირთზე 12 პენსის 
ოდენობით (1. 209|. 

აქედან ჩანს, რომ ვაჭრები მზად იყვნენ გადაეხადათ მეტი 
ოდენობის სადაზღვევო გადასახადი და ამასთანავე ითხოვდნენ 
გემების დაცვის გაძლიერებას; ასევე მეტი ადამიანის გამოყოფას 
გემების დასაცავად ჩრდილოეთის ბაზარზე მათი უსაფრთხოების 

უზრუნველსაყოფად. 
ზოგჯერ ინგლისელი ვაჭრებიც არ იყვნენ პირნათელნი. მათ 

ხანდახან რჩებოდათ დავალიანება ჩრდილოეთის ბაზრობიდან წას- 
ვლის შემდეგ. სწორედ ამის შესახებაა საუბარი 1490 წლის 5 მაისის 
ოქმში, საიდანაც ირკვევა, რომ შემოწმების შედეგად გამოვლინ- 
დნენ დავალიანებული ვაჭრები. მათ დარჩენოდათ ვალი სინკსონის 
ბაზრობაზე ვაჭრობის შემდეგ 1487 წელს და ჩრდილოეთის ბაზრო- 
ბაზე – 1489 წელს. 

დავალიანებულ პირთა შორის მოხსენიებულნი არიან, რკინა- 
კავეულით მოვაჭრენი რიჩარდ უინტერი, ტომას ბილდსონი და ფი- 
ლიპ ბოლი, ასევე ტყავით მოვაჭრე ჯონ პასმერი რომლის ვალი 
შადგენდა 13 გირვანქა სტერლინგს II. 208-209|. 

აქედან ის ირკვევა, რომ ინგლისელი ვაჭრები ზოგჯერ არა- 
კეთილსინდისიერად იხდიდნენ საბაჟო გადასახადს, რის გამოც 
რჩებოდათ დავალიანება. გარდა ამისა, ისიც ირკვევა, რომ მათ 
გაჰქონდათ მაუდის გარდა ტყავი, რკინა და კავეული. 

ჩრდილოეთის ბაზრობაზე გამგზავრება ვაჭრებს იაფი როდი 
უჯდებოდათ. მაგალითად, 1491 წლის 11 იანგრის დოკუმენტიდან 
ისიც ჩანს, თუ რა დიდი დაბეგვრა მოელოდა იმ ვაჭრების საქო- 
ნელს, რომელიც ჩამოიტანეს გემებმა ბოლო ნაოსნობის შედეგად 
ჩრდილოეთის ბაზრობიდან. ეს ნაოსნობა მათ დაუჯდათ 12-13 
ათასი გირვანქა სტერლინგად (1. 223). 

იმისათვის, რომ ნაოსნობის ხარჯები დაეფარათ, კომპანია 
ითხოვდა გაედიდებინათ საბაჟო გადასახადი მათ მიერ ჩამოტანილ 
საქონელზე, რაზეც უარს ვერ იტყოდნენ ვაჭრები. 

ინგლისელთა სავაჭრო ურთიერთობანი ჰანზასთან ასახუ- 
ლია 1493 წლის 14,15, და 17 ოქტომბრის დოკუმენტებში, რომლე- 
ბიდანაც ჩანს, რომ ჰანზელები ავიწროებდნენ ინგლისელ ვაჭრებს 
რისი შედეგიც იყო ინგლისელთა პროტესტი და ზოგჯერ ჯანყიც. 
ამასთან დაკავშირებით განვიხილავთ შემდეგ წყაროს: 1493 წლის 
14 ოქტომბერს მოიწვიეს ვაჭარ-ავანტიურისტთა კრება. იქ ითქვა, 
რომ ჰანზელები ქირაობდნენ და ტვირთავდნენ გემებს მაუდითა და 
სხვა ქსოვილებით და ემზადებოდნენ თავიანთ ქვეყნებში გასამ- 
გზავრებლად. მათ შორის იყვნენ ისეთი ვაჭრებიც, რომლებსაც ინ- 
გლისის მეფემ ახლახან აუკრძალა რაიმე საქონლის გატანა ინგლი- 
სიდან რომის საღმრთო იმპერატორისა და ბურგუნდიის ჰერცოგის 
მიწებზე (საკითხი ეხებოდა ვაჭრობის აკრძალვას ბურგუნდიის 
ჰერცოგის მიწებზე) და იქიდან საქონლის შემოტანას. მასზე დაყ- 
რდნობით ინგლისელმა ვაჭრებმა უცხოელთა თანაბრად გადაწყვი- 

ტეს, რომ მათაც დაეტვირთათ გემებზე თავიანთი საქონელი. უფ- 
რო მეტიც, მიეყიდათ ან ეყიდათ ჰანზელებისაგან საქონელი და და- 
ედოთ მათთან სავაჭრო შეთანხმება. 

გარდა ამისა, კრებაზე გამოცხადდა რომ ინგლისელი ვაჭარი 
სტივენ ბული აპირებდა გამგზავრებას თავისი გემებით ჰანზელებ- 
თან ერთად და ითხოვდა ნებართვას, თუ შეიძლებოდა მასაც დაეტ- 
ვირთა გემები (1.587|. 

ამ დოკუმენტიდან ჩანს რა პასუხი მიიღო ინგლისელმა ვა- 
ჭარმა სტივენ ბულმა ჰანზელებთან ერთად გემების საქონლით 
დატვირთვისა და ზღვის გაღმა გამგზავრების შესახებ. ერთი რამ 
კი ცხადია, რომ ინგლისელი ვაჭრები პროტესტს გამოთქვამდნენ 

ჰა5ზელების მიმართ, რომლებსაც ყოველგვარი ნებართვის გარეშე 
გაჰქონდათ საქონელი გასაყიდათ ბურგუნდიის საჰერცოგოს სამ- 
ფლობელიებში, ესე იგი იმ ოლქებში, რომლებთანაც ვაჭრობა აკ- 
რძალული იყო. ინგლისელ ვაჭართა უკმაყოფილება ჰანზელების 
მიმართ იმდენად დიდი იყო, რომ ზოგჯერ ის შეიარაღებულ ჯან- 
ყშიც კი, გადაზრდილა. ამას ადასტურებს 1493 წლის 15 ოქტომ- 
ბრის დოკუმენტი. აი კერძოდ რა ვითარებაა მასში ასახული: ცნო- 
ბილი გახდა, რომ დილით მოხდა დიდი ჯანყი ჰანზელების წინააღ- 
მდეგ. ამ ჯანყს უფრო მძიმე შედეგებიც მოჰყვებოდა ლონდონის 
ლორდ-მერსა და მაღალი თანამდებობის პირებს რომ არ შეეჩერე- 
ბინათ იგი. საბოლოოდ გადაწყდა, რომ მერს, ოლდერმენს და შე- 

რიფს მათი დაცვის მიზნით თან უნდა ხლებოდა 12 შეიარაღებული 
კაცი, რათა მათ უზრუნველეყოთ სიტიში მშვიდობა და წესრიგი. 

იმავე დღეს შუადღისას ილდ ჰოლში მერთან და ოლდერმენ- 
თან გამოძახებულ იქნა ყველა კორპორაციის მამასახლისი, კონე- 

ტაბლებთან ერთად და მოითხოვეს მათგან დაეცვათ ქალაქში მშვი- 
დობა. სახლებშიც არ უნდა გაეჩერებინათ ვინმე, გარდა თავიანთი 
მსახურებისა, რომელთა ყოფაქცევაზე მათ თვითონ უნდა ეგოთ 
პასუხი და უნდა ეკისრათ მშვიდობის დაცვა. რაც შეეხება მამასახ- 
ლისებს და სხვა პირებს, უნდა გამოეყოთ ღამის გუშაგები, რომელ- 
ნიც ოლდერმენებთან დარჩებოდნენ დანიშნულ დროს სამორიგე- 
ოდ 1. 590|. 

როგორც ირკვევა, უცხოელების წინააღმდეგ აჯანყებისა, ქა- 
ლაქში უწესრიგობის თავიდან აცილებისა და მშვიდობის დაცვის 
მიზნით კომპანიის მიერ გამოიყო დიდი დაცვა. 

მართალია, ქალაქში წესრიგის დამყარების მიზნით გამოყო- 
ფილ იქნა დაცვა, მაგრამ ჰანზელების წინააღმდეგ ინგლისელთა 
მხრივ მაინც ჰქონდა ადგილი აჯანყების მოწყობის მცდელობას. 
ამას ადასტურებს, 1493 წლის 17 ოქტომბრის ოქმი, რომელშიაც 

ვკითხულობთ: „მამასახლისებმა ჯონ ბრაუნმა, უარდმა და ოლ- 
დერმენმა რობერტ ტეიტიმ, მერის რჩევით გუშინ ლორდ-ჩენ- 
სლორს (კანცლერს) მოახსენეს იმ პირების ყოფაქცევის შესახებ, 
რომელთაც დააპირეს დიდი ჯანყის მოწყობა ჰანზელების წინააღ– 
მდეგ. ქალაქის უსაფრთხოებისა და აჯანყების თავიდან აცილების 
მიზნით დანიშნულ იქნა ღამის დაცვა". 

ოქმის მიხედვით, მოისმინა რა ყოველივე ამის შესახებ.მი- 
ლორდ ჩენსლორი კმაყოფილი დარჩა. „ჯამის შემდეგ ჩვენ (ვაჭრებ- 
მა – ი.ბ.) – ვკითხულობთ აქვე საბუთში – ჩავუნერგეთ მას იდეა 

იმის შესახებ, რომ თუ წავიღებდით საქონელს გემებით ჰანზელებ- 
თან ერთად, ეს მოგვიტანდა დიდ მოგებას და სარგებლობას, მაგ- 
რამ მილორდ-ჩენსლორმა არ გვირჩია ჰანზელებთან ერთად საქონ- 
ლის წაღება. გარდა ამისა, ჩვენს შორის იყო აზრთა სხვადასხვაო- 
ბა. ზოგიერთი ამბობდა, რომ არც ერთ ინგლისელს არ ჰქონდა ლი- 
ცენზია ვაჭრობაზე მაშინ, როდესაც ჩვენ ვალდებული ვიყავით 
დავმორჩილებოდით მეფის ყველა ბრძანებას, ხოლო უცხოელები 
მოქმედებდნენ პირიქით და ღებულობდნენ კიდეც მოგებას. მათ 
შეისყიდეს დიდი ოდენობით მაუდის ქსოვილები და აპირებენ გაი- 
ტანონ ისინი თავიანთ ქვეყნებში, რაც იქნება მეფის ყველა ბრძანე- 
ბის დარღვევა და ზარალის მომტანი ჩვენი ქვეყნისათვის. გარდა 
ამისა, ოქმში ნათქვამი იყო, რომ ჰანზელები უკვე ტვირთავენ მა- 
უდს საფრანგეთში გასატანად, ხოლო ნაწილს – ბურგუნდიის სა- 
ჰერცოგოს სამფლობელოებში. ჩვენ უნდა გამოვნახოთ ზომები 
ამის წინააღმდეგ“. 

აღნიშნული მსჯელობის შემდეგ გადაწყდა, რომ კომპანიას 

უნდა გაეტარებინა ზომები მდგომარეობის გამოსასწორებლად და 
შემდეგ მოეხსენებინა ამის შედეგები ლორდ-მერისათვის, ამ უკა- 
ნასკნელს კი უნდა ეცნობებინა ყოველივე ჩენსლორისათვის II. 
590|. 

ამავე დოკუმენტში საუბარია იმის შესახებაც, რომ 
ჰანზელების წინააღმდეგ აჯანყების მოწყობის მცდელობის თავი- 
დან ასაცილებლად კომპანიას გამოეყო დაცვა. საბუთში ასევე 
არის ცნობა იმაზეც, რომ ჰანზელები არღვევდნენ ინგლისის მეფის 
ბრძანებას და გაჰქონდათ საქონელი საფრანგეთში და ბურგუნდი- 
ის საჰერცოგოს სამფლობელოებში, რის გამოც ჩიოდნენ ინგლისე- 
ლი ვაჭრები. ისინი უკმაყოფილებას გამოთქვამდნენ იმის გამო, 
რომ ჰანზელები უკვე ტვირთავდნენ მაუდს საფრანგეთში გასატა- 
ნად და აკრძალვა უნდა შეხებოდა უცხოელ ვაჭრებსაც, ხოლო თუ 
ამას არ განახორციელებდნენ მაშინ ინგლისელი ვაჭრები ჩავარდე- 
ბოდნენ ზარალში. (1. 589|. 

1494 წელს გართულებულმა პოლიტიკურმა მოვლენებმა, 
რომელთა შორის მთავარი იყო ბურგუნდიის მთავრობის მიერ ჰენ- 
რიVI ტიუდორის წინააღმდეგ იორკთა დინასტიის ფეოდალური 
ჯგუფისადმი მხარდაჭერა, ვაჭრობა ინგლისსა და ნიდერლანდებს 
შორის, როგორც 30 წლის წინათ დაირღვა. ამ დროს ინგლისის ბა– 
ზარზე ნიდერლანდებიდან და ბერძნული მიწებიდან საქონლის ერ–- 
თადერთ შემომტანად რჩებოდნენ ჰანზელები, რომლებმაც ხელი- 

დან არ გაუშვეს ხელსაყრელი მომენტი გამდიდრებისათვის და 
გაცხოველებულ ვაჭრობას ეწეოდნენ ინგლისთან, არ ერიდებოდ- 

ნენ ინგლისის მეფის ბრძანების დარღვევას და ინგლისელი ვაჭრე- 
ბის ზარალში ჩაგდებას |1. 589, 5901|. 

სხვა გამოსავალი არ ჩანდა, რადგან ქსოვილების ძირითადი 
მიმწოდებლები იყვნენ ჰანზელები, ამას ადასტურებს 1502 წლის 7 

დეკემბრის დოკუმენტი. ვაჭარ-ავანტიუსტთა კომპანიამ დაადგი– 
ნა, რომ იმ შემთხვევაში, თუ დაიწყებოდა ომი ინგლისსა და ჰანზას 
შორის, მაშინ თეთრეულის ქსოვილი – ბატისტი და მაქმანი – დრო– 
ებით არ შემოვიდოდა სტილიარდში, ხოლო ქსოვილის მზომავს (ეს 
ვაჭართა ერთ-ერთი მნიშვნელოვანი თანამდებობა იყო ლონდონ- 
ში), რომელსაც ყოველწლიურად უხდიდნენ 16 გირვანქა სტერ- 
ლინგს, ახლა გაცილებით უფრო ნაკლებს მხოლოდ 4 პენსს აძლევ- 
დნენ (1. 259), ვინაიდან შეწყდა თეთრეული ქსოვილით ვაჭრობა. 

იყო ისეთი შემთხვევებიც, როცა ვაჭრები საჩივარს აღძრავ- 
დენენ ხოლმე ინგლისელი ვაჭრების მიმართ, ვინაიდან როგორც 
ისინი ამტკიცებდნენ ქსოვილის მზომავი უხეშად არღვევდა ვაჭ- 
რობის წესებს, რითაც ზარალდებოდნენ ჰანზელი ვაჭრები. აი, რას 
ვკითხულობთ 1508 წლის 12 აგვისტოს ოქმში: „ ჰანზელები უჩიოდ- 

ნენ ქსოვილის მზომავ ჯონ ჰუსს, თან მოიტანეს საჩივარი, რომე- 
ლიც წაკითხულ იქნა კრებაზე. ამ საჩივარის თანახმად, ჯონ ჰუსს 
ყალბი საზომი ჰქონია, რითაც მან ერთხელ გაუზომა მათ ქსოვილი 
და მოიპარა 3 გირვანქა სტერლინგის, 13 შილინგისა და 8 პენსის 
ღირებულების ქსოვილი. საჩივარში წამოყენებულია მოთხოვნა, 
გაათავისუფლონ იგი ამ მოვალეობისაგან, რომელიც მას ეკისრა 7 
წლის მანძილზე. ადვილი წარმოსადგენია რამდენ ზარალს მიაყე- 
ნებდა იგი მყიდველს ამ 7 წლის მანძილზე, თუ ყოველთვის ასეთი 

საზომით ზომავდა! კრებაზე დაადგინა, რომ ქსოვილის მზომავი 
ჯონ ჰუსი გაეთავისუფლებინათ თანამდებობიდან და დალოდე- 
ბოდნენ მამასახლისების შემდეგ განკანგულებას“ (1. 316), სანამ არ 
დაინიშნებოდა ვინმე აღნიშნულ თანამდებობაზე. 

ერთი სიტყვით, ჰანზასა და ინგლისს შორის ვაჭრობა რეგუ- 
ლარულ ხასიათს არ ატარებდა. ზოგჯერ იგი ხანგრძლივად წყდე- 
ბოდა, რაც დაკავშირებული იყო გამწვავებულ პოლიტიკურ ვითა- 
რებასთან. 

პირველწყაროების თანახმად, 1509 წლიდან ინგლისსა-და 
ჰანზას შორის ისევ აღსდგა სავაჭრო ურთიერთობები. ამავე წლის 
ერთი ფრანგული დოკუმენტი მოწმობს, რომ დაიწყო სავაჭრო მო- 

ლაპარაკებები ჰანზასა და ინგლისს შორის (1. 342). ამას ამაგრებს 
შემდეგი ცნობა. 1509 წლის 17 დეკემბერს შედგა მამასახლისთა 
ასისტენტების კრება. აქ გამოცხადდა, რომ ერთ-ერთ მამასახლისს 
სურს, შეიტყოს კომპანიის აზრი: არის თუ არა საჭირო მოლაპარა- 
კება კომპანიის წევრებთან და კალეს მერთან იმის თაობაზე, თუ 
რამდენი გადაუხადონ გერმანელ ვაჭრებს (ე.ი. როგორ ფასებში 
იყიდონ მათგან საქონელი – ი.ბ.) კომპანიამ გადაწყვიტა, რომ მამა- 
სახლისები უნდა მოლაპარაკებოდნენ კალეს მერს ბატონ ტეიტომს 
გერმანელების საქონლის ფასების შესახებ და წერილობით წარმო- 
ედგინათ თავიანთი მოთხოვნების ყველა პუნქტი. შემდეგ უნდა გა- 
ნეხილათ ეს საკითხი ვაჭარ-ავანტიურისტთა კრებაზე და შეთან- 
ხმებულიყვნენ ერთიან მოქმედებაზე (1. 345). 

ოქმიდან ჩანს, რომ ჰანზელ ვაჭრებთან მიმდინარეობდა მო- 
ლაპარაკება გასაყიდი საქონლის ფასების შესახებ. როგორც ირ- 
კვევა, მოლაპარაკებაში მონაწილეობას ღებულობდა კალეს მერიც. 
შესაძლებელია, იგი შუამავლობდა კიდეც ჰანზელ ვაჭრებსა და ინ- 
გლისელებს შორის. ახლა, კომპანიასთან ერთად, ვაჭრები უნდა შე- 
თანხმებულიყვნენ ერთიან ფასზე (1.343|. 

ჰანზის პრივილეგიები ნიადაგ იწვევდა ინგლისელ ვაჭართა 
უკმაყოფილებას. 1551 წელს ვაჭარ-ავანტიურისტები საიდუმლო 
საბჭოსაგან მოითხოვდნენ, რომ რადგან ჰანზელები ბოროტად 
იყენებდნენ თავიანთ პრივილეგიებს, ამიტომ მათ უნდა ჩამოერ- 
თმიათ ბოძებული უფლებები და პრივილეგიები. ხანგრძლივი 
მსჯელობის შემდეგ მათ ჩამოერთვათ ბოძებული პრივილეგიები 
და ჩააყენეს ისეთსავე მდგომარეობაში, როგორც სხვა უცხოელი 
გაჭრები |82.421|. 

XVI საუკუნის მეორე ნახევრიდან ჰანზა ინგლისის საგარეო 
ბაზარზე კარგავს თავის უწინდელ უფლებებს. ედუარდ VI-–-მ 
(1547-1553) 1552 წელს ჩამოართვა ჰანზას თავისი ძველად ბოძებუ- 
ლი პრივილეგიები (|82. 362). ეს შემობრუნების ეტაპი იყო ჰანზას- 
თან ინგლისის სავაჭრო ურთიერთობაში, ამის დასტურია ჰანზის 
კავშირის საჩივარი 1590 წელს იმის შესახებ, რომ ინგლისის მიერ 
ესპანეთის ე.წ. „უძლეველი არმადის „1588 წელს დამარცხების შემ- 
დეგ, ინგლისი არა მარტო გერმანიაში, არამედ თითქმის ყველა 
ქრისტიანულ ქვეყანაში ამყარებდა თავის უფლებებს მთელი ვაჭ- 
რობისა და მოგების ხელში ჩაგდების მიზნით. 

რუსი მკვლევარის პ.პ. შჩეგოლევის მიხედვით, 1578 წელს 
ლონდონში ჰამზელების „ფოლადის ეზო“ დაიხურა (199. 264', ხო– 

ლო მ. ნ. სობოლევი (177. 58) და ა. მორტონი (136. 174) ამტკიცებ- 
დნენ, რომ ინგლისელ და ჰანზელ ვაჭრებს შორის ბრძოლა დას- 
რულდა ამ უკანასკნელის გაძევებით ლონდონიდან. საბოლოოდ 
დარტყმა მათ მიაყენა დედოფალმა ელისაბედმა 1598 წელს, როცა 
ლონდონში დაიხურა მათი „ფოლადის ეზო“. 

ყოველივე ზემოთქმულის შედეგად დავასკვნით: ჰანზის კავ- 
შირთან სავაჭრო ურთიერთობის დამყარებას ინგლისის სამეფო 
ხელისუფლება გარკვეულ მნიშვნელობას ანიჭებდა, ეს ურთიერ- 
თობა სათავეს იღებს XIII––XIV საუკუნეების მიჯნაზე, მაგრამ 1403 
წლამდე ის ხანგრძლივად შეწყვეტილი იყო. ამ წელს აღსდგა ჰანზა- 
სა და ინგლისს შორის სავაჭრო ურთიერთობა, გაფორმდა სათანა- 
დო შეთანხმება, რომელიც ითვალისწინებდა ორივე მხარის მხრი– 
დან საქონლის მიტაცებასთან დაკავშირებულ ურთიერთ ვალდე- 
ბულებებს. 

ჰანზის კავშირთან ურთიერთობაში ახალი ეტაპი დაიწყო 
ედუარდ IV-–ის მეფობის დროს. 1474 წელს უტრეხტის უნიით ჰან- 
ზას ცალმხრივად მიენიჭა დიდი პრივილეგიები ინგლისში. შესაბა– 
მისად მათ აქ მიიღეს სამი ფაქტორი: „ფოლადის ეზოები“ ლონდონ- 
ში, ბოსტონსა და ლინში. ყოველივე ეს არამომგებიან ვითარებაში 
აყენებდა ინგლისელ ვაჭრებს. სავაჭრო ურთიერთობების ეს ხან- 
გრძლივი პერიოდი ხასიათდებოდა მრავალი ნეგატიური მოვლენე– 
ბით, უფრორე მეტწილად ჰანზელი ვაჭრები არღვევდნენ უხეშად 
ინგლისთან დადებულ სავაჭრო ხელშეკრულებების პირობებს, რაც 

გამოიხატებოდა მათ მიერ ინგლისური გემების დაპატიმრებაში 
(1473 წ), ინგლისელი ვაჭრების შევიწროებაში (1480 წ), საკუთარი 
გემების უნებართვოდ საქონლით დარტვირთვაში ( 1493წ), თავი- 
ანთ სამფლობელოებში უსამართლო საბაჟო გადასახადების დაწე- 
სებაში და ა.შ. 

ყოველივე ამის გამო ინგლისელი ვაჭრები გამოთქვამდნენ 
უკმაყოფილებას გერმანელი ვაჭრების მიმართ და უფრო მეტიც, 
ადგილი ჰქონდა აჯანყების მოწყობის მცდელობას ჰანზას წინააღ– 
მდეგ (1493წ). 

ჰანზას ვაჭრები არ უშვებდნენ ხელიდან არცერთ მომენტს 
თავიანთი გამდიდრებისათვის. ასე იყო 1494 წელს, როცა ინგლი– 
სის მეფე ჰენრი VII--ეს გართულებული ურთიერთობა ჰქონდა 
ბურგუნდიასთან, რის გამოც ნიდერლანდებიდან და საღმრთო რო- 
მის იმპერიიდან ინგლისში საქონლის ერთადერთი შემომტანი ჰან- 
ზელები იყვნენ. 

ჰანზის პრივილეგიები ინგლისში შესუსტდა ჰენრი VII--ისა 
(1485-1509 ) და ჰენრი VIII-–ის (1509-1547) ხანაში, ხოლო დედო- 
ფალმა ელისაბედ პირველმა ბოლო მოუღო მათ ვაჭრობას ინგლის- 
ში და დახურა მათი ფაქტორები, რაც ტიუდორთა პროტექციონის- 

ტური პოლიტიკის შედეგი იყო. 

§§5. ინგლისის სავაჭრო ურთიერთობა საფრანგეთთან 

ინგლისის სავაჭრო ურთიერთობა საფრანგეთთან ძალიან 
ადრე დაიწყო, მაგრამ მან მნიშვნელოვან წარმატებას მიაღწია 
ნორმანდიული დაპყრობის შემდეგ (1066). გიენისა (გიუენი) და მისი 
დედაქალაქი ბორდოსათვის დიდი მნიშვნელობა ჰქონდა ინგლისის 
ბაზარს. ბრიტანეთსა და გიენს შორის მჭიდრო კავშირი განპირო- 
ბებული იყო იმით, რომ საფრანგეთის ეს ნაწილი წარმოადგენდა 
ინგლისის მეფის კუთვნილებას. ბორდოდან ინგლისში შეჰქონდათ 
ღვინო, ხილი, რკინა, იარაღი და ა.შ. 

XVსაუკუნის შუა ხანებში 1453 წელს გიენი ჩამოშორდა ინ- 
გლისს და დაუბრუნდა საფრანგეთს. ამიტომ ინგლის-გიენის სა- 
ვაჭრო ურთიერთობაში მოხდა ცვლილებები. ბორდოს ექსპორტის 
მნიშვნელოვანი ნაწილი გადავიდა ნორმანდიელებისა და ჰანზელე- 
ბის ხელში. 1476 წელს საფრანგეთის მეფე ლუი XI (1461-1483) და 
ინგლისის მეფე ედუარდ IV-ეს შორის დაიდო შეთანხმება, რომლის 
ძალით ამ ორ მქვეყანას შორის სავაჭრო ურთიერთობა აღსდგა 
(97.192,19ვ3|. 

ინგლისში ბორდოდან შემოდიოდა ღვინო, ბრეტანიდან – ბა- 
ტისტი, ტილო, მარილი და ღვინო, რასაც XVI საუკუნეში დაემატა 
აბრეშუმისა და ხალიჩის შემოტანა. განსაკუთრებით მნიშვნელოვა- 
ნი იყო ინგლისის ვაჭრობა ბრეტანთან, საიდანაც შემოდიოდა აბ- 

რეშუმი, რაზეც დიდი მოთხოვნილება იყო ინგლისში. 1491 წელს 
ბრეტანის საჰერცოგოს საფრანგეთთან შეერთებამ ინგლის – 
ბრეტანის ვაჭრობაზე ყარყოფითი გავლენა იქონია (97. 193). რო- 
გორც ჩანს, ბრეტანიდან უკვე არ შემოჰქონდათ სხვა საქონელთან 
ერთად, არც აბრეშუმის საქონელი. 

მერსერთა სავაჭრო კომპანიის „საბჭოს აქტების“ საფუძველ- 
ზე დგინდება, რომ ინგლისსა და საფრანგეთს შორის 1465 წლიდან 
1525 წლამდე წარმოებდა ინტენსიური სავაჭრო ურთიერთობა. აქ 

მხედველობაში მივილოთ ის გარემოებაც, რომ ზოგჯერ ეს კავში– 
რები ირღვეოდა. 

1465 წლის 16 აგვისტოს ავანტიურისტთა კრების ოქმში შე- 
მონახულია საყურადღებო ცნობა იმის შესახებ, რომ თეთრი და ყა– 
ვისფერი ბატისტის ქსოვილები ინგლისში შემოდიოდა საფრანგე– 
თიდან. ამავე დოკუმენტიდან ჩანს, რომ მერსერთა კომპანიის კრე– 

ბაზე განუხილიათ თეთრი და ყავისფერი ბატისტის ქსოვილების 
სიგრძისა და სიგანის არასწორი გაზომვის შესახებ. კომპანიამ წა- 
მოაყენა წინადადება, რათა მიეწერათ წერილი ზღვის გაღმა მმარ- 
თველის უილიამ კექსტონისათვის. რათა დაუყოვნებლივ აღმოფ- 
ხვრილიყო ეს ნაკლოვანებები. (1. 277). მას 4 სექტემბერს გაუგზავ- 
ნეს წერილი საჭირო ზომების მისაღებად (1. 277I. 

აქედან იმის ხაზგასმა შეიძლება, რომ უცხოელ ვაჭრებს და 
მეტწილად ფრანგებს დაკარგული ჰქონდათ ინგლისელთა ნდობა, 
ვინაიდან მათი მხრიდან ადგილი ჰქონდა სავაჭრო წესების დარ- 
ღვევას, ქსოვილის არასწორი გაზომვის შემთხვევებს. ამიტომ ისი– 
ნი ცდილობდნენ, არ დაეშვათ უცხოელების მიერ ქსოვილის ზომე- 
ბის უხეშად დარღვევა. 

ინგლის-საფრანგეთის აქტიურ სავაჭრო ურთიერთობებს 
მოწმობს კომპანიის საერთო კრების ოქმი. მსგავს დასტურს გვაძ- 
ლევს ამავე წლის 27 ივნისს შედგენილი საბუთი, რომელშიც საუბა- 
რია იმის შესახებ, რომ საფრანგეთიდან ჩამოდიან ელჩები ინგლის- 
ში. ამასთან დაკავშირებით კომპანიამ მიიღო სპეციალური ორდო- 
ნანსები და დაადგინა,თუ როგორ უნდა ყოფილიყო ინგლისის მე- 
ფის გუშაგთა ჩაცმულობა, ხოლო ორდონანსის დარღვევისათვის 
დაწესდა ჯარიმა (1. 98). 

ეს წყარო საინტერესოა დიპლომატიური ეტიკეტების კუთხი- 
თაც. ამასთან დაკავშირებით მასში ვკითხულობთ შემდეგს: „მეფეს 
სურს (ინგლისის ი.ბ.), ჰყავდეს მშვილდოსნებისაგან შემდგარი და 
კარგად ჩაცმული დიდი დაცვა. ლორდებმა უბრძანეს მმართვე- 
ლებს, რომ მოსულიყვნენ ერთად, ერთნაირ ცისფერ კამზოლებში 
გამოწყობილნი, მაგრამ, რადგან მკერავებმა მათ კომპანიის მმარ- 
თველებს შეუკერეს ვარდისფერი კამზოლები, მათ ის უნდა ჩაეც- 
ვათ, ხოლო დანარჩენნი უნდა ყოფილიყვნენ ცისფერ კამზოლებში 
გამოწყობილნი (I. 97, 98|. 

საფრანგეთსა და ინგლისს შორის სავაჭრო ურთიერთობების 
განვითარება, როგორც ჩანს, ცალკეული დიპლომატიური გარიგე- 
ბების საფუძველზე წარმოებდა. ეს ცხადია, მჭიდროდ აკავშირებდა 

ვაჭრობას დიპლომატიასთან და შესაბამისად მოითხოვდა გარკვე- 
ული ეტიკეტის დაცვას. აი, რა სახის სპეციალური ორდონანსი მიი- 
ღეს 1477 წელს: 

I. გილდიის ყველა წევრი, ვინც კი დანიშნეს მცველად მე- 
ფის საპატიო ყარაულად, უნდა გამოცხადდეს პრინც 
უორდროპთან საღამოს 8 საათზე. გამოუცხადებლობის 
შემთხვევაში დაჯარიმდებიან 20 შილინგით. 

2. გილდიის არა წევრი, ვინც დანიშნეს საპატიო ყარაულად 
უნდა გამოცხადდეს იქ იმავე დროს, წინააღმდეგ შემ- 
თხვევაში გადაიხდის ჯარიმას – 20 შილინგს. 

ვ. არავინ არ უნდა გამოცხადდეს თეთრ ტანსაცმელში გა- 
მოწყობილი. 

4. არავის ჩაცმულობა არ უნდა გამოირჩეოდეს მამასახლი- 
სების ჩაცმულობისაგან. ჯარიმა 20 შილინგი 

5. არავინ არ უნდა წაართვას შერიფს საჭურვლიანი ადამია- 
ნი, ჯარიმა 20 შილინგი. 

ნ. მამასახლისები დააკისრებენ გადასახადის გადახდას 
კომპანიის იმ წევრებს, რომლებიც არ იქნებიან დაცვაში 
20 პენსის ოდენობით. 

7. ხოლო კომპანიის არა წევრები, რომლებიც არ გამოცხად- 
დებოდნენ დაცვაში, გადაიხდიდნენ ჯარიმას, ყოველი 
მათგანი 12 პენსს“ (1.98|. 

როგორც მოხმობილი მასალიდან ვხედავთ, ლონდონი განსა- 

კუთრებით მნიშვნელობას ანიჭებდა ინგლისსა და საფრანგეთს შო- 
რის სავაჭრო ურთიერთობების მოწესრიგებას და განვითარებას. 
საგანგებო ბრძანების საფუძველზე საფრანგეთის ელჩების მაღალ 
დონეზე მისაღებად, სპეციალური ეტიკეტის შემუშავება ნათლად 
მოწმობს იმას, რომ ინგლისის სამეფო კარი განსაკუთრებულ დაინ- 
ტერესებას იჩენდა საფრანგეთთან აქტიური კავშირის განვითარე- 
ბაში. წინააღმდეგ შემთხვევაში ინგლისის მეფე მშვილდოსნებისა- 
გან შემდგარი, ცისფერ და ვარდისფერ კამზოლებში გამოწყობი- 
ლი, სპეციალურად გამოყოფილი და კარგად ორგანიზებული, სად- 
ღესასწაულოდ მორთული დაცვით არ შეხვდებოდა საფრანგეთის 
ელჩებს. 

ვერ ხერხდება დაზუსტება 1477 წლის შემდეგ, თუ როდის 
შეწყდა ამ ორ ქვეყანას შორის სავაჭრო ურთიერთობა. იმავე რიგის 
წყაროთა მონაცემებით, სავარაუდოდ ეს მოხდა 1482-1485 წლებში. 
ერთ-ერთი დოკუმენტი (1482 წ) გვაუწყებს, რომ ინგლისის მეფემ 

თავისი ქვეყნის ვაჭრებს ქონების კონფისკაციის მუქარით აუკრძა- 
ლა საფრანგეთში ჩასვლა, ვინაიდან საფრანგეთთან შეიქმნა გამ– 
წვავებული პოლიტიკური ურთიერთობა. გამონაკლისი დაიშვებო- 
და მხოლოდ იმათთვის, ვისაც ექნებოდა სპეციალური ნებართვა 
საფრანგეთში ჩასვლისა. ყოველივე ამის შესახებ ლონდონის 
ლორდ-მერმა გამოუცხადა კომპანიის მამასახლისებს ილდ ჰოლში 
(1. 146). 

1485 წლის შედგენილი ერთ-ერთი დოკუმენტიდან ირკვევა, 
რომ ინგლისის მეფემ რიჩარდ!IIII-––მ (1483-1485) მიიღო ცნობა იმის 
შესახებ, რომ მის წინააღმდეგ ამბოხებულებს ფულით ამარაგებდა 
საფრანგეთის მეფე შარლ VIII (1483-1498), თანაც ამავე დროს ის 
აპირებდა ინგლისში დიდი ჯარით შეჭრას (1. 182). 

ცხადია, ვაჭარ-ავანტიურისტები შექმნილ ვითარებაში რი– 
ჩარდ III–– ის დროს, რომელიც ინგლისელი ვაჭრების ინტერესებს 
იცავდა, მხურვალე მომხრედ გამოვიდნენ. მათ კრებაზე (ეს უნდა 
შემდგარიყო 1485 წელს, რადგან დოკუმენტს, რომელშიც ამ ცნო- 
ბებს ვპოულობთ 1485 წელი აწერია) გამოაცხადეს, რომ „ჩვენმა 

მეფემ, რომელმაც ვაჟკაცობითა და სიბრძნით მოიპოვა ძალაუფ– 
ლება, ატარებს ისეთ პოლიტიკას, რომ შეაჩეროს საფრანგეთის მე- 
ფის გადაწყვეტილება” ხოლო ეს კი მოითხოვს დიდ სახსრებს“. ამი– 
ტომ მეფე არა მარტო ქალაქის მერისა და ოლდერმენებისაგან, 
არამედ ყველა თავისი ქვეშევრდომისაგან (ცხადია, ეს შეეხებოდა 
ვაჭრებსაც) მოითხოვდა ფულად დახმარებას, რათა ყველას მოემ- 
ზადებინა, არ გაეყიდა იგი ქვეყნის გარეთ და მზად ყოფილიყო მე– 
ფის დასაცავად I1. 180|. 

ამრიგად, 1482-1485 წლებში სავაჭრო ურთიერთობა ინგლის– 
სა და საფრანგეთს შორის შეწყდა. უფრო მეტიც, 1485 წელს საფ- 
რანგეთის მეფე აპირებდა ინგლისში დიდი ძალებით შეჭრას, რის 
გამოც მერსერთა და სხვა კომპანიების ვაჭრებს, მეფის ყველა ქვე– 
შევრდომთან ერთად, უნდა აღმოეჩინათ რიჩარდ!III-–ისათვის ფუ– 
ლადი დახმარება და ამავე დროს, მზად უნდა ყოფილიყვნენ შეია– 
რაღებულნი თავიანთი ქვეყნის დასაცავად. 

ეს დაძაბული მდგომარეობა ამ ორ ქვეყანას შორის ერთი 
წლით არ შემოფარგლულა. იგი როგორც ჩანს, მომდევნო წლებშიც 
გაგრძელდა. ამასთან დაკავშირებით, აი, რა ცნობას გვაწვდის 1488 
წლის 6 სექტემბრის კომპანიის ოქმი: „ლორდ-მერმა გააფრთხილა 

კომპანიის მამასახლისები: ჰენრი კოლეტი, ჯონ პიკტონი, რიჩარდ 
გოლიფერი და რიჩარდ ფილდინგი, ვინაიდან საფრანგეთის მეფე 

დიდძალი არმიით იმყოფება კალეში და ემუქრება ინგლისს, ნაბ- 
რძანებია ქალაქის ყველა კომპანიისათვის, რომ არც ერთმა მათმა 
წევრმა ამ საშიშ და სახიფათო დროს სიკვდილის მუქარით, არაფე- 

რი თქვა მეფეზე ცუდი, პირიქით, უნდა ილაპარაკონ მის სასარგებ- 

ლოდ და მისი ლირსების დასაცავად“, 
მათ ასევე უნდა გაეფრთხილებინათ ყველა ისინი, ვინც არ 

ესწრებოდა კრებას (1. 182)” 
ასე რომ, მოტანილი არაპირდაპირი წყარო გვაძლევს საშუა- 

ლებას ვთქვათ, რომ 1488 წელს არ შეიძლება ინგლისს რაიმე სა- 
ვაჭრო ურთიერთობა ჰქონოდა საფრანგეთთან, ვინაიდან ამ უკა- 
ნასკნელის ჯარი თავმოყრილი იყო ქალაქ კალეში და შესაძლებელი 
იყო ინგლისში მისი შემოჭრა, ე.ი. სუფევდა გამწვავებული პოლი- 
ტიკური ვითარება ამ ორ სეხელმწიფოს შორის, ამიტომ სავაჭრო 
კონტაქტებზე ამ დროისათვის საუბარი ზედმეტია. 

ვაჭარ-ავანტიურისტთა კომპანიის 1493 წლის 17 ოქტომბრის 
ოქმი გვიდასტურებს, რომ მიუხედავად აკრძალვისა, გემებს ტვირ- 
თავდნენ მაუდით საფრანგეთში გასაგზავნათ და კომპანია ცდი- 
ლობდა გამოენახა საწინააღმდეგო ღონისძიებები მის შესაჩერებ- 
ლად (I. 590). 

ამრიგად, 1485-1495 წლებში საფრანგეთ-ინგლისის სავაჭრო 
კონტაქტებზე ჩვენს ხელთ არსებული „ნიუბოლდის წიგნში"არავი- 
თარი ცნობები არ მოიპოვება. ამდენად შეუძლებელი ხდება ამ 
წლების სურათის აღდგენა. თუმცა ეს ათწლიანი პაუზა 1495 წლის 
მეორე ნახევრიდან ისევ იწყებს აღდგენას და ორ ქვეყანას შორის 
ვაჭრობა ჰპოვებს თავის განვითარებას. ამის საილუსტრაციოდ 
მივმართოთ წყაროებს. 

1495 წლის 21 იანვარს ვაჭარ-ავანტიურისტთა კრებაზე ყვე- 
ლა დამსწრეს გამოუცხადეს: „ ჩვენთან მალე ჩამოვლენ ელჩები 

საფრანგეთიდან სავაჭრო საკითხებზე მოსალაპარაკებლადო. ამი- 
ტომ საჭირო იყო კომპანიის წევრების შეკრება ასამბლეაზე, რათა 
მოემზადებინათ თავიანთი წინადადებები". II. 593, 594|. 

დაინიშნა სპეციალურად კომისია 12 კაცის შემადგენლობით, 
იმ მიზნით, რომ მას თვალყური ედევნებინა და აღედგინა ის პრივი- 
ლეგიები, რომელსაც ფრანგები ანიჭებდნენ ადრე ინგლისელ ვაჭ- 
რებს. ინგლისელ ვაჭრებს საჭიროდ მიაჩნიათ ასევე გაეხსენებინათ 
იმ წყენისა და ზარალის შესახებ, რომელიც ადრე მიაყენეს საფრან- 
გეთის ქვეშვრდომებმა ინგლისელ ვაჭრებს (1. 594). 

ამრიგად, თამამად შეგვიძლია ვთქვათ, რომ 1495 წელს ინ- 
გლისსა და საფრანგეთს შორის განახლდა სავაჭრო ურთიერთობე– 
ბი. ამას ადასტურებს, ამ საკითხებზე მოსალაპარაკებლად ინ- 
გლისში ფრანგი ელჩების ჩამოსვლის შესახებ ხსენებული (ნობა. 
ამ ურთიერთობის არსებობას ასევე ადასტურებს 1505 წლის დო– 
კუმენტი. აი, ისიც: 

1501 წლის 21 ივნისს მერსერთა კრებაზე განიხილეს, რომ 

კომპანიამ მამასახლისთა გადაწყვეტილებით დანიშნა ვაჭარი ჯონ 
ჰუსი თეთრეულის ქსოვილის მზომავის თანამდებობაზე. მას დაე– 
ნიშნა ყოველწლიური ჯამაგირი 10 გირვანქა, რაც უნდა გადაეხა– 
დათ მისთვის კვარტალურად, ე.ი. წელიწადში ოთხჯერ. გამონაკ– 
ლისი იყო იმ შემთხვევაში, როცა გამწვავდებოდა ურთიერთობა ინ– 
გლისსა და საფრანგეთს შორის მზომავი მიიღებდა ხუთ შილინგს 
წელიწადში (1. 267). 

აქვე უნდა ითქვას, რომ თეთრეულის ძირითადი მიმწოდებე-– 
ლი ინგლისისათვის იყო საფრანგეთი და ჰანზა, როცა გამწვავდე- 
ბოდა ინგლისის პოლიტიკური ურთიერთობა ამ ქვეყნებთან, მაშინ 
იქედან საქონლის შემოტანა წყდებოდა და ქსოვილის მზომავი და- 
უსაქმებელი რჩებოდა. 

ვფიქრობთ, ინტერესს მოკლებული არ უნდა იყოს იმის წარ- 

მოჩენა, თუ საფრანგეთის რომელ ქალაქებში ვაჭრობდნენ ინგლი– 
სელი ვაჭრები. წყაროებში პირდაპირაა მოცემული ცნობა, მათ მი– 
ერ ქალაქ ბორდოში საქონლის შემოტანის შესახებ, ხოლო სხვა ქა– 
ლაქები სრულიად არ იხსენებიან. ერთ-ერთი წყაროს თანახმად, 
1511 წელს ინგლისელი ვაჭრები გაემგზავრნენ ქალაქ ბორდოში სა- 
ვაჭროდ, თუმცა იგი არ აღმოჩნდა იღბლიანი, რატომ? ამაზე თვით 
წყარო გვაძლევს პასუხს. 1511 წლის 6 სექტემბერს მერსერთა კორ- 
პორაციის კრებაზე მამასახლისებმა განუცხადეს ვაჭრებს, რომ 
ლონდონის ლორდ-მერისაგან მიღებული ცნობის თანახმად ზღვა- 
ზე გამოჩნდნენ შოტლანდიელთა სამხედრო გემები, რომლებიც 
იტაცებდნენ ინგლისელთა სავაჭრო გემებს, ხოლო ვაჭრებს ზღვა- 
ში ყრიდნენ. მერმა ყოველივე ამის შესახებ აცნობა მეფეს. ეს უკა- 
ნასკნელი მოითხოვდა ინგლისელი ვაჭრებისაგან, რომ კომპანიის 
არც ერთ წევრს არ გაებედა ბორდოში და არც საფრანგეთის სხვა 
რომელიმე ქალაქში გამგზავრება მეფის სპეციალური ნებართვის 
გარეშე (LI. 394). 

1511 წლის 6 სექტემბრის მერსერთა კორპორაციის საერთო 
კრების ოქმიდან ირკვევა, რომ: 

! ინგლისელი ვაჭრები მიემგზავრებოდნენ საფრანგეთის 
ქალაქ ბორდოში სავაჭროდ. 

2 შოტლანდიელთა სამხედრო გემები ეწეოდნენ მეკობ- 
რეობას ინგლისელი ვაჭრების წინააღმდეგ. იკავებდნენ 
მათ გემებს და საქონელს, ხოლო ვაჭრებს ფიზიკურად 
ანადგურებდნენ. სწორედ ამიტომ ვაჭარ –ავანტიუ- 
რისტთა გამგზავრება ზღვის გაღმა დიდად სახიფათო 
და სარისკო იყო. ვაჭართა და მათი საქონლის უშიშრო- 
ების უზრუნვესაყოფად შემდეგში კომპანია გამოყოფ- 
და ხოლმე მათთვის სამხედრო გემებს (1.394,395), რომ- 
ლებიც აცილებდა კომპანიის წევრ ვაჭრებს, რის შესა- 
ხებაც ჩვენ უკვე გვქონდა საუბარი. 

მოგვიანო პერიოდში (1517 წლის ) ერთ-ერთი 
წყარო გვაუწყებს, რომ აღნიშნულ წელს მიმდინარეობ- 
და მოლაპარაკება საფრანგეთსა და ინგლისს შორის 
სავაჭრო ურთიერთობების საკითხებზე. ამავე წლის 20 
ივნისს კრებაზე გამოცხადდა, რომ დიდი სახელმწიფო 
მოღვაწე და ცნობილი ჰუმანისტი ტომას მორი უნდა 
წასულიყო საფრანგეთში ელჩობით და ამიტომ კომპა- 
ნიის იმ წევრებმა, რომელთაც ფრანგებმა ადრე მიაყე- 
ნეს რაიმე უკანონობა და ზარალი მათ ამის შესახებ უნ- 
და უამბონ ტომას მორს, რათა მან დაიცვას საფრან- 

გეთში ინგლისელი ვაჭრების ინტერესები |1. 446; 211. 

118). 
ამრიგად, თამამად შეიძლება ვთქვათ, რომ 1517 წელს მიმდი- 

ნარეობდა მოლაპარაკება ინგლისსა და საფრანგეთს შორის სავაჭ- 
რო ურთიერთობათა განახლების შესახებ. ამ მიზნით, ინგლისის 
მხარემ საფრანგეთში ელჩობით გაგზავნა ტომას მორი, რომლის 
მიზანი იყო ინგლისელი ვაჭრების უფლებების დაცვა. მის ელჩობას 
უშედეგოდ არ უნდა ჩაევლო, რადგან 1520 წლის დოკუმენტში პირ- 
დაპირაა მითითებული საფრანგეთიდან ქსოვილების შემოტანის 
შესახებ ე. ი. გამოდის, რომ ამ პერიოდში აღდგენილი იყო ინტენსი- 
ური ვაჭრობა ამ ორ ქვეყანას შორის. 

1520 წლის 20 სექტემბერს კომპანიის კრებაზე წაკითხულ იქ- 
ნა კომპანიის საბჭოს აქტი, რომელიც დაამტკიცა ლონდონის 
ლორდ-მერმა უილიამ ბატლერმა. ამ აქტის თანახმად, აბრეშუმის 
მზომავს უნდა გაეზომა, როგორც აბრეშუმი, ისე სხვა ქსოვილები, 
როგორც თეთრი, ისე ყავისფერი, რომელიც ჩამოჰქონდათ სიტიში 

ნებისმიერი გზით უცხოელ ვაჭრებს და რომელსაც ყიდულობდა 
სიტის ნებისმიერი მოქალაქე უცხოელი ვაჭრებისაგან. ყოველივე 
ეს აუცილებელი იყო იმიტომ, რომ იმ პერიოდში ვაჭრები და ხე– 
ლოსნები მიეჩვივნენ თავიანთი ქსოვილის სიგრძისა და სიგანის 
ფარულად დაკლებას. ამის გამოსასწორებლად ამ აქტით დაკანონ- 
და, რომ ყველა სახის ქსოვილი-ფარჩისა, აბრეშუმისა, მაუდისა, სე– 
ლისა და ა.შ. თეთრი და მუქი ფერისა, დამზადებული საფრანგეთში 
და სხვა ადგილებში, შემოტანილი ლონდონის სიტიში ლორდ-მერის 
მიერ დაწესებული ეტალონის მიხედვით უნდა გაეყიდათ მათ. ჯა- 
რიმის ნაწილი გადაეცემოდა ლონდონის მერის კანცელარიას, ხო- 
ლო ნაწილიც იმათ, ვინც შეამჩნევდა დარღვევას და აცნობებდა 

ამის შესახებ (1. 508; 211.71|. 
მოტანილი დოკუმენტიდან ნათლად ჩანს, რომ 1520 წელს ინ- 

გლისში საფრანგეთიდან შემოჰქონდათ სხვადასხვა ფერისა და სა- 
ხის ქსოვილები, რაც ადასტურებს მათ შორის სავაჭრო ურთიერ- 

თობების არსებობას. 
მართალია მიზეზები უცნობია, მაგრამ ფაქტია, რომ 1522 

წელს ისევ შეწყდა სავაჭრო ურთიერთობა ინგლისსა და საფრან- 
გეთს შორის. ვაჭარ-ავანტიურისტთა კრებაზე ფრანგები მოხსენე- 
ბულნი არიან, როგორც ინგლისელთა მტრები. ჩვენთვის ცნობი- 

ლია, რომ ჰაბსურგების წინააღმდეგ მოკავშირეების ძებნისას ინ- 
გლისის მმართველი წრეები იძულებულნი გახდნენ XVI საუკუნის 
20-იანი წლების მეორე ნახევრიდან მზერა საფრანგეთისაკენ მიეპ- 
ყროთ. ფრანგი სახელმწიფო მოღვაწენი არაერთხელ შეხვდნენ ინ- 
გლისელებს, ორივე მხარე ერთმანეთს საიმედო მეგობრობაში ეფი- 
ცებოდა, მაგრამ ფრანგები უკმაყოფილონი იყვნენ იმით, რომ ინ- 
გლისი დათანხმდა პაპისა და იმპერატორის მცდელობაზე, მოეწვი- 
ათ საეკლესიო კრება ლუთერანობის საკითხზე, რასაც ხელი უნდა 
შეეწყო კარლ V-ის გავლენის კიდევ უფრო გაძლიერებისათვის 
(216. 028). ამან გაამწვავა ურთიერთობა საფრანგეთთნ. რადგან 
1522 წელს გამწვავევებული იყო პოლიტიკური ურთიერთობა საფ- 
რანგეთთან, ამიტომ ინგლისელ ვაჭრებს თავი უნდა შეეკავებინათ 
საფრანგეთში ვაჭრობისაგან. ამასთან დაკავშირებით აი, რას 
ვკითხულობთ ,„ნიუბოლდის წიგნში“: 

1522 წლის 2 სექტემბერს ვაჭარ-ავანტიურისტთა კრებაზე 
გამოცემულ იქნა ბრძანება ლონდონის სიტის ვაჭრების მიმართ გე- 
მის „უინდსოევის“ ინციდენტთან დაკავშირებით, რომელიც „მათმა 

მტრებმა“ ფრანგებმა დააკავეს. ეს გემი დატვირთული ყოფილა ინ- 

გლისელი ვაჭრების საქონლით. კომპანიამ დაასახელა ნდობით აღ- 
ჭურვილი პირები, რომელთაც ამ გემზე ჰქონდათ საქონელი, რომ 
ისინი წასულიყვნენ კარდინალ უოლსისთან ზარალის ასანაზღაუ- 
რებელი რაიმე კომპენსაციის თხოვნით, ამასთანავე საქონლის ყო- 
ველ მეპატრონეს შუადღემდე უნდა მოეტანა თავისი საქონლის სია 
და ცნობები მის შესახებ. სულ დასახელებული იყო ექვსი კაცი: რი- 

ჩარდ გრეშემი, უილიამ ლოკი, უალტერ მარში, ტომას აბრაზამი, 
რიჩარდ კოლიური და ჯონ მეიდენდი , (1. 544). 

1522 წელს კი უკვე აღდგენილია სავაჭრო ურთიერთობა ინ- 
გლისსა და საფრანგეთს შორის, რასაც ადასტურებს შემდეგი დო- 
კუმენტები: მერსერთა კომპანიას 1522 წლის კრებაზე ქსოვილით 
მოვაჭრე მერსერმა ჯონ გრეშემმა თხოვა ნებართვა რათა დაეტ- 

გირთა გემი „VმI0ისი6 0I L0იძიი“ – ზე 24 თოფი ქსოვილით იმჟა- 

მინდელ ბაზრობაზე გასატანად. გემი დაქირავებული იყო ბორდო- 
ში გასამგზავრებლად, მაგრამ გემი, რომელსაც მიჰქონდა ბორდო- 
ში საქონელი, გაიტაცა ქარიშხალმა და დაიმსხვრა, ხოლო ქსოვი- 
ლები დასველდა მარილიან წრალში და გაფუჭდა. ჯონ გრეშემი ით- 
ხოვდა ნებართვას, რომ ედროვებინათ მისთვის, რათა მოემზადე- 
ბინა გემი გასამგზავრებლად საზამთრო ბაზრობაზე. 

კომპანიამ გადაწყვიტა, მიეცათ გრეშემისათვის ვადა გემის 
მოსამზადებლად საზამთრო სეზონზე სავაჭროდ. 

დოკუმენტებიდან აშკარად ჩანს, რომ ინგლისელი ვაჭრები 
დადიოდნენ სავაჭროდ საფრანგეთში. ძირითადად ქალაქ ბორდო- 
ში, საინტერესოა, აგრეთვე ისიც, რომ ვაჭართა გამგზავრება 
ზღვაზე დიდ სიძნელეებთან იყო დაკავშირებული. ზემოთ მოყვანი- 
ლი ცნობებით ირკვევა, რომ ქარიშხალმა დააზიანა გემი და ვაჭარ- 
თა საქონელი, ვინაიდან მარილიან წყალში დასველებული მაუდის 
ქსოვილის გაშრობა შეუძლებელი იყო. გამოდის რომ ვაჭრები ზოგ- 
ჯერ დიდად ზარალდებოდნენ კიდეც, მაგრამ მიუხედავად ამისა, 
ვაჭარ-ავანტიურისტები მაინც მიდიოდნენ რისკზე, იმდენად დიდი 

იყო მოგების მიღების სურვილი. ინგლისიდან ძირითადად საექ- 
სპორტო საქონელს წარმოადგენდა მაუდი, ხოლო ბორდოდან ინ- 

გლისში შემოჰქონდათ ყავისფერი და თეთრი ბატისტი, აბრეშუმი 

და ღვინო. 
ამრიგად, ლონდონის მერსერთა „საბჭოს აქტების“ მიხედ- 

გით, საფრანგეთ-ინგლისის სავაჭრო ურთიერთობების შესწავლამ 
ნათელყო, რომ სავაჭრო ურთიერთობა ამ ორ ქვეყანას შორის არ- 
სებობდა 1465-1525 წლებში. 

ირკვევა, რომ 1465 წლიდან 1482 წლამდე სავაჭრო ურთიერ- 
თობა სისტემატურ ხასიათს ატარებდა, ხოლო 1482 და 1485 წლებს 
შორის იგი შეწყვეტილი იყო, ვინაიდან მეტად გამწვავებული იყო 

ინგლისსა და საფრანგეთს შორის პოლიტიკური ურთიერთობა. 

ასევე სავაჭრო ურთიერთობა არ უნდა ყოფილიყო არც 1488 წელს. 

1495 წლიდან 1522 წლამდე კვლავ აღსდგა ამ ორ ქვეყანას 
შორის სავაჭრო ურთიერთობა, ხოლო 1522 წლიდან 1525 წლამდე 

მათ შორის გამწვავებული პოლიტიკური ვითარების გამო სამი 
წლის განმავლობაში, კვლავ შეწყდა ყოველგვარი კავშირი, რომე- 

ლიც 1525 წელს ისევ აღსდგა. 
ამრიგად, მერსერთა „საბჭოს აქტები“ ნათელ სურათს ქმნიან 

ინგლისს საფრანგეთის სავაჭრო ურთერთობების შესახებ XV-–XVI 
საუკუნეებში, რაშიც განმსაზღვრელი ფაქტორი იყო ამ ორ ქვეყა– 
ნას შორის არსებული პოლიტიკური ვითარება. 

§ 6. ინგლისის სავაჭრო ურთიერთობანი იტალიასთან 

ინგლისის იტალიასთან სავაჭრო ურთიერთობას ხანგრძლივი 
ისტორია აქვს. რამდენადაც ჩვენი კვლევის მიზანს არ შეადგენს ამ 
სავაჭრო კავშირების დეტალური განხილვა XV საუკუნემდე, მოკ- 
ლედ აღვნიშნავთ: ინგლისში იტალიელები თავდაპირველად, რო- 

გორც ფისკალური მოხელეები, XIII ს-ის დასაწყისში გამოჩნდნენ. 
ამავე საუკუნის შუა ხანებში იტალიელი ვაჭრები მაღალი ხარისხის 
ინგლისური შალის ძირითად შემსყიდველებს წარმოადგენდნენ, 
I115. 222). ხოლო ამ ასწლეულის დამლევს, ედუარდ I-ის მეფობის 
დროს (1272-1307წწ.), მაუდის ოპერაციებში იტალიელებმა დააბან- 
დეს 30 000 ლირი (22. 190.| 1280 წელს ვინმე ჟუან ბოიუნბროკის 
(ფლანდიის ქალაქ დუედან) ანგარიშგების წიგნში ჩაწერილია, რომ 
იტალიელებს ჰყავდათ აგენტები ინგლისში, რომლებიც ყიდულობ- 
დნენ დაუმუშავებელ მატყლს. ამის შემდეგ ისინი მჩეჩავებს, მქსო- 

ველებს, მღებავებს და ციკლის დასრულების შემდეგ დამზადებულ 
ქსოვილს უცხოელ ვაჭრებზე ჰყიდიდნენ |115. 222-223) მაგალითად 
„ფლორენციაში ინგლისური მატყლისაგან მაღალ-ხარისხოვანი 

ქსოვილების დამზადებას კონტროლს უწევდა მემატყლეთა გილ- 

დია (#MI6 00118 I8იმ) კაპიტალისტთა ასოციაცია რომელიც ეწეოდა 
ქსოვილების წარმოებას“ ვ|1 15. 223). 

ინგლისის ბაზარზე იტალიიდან უპირატესი ვაჭრები იყვნენ 

ფლორენციელები, გენუელები და ვენეციელები. იტალიის ქალაქე- 
რესპუბლიკებს სავაჭრო ფაქტორიები ჰქონდა ლონდონში საუტ- 
ჰემპტონსა და სენდვიჩში (178. 54). 

პირველი ხარისხის ქსოვილებს შორის, რომელსაც ყიდუ- 

ლობდნენ გენუელები, გვხვდება როგორც შეუღებავი, ისე შეღები- 
ლი ინგლისური მაუდი მწვანე, ყვითელი, შავი ან ყავისფერი (187. 
142-144). 

გენუელები ინგლისში ჩამოვიდნენ ფლორენციელებზე და 
ვენეციელებზე უფრო ადრე და შეინარჩუნეს უპირატესი მდგომა- 
რეობა XIV საუკუნის ბოლომდე. ეს ვითარება პოლიტიკურმა მოტი- 

ვებმა განაპირობა. ინგლისის მეფე ჰენრი V (1413-1322) გენუელთა 
წინაშე წავიდა დათმობაზე, რათა „ასწლიანი ომის „ დროს საფრან- 

გეთის წინააღმდეგ ჰქონდა მისგან მხარდაჭერა. ამით სარგებლობ- 
დნენ გენუელები და გაჰქონდათ ინგლისიდან დიდი რაოდენობით 
მატყლი. რომლითაც, როგორც სამრეწველო ნედლეულით, ამარა- 
გებდნენ იტალიის სამრეწველო ქალაქებს. 

ცნობილია, რომ უნებისყოფო და სულიერად ავადმყოფი ჰენ- 
რიVI-ის (1422-1461) მეფობა დაიწყო ლანკასტერებსა და მდიდარ 
საგვარეულოს იორკებს შორის ლია დაპირისპირებით, რომელიც 
დასრულდა წითელი და თეთრი ვარდების ომით (1455-1485). ამ ომ– 
ში ჰენრი VI-ს იმისათვის, რათა უზრუნველეყო თავის მხარეზე 

გენუის რესპუბლიკის მხარდაჭერა მისი მოწინააღმდეგე ედუარდ 
იორკელის წინააღმდეგ, რომელიც 1461 წელს გამეფდა ედუარდ IV- 

ის სახელით, დასავლეთის ქვეყნებში და მათ შორის, ინგლისში 
1470 წელს მიანიჭეს გენუელებს დიდი სავაჭრო პრივილეგიები 
I96.190). მათ აღმოსავლეთიდან შემოჰქონდათ სანელებლები და 
ფუფუნების საგნები, ხოლო დასავლეთისა და ჩრდილოეთის ქვეყ- 

ნებიდან აღმოსავლეთში გაჰქონდათ მაუდი და ტილო. გენუელი 
ვაჭრები თავიანთ სავაჭრო საქმიანობას თავს უყრიდნენ ხმელთა–- 
შუაზღვის დასავლეთ რაიონში. სანელებლებით ვაჭრობის გარდა, 
სირიაში ჰყიდიდნენ ტილოსა და ინგლისურ მაუდს. |96. 190– 191). 

XII საუკუნეში გენუელებს გაჰქონდათ ხმელთაშუაზღვის 
დასავლეთ რაიონებში მნიშვნელოვანი რაოდენობით ქსოვილები, 
კერძოდ,სტამფორდის ინგლისური მაუდი (190. 14), შამპანური და 
გერმანული ტილო. 

პირდაპირი ცნობები გენუელების მიერ ინგლისში მაუდის 
ქსოვილების შესყიდვის შესახებ XII-–XIII საუკუნეებში არ ჩანს. რო– 
გორც ეტყობა, ამ დროს ისინი სხვებისაგან ყიდულობდნენ მაუდს 
ფლანდრიში და შამპანის იარმარკებზე (190. 150|. 

გენუელებმა დიდხანს ვერ ისარგებლეს ედუარდ IV-–ის მიერ 
მინიჭებული უფლებებით ინგლისში. მათი ადგილი დაიკავეს ვენე– 
ციელმა ვაჭრებმა. 

პირველი ცნობა ვენეციელების ინგლისში გამოჩენის შესახებ 
მიეკუთვნება 1201 წელს, მაგრამ პირენეის ნახევარკუნძულის შე- 
მოვლით ისინი რეგულარულად იწყებენ ინგლისში ჩასვლას, მხო- 
ლოდ XIV საუკუნიდან. ხოლო ანტვერპენის ვენეციელი ვაჭრები 
პირველად ჩავიდნენ 1318 წელს (146. 317). 

ვენეციელებს ინგლისში შემოჰქონდათ 70-ზე მეტი დასახე- 
ლების სატრანზიტო საქონელი, რომელსაც ისინი ყიდულობდნენ 
ხმელთაშუაზღვის ბაზრებზე. ეს იყო აღმოსავლური ფუფუნების 
საგნები: იარაღი, ღვინო, ხილი, ტკბილეული, შაქარი, ქიშმიში, ბამ- 
ბა, აბრეშუმი, ქაღალდი, ვენეციური, წარმოების აბრეშუმის ქსოვი- 
ლი, შალი, შუშის ნაწარმი, ატლასი, საიუველირო ნაწარმი და წიგ- 

ნები. ინგლისში მათი იმპორტის მთავარი საგანი იყო აბრეშუმის 
ქსოვილები და სანელებლები (82. 365I. 

ინგლისის მთავრობამ 1445 წელს გამოსცა ახალი ბრძანება, 
ინგლისელ ვაჭართა საჩივართან დაკავშირებით, რომ უცხოელ 
ვაჭრებს შემოეტანათ ინგლისში მხოლოდ საკუთარი ქვეყნის საქო- 
ნელი (82. 36) ასეთი ღონისძიება, როგორც ჩანს განპირობებული 
იყო იმ გარემოებით, რომ ვენეციელებს უხვად შემოჰქონდათ ინ- 
გლისში თავიანთი ქვეყნის საქონელთან ერთად სხვა ქვეყნების ეს- 
პანეთის, პორტუგალიის, ბრეტანის მრავალი ხალხის საქონელი და 
რჩებოდათ გარდა ზემო ჩამოთვლილი საქონელისა, იტალიელ ვაჭ- 
რებს ინგლისში შემოჰქონდათ ქუდები, მაქმანი, კორსაჟები, ბაბ- 
თები, დაქარგული აბრეშუმი, შუშის ნაწარმი, ქაღალდი, ბოქლომე- 

ბი, ქისები, ქამრები, ხელთათმანები, ჩექმები, დანები, ხანჯლები, 
სათამაშო ბანქო, ნემსები, კოლოფები, სპილენძის ან თითბირის 
ბაჭდები, ეკლესიის ზარები, დოქები, ჯაგრისები, შალის საჩეჩები, 

თეთრი ლითონის ქინძისთავები, მავთული და სხვა |82. 396). მათ 
ჩამოჰქონდათ ასევე ბევრი გამოუსადეგარი საქონელი და ჰყიდნენ 
მას ძვირად, საბაჟო გადასახადს კი ცოტას იხდიდნენ, რაც ზიანს 
აყენებდა ინგლისს და სხვა სახელმწიფოს (82. 367|. 

ვენეციასა და ინგლისს შორის თანასწორი სავაჭრო ურთიერ- 
თობის შესახებ მოლაპარაკება დაიწყო ედუარდ II-ის (1307-1327) 
მეფობის დროს, ხოლო ედუარდ III-მ (1327-1377) შეინარჩუნა და გა- 
ნამტკიცა ვენეციის კავშირი საფრანგეთის წინააღმდეგ ასწლიან 
ომში. მხოლოდ რიჩარდ II-ის მეფობის დროს 1377-1399) გაიზარდა 
ინგლისში ვენეციური ფაბრიკატების შეტანა და ინგლისური შალის 
გატანა ვენეციური ხომალდებით, ვენეციელთა ვაჭრობას ემსახუ- 
რებოდა ინგლისის 200 ხომალდი (97. 190,191|. 

XIV საუკუნეში ვენეციის ფლოტი ითვლიდა 3 ათას სავაჭრო 
გემს. სამხედრო ხომალდები შედგებოდა 180-300 კაცისაგან. ვენე- 
ციის საზღვაო ფლოტის აყვავების ჟამს მასში მსახურობდა 25-30 

ათასი კაცი (155. 14, 315). 
ამ საუკუნეში წელიწადში ერთხელ იგზავნებოდა სავაჭრო 

ფლოტილია ფლანდრიასა და ინგლისის ნაპირებზე. იგი (ცურავდა 
სამხედრო ხომალდების დაცვით. დასავლეთის მიმართულებით 
ფლოტილია მიემართებოდა ისტრში, კორფუში, ოტრანტოში, სირა- 

კუზაში, მესინაში, ნეოპოლში, მალიორკაში, ესპანეთსა და მარო- 
კოში. შემდეგ ხომალდების ნაწილი მიემართებოდა ინგლისში. და- 

ნარჩენები კი მიცურავდნენ სლეისში (ეკლუზში). ბრიუგეში, მი- 
დელბურგსა და ანტვენპენში |155. 318|. 

XV საუკუნეში ვენეციის ჩრდილოეთ ევროპასთან ვაჭრობაში 

საუტჰემპტონი და ბრიუგე იყვნენ მთავარი საშუამავლო ცენტრები 
(37. 307). 

ვენეციელები ძირითადად ჩავიდნენ ინგლისის სამ ნავსად- 
გურში: ლონდონში, საუტჰემპტონსა და სენდვიჩში (76. 398). ხოლო 

შემდეგ, ინგლისური საქონელით დატვირთულნი ბრუნდებოდნენ 
ადრიატიკაში. 

ინგლისის საშინაო ბაზარს აბრეშუმის ნედლეულით უმთავ- 
რესად ამარაგებდნენ ვენეციელები და ფლორენციელები. მათი 
მხრიდან ხანდახან იყო დაბრკოლებები, აღნიშნული ნედლეულის 

შემოტანაში, რაც საშიშროების წინაშე აყენებდა ინგლისის სახე- 
ლოსნოებს, ამის საილუსტრაციოდ მოვიტანთ ერთ მაგალითს. 
1445 წელს ინგლისელმა ვაჭრებმა და ხელოსნებმა წარუდგინეს მე- 
ფეს საჩივარი, რომ ვენეციელებსა და ფლორენციელებს აღარ ჩა- 
მოჰქონდა ადრინდელივით აბრეშუმის ნედლეული, რაც ინგლისის 
სახელოსნოების დახურვის საშიშროებას ქმნიდა. გარდა ამისა, ინ- 
გლისელი ვაჭრები ითხოვდნენ, რომ იტალიელებს ინგლისური სა- 
ქონელი (შალის ქსოვილები, ნართი, ტყვია და სხვა.) ეყიდათ ბითუ– 
მად იმ ნავსადგურებში, სადაც შედიოდნენ მათი გემები და ამავე 
დროს, მათ უნდა მისცემოდათ მხოლოდ სამი თვის ვადა, რომლის 
განმავლობაში უნდა გაესაღებინათ თავიანთი საქონელი (82. 367- 
368|. 

როგორც ვხედავთ, ინგლისელი ვაჭრები ჩიოდნენ თავიანთი 

უფლებების ვენეციელ ვაჭრებთან გათანაბრების შესახებ. ამ პო- 
ლიტიკის შედეგად საქმე იქამდე მივიდა, რომ 1456-1457 წლებში 
მოხდა ლონდონელი ვაჭრებისა და მოქალაქეების გამოსვლა, რა– 
საც შედეგად მოჰყვა ვენეციელთა სახლების დანგრევის მცდელო- 
ბა (181. 57). ეს ფაქტი აისახა ლონდონის მერსერთა „საბჭოს აქტებ- 
შიც“. 

1457 წლის 5 აგვისტოს ვაჭარ-ავატიურისტთა კომპანიამ მიი- 
ღო გადაწყვეტილება, რომ დამატებითი საბაჟო გადასახადი დაე– 
წესებინა უცხოური საქონლის ინგლისში შეტანაზე. ჩანს, საქმე პო- 
ზიტიურ გადაწყვეტილებამდე არ მისულა, რადგან ცოტა გვიან, 
ჰენრი VII-ისა (1485-1509) და ჰენრი VIII-ის(1509-1547) მეფობის ხა– 
ნაში ვენეციელი ვაჭრები თანაბარი უფლებებით სარგებლობას გა- 
ნაგრძობდნენ 96. 190|. 

იტალიელებს განსაკუთრებით აინტერესებდათ ლონდონი, 
რომელიც იყო მათი საქონლის მთავარი შემსყიდველი და მაუდის 
ქსოვილების ექსპორტიორი. ამიტომ აქ იყრიდნენ თავს სხვადასხვა 
სოციალური მდგომარეობისა და პროფესიის იტალიელები: ვაჭრე- 
ბი, ლუდხანის პატრონი მედუქნეები, მაკლერები, სხვასხვა მოსამ- 
სახურენი. 

ზოგიერთი იტალიელი ღებულობდა ინგლისის მოქალაქეო- 
ბას და ხდებოდა ადგილობრივი სავაჭრო ან სახელოსნო „ძმობის „ 
(გილდიების) წევრი. ვენეციელი ვაჭარი მარკონოვი მიიღეს მებაკა- 
ლეთა გილდიაში. ზოგნი ვაჭრებად რჩებოდნენ ანდა მეაფთიაქეე- 
ბად, ბანკირებად და ა.შ. 1485 წელს ლონდონში თავი მოიყარა 1596 

უცხოელმა, ხოლო 1501 წელს 3 ათასმა. მათ შორის იყვნენ იტალიე- 
ლი ვაჭრები და ბანკირები (80. §0|. 

მერსერთა „საბჭოს აქტებში“ ვაწყდებით საინტერესო ცნო- 
ბას იმის შესახებ, რომ გენუელი ვაჭრები ჩამოდიოდნენ ლონდონში 
სავაჭროდ XVI საუკუნის პირველ ნახევარშიც. 

1520 წლის 20 სექტემბერს კრებაზე წაკითხული იქნა მერ- 
სერთა კომპანიის საბჭოს აქტი, რომელიც დაამტკიცა ლონდონის 
ლორდ-მერმა უილიამ ბატლერმა. ამ აქტის თანახმად აბრეშუმის 
მზომავს უნდა გაეზომა როგორც აბრეშუმი, ასევე მაუდი და სხვა 
ქსოვილები, როგორც თეთრი ისე სხვა ფერისა, რომელიც შემოჰ- 
ქონდათ სიტიში სხვადასხვა გზით უცხოელ ვაჭრებს, რომელთაც 
ყიდულობდა სიტის ნებისმიერი მოქალაქე უცხოელი ვაჭრებისა- 
გან. ამ აქტის თანახმად, ყოველივე ეს აუცილებელი იყო იმიტომ, 
რომ „ახლანდელ პერიოდში უცხოელი ვაჭრები და ხელოსნები საი- 
დუმლოდ მიეჩვივნენ თავიანთი ქსოვილების სიგრძისა და სიგანის 
დაკლებას“ ო- ნათქვამია აქტში ამის გამოსასწორებლად აღნიშნუ- 
ლი აქტით დაკანონდა, რომ ყოველი ქსოვილი-ფარჩის, აბრეშუმის, 
მაუდის სელისა და ა.შ., თეთრი თუ მუქი ფერისა, დამზადებული 
გენუაში და სხვა ადგილებში და შემოტანილი გენუელების მიერ 
ლონდონის სიტიში გაზომილი უნდა იქნას კომპანიის მზომავის მი- 
ერ დაწესებული ეტალონის მიხედვით ამის დამრღვევს უნდა გადა- 
ეხადა ჯარიმა, რომლის ნაწილი უნდა გადასცემოდა ლორდ-მერის 
კანცელარიას, ნაწილიც იმათ ვინც შეამჩნევდა დარღვევას და გა- 

ნაცხადებდა (1. 508). 
„ნიუბოლდის წიგნიდან“ ჩანს, რომ ინგლისში გენუელებს 

შეჰქონდათ სხვადასხვა ფერის ქსოვილები. 

ხოლო რაც შეეხება ფლორენციელებს, ისინი ჯერ კიდევ 
ედუარდ III-ის დროს (1327-1377) გვევლინებიან როგორც პრივი- 
ლეგირებული ვაჭრები და ბანკირები. ფლორენციელი ბანკირები 
ფრეს კობალდი, ბარდი და პერუცი ძალიან დაახლოებული იყვნენ 

მეფესთან (82. 362). კარგადაა ცნობილი, რომ ე.წ. „ასწლიანი ომის“ 
დასაწყისში, 1346 წელს ედუარდ!III-ემ ისესხა იმ დროის კვალობაზე 
უზარმაზარი თანხა –1. 365 000 ოქროს ფლორინი ბარდისა და პე- 
რუცისაგან (82. 3631. 

XV საუკუნეში ფლორენციელებს თავიანთი გემებით შემოჰ- 
ქონდათ ლონდონში ფუფუნების საგნები. ისინი ასევე დიდ მოგებას 
ღებულობდნენ ნიდერლანდებთან ვაჭრობით. ეს ფაქტი მეტად სა- 
ინტერესოა, ვინაიდან თანამდებობის პირი, თანაც უცხოელი ხმელ- 
თაშუაზღვისპირეთში ინგლისელი ვაჭრების ინტერესების დაცვის 
პასუხისმგებლობას კისრულობდა. აქედან ნათლად ჩანს, რომ ვე- 
ნეციელი ელჩები გამოიყენებოდა ინგლისის სამეფო ხელისუფლე- 
ბის მიერ ქვეყნის ეკონომიკურ და დიპლომატიურ საქმიანობაში. 

ამრიგად, XII-XIII საუკუნეებში ინგლისური მაუდის ძირითადი 

შემსყიდველები იყვნენ იტალიელი ვაჭრები, გენუელები, ვენეციე- 
ლები, ფლორენციელები, რომელთაც სავაჭრო ფაქტორიები ჰქონ- 
დათ ლონდონში, საუტჰემპტონსა და სენდვიჩში. 

XV–-XV საუკუნეებში იტალიელი ვაჭრები რეგულარულად 
ჩადიოდნენ ინგლისში. გენუელმა ვაჭრებმა მიიღეს პრივილეგიები 
ჰენრი V-–სა და ჰენრი IV–ის მმართველობის ხანაში და შეინარჩუნეს 
ეს პრივილეგიები XV საუკუნის დამლევამდე. ხოლო ვენეციელებმა 
ჯერ კიდევ რიჩარდ II-ს მმართველობის დროს (1377-1399 წწ.) მოი– 
პოვეს სავაჭრო პრივილეგიები, რითაც დიდად უკმაყოფილო შეიქ- 
მნა ლონდონის მოსახლეობა, რომელთაც ეს გამოხატეს ვენეციელ 
ვაჭრებზე თავდასხმებში (1456-1457), თუ იორკთა დინასტიის პე– 
რიოდში ნაწილობრივ შეიზღუდა იტალიელი ვაჭრების პრივილეგი– 
ები (1484), ტიუდორების ხანაში ეს კვლავ აღსდგა. 

ლონდონის მერსერთა „საბჭოს აქტებიდან“ ირკვევა, რომ 
ლონდონში სავაჭროდ ჩამოდიოდნენ იტალიელები. დოკუმენტში 
არის მოხსენიებული გენუელი და ლომბარდიელი ვაჭრები, თუმცა 
ამ უკანასკნელთა სახელით ხშირად მოქმედებდნენ ფლორენციელი 
და ვენეციელი ვაჭრები. დასახელებული წყარო ასევე ავლენს, რომ 
XV საუკუნის პირველ ნახევარშიც კი განსაკუთრებით ოციან წლე- 
ებში, იტალიელებს ინგლისთან საკმაოდ ინტენსიური სავაჭრო ურ- 
თიერთობა ჰქონდათ. 

§ 7. ინგლისის სავაჭრო ურთიერთობა ესპანეთთან 
და ნიუფაუნდლენდთან 

ინგლისის სავაჭრო ურთიერთობა ესპანეთთან ოფიციალუ- 
რად ჩანს 1403 წლიდან, როცა დაიდო შეთანხმება ინგლისსა და 
კასტილიას შორის. ამ შეთანხმების ძალით ესპანელებს მიენიჭათ 
ინგლისთან სავაჭრო ურთიერთობის უფლება, ამიერიდან ესპანელ 
ვაჭრებს შეეძლოთ უშიშრად და მშვიდობით თავიანთი საქონლით 
ინგლისში გამგზავრება და შინ დაბრუნება, როგორც ხმელეთით 
ისე ზღვით (82. 356). ასე რომ მათ შორის სავაჭრო ურთიერთობა 
გარანტირებული იყო. 

ლონდონის მერსერთა „საბჭოს აქტები“ საკმაო ცნობებს იძ- 
ლევა ინგლისის ესპანეთთან სავაჭრო ურთიერთობების შესახებ. 
ამ მხრივ, საინტერესოა 1489 წლის 16 თებერვლის აქტი. ამ დოკუ- 
მენტში მოხსენიებულნი არიან ესპანელები, რომელნიც თავიანთი 
სამხედრო გემებით მონაწილეობას ღებულობენ ინგლისელებთან 
ერთად ჩრდილოეთისა და ბამასიის ბაზრობაზე და მათ გუშაგობი- 
სათვის ინგლისელებმა გადაუხადეს გარკვეული გასამრჯელო (1. 
2011. 

აღნიშნულ აქტში ჩაწერილია: „ ღმრთის წყალობით სპეცია- 
ლური დანიშნულების გემები მშვიდობით დაბრუნდნენ ბამასიდან 
და ჩრდილოეთის ბაზრობიდან, ხოლო კონდუიტის მიხედვით მათ 
საქონელზე გადასახადი შეადგენდა 355 გირვანქა სტერლინგზე 
მეტს, ასევე საქონელზე, რომელიც ჩამოიტანეს გემებით, მათთან 
ერთად აღნიშნული ბაზრობებიდან, ხოლო ამ გემებზე იყვნენ მერ- 

სერები იულიან პეტონი და მისი დამხმარე ბაკალეით მოვაქრე ჰიუ 
რიდინგი“. 

„ ჩვენი გემების მეზღვაურებმა – გრძელდება ამ აქტში რო- 
მელნიც დიდი ხანია გემებზე მსახურობენ და იყვნენ რეისში, ხარჯი 
გასწიეს, ამიტომ თითოეულს უნდა გადაუხადონ ჯილდო 2 შილინ- 
გი ვერცხლი, ასევე, დაწესებული წესის მიხედვით, ოფიცრებს, კა- 
პიტნებსა და გემების სხვა წევრებს უნდა მიეცეს ჯილდო II. 201|. 

ამავე კრებაზე გადაწყდა, რომ უილიამ ვამპეიჯს (როგორც 
ჩანს ის იყო ერთ-ერთი სამხედრო გემის კაპიტანი – ი.ბ.) გულმოდ- 
გინების გამოჩენისათვის და გემების მშვიდობით ჩამოყვანისათვის 
მისცეს ჯილდოდ 100 მარკა ვერცხლი. 

ხსენებულმა კრებამ დააწესა ტვირთის გადაზიდვაზე შემდე- 
გი ანაზღაურება: 

ესპანელებს – თითოეულს 11 შილინგი, 
მიშელს (ფრანგი) – 23 გირვანქა სტერლინგი, 12 შილინ- 

გი და 4 პენსი, 

ანსელის (ფრანგი) 23 გირვანქა სტერლინგი, 12 შილინ- 
გი და 4 პენსი, 

ვამპეიჯს – 100 მარკა, 
მეზღვაურებს – 30 გირვანქა სტერლინგი, 
ზელანდიის კარჭაპებს – 4 გირვანქა სტერლინგი, 
8 კარჭაპს – 5 გირვანქა სტერლინგი, 6 შილინგი და 8 
პენსი |1. 202). 

ია
 

საა
 

უ
თ
თ
 

> 

რადგან სიაში მეზღვაურები ცალკე არიან მოხსენიებულნი, 
საფიქრებელია, რომ უცხოელები (ესპანელები, ფრანგები) ალბათ 
იყვნენ ოფიცრები, ვინაიდან კრებამ მიიღო გადაწყვეტილება, რომ 
უნდა დაეწესებინა გასამრჯელო ოფიცრებისა და კაპიტნებისათ- 
ვის. კაპიტანი უილიამ ვამპეიჯი სიაში ცალკეა ნახსენები, მაშასა– 
დამე ესენიც მოხსენიებული ესპანელებიც, ალბად ოფიცრები იყ– 
ვნენ და მსახურობდნენ ესპანელთა სამხედრო გემზე. 

1526 წლის წერილში შეტანილია ცნობა იმის შესახებ, რომ ინ- 
გლისელები ეწეოდნენ ვაჭრობას ესპანეთში, ასევე ესპანელებიც 
ჩადიოდნენ სავაჭროდ ინგლისში. ამასთანავე უცხოელი ვაჭრები 
თურმე ზოგჯერ არაკეთილსინდისიერად ეპყრობოდნენ ინგლისელ 
ვაჭრებს და ამიტომ, იყო შემთხვევები, როცა ინგლისელები მათ 

ბოიკოტს უცხადებდნენ. სწორედ ასეთი შემთხვევაა აღწერილი ამ 
წერილში (1. 733|. 

აღნიშნული კუთხით აღსანიშნავია შემდეგი წყაროც. 1526 
წელს ზღვის გაღმა მხრიდან გამოუგზავნიათ ვაჭარ-ავანტიურის- 
ტთა კომპანიისათვის ეს წერილი, რომელშიაც ეწერა: „კეთილშო– 
ბილო ბატონო! გაცნობებთ იმ დიდ შეურაცყოფათა და უსიამოვნე- 
ბათა შესახებ, რაც მიაყენეს ჩვენი კომპანიის ვაჭრებს: ჯონ ლოკს, 
გრეშემს, ტომას პერნოინტუს, პიტერსა და სხვებს ესპანელებმა – 
მარტინ, პიტერ და ლუიი ლოპესებმა“ (1. 733). 

ამასთან დაკავშირებით, კომპანიის კრებამ მიიღო გადაწყვე- 
ტილება, რომ ინგლისელ ვაჭრებს აკრძალვოდათ რაიმე ეყიდათ ან 
ეწარმოებინათ გარიგებები ესპანელებთან, როგორც მათ ქვეყანა- 
ში, ისე ინგლისში, 40 გირვანქა სტერლინგის ჯარიმის მუქარით. „ 
ჩვენმა ძმებმა უნდა იცოდნენ ამის შესახებ და ბოიკოტი უნდა გა- 

მოუცხადონ ამ ბოროტმოქმედებას“ – ნათქვამი იყო კომპანიის 
დადგენილებაში (1. 733,734|. 

ამავე წლის 6 აგვისტოს ჩატარდა მერსერთა კორპორაციის 
კრება, რომელზედაც გამოაცხადეს: „ მილორდ-მერისა და სიტის 
თემთა საბჭოს ოლდერმენების ბრძანებითა და თემთა საბჭოს აქ- 
ტით ჩვენი კორპორაციის ყველა თავისუფალმა ვაჭარმა არ უნდა 
გაყიდოს, იყიდოს, ისესხოს ფული, აწარმოოს რაიმე გარიგება ეს- 

პანელებთან ჯარიმის მუქარით" (1. 734). ცხადია, ეს მოასწავებდა 
სავაჭრო ბოიკოტს უცხოელი ვაჭრების მიმართ. 

როგორც ირკვევა, ინგლისელთა სავაჭრო ურთიერთობა ეს- 
პანეთთან არ იყო ისეთი სისტემატიური ხასიათის, როგორიც ნი- 

დერლანდებთან და სხვა ქვეყნებთან, მაგრამ, ცხადია, მათ შორის 
სავაჭრო ურთიერთობა იყო XV საუკუნის დასასრულსა და XVI საუ- 
კუნის პირველ ნახევარში. 

მეტად საინტერესოა ინგლისის სავაჭრო ურთიერთობა ახ- 
ლად აღმოჩენილ მიწებთან, კერძოდ ნიუფაუნდლენდთან, რაც ასა- 
ხულია მერსერთა „საბჭოს აქტებში". 

1520 წლის 7 მარტს ვაჭარ-ავანტიურისტთა საერთო კრებაზე 
კომპანიის მამასახლისებმა გამოაცხადეს, რომ ლორდ-კარდინალ- 
მა ( უოლსიმ ) კომპანიის მმართველს ჯონ ჰევსტერს გადასცა მე- 
ფის ბრძანება იმის შესახებ, რომ ლონდონისა და სხვა ქალაქების 
(ნიუ იორკის, ნორიჯის – ი.ბ.) ავანტიურისტებმა განახორციელონ 
მოგზაურობა ნიუფაუნდლენდზე. ამოტომ სხვადსხვა კორპორაცი- 
ის მამასახლისები შეიკრიბნენ მათ ჰოლში და წაიკითხეს მეფის ინ- 
სტრუქცია (I. 525., 211, 150). აი, რა ეწერა მასში: 

1. „მეფე და მილორდ კარდინალი, სამეფო საბჭოს თანხმო- 
ბით თვლის, რომ მეფის დიდებისა და ქვეყნის საერთო 
კეთილდღეობისათვის უნდა განხორციელდეს მოგზაუ- 

რობა ნიუფაუნდლენდზე (ე.წ. I0ყიძ II8იძ). 
2. მეფეს სურს, რომ ეს მოგზაურობა წამოიწყონ ლონდო- 

ნელმა ვაჭარ-ავანტიურისტებმა და აღჭურვონ 5 გემი. 
მეფე კი გასცემს განკარგულებას მათი ეკიპირების შესა- 
ხებ, ხოლო გემების შემადგენლობის ხარჯები (იგულის- 
ხმება მეზღვაურთა ჯამაგირი -ი.ბ.) ერთი წლით უნდა 
იკისროს კომპანიამ. 

ვ. მეფეს სურს, რომ ლონდონის სიტიმ, როგორც დედაქა- 

ლაქმა უნდა წააქეზოს სხვა ქალაქებიც, რათა მათ მოამ- 
ზადონ გემები ამ მოგზაურობისათვის, სწორედ ისევე



როგორც ქალაქ ბრისტოლმა, რომელმაც გვაუწყა მის მი- 
ერ 2 გემის მომზადების შესახებ. 

4 და უკეთუ მეფის სურვილი შესრულდება, მაშინ მეფე 
ჰპირდება მათ (კომპანიის ვაჭრებს, რომ იქ (ნიუფაუნ- 

დლენდზე – ი.ბ.) 10 წლის განმავლობაში არავინ, არც ერ- 
თი ეროვნება არ ივაჭრებს გარდა ინგლისელებისა. 

5. კომპანიის მამასახლისებმა უნდა მოიტანონ მათი პასუხი 
მომდევნო ოთხშაბათისათვის (I. 525). 

საკითხის საბოლოო გადასაწყვეტად იმავე წლის 23 მარტს 
ჩატარდა მერსერთა კორპორაციის საერთო კრება, მასზე განიხი- 
ლეს ვაჭარ-ავანტიურისტებისათვის ახალ აღმოჩენილ მიწებზე 
მოგზაურობისათვის მინდობილი გემების მომზადების საკითხი. 
გადაწყდა, რომ ნდობით აღჭურვილი 8 პირი ტომას სეიმური (ოლ– 
დერმენი), მაიკლ ინგლიში (ოლდერმენი), ჰიუ კლოპტონი, ტომას 
ჰინდი, რიჩარდ გრეშემი, ალექსანდერ პლიმლი, რონალდ ჰილი და 

რობერტ კოლერი უნდა მოლაპარაკებოდნენ ჰოპტონს და უილიამ 
გონსტონს, რომელთაც ქონდათ გამოცდილება, თუ რამდენი სურ- 
სათის და ხარჯების (ფულის) მარაგი იყო საჭირო ერთ წლის მან- 
ძილზე მეზლვაურთათვის. როცა ნდობით აღჭურვილი ეს პირები 
ამას გაარკვევდნენ, მაშინ მათ ექნებოდათ სრული უფლება, დაე– 
ბეგრათ კორპორაციის თითოეული წევრი გადასახადის იმ რაოდე- 
ნობით, რომელსაც საჭიროდ ჩათვლიდნენ!L!!, 527|. 

ჩანს აქ დასმული საკითხი მალე გაირკვა და უკვე 1520 წლის 
10 აპრილს მერსერთა კორკორაციამ თანხმობა განაცხადა მეფისა 
და ლორდ კარდინალის თხოვნაზე და მზად იყო გადაეხადა 200 
მარკა იმ ხარჯებისათვის, რაც საჭირო იყო ახლად აღმოჩენილი მი– 

წებზე მოგზაურობისათვის(!1. 527). 
ამრიგად, აქ მოტანილი დოკუმენტიდან ირკვევა, რომ ინლი- 

სელი ვაჭრები აწყობდნენ ვაჭრობას ახალ აღმოჩენილ მიწებზეც. 
მეფე ითხოვდა ვაჭარ-ავანტიურისტებისაგან გემების მომზადებას, 
რაზეც ლონდონელმა ავანტიურისტებმა თანხმობა განაცხადეს 
ასევე მერსერთა კორპორაცია, რომელიც შედიოდა ავანტიურის- 
ტთა ჯგუფში მზად იყო გაეღო სახსრები მეზღვაურთა სურსათის 
მარაგისა და ჯამაგირისათვის. ასევე საყურადღებოა ის ფაქტი, 
რომ ბრისტოლელმა ვაჭრებმა უკვე მოამზადეს გემები მოგზაურო- 
ბისათვის, სამაგიეროდ მეფის ხელისუფლება ჰპირდებოდა ვაჭ- 

97



რებს, რომ უზრუნველყოფდა 10 წლის განმავლობაში ახლად აღმო- 
ჩენილ მიწაზე მხოლოდ ინგლისელების ვაჭრობას. 

როგორც ვხედავთ, ინგლისის სამეფო კარი დაინტერესებუ- 
ლი იყო ინგლისელთა ვაჭრობით ნიუფაუნდლენდზე. თუ XVI საუ- 
კუნის ბოლომდე ინგლისელი მეზღვაურები და მეკობრეები კმაყო- 
ფილდებოდნენ იმით, რომ ძარცვავდნენ ესპანელი კოლონიზატო- 
რების გემებს საზღვაო გზებზე და დროდადრო ძარცვავდნენ მათ 
კოლონიებს ახლად აღმოჩენილ მიწებზე, შემდგომ პერიოდში ინ- 
გლისელთა მთავარ მიზნად იქცევა ახლად აღმოჩენილი მიწების 
დაპყრობა, სადაც მათ შეეძლოთ კაპიტალისტური მანუფაქტურის 
პროდუქციის გასაღება და კოლონიების დაარსება |195, 153). 

პირველი ცდა ინგლისელების დაფუძნებისა ჩრდილოეთ ამე- 
რიკაში დაკავშირებულია ფრობიშერისა და გილბერტის სახელთან, 
რომელთაც 1574-1583 წლებში დაიპყრეს კუნძული ნიუფაუნდლენ- 
დი, ხოლო ერთი წლის შემდეგ უოლტერ რელიმ დაარსა ჩრდილოეთ 
ამერიკაში ვირჯინიის კოლონია (199, 266). 1616 წელს უოლტერ რე- 

ლიმ მიიღო უფლება ექსპედიცია მოეწყო სამხრეთ ამერიკაში ოქ- 
როს საძებნელად, მაგრამ იგი იქიდან ხელცარიელი დაბრუნდა და 
მას თავიც მოჰკვეთეს (136, 178). 

ლონდონის ვაჭარ-ავანტიურისტების მიერ ნიუფაუნდლენ- 
დზე 1520 წლის მოგზაურიბამ ნიადაგი მოამზადა ინგლისის შემ- 
დგომი კოლონიური დაპყრობებისათვის. 

თავიII ინგლისელ ვაჭართა საქველმოქმედო 
საქმიანობა 

§1.ინგლისის ვაჭართა ქველმოქმედებანი 

XV საუკუნის დასასრულსა და XVI საუკუნის დამდეგს ინგლი- 
სის სამეფოს ხელში გადავიდა საგარეო ვაჭრობის მონოპოლია და 
ამ დროისათვის სავაჭრო ურთიერთობა დაამყარა 16-მდე სახელ- 
მწიფოსთან | 50. 163 – 191). მან საშუალება მისცა ინგლისელ ვაჭ- 
რებს გასცნობოდნენ სხვადასხვა ხალხის კულტურას, გადმოეტა- 
ნათ და ესწავლათ ბევრი რამ მათგან. 

ინგლისელმა მდიდარმა ვაჭრებმა თავიანთ ქვეყანას დაუ–- 
ტოვეს მშვენიერი არქიტექტურით ნაგები დიდი ქვითკირის სახლე- 
ბი, ლამაზი ეკლესიები, სკოლები და ბიბლიოთევკები (| 1 13. 90. 91I. 

XV საუკუნეში ვაჭართა კლასს მნიშვნელოვანი და საპატიო 
ადგილი ეჭირა ინგლისის ქალაქების ცხოვრებაში. მატერიალური 
ცხოვრების მაღალი დონე და მდიდრულად მოწყობილი სახლები 
საშუალებას აძლევდა ვაჭრებს მიეღოთ საპატიო სტუმრები. ჩვე- 
ნამდე მოაღწია ცნობამ, რომ 1461 მეფე ედუარდ IV –ეს ბრისტოლ- 

ში მოუწყეს საზეიმო შეხვედრა. იგი, როგორც საპატიო სტუმარი, 
მიიპატიჟა ვაჭარმა უილიამ კენინგემმა. მისი სახლი მდებარეობდა 
ქალაქის გარეთ. ის აუშენებიათ XIV საუკუნის ბოლოს და მოწყობი- 
ლი ყოფილა თანამედროვეობის კვალობაზე: ქვედა სართულის ია– 
ტაკი მიწისა იყო, სახურავი კრამიტისა, მეორე სართულის ფან- 
ჯრები ფერადი შუშისა ყოფილა. ვაჭარს ჰქონდა უამრავი ძვირად 
ღირებული ჭურჭელი. განსაკუთრებით ძვირფასი ყოფილა მისი 
სახლის კედლების მოხატულობა და შუშები (82. 332). 

ამასთანავე, ვაჭართა საქმიანობა დაკავშირებული იყო კაპი- 
ტალისტური წარმოების პირველ ელემენტებთან. ჩამოყალიბების 
პროცესში მყოფი ბურჟუაზიის შეგნებაში დიდი ცვლილებები ხდე- 
ბოდა, რაც მათ მრავალმხრივ საქველმოქმედო საქმიანობაშიც გა- 
მოიხატებოდა. 

ლონდონის მერსერთა „საბჭოს აქტები" შეიცავს უამრავ 

ცნობებს ვაჭართა ქველმოქმედების შესახებ. 
როგორც წესი ლონდონის მერსერთა ვაჭრები ანდერძით გა- 

დასცემდნენ ხოლმე კომპანიას: ძვირფას ნივთებს, ფულს, საცხოვ- 
რებელ სახლებს, მიწებს. გამოყოფდნენ მატერიალურ სახსრებს ქა- 

ლაქში სახლის, ეკლესიის თუ გალავნის მშენებლობასთან დაკავში– 

რებით. ისინი უშუალო მფარველობას უწევდნენ დავრდომილთა 
თავშესაფარს (მოხუცებულთა სახლი) ე.წ. უიტინგტონის კოლეჯს, 
რომელიც დახმარებისათვის ყოველთვის მიმართავდა ვაჭართა 

კომპანიას. ხოლო ეს უკანასკნელი არაერთგზის იხილავდა მათ სა- 
კითხებს თავის კრებებზე. ლონდონელი ვაჭრები დიდ დახმარებას 
უწევდნენ ავადმყიფებს, ობლებს, მარტოხელებს და კომპანიის 

მძიმე მდგომარეობა მყოფ წევრებს. მაგრამ საყურადღებოა ის გა- 

რემოება, რომ ვაჭრები დახმარებას უწევდნენ არა მარტო თავიან- 
თი კომპანიის წევრებს არამედ, საერთოდ გაჭირვებაში მყოფ ქა- 
ლაქის მოსახლეობასაც. 

განსაკუთრებით საყურადღებოა ვაჭართა დაინტერესება 
სწავლა-განათლების საქმით. ამ მხრივ საინტერესოა 1510 წლის 
ერთ-ერთი დოკუმენტი, რომელიც გვაუწყებს, რომ ამ წლის 15 აპ- 
რილს მამასახლისთა და ასისტენტთა კრებაზე მამასახლისებმა 
ტომას სეიმურმა და ტომას ბოლდრიმ განაცხადეს, წმინდა პავლეს 
დეკანტან თავიანთი მოლაპარაკების შესახებ, რომელიც შეეხებო- 
და, გრამატიკული სკოლის დაარსებას წმინდა პავლეს ეკლესიის 
ეზოში. წმინდა პავლეს დეკანი მოხარული იყო კომპანიასთან კავ- 
შირით და სურდა, დაერწმუნებინა ვაჭრები, რომ სკოლის დაარსება 

კარგი საქმე იქნებოდა. მან მოიტანა სია იმ მიწებისა, მათი წლიური 
შემოსავლის აღნიშვნით, რომელთა გადაცემას ითხოვდა სკოლი- 
სათვის. აი, ასლი ამ ბილისა, მიწებია ბეკინ გემშირში: 

1. უესტონ ტიურვილი, წლიური შემოსავალი 21 გირვანქა, 
11 პენსი. 

2. ასტონ კლინტონი – 6 გირვანქა, 17 შილინგი, 6 პენსი, 
3. პშირინგტონი – 7 გირბანქა, 17 შილინგი, 6 პენსი, 
4. კემბრიჯშირში: 4 ბარტონი – 6 გირვანქა, 17 შილინგი, 6 

პენსი 
5, ჰერტფორდშირში: 5 ბარტონი – 8 გირვანქა სულ 35 გირ- 

ვანქა, 11 შილინგი და 9 პენსი (1. 363|. 
ზემოთ მოყვანილ ბილში ჩამოთვლილი იყო მიწები, მათი 

წლიური შემოსავლის მითითებით. 

გაჭართა კომპანიის ნაკისრი ვალდებულება შემდეგია: 
1. ჩვენ წერდნენ ვაჭრები, - უნდა ვუხადოთ წლიურად 50 

გირვანქა. 
2. 2მგირვანქა უნდა გადავუხადოთ ლონდონში არსებულ 

მიწებზე 

3. უნდა დავიცვათ მიწები შაირებში რეპარაციის გადახდი- 
საგან, უკეთუ მას მოითხოვენ მერსერებისაგან 

4. თავის მხრივ დეკანი უმატებს: 10 მარკას ყოველწლიუ- 
დად მათ მიწების შენახვისათვის შაირებსა და ლონდონ- 

ი. 
როცა კომპანია დარწმუნდა, რომ წმინდა პავლეს დეკანი მათ 

მიმართ კარგად იყო განწყობილი, ყოველივე ამაზე დათანხმდა (1. 
363). 

ვფიქრობთ, ამ წყაროდან ყველაფერი ნათელია. უდავოა ვაჭ- 
რები დაინტერესდნენ სკოლის დაარსებით, რომელიც უკვე 1512 
წელს 153 ბავშვისათვის გაიხსნა წმინდა პავლეს ტაძართან სკოლის 
ორგანიზება და მასზე მზრუნველობა იკისრეს მერსერებმა (1. 8: 
211. 109. 

ი ლნდონელ ვაჭართა საქველმოქმედო საქმიანობა დაკავში- 
რებული იყო მათ შეგნებაში მომხდარ ღრმა სოციალურ და ფსიქო– 
ლოგიურ ცვლილებებთან. „ზღვის გაღმა ფართო სავაჭრო საქმია–- 
ნობამ, ახალი ბაზრების გაცნობამ დიდი ცვლილებები შეიტანა ჩა- 
მოყალიბების პროცესში მყოფი ბურჟუაზიის შეგნებაში. ვაჭართა 
შორის ჩნდება დაინტერესება. განათლების, ლიტერატურის მი- 
მართ, ისინი მზრუნველობას იჩენდნენ ქალაქის კეთილმოწყობაზე 
და კორპორაციის წევრების კეთილდღეობაზე” (21 1.109|. 

მერსერთა კომპანია თავის მოღვაწეობაში დიდ ადგილს უთ- 
მობდა ანდერძით ქონების დატოვებას. 1474 წელს ლედი უიჩმა ან– 
დერძით დაუტოვა კომპანიას ძვირფასი ლანგარი, ხოლო მის მეუღ- 
ლეს ყოველ წელს უნდა გაემართა სადილი მისი სულის მოსახსენი– 
ებლად 40 წლის მანძილზე. ამასთანავე ყველა ამ ღვთის მსახურე- 
ბას უნდა დასწრებოდნენ კომპანიის მამასახლისები. გარდა ამისა, 
ლედი უიჩის სურვილით, კომპანიის ორ თაობას უნდა მოეხსენები- 

ნათ მისი სახელი ყოველწლიურ ლოცვებში. ლანგარი კომპანიას 
უნდა შეენახა სამუდამოთ და არავითარ შემთხვევაში (უდავოა, ეს 
ლანგარი იყო კეთილშობილი ლითონისაგან დამზადებული – ი.ბ.) 
არ უნდა გაეყიდათ. გარდა ლანგარისა, საჩუქრებს შორის მოხსენი– 
ებულია: ორი ვერცხლის თასი მოოქრული თავსახურით, რომელიც 
მორთული იყო სხვადასხვა ორნამენტებით (ძვირფასი ინკურსტა- 
ციით), ორი მოოქრული ვერცხლის ტოლჩა, ორი ვერცხლის მოოე- 

რული ტაშტი, სუფთა ვერცხლის გარნიტური ნაყიდი ზღვის გაღმა 
რომელშიც შედიოდა : ორი საწვენე, დიუჟინი ლანგარი და დიუჟინი 
კოვზი II. 285., 211. 60,611. 

გარდა ამისა, კომპანიის მამასახლისები უნდა მოლაპარაკე- 
ბოდნენ ლედი უიჩს მისი სახლის კომპანიისათვის გადაცემის თაო- 
ბაზე, მაგრამ თუ მას სახლის აშენება არ ჰქონდა დასრულებული, 
მაშინ არაფერს ეტყოდნენ მას ამის თაობაზეL1. 280|. 

დოკუმენტში არ ჩანს როგორ გადაწყდა სახლის კომპანიი- 
სათვის გადაცემის საკითხი, მაგრამ ერთი რამ ცხადია: მერსერთა 

კომპანიამ მიიღო ლედი უიჩისაგან დიდძალი ძვირფასი ნივთები, 
ხოლო სანაცვლოდ ლედი უიჩი მოითხოვდა მხოლოდ მისი სულის 
მოხსენებას ლოცვებში (1. 285, 211. 61|. 

მერსერები პუნქტუალურად იცავდნენ ანდერძის პირობის 
შესრულებას. უკეთუ ანდერძის მიხედვით კომპანიას ევალებოდა 
გარდაცვლილის პატივსაცემად წირვის გადახდა, მაშინ ხაზინა გა- 
მოუყოფდა, ხოლმე ყოველწლიურად სახსრებს ანდერძის აღმსრუ- 
ლებელს, რათა შეესრულებინა წირვა. წინააღმდეგ შემთხვევაში 
წირვას იხდიდა ანდერძის აღმსრულებელი თავისი ხარჯით მ(1. 
285). 

1475 წლის 14 მარტს კომპანიის მმართველთა კრებაზე გა- 
მოცხადდა, რომ ვინმე უილიამ ჰინდი კომპანიის მამასახლისებისა- 
გან ყოველწლიურად ღებულობდა გადასახადს – 6 შილინგისა და 6 
პენსის ოდენობით ჯონ აბოტის სულის მოსახსენებლად გამართუ- 
ლი წირვისათვის. გადაწყდა, რომ ამიერიდან „არაფერი არ მიიცემა 
ჩვენგან". არამედ მან თავისი ხარჯით უნდა ჩაატაროს ყველა წირ- 
ვა, როგორც ანდერძის აღმსრულებელმა. 

კრებაზე გადაწყდა, კვლავ შეისწავლონ ჯონ აბოტის ანდერ- 
ძი და თუ მასში დაწერილი იქნებოდა იმის შესახებ, რომ კომპანია 
მიცვალებულს (თავისი ხარჯით) უნდა გადაუხადოს წირვა, მაშინ 
კომპანია გადაიხდიდა სინდისიერად, მაგრამ თუ არ იქნებოდა მოხ- 
სენიებული მაშინ უილიამ ჰინდის უნდა გადაეხადა წირვა თავისი 
ხარჯით (1.93) 

იმავე წლის 22 მარტის დოკუმენტი კი გვაუწყებს ანდერძით 
ფულის გადაცემას კომპანიისათვის. 

მიღებული წესის შესაბამისად კრებაზე ჯონ დონმა კომპანი- 

ას წარმოუდგინა თანხა 240 გირვანქა სტერლინგის ოდენობით, 
რომელიც გარდაცვლილმა მერსერმა რობერტ გრეგორიმ ანდერ–- 
ძით დაუტოვა კომპანიას, რათა ეს თანხა გადასცემოდა მამასახ- 
ლისებს, რომელთაც უნდა დაეხარჯათ აქედან ყოველწლიურად 
ფული შემდეგი საჭიროებისათვის: 

1. მამასახლისებმა უნდა ნახონ წესიერი მღვდელი. მისი სუ- 
ლის მოსახსენიებლად, ანდერძის აგებისათვის ოლდერ- 
მენბერის ეკლესიაში და უნდა გადაუხადონ მას ყოველ- 
წლიურად 6 გირვანქა, 13 შილინგი და 6 პენსი. 

2 ყოველწლიურად რობერ გრეგორისათვის უნდა გადაიხა- 
დონ ამ ეკლესიაში წირვა და დახარჯონ ამისათვის 33 ში- 
ლინგი და 4 პენსი, რომელიც უნდა მისცეს მღვდელს და 

კლერკს. და იყიდონ პური, ლუდი, ღვინო რომ გაუმასპინ- 
ძლდნენ მღვდელს, კლერკს, მერს, ლონდონის კამერჰერს 
და კომპანიის იმ წევრებს რომლებიც მივიდნენ წირვაზე 

ვ. მნათესათვის და სანთლებისათვი, რომელთაც გამოიყე- 
ნებდნენ, უნდა გაეღოთ 20 შილინგი 

რ მერისათვის უნდა გადაეხადათ მისი წირვაზე დასწრები- 
სათვის 6 შილინგი და 8 პენსი. 

5. ქალაქის ციხისთვის, ჩემბერლენისათვის უნდა მიეცათ 3 
შილინგი და 4 პენსი. 
კომპანიის კურიერისათვის უნდა მიეცათ 20 პენსი. 
ღარიბ-ღატაკთა დახმარებისათვის უნდა გამოეყოთ ყო- 
ველწლიური დახმარება 20 შილინგის ოდენობით (I. 93). 

უთ
 

ამრიგად, მერსერთა კომპანია დიდ ყურადღებას უთმობდა 
რელიგიურ დღესასწაულებზე ეკლესიაში მის წევრ ვაჭართა დას- 
წრებას. 

1476 წლის 18 დეკემბერს კრებაზე გადაწყდა, რომ წესის მი- 
ხედვით, კომპანიის ყოველი წევრი თან უნდა ხლებოდა მამასახლი- 
სებს, რათა ქალაქის მერთან ერთად წასულიყვნენ წმინდა პავლეს 
ეკლესიაში მე-12 დღეს და სხვა დღესასწაულებზე. აბრეშუმის მან- 
ტიებში გამოწყობილ მამასახლისებს თვალყური უნდა ედევნები- 
ნათ, რათა წესისამებრ შესრულებულიყო ყველაფერი რელიგიურ 
დღესასწაულებზე. რომლებზეც დასწრება სავალდებულო იყო ჯა- 
რიმის მუქარით. ეს ფაქტი ნათლათ ავლენს, თუ როგორი მნწიშვნე- 

ლოვანი იყო ვაჭრებისათვის ღვთის მსახურება. 
ლონდონელი ვაჭრები განსაკუთრებით თაკილობდნენ, როცა 

გარდაცვლილ ვაჭარს მისი ხელმოკლეობის გამო არ მიასვენებ- 
დნენ ეკლესიაში. ისინი ყველაფერს აკეთებდნენ იმისათვის, რომ 
კომპანიის ყოველი გარდაცვლილი წევრისათვის ღირსეულად აე- 
გოთ წესი და პატივით დაეკრძალად. ეს კარგად ჩანს დასახელებუ- 
ლი დოკუმენტებიდან, რომელშიც შემდეგს ვკითხულობთ: თუ კომ- 

პანიის წევრთაგან ვინმე მოკვდებოდა მაშინ იგი უნდა წაესვენები- 
ნათ ეკლესიაში წესის აგებისათვის, რადგან გახშირდა შემთხვევე- 
ბი, როცა სიღარიბის გამო გარდაცვლილს არ მიასვენებენ ეკლესი- 
აში ეს კი არცხვენდა კომპანიას. „ ამიტომ გადაწყდა (ასეთი რამ 
რომ არ მოხდეს) როცა კომპანიის წევრთაგან ვინმე მოკვდება იგი 
აუცილებლად უნდა წაასვენონ ეკლესიაში. ხოლო, ვინც შეაფერ- 

ხებს (მის გადასვენებას ეკლესიაში) – მან უნდა გადაუხადოს მამა- 
სახლისებს ან ერთ-ერთ მათგანს 3 შილინგი და 4 პენსი. ხაზინაში 
მას უნდა შეეტანა 20 პენსი, ხოლო ეს თანხა კი უნდა დარიგებოდა 
იმათ, ვინც წაასვენებდა მიცვალებულს ეკლესიაში“ (1. 95). 

ასეთი ჰუმანიტარული აქტის გვერდით, კომპანიას მკაცრი 
განაჩენი გამოჰქონდა მათ მიმართ, ვინც ვალგადაუხდელი მოკ- 
ვდებოდა. ასეთ შემთხვევაში მიცვალებულს, თუნდაც ის მამასახ- 
ლისი ყოფილიყო, ეკლესიის გარეთ დატოვება ელოდა. მის ნათელ- 
საყოფად მივმართავთ წყაროს. ერთ-ერთ მამასახლის როჯერ ბე- 
ისფორთს ჰქონდა ვალი 20 მარკის ოდენობით. მან ეს თანხა თავის 
სიცოცხლეში ვერ გადაიხადა, გარდაიცვალა და დარჩა ვალი. მისმა 
მეუღლემ საერთოდ უარყო ამ ვალის არსებობა. მაშინ მერსერთა 
კორპორაციამ გამოიტანა გადაწყვეტილება, ვინც თავის დროზე 
არ გადაიხდიდა ვალს ორმაგად დააჯარიმებდნენ, ხოლო ბეისფორ- 
დის ცხედარი არავის არ უნდა წაესვენა ეკლეხაში და არ მიეცილე- 
ბინა საფლავამდე, წინაარმდეგ შემთხვევაში დამრღვევს დააჯარი- 
მებდნენ 10 გირვანქა სტერლინგით. მაშინ ბეისფორდის ანდერძის 
ერთ-ერთი შემსრულებელი და მისი სიძე მივიდნენ და დაპირდნენ 
ამ ვალის (20 მარკა) გადახდას. კორპორაციამ მხოლოდ ამის შემ- 
დეგ დართო ნება დაესაფლავებინათ იგი (1. 436, 211.82|). 

ეს დოკუმენტი, გარდა იმისა, რომ ადასტურებს ზემოთ გაკე- 
თებულ დასკვნას, ასევე გვისურათებს, თუ რამდენად დიდი სასჯე- 
ლი იყო ეკლესიის გარეთ მიცვალებულის დატოვება, რასაც მიმარ- 
თავდნენ უკიდურეს შემთხვევაში, მაგალითად როცა გარდაცვლი- 
ლის ვალი არ იქნებიდა დაფარული. ამიტომ ყველა ღონეს ხმარობ- 
დნენ გარდაცვლილის ახლობლები ჯერ გადაეხადათ ვალი და შემ– 
დეგ მიცვალებულისათვის წესისამებრ მიეგოთ პატივი. რაც შეეხე- 
ბა კომპანიას მას სამარცხვინო საქმედ მიაჩნდა მიცვალებულის ეკ- 
ლესიის გარეთ დატოვება; აღნიშნული მკაცრი გადაწყვეტილების 
შედეგი კარგად ჰქონდა კომპანიას გათვლილი. მას შესანიშნავად 
ესმოდა, რომ არავინ მორწმუნეთაგანი არ დაეტოვებდა თავის მიც- 

ვალებულს დაუსაფლავებელს და იძულებული იქნებოდა, ბოლის- 
დაბოლოს შეესრულებინა კომპანიის მოთხოვნა. 

1481 და 1501 წლებით დათარიღებული დოკუმენტები გვაუწ- 
ყებენ კომპანიისათვის მერსერთა მიერ ანდერძით ძვირფასი ნივ- 
თებისა და ფულის დატოვების შესახებ. 

1481 წლის 18 მარტს მერსერთა საერთო კრებაზე წაიკითხეს 
მემორანდუმი საიდანაც ირკვევა, რომ ლონდონის ყოფილი ოლ- 
დერმენი და მერსერი ტომას ილომი გარდაიცვალა და კომპანიას 
ანდერძით დაუტოვა 5 გირვანქა სტერლინგის ღირებულების ძვირ- 
ფასი თასი. იგი განკუთვნილი იყო საკურთხევლის მოსართავად 
ილომის საფლავის ზემოთ მერსერთა კუთვნილ წმინდა ტომასის 
სამლოცველოში. ანდერძის აღმსრუბლებლებს მაისის ბოლო დღეს 
უნდა გადაეცათ ეს ნაანდერძევი ოლდერმენ ტეიტუსისათვის და 
შერიფ ოლდერმენ ჯონ ფიშერისათვის და მამასახლისებისათვის – 
ნიკლას ოლივენ ტეიტუსისა და ტომას ჰორუსათვის გადასცემ ნივ- 
თებს შეადგენდა: ვერცხლის თასი, ძვირფასი თვლებით მოროქჭვი- 
ლი 26 უნციის წონის ვერცხლის ჯვარი, რომლის თითო უნციის ღი- 

რებულება იყო 4 შილანგი (1. 286. 
გარდა ამისა, ანდერძის აღმსრულებელმა თავიანთი ნებით 

მიართვეს მამასახლისებს მღვდლისათვის გადასაცემად: წითელი 
სატინის სამოსელის კომპლექტი, რომელიც უნდა ჩაეცვა მღვდელს 
გარდაცვლილის პატივსაცემად გადახდილი პანაშვიდის დროს. სა- 
მოსელი, როგორც სხვა ნაანდერძევი, უნდა შეენახათ სამლოცვე- 

ლოში, სამოსელის ღირებულება შეადგენდა 5 მარკას, ანდერძის 
აღმსრულებლებმა გადასცეს მამასახლისებს სამოსელის კარგად 
შენახვისათვის 26 შილინგისა და 11 პენსის ღირებულების ყუთი მე- 
მორანდუმის ასლი გადაეცა ანდერძის აღმსრულებლებს. II. 286I. 

მერსერები ანდერძით დატოვებული თანხიდან გარკვეულ 
სახსრებს გამოყოფდნენ ხოლმე მოცვალებულის კატაფალკის მო- 
სართავად. უფრო მეტიც, როცა დაამზადებდნენ ახალ მდიდრულ 
კატაფალკს, ძველს გადასცემდნენ სხვებს, კომპანიის გარეთ მყოფ 
პირებს, რომელთაც არ ჰქონდათ კატაფალკის შეძენის საშუალება. 
ამას ისინი აკეთებდნენ უსასყიდლოდ (LI. 294|. 

1501 წლის 25 სექტემბრის დოკუმენტი გვამცნობს, რომ, ოს- 
ტატმა გარდინერმა გარდაცვალების წინ დაუტოვა კომპანიას, ან- 
დერძით 20 მარკა. თანხმობის შემდეგ კომპანიამ შეატყობინა მის 
მეუღლეს, რომ მამასახლისები შეასრულებდნენ ანდერძს: უნდა 
ეყიდათ შავი მდიდრული კატაფალკის გადასაფარებელი, რომელ- 

ზეც უნდა დაედოთ მიცვალებულის იარაღი. ასევე გადაწყდა, რომ, 
როცა დაამზადებდნე6 ახალ კატაფალკს, მაშინ ძველი მიეცათ და- 
საკრძალავად კომპანიის არა წევრებისათვის, (საფიქრებელია ღა- 
რიბებისათვის – ი.ბ.) |1. 249). 

მერსერები იმდენად მდიდარი ვაჭრები იყვნენ, რომ კომპანი- 
ას ანდერძით სახლსაც კი უტოვებდნენ, მაგრამ ამავე დროს ით- 
ხოვდნენ გარკვეული პირობების შესრულებას. ამ მხრივ ყურადღე- 
ბას იმსახურებს 1505 წლის 18 ივნისით დათარიღებული დოკუმენ- 
ტი, რომელიც გვაცნობს, რომ მერსერებმა ჯონ უენდმა კომპანიას 
ანდერძით დაუტოვა თავისი სახლი ჩიპსაიდში (ლონდონის რაიო- 
ნი), რომელშიც ამჟამად ცხოვრობდა მებაკალეე ბატერი. ანდერძის 

პირობით, კომპანიას უენდის ვაჟისათვის უნდა ეხადა ყოველთვიუ- 
რი პენსია მთელი მისი სიცოცხლის განმავლობაში. კომპანიამ ან- 
დერძის პირობა შეასრულა (1. 266|. 

1508 წლის 12 აგვისტოს დოკუმენტში კი საუბარია იმის შესა- 
ხებ, რ“იმ მერსერთა მამასახლისმა ჯონ ტეიტმა კომპანიას აცნობა 
შემდეგი: არის ერთი ახალგაზრდა, რომელიც ფიქრობს, მერსერთა 
კორპორაციას გადასცეს თავისი საცხოვრებელი სახლი, იმ პირო- 
ბით, თუ კომპანია მისი გარდაცვალების შემდეგ ჩაატარებს ყო- 
ველწლიურად მის მოსაგონად და პატივსაცემად წირვას, რისთვი- 
საც დაიხარჯებოდა 30 შილინგი. ამ საკითხის შესახებ გადაწყდა, 
რომ ნდობით აღჭურვილი პირები: ჯონ ალენი, რიჩარდ ბერნი, უი- 
ლიამ ბურვილი, ჯონ კიმი და ბერჯემინ დიგბი უნდა მისულიყვნენ 
ამ სახლის სანახავად და ყოველივე უნდა მოეხსენებინათ კომპანი- 
ის მამასახლისებისათვის (I. 316). 

ამგვარად, მოტანილი დოკუმენტები საკმაო ფაქტებს გვაძ- 
ლევენ მერსერთა ანდერძის შინაარსა და მათ ქონებრივ სამდიდრე- 
ზე. რაც შეეხება კონკრეტულ ფაქტს, ანდერძით დატოვებული სახ- 
ლის შემოწმებაზე, კარგად გვიჩვენებს კომპანიის წინდახედულ 
მოქმედებას. მას აინტერესებდა, რას წარმოადგენდა ეს სახლი და 
რამდენად აკმაყოფილებდა ანდერძის პირობებს. 

მერსერთა კორპორაციის ვაჭართა მიერ კომპანიისათვის ან- 
დერძით ქონების დატოვება ერთეული შემთხვევა როდი იყო. ამის 
შესახებ წყაროებში ცნობები უხვად მოგვეპოვება. მაგალითად, 
1512 წლის 21 მარტს რობერტ იმბერმა ანდერძით დაუტოვა კომპა- 
ნიას ვერცხლის სამარილე და მოოქრული თავსახურიანი ვერ- 
ცხლის თასი, 63 უნციის წონისა. იგი მოიტანა ანდერძის აღმსრუ- 

ლებელმა, მერსერმა ჯონ ალენმა და ჩააბარა მერსერთა კომპანიის 
საცავში მამასახლისებს (1. 409|. 

1521 წლის 29 აპრილით დათარიღებულ დოკუმენტში საუბა- 
რია მერსერთა მიერ კომპანიისათვის ანდერძით ფულის გადაცე- 
მის შესახებ. მასში ჩაწერილია: მამასახლისებმა განაცხადეს: კორ- 
პორაციის წევრი ითხოვს გაცნობოთ იმის შესახებ, რომ იგი უძ- 
ღვნის საჩუქრად კომპანიის ხაზინას 300 გირვანქა სტერლინგის 
ოდენობის თანხას შემდეგი პირობით: კაპელანმა წესი უნდა აუგოს 
მის სულს. სია მისი მეგობრებისა, რომლებიც ჩაწერილნი იქნებოდ- 
ნენ მოსახსენებელთა შორის, უნდა დადონ იქ, სადაც აწარმოებს 
კაპელანი ღმრთის მსახურებას. კაპელანს ჯამაგირი უნდა დაუწეს- 
დეს წელიწადში 6 გირვანქის, 13 შილინგისა და 4 პენსის ოდენო- 
ბით. წირვა უნდა ჩატარდეს მერსერთა სამლოცველოში, ხოლო 
ვინც დაესწრება ამ ლმრთისმსახურებას, უნდა დაურიგდეს და გაუ- 
ნაწილდეს მათ 10 შილინგი. 

უიტინგტონის კოლეჯის (დავრდომილთა თავშესაფარი) ღა- 
რიბებს, რომელნიც ილოცებენ, გარდაცვლილის სულისათვის უნ- 
და მიეცეს შეწირულობა 6 შილინგი და 8 პენსის ოდენობით. გადაწ- 
ყდა, რომ ეს ანდერძი დაემტკიცებინათ საერთო კრებაზე (1. 529|, 

ამრიგად, როგორც ვხედავთ, მერსერთა კორპორაციის წევ- 
რი ვაჭარი ანდერძით უტოვებდა ფულს კომპანიას მისი გარდაცვა- 
ლების შემდეგ გარკვეული პირობის შესრულების მოთხოვნით: სა- 
ინტერესოა, რომ ანდერძში გათვალისწინებულია დახმარება (10 
შილინგი) იმათ მიმართ, ვინც დაესწრება მის პატივსაცემად გამარ- 
თულ წირვა-ლოცვას და ასევე ყურადღების გარეშე არ არიან და- 
ტოვებულნი დავრდომილთა თავშესაფარის ღარიბები, რომელთაც 
უნდა მისცემოდათ გარკვეული თანხა (6 შილინგი და 8 პენსი). აქ 
განსაკუთრებულ ყურადღებასა და აღტაცებას იწვევს ვაჭართა 
მზრუნველობა ღარიბებისადმი, რომელიც ძალზე საგულისხმოა 
ჩვენი დროისათვისაც. 

მერსერთა ქველმოქმედება იფარგლებოდა არა მხოლოდ თა- 
ვიანთი კომპანიის წევრებზე, არამედ მათი მზრუნველობა ვრცელ- 
დებოდა ქალაქის მოსახლეობაზეც. ამის მაგალითად გამოდგება 
შემდეგი ფაქტები. 1520 წელს პურის მოუსავლიანობის გამო, როცა 
სიტიში მოსალოდნელი იყო შიმშილობა, მერსერთა კორპორაციამ 
იმსჯელა და ერთსულოვნად დაუჭირა მხარი ლორდ-მერის, ოლ- 
დერმენისა და თემთა საბჭოს გადაწყვეტილებას სახსრების გამო- 
ყოფის შესახებ, რათა შეეძინათ პროდუქტები და თავიდან აეცილე- 

ბინათ მოსახლეობის შიმშილობა (1. 510). ამ მხრივ საინტერესოა 
1520 წლის 16 ოქტომბრის დოკუმენტი, რომელიც გვაუწყებს, რომ 

ლორდ-მერის დავალებით სიტიში შიმშილობის აღსაკვეცად, დაუ- 
ყოვნებლივ მიეღოთ ზომები ქალაქის მოსახლეობის პროდუქტე- 
ბით უზრუნველსაყოფად. ამ მიზნით გადაწყდა, რომ სიტიში დაე- 
ბეგრათ სხვადასხვა კორპორაციები და სახელოსნოები 1000 გირ- 
ვანქა სტერლინგამდე II. 510|. 

მამასახლისების ბრძანებით, მერსერთა კორპორაციის ყო- 
ველ წევრს უნდა გადაეხადა ეს ნებაყოფილობითი გადასახადი. მე- 
რის, ოლდერმენისა და თემთა საბჭოს მიერ კორპორაცია უნდა და- 
ბეგრილიყო 180 გირვანქა სტერლინგის თანხით. ამასთანავე ეს 
თანხა უნდა მიეცათ წმინდა ედუარდის მეორე დღეს. ამ თანხის და- 
საფარავად კომპანიის მამასახლისებს უნდა გადაეხადათ 1521 
წელს 40 გირვანქა სტერლინგი, ხოლო 1522 წელს კიდევ 40 გირვან- 
ქა სტერლინგი წმინდა ედუარდის დღისათვის. მამასახლისთა ასის- 
ტენტებს უნდა გადაეხადათ თითოს 26 შილინგი და 8 პენსი. გილ- 
დიის ყოველ წევრს 16 შილინგი და 8 პენსი, ხოლო თავისუფალ ვაჭ- 
რებს, თითოს 8 შილინგი და 4 პენსი. (1. 5101I. 

როგორც, ირკვევა, გადასახადის გადახდა შეეხო მერსერთა 
კირპორაციის ყველა წევრს, მათ შორის მამასახლისებს და მათ 
ასისტენტებს. კორპორაციის წევრთაგან არავის განუცხადებია 
უარი სიტის მოსახლეობის დახმარების გაღებაზე, რაც ადასტუ- 
რებს მათ მაღალ შეგნებასა და ქველმოქმედებაზე ზრუნვას. 

ლონდონელი ვაჭრები, განსაკუთრებულ მზრუნველობას 
იჩენდნენეკლესიის მშენებლობაზე. 1502 წლის 7 დეკემბერს დად- 
გინდა, რომ მერსერთა კომპანიას უნდა გადაეხადა ეკლესიის მშე- 
ნებლობაზე 66 გირვანქა სტერლინგი, 13 შილინგი და 4 პენსი. აქე- 

დან 33 გირვანქა, 6 შილინგსა და 8 პენსს, ესე იგი ნახევარს იხდიდა 
კომპანიის ხაზინა, ხოლო დანარჩენი თანხა უნდა განაწილებული- 
ყო კომპანიის წევრებს შორის. ამ საქმისათვის კომპანიამ, გამოყო 
შემდეგი პირები: როჯერ ბურჩერი, უილიამ ლემბერდი, რობერტ 
ოკბორნი, ჯონ ესტონი და ტომას ტანსტელი, რომელთაც თვალყუ- 
რი უნდა ედევნებინათ თანხის შეკრებისათვის (1. 257; 211. 62). 

აქვე ისიც უნდა აღინიშნოს, რომ ლონდონელი ვაჭრები ნება- 
ყოფილობით, თავიანთი სურვილით, ანაწილებდნენ კომპანიის წევ- 

რებზე ეკლესიის მშენებლობისათვის შესაკრებ თანხებს. 
ლონდონის მერსერთა კომპანიის ვაჭრებს მხედველობის 

არედან არ რჩებოდათ სკოლებზე ზრუნვა. მათ არა მარტო დაარ- 

108



სეს წმინდა პავლეს ტაძართან სკოლა (1512 წ), არამედ ფიქრობ- 
დნენ სკოლის სასწავლო – აღმზრდელობით საქმიანობაზეც. მათ 
თვითონ შეადგინეს სკოლის „წესები“. 1512 წელს კომპანიამ დაამ- 
ტკიცა ორდონანსების წიგნი, რომელიც არეგულირებდა სკოლის 
წესებს. 1523 წლის 16 ივნისს კომპანიამ დაადგინა; წმინდა პავლეს 
სკოლის წინამძღვარმა გამოაცხადა უკმაყოფილება იმის გამო, 
რომ სკოლა იყო გადატვირთული მოწაფეებით, განსაკუთრებით 
პროვინციიდან ჩამოსულებით. გადაწყდა: მეურვეებს უნდა დაეთ- 
ხოვათ სკოლიდან ყველა ზედმეტი მოწაფე და მოითხოვეს, რომ წი- 
ნამძღვარს ზუსტად დაეცვა, ორდონონანსის მიხედვით მოსწავლე- 
თა ოდენობა (1. 568). 

როგორც ჩანს, წმინდა პავლეს ტაძარს ბევრი მოწაფე მოაწ- 

ყდა. რამდენადაც ორდონანსის მიხედვით განსაზღვრული იყო 
მოსწავლეთა ოდენობა, ზედმეტი მონაფის მიღება იკრძალებოდა. 

ახლა შევეხოთ ლონდონის მერსერთა კორპორაციის ერთ არ-– 
სებით ნიშანს. როგორც ზემო თქმულიდან ჩანს, მერსერთა კორპო- 
რაცია წარმოადგენდა რელიგიურ ძმობას. კომპანიის წევრებს თა- 
ვიანთ მოვალეობად მიაჩნდათ, დახმარება გაეწიათ გაჭირვებაში 
მყოფი ამხანაგისათვის. უნდა ეკისრათ დაავადებული წევრის მოვ- 
ლა, ხოლო კომპანიის წევრის სიკვდილის შემთხვევაში – მისი პატი- 
ვით დაკრძალვა, მისი ქალიშვილების გათხოვება, ვაჟებისათვის 
მამის ადგილის უზრუნველყოფა, მოხუცებისა და ობლების მიმართ 
დახმარება. მაგრამ, ამასთანავე, კომპანიის წევრები უმეტესად ეხ- 
მარებოდნენ თავიანთი გილდიის წევრებს. იყო ისეთი შემთხვევაც, 
როცა კომპანია უარს აცხადებდა დახმარებაზე. მაგალითად ვინმე 
ჯონ მაუტენმა სთხოვა მერსერთა კომპანიას, მატერიალური დახ- 
მარება, მაგრამ რადგან იგი არ იყო კომპანიის წევრი, მას უარი უთ- 
ხრეს (1. მ244). აქვე ისიც უნდა აღინიშნოს, რომ ასეთი რამ ძალიან 
იშვიათად ხდებოდა. „ნიუბოლდის წიგნში" მოცემულია მხოლოდ 
ერთადერთი ასეთი შემთხვევა. იმ ვითარებაში თუ მერსერთა კომ- 
პანიის წევრი დაავადდებოდა, დასუსტდებოდა ან მიიღებდა ტრამ- 
ვას სამსახურში და ვერ შესძლებდა თავისი სამუშაოს შესრულე- 
ბას, კომპანია აწესებდა მისთვის ყოველწლიურ დახმარებას |I. 
219|. 

ამ მხრივ საყურადღებოა 1491 წლის 23 სექტემბრის დოკუ- 
მენტი, რომელშიც ვკითხულობთ; „ჩვენი კომპანიის ხურომ რიჩარდ 
ტორნტონმა ხანგრძლივი და თავდადებული სამსახური გასწია და 
მნიშვნელოვანი წვლილი შეიტანა ჩვენი კომპანიის აყვავებაში, ამ- 

ჟამად იგი დასუსტდა და, შეიძლება ავადაც კი გახდეს. ამოტომ 
კომპანია აწესებს მისთვის ყოველწლიურ დახმარებას 4 ან 5 მარ- 
კას, ხოლო როცა იგი ვეღარ შესძლებს შასრულოს ის სამუშაო, რო- 
მელსაც ახლა აკეთებს, მაშინ კომპანიამ, შეძლებისდაგვარად, შე- 
ასრულებს მის სათხოვარს. 

კომპანია დათანხმდა და გადაწყდა, რომ თუ იგი ავად გახდე- 
ბოდა, დასუსტდებოდა ან მიიღებდა ტრამვას სამსახურში და ვერ 
შესძლებდა სამუშაოს შესრულებას, მაშინ დაწესდებოდა მისთვის 
ყოველწლიური დახმარება 53 შილინგი და 4 პენსი, ამასთანავე ყო- 
ველ კვარტალში მას გადაუხდიდნენ 13 შილინგსა და 4 პენსს, მთე- 
ლი მისი სიცოცხლის განმავლობაში (1. 220; 211. 112). 

ცხადია, იმ ხანად, როცა არავითარი სოციალური დაცვა არ 
არსებობდა სახელმწიფოში, კომპანიის ასეთი დიდი მზრუნველობა 
მისი დამსახურებული წევრის მიმართ, გარდა მოწონებისა, მეტ- 
ყველებს საზოგადოებრივ სტრუქტურაზე კომპანიის გადამწყვეტ 
გავლენაზე. მოვლენების მსვლელობა ასეთ სურათს იძლევა. მერ- 
სერთა კომპანიამ სპეციალურად დაავალა ნდობით აღჭურვილ პი- 
რებს დახმარება გაეწიათ მოხუცებისა და ავადმყოფებისათვის 1. 
42). მერსერი რობერტ ჰარვეი დაავადდა და კომპანიისაგან ითხოვა 
დახმარება. მიიღეს რა მხედველობაში ის, რომ მას ჰქონდა კარგი 
სახელი, კომპანიამ დაუნიშნა მას ყოველწლიურად 20 პენსი |1. 570; 
2511. 112|. 

ასევე დაეხმარებოდა კომპანია თავის გაღატაკებულ წევ- 
რებს. 1524 წელს ტომას რებიტმა მერსერთა კრებას წარუდგინა 
თხოვა, რომ მისთვის და მისი ცოლშვილისათვის გაეწია მატერია- 
ლური დახმარება; (როგორც ჩანს, იგი კვების ფულს ითხოვდა) რე- 
ბიტი გამოიძახეს მერსერთა საერთო კრებაზე და მან თვითონ, პი- 
რადად, გადასცა თავისი თხოვნა კომპანიას. როცა იგი წავიდა სახ– 
ლში კრებამ, მიიღო რა მხედველობაში მისი სიღარიბე გამოუყო მას 
დახმარება. კვარტალურად 10 შილინგი დაწყებული მომავალი შო- 
ბიდან, სანამ ისურვებდნენ და ამას საჭიროდ ჩათვლიდნენ კომპა- 
ნიის მამასახლისები II. 6901. 

ეს ფაქტი ყურადღებას იქცევს იმ მხრივ, რომ მერსერთა კომ- 
პანიაში ყოფილან გაღარიბებული ვაჭრებიც, რომელთაც მატერია- 
ლურად დახმარებას უწევდნენ კომპანიის შეძლებული წევრები. 

მერსერები მატერიალური დახმარებას უწევდნენ თავიანთ 
გარდაცვლილი წევრების ქვრივებს. 1525 წლის 14 დეკემბერს კრე- 
ბაზე გამოცხადდა, რომ შობის დღეს დახმარება გაუწიოს მერსერ 

რიჩარდ ჯონსის ქვრივს ალისა ჯონსს 6 შილინგისა და 8 პენსის 
ოდენობით. ამავე კრებაზე გამოცხადდა, რომ რობერტ ჰარვეი, 

გარდა ყოველკვირეული 200 პენსის დახმარებისა, ქრისტესშობის 
დღეს მიიღებდა ერთდროულ დახმარებას 20 შილინგს, რადგან იგი 
ძალიან ავად იყო და, საფიქრებელია, დიდხანს ვეღარ იცოცხლებ- 
და (1. 709; 211. 112). 

1526 წლის 12 დეკემბრის დოკუმენტში აღნიშნულია, რომ 

მერსერ უილიამ ბურვილს, რომელიც „ახლა გაღატაკდა“, უნდა მი- 
ეცეს მატერიალური დახმარება 4 შილინგი კვირეულად, შობის 
დღიდან. გარდა ამისა, მას მიეცემოდა ყველა ის ფული, რომელსაც 
მიიღებდა კომპანია ჯარიმებიდან, იმათგან ვინც დაარღვევდა დის- 
ციპლინას ან არ დაესწრებოდა კრებას და დაჯარიმდებოდა II. 
743). 

როგორც ჩანს, კომპანია ამით ორ საქმეს აკეთებდა. ერთი 
მხრივ ხელს უწყობდა კომპანიის დისციპლინის განმტკიცებას და 
მეორე მხრივ, მზრუნველობას იჩენდა გაღარიბებულ ვაჭრებზე. 

საყურადღებოა მერსერთა მზრუნველობა ობლებზე. 1519 
წელს, როცა მერსერები იხილავდნენ ლორდ-მერისა და ოლდერმე- 
ნის ბილს, იქ ერთ-ერთ მუხლში საუბარი იყო იმის შესახებ, რომ სა- 
ქონელი, რომელიც ეკუთვნოდა ობლებს, უნდა მიეტანათ სიტის 
კანტორაში ფულად ან ფაქტურად და მოგება მათი საქონლიდან 

უნდა მოხმარებოდა ლორდ-მერს და ოლდერმენებს, რომლებიც შე- 

იკრიბებოდნენ საბჭოში. შემდეგ მოგება უნდა მოხმარებოდა მე- 
რის, შერიფებისა და მათი მსახურების ჰოლის მშენებლობას, ამაზე 
მერსერთა კორპორაციის მამასახლისებმა განაცხადეს, რომ თუ ეს 
მუხლი განხორციელდებოდა, მაშინ ობლები ჩავარდებოდნენ უკი- 
დურეს მდგომარეობაში, რაც არ იქნებოდა სამართლიანი მოქმე- 
დება ობლების მიმართ (I. 481|., ნათელია, აქ მერსერები გამოვიდ- 
ნენ ობლების ინტერესების დამცველებად. 

ლონდონის მერსერთა და ვაჭარ-ავანტიურისტთა კომპანია 
სპეციალურად შეიკრიბა იმისათვის, რომ მკაცრად გაეფრთხილე- 
ბინა თავისი წევრები, რომ არ აჰყოლოდნენ ჭორებს და ბოროტ 
ხმებს მეფის წინააღმდეგ, რაც უარყოფით შედეგს მოუტანდა კომ- 
პანიას. დოკუმენტის ენით რომ ვთქვათ, „ბოროტი ადამიანების მი- 

ერ გავრცელდა ხმა, რომელიც სახელს უტეხს მეფეს (აქ იგულის- 
ხმება ინგლისის მეფე რიჩარდ!III), რომ თითქოს მან მოწამლა თავი- 
სი ცოლი, რათა დაქორწინებულიყო ლედი ელისაბედზე, თავისი 
ძმის (ედუარდ IV––ის ) უფროს ქალიშვილზე. ლორდ-მერის, ოლ- 

დერმენისა და სამეფო ლორდების თანდასწრებით გუშინ. გრეიტ 
ჰოლში, მეფემ უარყო ეს ბინძური ხმები, რომ იგი სრულიად არ აპი– 

რებდა ასეთნაირად დაქორწინებას, დიდ მწუხარებას განიცდიდა 
ცოლის ( გარდაცვალების) გამო და - გააფრთხილა ყველა, ვინც 
ავრცელებდა მსგავს ხმებს, ჩასგამდა ციხეში. გარდა ამისა, უბრძა- 
ნა მერს გამოეძახა კომპანიის მამასახლისები და გადაეცა მათთვის 
მისი უკმაყოფილება" (1. 173). როგორც ჩანს, ხმები გავრცელდა 

კომპანიის ვაჭრებს შორისაც. 
უფრო მეტიც მერსერთა კომპანიის ვაჭართა პატივისცემა 

იმდენად დიდი იყო მეფის ხელისუფლების მიმართ, რომ მასთან შე- 
სახვედრად კომპანია სპეციალურად ემზადებოდა ხოლმე. ხაზინი– 
დან გამოყოფდა სახსრებს ცხენოსანთა ახალი ტანსაცმლის შესა- 
ძენად, ასევე განსაზღვრავდა თუ როგორი ფერის ტანსაცმელი ჩა- 
ეცვათ. აღნიშნული საჭიროებისათვის ვაჭრები არ იშურებდნენ 
სახსრებს და ამ შეხვედრის სწორი ორგანიზებისათვის კრებაზე 
ღებულობდნენ ორდონანსებს. 

1475 წლის 11 სექტემბერს მერსერთა კომპანიის კრებაზე გა- 
დაწყდა, რომ მათ მამასახლისებს ასისტენტებთან ერთად უნდა გა- 
მოეყოთ კომპანიიდან 40 კაცი, რათა ისინი წასულიყვნენ, ლორდ- 
მერთან ერთად, მეფესთან შესახვედრად. ამისათვის მამასახლი- 
სებს უნდა მიეღოთ ორდონანსები და რეკვიზიტი კომპანიიდან. ე.ი. 
კომპანია მოითხოვდა ვაჭრებისაგან მეფის პატივისცემას. 

ვაჭრები ერთსულოვნად დათანხმდნენ შეესრულებინათ მე- 
ფის თხოვნა და უზრუნველეყოთ მისთვის განსაკუთრებული დაც- 
ვა მაშინ, როცა მასთან ცხადდებოდნენ უცხოელი ელჩები. 

1477 წლის 27 ივნისს მერსერთა კრებაზე გადაწყდა, რომ 
რადგან ინგლისში ჩამოვიდნენ საფრანგეთისა და შოტლანდიის 
ელჩები, მეფეს სურდა ჰყოლოდა დიდი დაცვა განსაკუთრებით 
კარგად ჩაცმული შვილდოსნებისაგან შემდგარი. ლორდ-მერის 
განკარგულებით კომპანიის მამასახლისები უნდა გამოცხადებუ- 
ლიყვნენ ერთნაირ ცისფერ კამზოლებში გამოწყობილნი. 

მერსერთა საერთო კრებაზე გადაწყდა, რომ ყოველი ცხე- 
ნოსნის აღჭურვილობისათვის კომპანიის მიერ გამოყოფილიყო 40 
შილინგი, ხოლო ფული უნდა შესულიყო მერსერთა ხაზინაში. დაი- 
ნიშნა ოთხი პირი: რობერტ უესტონი, რიჩარდ ტვიგი, უილიამ უაი– 
ტი და რიჩარდ გოული, რომელთაც დაევალათ გადასახადის აკრე- 
ფა. 

ასევე გადაწყდა, რომ ლივრეის ყოველი წევრი, რომელიც და- 
ნიშნული იყო ცხენოსნად მეფესთან შესახვედრად, უნდა ყოფილი- 
ყო ჩაცმული ახალ ტანსაცმელში, ისეთში როგორსაც დააწესებდა 
მათი კომპანია. აღნიშნული წესის დარღვევისათვის უნდა გადაე- 
ხადათ ჯარიმა – 13 შილინგი და 4 პენსი. 

ორდონანსის მიხედვით, დანიშნულ დღეს, როცა თავს მოიყ- 
რიდნენ ქალაქში ცხენოსნები, მათ უფლება არ ჰქონდათ არც ერთ 
წუთს დაეტოვებინათ მამასახლისები. უნდა დარჩენილიყვნენ მათ- 
თან, სანამ მამასახლისები არ დაითხოვდნენ მათ. დარღვევისათვის 
დაწესებული იყო ჯარიმა 13 შილინგი და 4 პენსი. 

ორდონანსის ძალით, ცხენოსანთა ტანსაცმელი უნდა ყოფი- 
ლიყო მოწითალო-მოყავისფრო ფერისა, ხოლო ქუდები შავი და უნ- 
და წასულიყვნენ მეფესთან შესახვედრად ორი კაცის წყობით (1. 
88). 

ამრიგად, კომპანიას განსაზღვრული ჰქონდა მეფესთან შეხ- 
ვედრის ეტიკეტი. მისი ძირითადი მიზანი, ჩვენი აზრით ის გახ- 
ლდათ, რომ ვაჭრობის სწორ ორგანიზაციასთან ერთად შექმნილი- 

ყო ინგლისელ ვაჭრებზე მორალური თვალსაზრისით ცივილური 
წარმოდგენები. ცხადია, ამით კომპანიაზე მაღალი ავტორიტეტი 
შეიქმნებოდა, რომელიც ისევ და ისევ მის მატერიალურ კეთილ- 
დღეობაზე მოახდენდა გავლენას. 

კომპანიის მაღალ ავტორიტეტზე მეტყველებს შემდეგი ფაქ- 
ტიც. მეფე ედუარდ IV–ის გარდაცვალებასთან დაკავშირებით მერ- 
სერთა კორპორაციამ ერთსულოვნად გამოყო ცხენოსნები მეფის 
ცხედრის გასაცილებლად. ამ მხრივ საინტერესოა 1483 წლის 24 აპ- 
რილის დოკუმენტი, რომელშიც ჩაწერილი იყო, რომ ლონდონის 
ავანტიურისტთა კრების გადაწყვეტილებით, ყოველი კორპორაცია 
ერთნაირ მუქ-ბორდოსფერ ტანსაცმელში უნდა გამოცხადებული- 
ყო დანიშნულ დროს ჰარნსეის პარკში, რათა დახვედროდნენ მეფის 
ცხედარს. ამისათვის მერსერთა კორპორაციამ გამოყო 13 შილინსი 
და 4 პენსი. ასევე გადაწყდა, რომ ცხენოსნებს თან უნდა გაჰყო- 
ლოდნენ მსახურები, რომელთა ეკიპირებაზე მერსერთა ხაზინამ 
გაიღო გარკვეული თანხა. გადაწყდა, რომ ვინც თავის დროზე იყო 
მამასახლისი და ახლა არ მიდის მეფის ცხედრის შესახვედრად, უნ- 
და გადაიხადოს ჯარიმად ცხენოსანთა აღჭურვილობაზე 8 შილინ- 
გი და 4 პენსი, ხოლო დანარჩენები, ვინც კომპანიის წევრთაგან არ 
მივიდოდა მეფის ცხედრის შესახვედრად, იბეგრებოდა 6 შილინ- 
გით. მაღაზიებისა და დუქნების მფლობელი თავისუფალი ვაჭრები 

იხდიდნენ 2 შილინგს და 7 პენსს. შეგროვილი თანხა უნდა მიეტა- 
ნათ ორშაბათს მამასახლისებისათვის. წინააღმდეგ შემთხვევაში 
გადაიხდიდნენ ორმაგს (1. 147). 

მერსერთა კორპორაციისათვის უკვე ტრადიციად იქცა მე- 
ფესთან შეხვედრა და მისი დიდი პატივით მიცილება სასახლემდე, 
ამას ადასტურებს 1492 წლის 19 ნოემბრის დოკუმენტი. აი, რას 
ვკითხულობთ მასში: რადგან მეფე ჰენრი VII ბულონის აღების შემ- 
დეგ ბრუნდებოდა ქალაქ კალეში, იგი უნდა წავიდეს ლონდონში, 
მერსერთა კორპორაციამ გადაწყვიტა, რომ ვარდისფერ ტანსაც- 
მელში გამოწყობილი და ცხენზე ამხედრებული 30 ვაჭარი გაეგ- 
ზავნა ბლეკჰიზში მეფესთან შესახვედრად. თითოეულ ცხენოსნის 
აღჭურვილობაზე გამოიყო 13 შილინგი და 4 პენსი. კომპანიამ ეს 
თანხა თავის წევრებს შორის გაანაწილა. ყოველ წევრს უნდა გადა- 
ეხადა 6 შილინგი და 8 პენსი, ხოლო დუქნის მეპატრონე თავისუ- 
ფალ ვაჭრებს, თითოეულს ამის ნახევარი – 3 შილინგი და 4 პენსი. 

თუ ეს თანხა არ იქნებოდა საკმარისი, მაშინ დანარჩენი უნდა 
მიეღოთ კომპანიის ხაზინიდან. გადასახადის ამკრეფნი იყვნენ: 
ჯონ პივერი, ნიკლას შელტონი და რობერტ ოსტლი. თუ ვინმე თავს 
აარიდებდა გადასახადის გადახდას, მაშინ გადასახადის ამკრეფებს 
უფლება ჰქონდათ გამოერთმიათ მათთვის ორჯერ მეტი |1. 229|. 

ამრიგად, ლონდონის მერსერთა კომპანიის ვაჭრები დიდი- 

ძალ ფულს სწირავდნენ კომპანიის ხაზინას, რაც ხმარდებოდა ქა- 
ლაქის კეთილმოწყობას, სკოლების დაარსებას და განათლების 
მფარველობას, კომპანიის გაღატაკებული წევრებისათვის, ქვრი- 
გებისა და ობლებისათვის დახმარებას, მეფესთან სათანადო შეხ- 
ვედრის მომზადებას. ყოველივე ეს ნათლად მოწმობს მერსერთა 
კარგად ორგანიზებულ საქველმოქმედო საქმიანობას. 

§ 2. მერსერთა კომპანია და უიტინგტონის კოლეჯი 

ნაშრომის ამ პარაგრაფში, ჩვენი მიზანია გავაშუქოთ და შე- 
ვაფასოთ მოხუცთა და დავრდომილთა თავშესაფარზე მერსერთა 
მზრუნველობის მნიშვნელობა. ამთავითვე, მინდა ხაზი გავუსვა 
მერსერთა მოღვაწეობის ამ ზნეობრივი მხარის დანიშნულებას. 
მათ სურვილსა და პრაქტიკულ საქმიანობას, რომ დახმარებოდნენ 
უბედურებაში ჩავარდნილთ, თანამედროვე ჟღერადობა აქვს. ვი- 
ყურებით რა ამ წარსულისაკენ, ჩვენ მასში ვპოულობთ თანამედ- 
როვე ადამიანის მიწიერ ვალდებულებას, ახლა კი კონკრეტულ 
ფაქტებზე დაყრდნობით მივყვებით მოვლენების მსვლელობას. 

როგორც ზემოთ აღვნიშნეთ, უიტინგტონის კოლეჯი დაარ- 
სდა ლონდონის მერსერთა კომპანიის ხელშეწყობით. მას კომპანია 
უწევდა მფარველობას |211. 164)., ამასთანავე ადევნებდა თვალ- 
ყურს იქ წესრიგის დაცვას და ორგანიზებულად წყალობის აკრე- 
ფას. ამ კოლეჯში მერსერთა უშუალო მონაწილეობით ხდებოდა ამა 
თუ იმ თანამდებობაზე პირების დანიშვნა. საკუთრივ დავრდომილ- 
თა თავშესაფარი თავისი პატრონობის ქვეშ აერთიანებდა უპატ- 
რონო, დავრდომილ და მოხუც ადამიანებს, რომელთაც ეძლეოდათ 
მატერიალური დახმარება. 

უიტინგტონის კოლეჯის საქმიანობაზე მერსერებს მკაცრი 
კონტროლი ჰქონდათ დაწესებული. დადგენილი წესებიდან ოდნავი 
გადახვევაც, სწრაფი რეაგირების საგანი ხდებოდა. წყაროების თა- 
ნახმად, ადგილი ჰქონია მოწყალების შემკრებთა მიერ თავიანთი 
თანამდებობის ბოროტად გამოყენებასაც. ასეთი პირების შესახებ 
მერსერები თავიანთ კრებებზე მსჯელობდნენ უღირს პირებს ათა- 
ვისუფლებდნენ თანამდებობიდან და მათ მაგივრად სხვებს ნიშნავ– 
დნენ. ამ თვალსაზრისით საინტერესოა 1481 წლის 18 მარტის მემო- 
რანდუმი, რომელშიც ნათქვამი იყო, რომ მერსერთა კრების შემ- 
დეგ შერიფი ტეიტი, ოლდერმენი ჯონ ფიშერი და მამასახლისები: – 
ნიკლას ოლივერი და ტომას ჰორი გაემართნენ უიტინგტონის კო- 
ლეჯში და იქ გამოიძახეს წყალობის შემგროვებელი ნაიტი, რო- 
მელსაც დიდი ხანია უჩიოდნენ კოლეჯის წინაძღვარი (მეურვე) და 
სხვა წევრები. ნაიტი თავის მოვალეობას ბოროტად იყენებდა, 
ძმებს შორის აწყობდა კინკლაობას, ხშირად ლოთობდა ისე, რომ 
იგი გამოუსადეგარი იყო და ვერ ასრულებდა თავის მოვალეობას – 
წესდების შესაბამისად. იგი არა თუ არ გამოსწორდა, არამედ დაა- 
დანაშაულა კიდეც კოლეჯის წინამძღვარი ცილისწამებაში. „ამი- 

ტომ კომპანიის მამასახლისებმა გადაწყვიტეს ამ ნაიტის და წინამ- 
ძღვარის დაუსწრებლად დაეკითხათ ყველა წყალობის მიმღები და 
თოთოეული მათგანისაგან გაეგოთ რა იცოდნენ მათ ნაიტის შესა- 
ხებ II. 286). 

წყაროს მიხედვით, დაკითხულთა შორის პირველთაგანმა გა- 
ნაცხადა, რომ ნაიტი ყოველ დღესასწაულზე, როგორც ღორი ისე 
ითრობოდა, აწყობდა ჩხუბს და სტეხდა დებოშს. მას ვერავინ აწ- 
ყნარებდა. იგივე დაადასტურეს კოლეჯის სხვა ძმებმა. 

თავიდან რომ აეცილებინათ უსიამოვნება, მამასახლისებმა 
ნაიტი გაათავისუფლეს და გააძევეს კოლეჯიდან. მის ადგილზე და- 
ნიშნეს მერსერი ჯონ კაპლენი, რომელსაც მიენიჭა მოწყალების 
შეგროვების უფლება. წინამძღვარმა ძმების თანდასწრებით მიიღო 
მისგან ფიცი და, ამის შემდეგ, დანიშნეს იგი ამ თანამდებობაზე (1. 
286|. 

აღნიშნული კოლეჯის მესვეურთა უგვანო საქციელი არასო- 
დეს რჩებოდა მერსერთა მხრიდან დაუსჯელი. 1492წლის 12 დეკემ- 
ბრის უიტინგტონის კოლეჯის საქმესთან დაკავშირებით შეიკრიბ- 
ნენ მერსერთა კომპანიის მამასახლისები – ჯონ ტეიტი, ჯონ ჰაუ, 
უილიამ ესტონი, რიჩარდ ლაკინი და მოიწვიეს ანსამბლეა. აქ განი- 
ხილეს საკითხი იმის შესახებ, რომ უიტინგტონის კოლეჯის წინამ- 

ძღვარმა ინდერვუდმა შეირცხვინა თავი და კეთილსინდისიერად 
არ შეასრულა თავისი მოვალეობა. კრებაზე გადაწყდა მიეღოთ ის 
მუხლები, რომელსაც დაამტკიცებდა ლორდ-მერი და მოხუცებულ- 
თა სახლის პრიორი, რათა თავიდან აეშორებინათ უხერხულობანი 
I1. 230). კრებამ შეიმუშავა სპეციალური დებულება, რომელიც 
შვიდ მუხლად იქნა ჩამოყალიბებული, აი, ისინიც: 

1. „ამ თანამდებობაზე (კოლეჯის მეთაურად – ი.ბ.). უნდა 
აირჩიონ ის პირი, რომელსაც დაასახელებს კომპანიის 
ორი მამასახლისი: ასევე არჩევნებს უნდა დაესწროს 

აღნიშნული კოლეჯის ძმობის ოთხი მღვდელი. საერ- 
თოდ ყველა მამასახლისი უნდა დასწრებოდა არჩევ- 

ნებს და უნდა გამოეთქვათ თავიანთი შეხედულება და- 
სახელებულ კანდიდატურასთან დაკავშირებით. 

2 მამასახლისებს მუდმივად თვალყური უნდა ედევნები- 
ნათ კოლეჯის შემოსავლისა და გასავლისათვის. ამი–- 
სათვის უნდა შემოეღოთ კოლეჯში საინვენტარო წიგ- 
ნი, რათა ნებისმიერ დროს მამასახლისებს შესძლებო- 
დათ კონტროლის გაწევა. ამასთანავე საინვენტარო 

წიგნი უნდა შეენახათ კოლედში, ხოლო მისი ასლი კი – 
წმინდა ტომასის ჰოლის საცავში. 

ვ. ვინაიდან კოლეჯის სალაროს სამი გასაღები ჰქონდა 
და სამივე ინახებოდა კოლეჯში, უნდა დაემზადებინათ 
მეოთხე გასაღები, რომელიც უნდა შენახულიყო მამა- 

სახლისებთან, წმინდა ტომასის ჰოლის საცავში. 
რ _მამასახლისთა თანხმობის გარეშე არც კოლეჯის მეთა- 

ურს, არც სხვა ვინმეს უფლება არ ჰქონდა ესარგებლა 
ბეჭდით ( დაესვა ბეჭედი რომელიმე დოკუმენტისათვის 
– ი.ბ.). 

ხნ. კოლეჯის მეთაურს უფლება არ ჰქონდა მიეყვანა ვინმე 
კლერკის ან კვესტორის თანამდებობაზე. 

ნ. თუ კოლეჯში განთავისუფლდებოდა კლერკის ან კვეს- 
ტორის ადგილი და ის დარჩებოდა თავისუფალი თვეზე 
მეტ ხანს, მაშინ მამასახლისებს შეწირულობა არ უნდა 
გამოეყენებინათ თავიანთი შეხედულებებისამებრ, სა- 
ნამ ალნიშნულ ადგილზე არ იქნებოდა არჩეული სხვა 
პირი. 

7 არც კოლეჯის მეთაურს და არც სხვა წევრებს უფლება 
არ ჰქონდათ თავისი ნებასურვილით გაეთავისუფლე- 
ბინათ კლერკი ან კვესტორი, სანამ არ მოეთათაბირე- 
ბოდნენ ამ საკითხზე კომპანიის მამასახლისებს და არ 
შეიტყობდნენ მათ აზრს. ეს საკითხი უნდა გადაეჭრათ 
ერთობლივ მამასახლისებსა და კოლეჯის წევრებს II. 
230). 

ამრიგად, მოხუცებულთა თავშესაფარი უიტინგტონის კო- 
ლეჯი ემსახურებოდა კომპანიის ინტერესებს. ამიტომ ვაჭრები 
მფარველობდნენ ამ თავშესაფარს, საგანგებოდ მოწვეულ კრებაზე 

ღებულობდნენ სპეციალურად შემუშავებულ დებულებებს, რომ- 
ლებიც განსაზღვრავდნენ კოლეჯის შინაგანაწესებს, მსჯელობ- 
დნენ კოლეჯის წინამძღვარის საქმიანობაზე იმ შემთხვევაში,. თუ 
იგი არაკეთილსინდისიერად ასრულებდა თავის მოვალეობას. ამის 
ნათელ ილუსტრაციას წარმოადგენს 1492 წლის 27 დეკემბერს 
წმინდა ტომასის ჰოლში შემდგარი კრება, რომელსაც დაესწრნენ 
ოლდერმენი ჯონ ტეიტი, მამასახლისები – ჯონ ჰაუ, უილიამ ესტო- 
ნი და რიჩარდ დავენი, მამასახლისთა ასისტენტები უილიამ ოლ- 
ბურგი, რიჩარდ ფილდინგი, ტომას რიჩი, ექიმი ტეილონი და კიდევ 
ოთხი „პატიოსანი წევრი" უიტინგტონის კოლეჯიდან და ამ შეკრე- 

ბაზე შედგა დაწვრილებითი საუბარი კოლეჯის წინამძღვრის შესა- 
ხებ. 
· ამ ვრცელი ცნობიდან მოვიტანთ მთლიანად მის შინაარსს, 

რათა რელიეფურად წარმოვაჩინოთ კომპანიის განსაკუთრებული 
მზრუნველობა აღნიშნული თავშესაფრისადმი. 

მოხუცებულთა სახლის ხალხმა, ვკითხულობთ მასში, - აცნო- 

ბა კომპანიას, რომ ბატონი ინდერვუდი არ ეწეოდა სისტემატურად 
ღვთისმსახურებას და ესწრებოდა მხოლოდ მთავარ საეკლესიო 
დღესასწაულებს. წირვის დროს იგი მეტწილად იმყოფებოდა კან- 
ტორაში. საერთოდ არც ერთ მღვდელს არ შეუსრულებია წესიერად 
თავისი მოვალეობა კოლეჯში. ასევე კვირაობითაც ხშირად არ 
ტარდებოდა წირვა. იყო შემთხვევები, როცა კოლეჯის წინამ- 

ძღვარმა ღვთისმსახურების დროს აიყვანა დიაკონად ეკონომი (მე- 
ურნეობის გამგე – ი.ბ.) რომლის მიმართ შიში და რიდი არავის 
ჰქონდა. ამიტომ კოლეჯის მსახურნი გულგატეხილნი იყვნენ: ამას- 
თანავე უწესრიგობას ჰქონდა ადგილი სტიპენდიისა და ხელფასის 
გაცემის დროს, სტიპენდია და ხელფასი, რომელიც მამასახლისე- 

ბის მიერ ეძლეოდათ კოლეჯდს და განკუთვნილი იყო, რათა გაცემუ- 

ლიყო 4 მღვდელზე, 4 კვესტორზე და 2 კლერკზე, ოთხი კვესტორის 
ნაცვლად სამი კვარტლის განმავლობაში იყო სამი თუ ორი, ხოლო 
მათზე გაცემულ ფულს ითვისებდა კოლეჯის წინამძღვარი ინდერ- 
ვუდი. უფრო მეტიც, იგი ხშირად აიძულებდა კლერკს მიეცა თავისი 
ხელფასის ნაწილი, (ე.ი. არა კანონიერად ითვისებდა კვესტორისა 
და კლერკის ხელფასს – ი.ბ.) ერთი სიტყვით, „მან ისე შეარცხვინა 
თავისი სამოსელი, რომ არავინ აღარ ისურვებდა შემდგომში მის 
ჩაცმას“ (1. 231). 

აქვე ვიტყვით: როგორც დასახელებული დოკუმენტიდან ირ- 
კვევა, უიტინგტონის კოლეჯში ყგელა წინამძღვარი როდი ასრუ- 
ლებდა კეთილსინდისიერად თავის მიოვალეობას. ადგილი ჰქონდა 
უხეშ დარღვევას, რაც მერსერთა კომპანიის მუდმივი მსჯელობის 
საგანი ხდებოდა. 

მერსერთა კორპორაცია დიდ ყურადღებას უთმობდა ღვთის- 
მსახურებას, რომელსაც ასრულებდნენ კაპელანები წმინდა ტომა- 
სის სამლოცველოში. კომპანიამ კაპელანების შესახებ მიიღო სპე- 
ციალური ორდონანსები, რომელნიც განსაზღვრავდნენ მათ უფ- 

ლება-მოვალეობას. 
1512 წლის 12 მარტს მერსერთა კომპანიის კრებაზე დაამ- 

ტკიცეს ორდონანსები კაპელანების შესახებ, რომელთა მიხედვით, 

კომპანიას ყველა სახის ლვთისმსახურებაზე უნდა ჰყოლოდა ორი 
კაპელანი. ორდონანსში ნათქვამი იყო, რომ ამიერიდან მათ უნდა 
სცოდნოდათ, თუ რა ევალებოდათ. კომპანიის მამასახლისების წი– 
ნაშე კაპელანებს უნდა დაედოთ ფიცი, რომ დაიცავდნენ ორდო- 
ნანსის ყველა მუხლს. მომავალში როცა მიიღებდნენ ახალ კაპელა- 
ნებს, მათაც უნდა დაედოთ ფიცი: „ვფიცავ, რომ ვიქნები ერთგული 

ჩვენი მეფისა, მისი მემკვიდრეებისა და ასევე ჩვენი მერსერთა კომ- 

პანიისა. მისგან სამსახურის გაწევისათვის ვღებულობთ წყალო- 
ბას, რისთვისაც ვიღებ შემდეგ ვალდებულებებს: 

1. ყოველდღე ჩავატარო წირვა მერსერთა კომპანიის სამ- 
ლოცველოში – წმინდა ტომასის ეკლესიაში. ღვთისმსა- 
ხურების დროს ვილოცებ და შევთხოვ ღმერთს, რათა მან 

იზრუნოს ჩვენი კორპორაციის აყვავებისათვის. ასევე ვი- 
ლოცებ მეფისა და მერსერთა სულისათვის. განსაკუთრე- 
ბით რიჩარდა მეორისათვის, რომელმაც პირველმა გა- 

მოსცა ქარტია და შექმნა მერსერთა კორპორაცია. ნება 
მისცა მათ შეეძინათ მიწები კომპანიის ძმებისა და კაპე- 
ლანების შესანახად. ასევე მოვალე ვარ ვილოცო სული- 
სათვის რიჩარდ უიტინგტონისა, რობერტ კაპასისა და 
სხვა ძმებისა, რომელთა სახელები დაწერილია, საკურ- 
თხეველზე, რობერტმა გამოყო განსაზღვრული მიწები 
ეკლესიის დასაარსებლად, მღვდლების ჯამაგირით უზ- 
რუნველსაყოფად და ასევე კომპანიის მამასახლისები- 
სათვის. 

2. ყოველთვის თან უნდა ვახლდე კომპანიის მამასახლისებს 
ყველა ღვთისმსახურების დროს ლონდონის სიტის ფარ- 
გლებში. 

3. ყოველ დღესასწაულზე უნდა გამოვცხადდე დილის 6 სა- 
ათზე. მოვალე ვარ წესიერად მოვიქცე, არ ვილოთო. კვი- 
რას და დღესასწაულებზე უნდა დავეხმარო ზიარების 
ორგანიზაციაში და ღვთისმსახურებაზე II. 411; 211. 165). 

ამრიგად, კომპანია მკაცრად განსაზღვრავდა კაპელანების 
უფლებებსა და მოვალეობებს, რომლებიც მათ უნდა დაეცვათ, ხო- 
ლო თუ დაარღვევდნენ ორდონანსს, მაშინ კომპანია გაათავისუფ- 
ლებდა მათ სამსახურიდან. აი, ასეთი ზნეობრივი ნორმების დაცვას 
მოითხოვდა კომპანია ლვთისმსახურთა მიმართ. არ გადავაქჭარ- 
ბებთ, თუ ვიტყვით, რომ რელიგიის როგორც ეროვნული ისტორიის 
ფაქტორის მნიშვნელობა კარგად ესმოდათ კომპანიის მესვეურებს, 

რაც დიდად განსაზღვრავდა ნაციონალური აღორძინების პრო- 
სს. 

სა გარდა ამისა, „ნიუბოლდის წიგნიდან“ ჩანს, რომ ამ დროს 
ისახებოდა ახალი წესი მერსერებსა და ეკლესიას შორის ურთიერ- 
თობაში, რომელიც შემდეგ რეფორმაციის ხანაში, დიდ მნიშვნელო– 
ბას შეიძენს, სახელდობრ, აქ სასულიერო პირები ემორჩილებოდ- 
ნენ საეროებს. ეს სწორედ ისაა, რასაც მოითხოვდა ბიურგერები 
გერმანიაში 1524-1525 წლებში. 

ამრიგად, ლონდონელი ვაჭრების მზრუნველობა და დიდძა- 
ლი შეწირულობის გაღება ქალაქის კეთილმოწყობაზე, ეკლესიე- 
ბის,სკოლების მშენებლობაზე, სიტის ღარიბი მოსახლეობის დახმა- 
რებაზე, უპატრონო, მოხუც, ავადმყოფ დავრდომილთა უიტინ- 
გტონის კოლეჯის დაარსებაზე, აიხსნება არა მხოლოდ ვაჭართა 
დიდსულოვნებითა და მათ შეგნებაში მომხდარი ღრმა სოციალურ- 
ფსიქოლოგიური ცვლილებებით, არამედ ის განპირობებული იყო 
იმ გარემოებით, რომ ინგლისელი ვაჭრები თანდათან ზეგავლენას 
ახდენდნენ სამეფო ხელისუფლების პოლიტიკაზე. სავაჭრო კაპი- 
ტალი თავისი ქველმოქმედებით ამაგრებდა პოზიციებს. მართა- 
ლია, დიდი კაპიტალის მფლობელი ვაჭრები ჯერ კიდევ შორს იყ- 
ვნენ მიეღწიათ განსაკუთრებული პოლიტიკური ძლიერებისათვის, 
მაგრამ ქველმოქმედების ასეთი ფორმა აძლევდა მათ საშუალებას 
თავის ირგვლივ შემოეკრიბათ მოქალაქეები, რომლებიც დაინტე- 
რესებულნი იყვნენ სავაჭრო კაპიტალის განვითარებით და ფეო- 
დალთა უფლებების შეზღუდვით. ასე თანდათან მეფის ხელისუფ- 
ლება სავაჭრო კაპიტალის ზეგავლენას ექვემდებარებოდა. ცხა- 
დია, ეს ასე იყო, მაგრამ ინგლისელ ვაჭართა ქველმოქმედების მო- 
ტივები მარტოოდენ ამით არ აიხსნებოდა, რეფორმაციისათვის 
მზადმყოფ ინგლისში ჰუმანისტური იდეებით ხელმძღვანელობა 
აღნიშნული კუთხით ამ პროცესებშიცაა საძებნი. 

ლონდონელი ვაჭრები გამოირჩეოდნენ არა მარტო ქველმოქ- 

მედებით, არამედ დიპლომატიის უდიდესი უნარითაც. ისინი ამ ას- 
პარეზზე გამოდიოდნენ, არა მხოლოდ როგორც სავაჭრო დიპლო- 
მატიის წარმომადგენლები, არამედ როგორც სამეფოს დიპლომა- 
ტიური წარმომადგენლები უცხოეთში. ამით კიდევ ერთხელ და- 
დასტურდა, რომ დიპლომატია აღმოცენდა ვაჭრობიდან, ამის არა- 
ერთი მაგალითია მოხმობილი წინამდებარე ნაშრონში. 

თავიII. ინგლისის სავაჭრო კომპანიები და 

პოლონიური ექსპანსია 

XV-XVII საუკუნის დასაწყისში 

§1. ლონდონის სავაჭრო გილდიების ისტორიიდან 

XV საუკუნეში ინგლისში ვაჭარ-ავანტიურისტთა კომპანიის 
შექმნას წინ უსწრებდა სავაჭრო და სახელოსნო გილდიების არსე- 
ბობა, რომელთა რიცხვი XV საუკუნის 80-იან წლებში შეადგენდა 
69, ხოლო ამათგან 12 იყო სავაჭრო გილდია. ესენი იყო მერსერები 
(ქსოვილით მოვაჭრენი), ბაკალეით (ბითუმად) მოვაჭრენი, მაუ- 

დით, თევზით, საიუველირო საგნებით, ტყავით მოვაჭრენი, მკერა- 
ვები, რკინა-კავეულით, მარილით, ღვინით, ხავერდით მოვაჭრენი, 

მეგალანტერეები (1. 188; 195. 52. 340|. 

რამდენადაც მერსერთა სავაჭრო გილდიის ისტორია განხი- 
ლული გვაქვს ჩვენს სპეციალურ ნაშრომში (91), ამიტომ აქ მასზე 
აღარ შევჩერდებით. წინამდებარე დისერტაციაში მოხმობილი მა- 
სალები მხოლოდ სხვა სავაჭრო გილდიების საქმიანობას ასახავენ. 
უფრო სწორად რომ ვთქვათ, ჩვენი კვლევის მიზანია ვაჩვენოთ, თუ 

როგორი დაპირისპირება არსებობდა პროდუქტებითა და საფეიქ- 
რო საქონლით მოვაჭრე გილდიებს შორის და რა როლი დაიკავა ამ 
უკანასკნელმა ქვეყნის ეკონომიკურ ცხოვრებაში. 

ლონდონის მდიდარმა სავაჭრო გილდიებმა ლივრეის (სრუ- 
ლუფლებიანი) კომპანიის სახელწოდება მიიღეს ცენტრალური ხე- 
ლისუფლებისაგან. ლივრეის კომპანიის სიგელები მიიღეს მკერა- 
ვებმა – 1408 წელს, მერსერებმა – 1411 წელს, ბითუმად მოვაჭრე- 
ებმა (გლოსერებმა) – 1428 წელს, ხოლო მაუდით მოვაჭრეებმა – 
1438 წელს (85. 340; 35. 12|. 

ყოველი სავაჭრო გილდია სხვისგან გამოირჩეოდა იმისდა მი- 
ხედვით, თუ რა პროდუქციით ეწეოდა ვაჭრობას |I16.153|). „ნიუ– 

ბოლდის წიგნი“ ადასტურებს, რომ სხვებთან უფრო შედარებით 
მდიდარნი იყვნენ: მერსერები, მაუდით და ღვინით მოვაჭრეთა 
კორპორაციები. (1. 102, 294|. 

1180 წელს მოხსენიებულია პილპილით მოვაჭრეთა კორპო- 

რაცია (CIIძ8 CI00/მ8ი0IVთ), რომელიც საფიქრალია, აღმოსავლური 
საქონლით ვაჭრობდა. ეს იყო ლონდონის უძველესი გილდია. 1345 

წელს LI00-მMI (ინგლისურად – ჩ0000(6I5) გაერთიანდნენ სანე–- 

ლებლებით (501C0(5) და ტილოთი (C8IMV85ძ68I0L5) მოვაჭრეებთან 
და შექმნეს ახალი სავაჭრო კომპანია ე. წ. წმინდა ანტონიონის ძმო– 
ბა. შემდგომში ამ გილდიის ვაჭრები იწოდებოდნენ გროსერებად 

(| 131. 265; 70. 247). ს. ტრაპის მიხედვით, ლონდონელ ბაყალთა ლივ- 
რეის კომპანიაში 1000-დან 2000-მდე გირვანქა სტერლინგის კაპი- 
ტალის მფლობელები შეადგენდნენ კომპანიის საერთო ოდენობის 

18%-ს, 400-დან ათას გირვანქაქმდე – 28%-ს. ყველა დაბლა 

მდგომნი – 400 გირვანქის მფლობელები – 54%-ს (71. 2661. 
გროსერები, რომ ერთ-ერთი მდიდარი კორპორაცია იყო, ამა- 

ზე მეტყველების ხშირად მათი დანიშვნა ოლდერმენების თანამდე- 

ბობაზე. აქვე უნდა ითქვას, რომ ამ თანამდებობაზე ირჩევდნენ 
მხოლოდ მერსერთა, გროსერთა, ღვინით მოვაჭრეთა და სხვა მდი- 

დარი გილდიებიდან, თუმცა უპირატესობა მაინც გროსერებს ეძ- 
ლეოდათ. ამის არგუმენტად მოვიტანთ იმ გროსერთა სახელებს, 

რომლებიც არჩეული იყვნენ ოლდერმენებად 1402-1505 წლებში 
(71. 321, 377.) იხ. ცხრ.1) 

გროსერები (ბითუმად მოვაჭრენი) ხშირად იკავებდნენ ქალა- 
ქის მერის თანამდებობას. ასე მაგალითად, ბითუმად მივაჭრეთა 

კომპანიის წევრმა ნიკოლას ბრემდემ 1385 წელს მეორედ დაიკავა 

ქალაქის მერის თანამდებობა |582. 327.|. 

  

  

  

  

  

  

  

ცხრილი 1 

წლები გროსერები წლები გროსერები 

1402- 1426 რობერც ჩიჩე- 1445-1461 ტომას კანინ- 

ლი გემი 
1407-1416 ჰენრი ჰელტო- 1454-1464 ჯონ უალდერ- 

ნი ნი 

1420-1436 ჯონ უოლსი 1485-1499 რალფ ტილნი 

1426-1436 რობერტ ოტე- 1488-1502 ჯონ ბროუკი 

ლი 

1429-1460 სტეფან ბრაუ- 1492-1496 ნიკოლას უი- 
ნი ფოლდი 

1438-1451 უილიამ უეტე- 1498-1505 ჯონ უინგარი 

ნალი       
  

1365 წელს შეიქმნა მაუდით მოვაჭრეთა კომპანია. როგორც 
ზემოთ ავღნიშნეთ, ლონდონში არსებულმა მდიდარმა სავაჭრო 

გილდიებმა, მათ შორის მაუდით მოვაჭრეებმა, 1438 წელს მიიღეს 
მეფის ხელისუფლებისაგან ინკორპორაციის სიგელი (85. 340.I. ყვე- 
ლაზე ადრეული ცნობები მემაუდეთა კომპანიის შესახებ მიკუთ- 
ვნებოდა 1405 წელს. ეს ყოფილა ერთ-ერთი ძლიერი კორპორაცია 
და თავის რიგებში აერთიანებდა ასზე მეტ წევრს. 1405 წელს კომ- 
პანიამ მიიღო გადაწყვეტილება სამეფო დაცვისათვის აერჩია ყო- 
ველ წელს ზედამხედველი, რომ მემაუდეთა კომპანიის წევრებს, 
სხვა ვაჭრების მსგავსად, უფლება აქვთ გაყიდონ მაუდი ბითუმად 
მხოლოდ მეფის მიერ დაწესებული ნორმის მიხედვით |85. 340|. 
მკვლევარ ა. კირილოვას მიერ მოძიებული მასალების თანახმად, 
მემაუდეთა კომპანია იყო ერთ-ერთი მდიდარი. გარდა ლონდონისა, 
ისინი ცხოვრობდნენ ბრედფორდსა და ტროუბრიჯში (113. 90-91|. 
ამის მაგალითად მოვიტანთ ერთ ფაქტს. მაუდით მოვაჭრე დ. ნორ- 
ტჰემპტონი იყო მდიდარი ვაქარი. 1384 წელს იგი ფლობდა ლონ- 
დონის ტერიტორიაზე 90 ნაკვეთ მიწას, რომლის წლიური შემოსა- 
ვალ;ი შეადგენდა 150 გირვანქა სტერლინგს. მას ეკუთვნოდა ასევე 
საწყობები, დუქნები, სამღებრო დოუგეიტის ოლქში (14. 9I. 

ღვინით მოვაჭრეთა გილდია ვაჭრობდა იმპორტული ღვინით, 
რომელიც მათ ჩამოჰქონდათ გასკონიიდან ან ყიდულობდნენ ჩამო- 
სული ფრანგი, ესპანელი და იტალიელი ვაჭრებისაგან. ინგლისში 
დიდი მოთხოვნილება ყოფილა იმპორტულ ღვინოზე, რომლის ვაჭ- 
რობის ორგანიზებას ახდენდა ღვინით მოვაჭრეთა გილდია. საინ- 
ტერესოა ღვინის იმპორტი 1453-1483 წლებში. (71. 236, 243-244|. 

(იხ. ცხრილი 2). 

ცხრილი 2 

  

ეს ცხრილი თვალსაჩინოს ხდის, თუ როგორ იზრდებოდა 
ღვინის იმპორტი ინგლისში აღნიშნულ პერიოდში. 

თევზით მოვაჭრეთა გილდია (MI§5ითი0იყ0L) ერთ-ერთი მდი- 
დარი გაერთიანება იყო. ეს პროდუქტი ყველაზე იაფი და გავრცე- 

ლებული იყო ლონდოში. ამით იკვებებოდა ძირითადად ნაკლებად 
შეძლებული ხალხი, ხოლო დიდი მარხვის დროს მას მიირთმევდნენ 

მდიდრებიც (51. 19). ირკვევა, რომ თევზით, ღვინით და სხვა პრო- 
დუქტებით მოვაჭრეთა გილდიის წევრებს ხშირად ირჩევდნენ ოლ- 
დერმენის თანამდებობაზე. ასე მაგალითად, 1377 წელს 23 ოლდერ- 
მენიდან 8 იყო თავზით მოვაჭრე. ღვინით და საბაკეო საქონლით 
მოვაჭრენი შადგენდნენ უმრავლესობას ოლდერმენების საბჭოში 
(72. 135-1361. 

მიუხედავად ამისა, პროდუქტებით მოვაჭრეთა (თევზით, 

ღვინით, ბაკალეით) გილდიების შემოსავლის ძირითადი წყაროს მა- 
ინც შალის ექსპორტი შეადგენდა. მაგალითად, ნიკლას ბრემბლი 
(ბაკალეით მოვაჭრე) 1381-1383 წლებში შედიოდა შალის მსხვილ 
ექსპორტიორთა ხუთეულში (4.5). იგი ამავე დროს ფლობდა დიდ- 
ძალ მიწებს. კენტში მას ჰქონდა 6 მანორი, ხოლო მიდელსეკსში – ვ. 

მისი წლიური შემოსავალი აღწევდა 331 გირვანქა სტერლინგს, 4 
შილინგსა და'7 პენსს (14. 4). 

პროდუქტებით მოვაჭრეთა გილდიები, როგორც დიდი ფუ- 
ლადი სახსრების მფლობელები, ხანდახან გამოდიოდნენ სამეფო 
ხელისუფლების კრედიტორებად. 1369 წელს, როცა საფრანგეთ- 

თან განახლდა ასწლიანი ომი, სამხედრო ხარჯებთან დაკავშირე- 
ბით ინგლისის სამეფო ხელისუფლებამ მათგან მიიღო კრედიტი 
(69. 17-20|. 

სავაჭრო გილდიებში მიმდინარეობდა ქონებრივი დიფერენ- 
ციაცია, რასაც ნათელყოფს მე-3 ცხრილი. 

ცხრილი 3 

ლივრეის მდიდარი ფენის რიცხვი ლონდონის კომპანიებში 

ლივ 
ბა 

  

თავიანთი ქონებრივი და სოციალური მდგომარეობით შედა- 
რებით მაღალ საფეხურზე იდგნენ „ლივრეის" მდიდარი ვაჭრები, 

დაბალ საფეხურზე იდგნენ დამოუკიდებელი „უმცროსი“ ვაჭრები, 
შემდეგ მოდიოდნენ ქარგლები და შეგირდები (138. 203-204). 

მსგავს ქონებრივ დიფერენციაციას ჰქონდა ადგილი დანარ- 
ჩენ გილდიებშიც. მერსერთა (ქსოვილით მოვაჭრეთა კორპორაცია 
გაფორმდა 1394 წელს, რომელიც ერთ-ერთი ყველაზე მდიდარი 
გილდია იყო, რასაც ადასტურებს 1474, 1509, 1512 წლების დოკუ- 
მენტები(!. 80-81, 273). 

XV--XVI საუკუნეებში ლონდონში არსებული მაუდის ექ- 
სპორტში მონაწილე კორპორაციებს შორის, ყველაზე მდიდარნი და 
წამყვანნი მერსერები იყვნენ. ამას ნათლად ადასტურებს მერსერ- 
თა „საბჭოს აქტები“ („ნიუბოლდის წიგნი“). მათ პირველობას სხვა 
კომპანიები ოფიციალურად კი აღიარებდნენ. ასე მაგალითად, 1477 
წელს ჩამოვარდა უკმაყოფილება მერსერებსა და ბაკალეით მოვაჭ- 
რეებს შორის იმის გამო, რომ წმინდა პავლეს ეკლესიაში ღვთის- 
მსახურების დროს მებაკალეები დადგნენ მერსერების ადგილას. 
ამასთან დაკავშირებით, ლონდონის ლორდ-მერმა გამოაცხადა, 
რომ ყოველთვის ყველა საერთო კრებაზე, პროცესებზე, მაშინ რო- 

ცა მერი იყო მერსერთა რიგებიდან და მაშინაც კი, როცა მერი არ 
იყო მათი რიგებიდან, კორპორაცია ეკლესიაში პირველ ადგილზე 
იდგა და ისინი შესაბამისად იწოდებოდნენ (I. 102; 21 1. 1461. აქედან 
ადვილია იმის დანახვა, რომ მერსერები უპირატესობით სარგებ- 
ლობდნენ ლონდონის სხვა კორპორაციებთან შედარებით. უფრო 
მეტიც, მერსერთა გილდია სხვებთან შედარებით უფრო მდიდარი 
იყო. ამის თვალსაჩინო მაგალითად მოვიტანთ შემდეგ ცხრილს (4). 

ცხრილი 4 

1488 წლის გადასახადის განაწილება ლონდონის 

12 კორპორაციაზე გასტუმრებული გადასახადების ოდენობა. 

  

აქვე მართებულია აღინიშნოს შემდეგიც, XV საუკუნის და- 

სასრულსა და XVI საუკუნის ავანტიურისტთა რიგებიდან არაერთი 
გამოჩენილი მმართველები გამოსულან. ესენია: ჯონ პიგერინგი, 
ჯონ ვენდი, ჯონ ეთველი, ჯონ შელდონი, ჯონ კლიფორდი, ჯონ 
ჰიუვსტერი, ტომას სეიმური და რიჩარდ გრემი. „ნიუბოლდის წიგ- 

ნით“ დასტურდება, რომ ავანტიურისტთა კომპანიის მმართველი 
უმეტესად მერსერი იყო (211. 143. 

მერსერთა კორპორაციიდან ირჩევდნენ ლონდონის ლორდ- 
მერისა და ოლდერმენის თანამდებობაზე. XV საუკუნეში ყოველ- 
წლიური არჩევნების წესით 20 არჩეული ოლდერმენიდან 7 იყო 
მერსერი (43. 378), ხოლო XVI საუკუნეში 24 ლორდ-მერი იქნა არჩე- 
ული მერსერებიდან. აქედან 17 მაუდით მოვაჭრეთა კომპანიიდან, 
ხოლო 6 მერი სხვა დანარჩენიდან (1 17. 52-53). 

მერსერთა კორპორაცია გაბატონდა ქალაქზე და სათავეში 
ჩაუდგა საქალაქო კომპანიებს. საქალაქო თვითმმართველობა იყო 

მერსერთა კომპანიის მდიდარი ნაწილის ხელში. იმისათვის, რომ 
მერსერი გამხდარიყო ოლდერმენი, საჭირო იყო ჰქონოდა კაპიტა- 

ლი არა უმცირესი 100 გირვანქა სტერლინგისა (24. 106|. 
ჩვენი აზრით, მერსერთა ეს უპირატესი მდგომარეობა განპი- 

რობებული იყო იმით, რომ მათი გილდია აერთიანებდა ქალაქის 
ყველაზე მდიდარ ვაჭრებს. ეს თავისთავად მიუთითებდა იმაზე, 
რომ მერსერები, სხვა დანარჩენ გილდიების წევრებთან შედარე- 

ბით, ყველაზე მეტად შეძლებულმნი იყვნენ, ამიტომ მათ ყველა სფე- 
როში სხვებზე მეტი გავლენა ჰქონდათ მოპოვებული. თუმცა მათ 
შორის თავდაპირველად გაბატონებული მდგომარეობა ეკავა პრო– 
დუქტებით მოვაჭრეთა გილდიებს, ხოლო შემდეგში მაუდის მრეწ- 
ველობის განვითარებასთან ერთად წინა პლანზე გამოვიდნენ სა- 
ფეიქრო საქონლით მოვაჭრეთა გილდიები. მათ წინ გაუსწრეს 
პროდუქტებით მოვაჭრეებს არა მარტო სიმდიდრით, არამედ ქა- 
ლაქის პოლიტიკურ ცხოვრებაზე გავლენითაც. სწორედ ამიტომ 
მიმდინარეობდა ბრძოლა ძველ პროდუქტებით მოვაჭრეთა და 
ახალ საფეიქრო ნაწარმით მოვაჭრეთა პატრიციატს შორის. 

თუ როგორ წარიმართა XIV საუკუნის ბოლო მეოთხედში ვა- 
ჭართა ამ ორ დაჯგუფებას, ძველ და ახალ პატრიციატს შორის 
ბრძოლა, ჩვენი კვლ;ევისათვის საინტერესო მომენტს წარმოად- 
გენს და ამიტომ მასზე მოკლედ შევჩერდებით. 

ცნობილია, რომ XIV საუკუნის ბოლო მეოთხედში გაბატონე- 

ბული მდგომარეობა ეჭირა ე.წ. 'VICLVმII6I(5” – პროდუქტებით მო- 
ვაჭრეთა გილდიას, რომელიც პროდუქტის სახის საქონელს ჰყიდ- 
ნენ, უპირატესად კი შალს. აქედან გამომდინარე, მოვაჭრეთა გილ- 

დიებს, რომელთაგან გამოირჩეოდნენ; ბაყალით (CI0CCC(5), ლვი- 

ნით (VIიIი0(5) და თევზით მოვაჭრეთა (წIვ§ჩთ0ი90ლღ) გილდიები. 
ისინი სარგებლობდნენ დიდი სავაჭრო უფლებებით. ამიტომ თავი- 

ანთი პროდუქტების გარდა ისინი, სხვა პროდუქტებით მოვაჭრეებ- 
მა (როგორც მდიდარმა კორპორაციებმა) მჭიდრო ურთიერთობა 
დაამყარეს ლონდონის და ინგლისის პროვინციული ქალაქების 
მდიდარ ვაჭრებთან. სწორედ მათი მხარდაჭერის წყალობით თევ- 
ზით, ბაყალით და ღვინით მოვაჭრეთა კორპორაციებმა თავიანთ 
კონტროლს დაუქვემდებარეს ქალაქის მმართველობის ორგანოე- 
ბი. მათ ხელში იყო მერის, ოლდერმენის და შერიფის თანამდებობა 

(125. 86-87). 
პროდუქტებით მოვაჭრეთა გილდიები ფლობდნენ რა მნიშ- 

ვნელოვან კაპიტალს, ხშირად გამოდიოდნენ როგორც სამეფო ხე- 

ლისუფლების კრედიტორები |178. 17-20), ასწლიანი ომის დროს 
ისინი ამარაგებდნენ ჯარს სურსათით და კრეფდნენ გადასახადს. 
მაგალითად, 1378 წელს თევზით მოვაჭრე უილ უოლტვორტს და 
ბაყალით მოვაჭრე ჯონ ფილპოტს დაევალა მოსახლეობისაგან მო- 
რიგი საპარლამენტო სუბსიდიის აკრეფა. პროდუქტებით მოვაჭრე- 
თა გილდიები მეფის ხელისუფლებისაგან სანაცვლოდ უფლებას 
იღებდნენ, შეეძინათ მიწები ფეოდალებისაგან. მაგალითად, ლონ- 
დონის ვაჭარ ბრემბრის ჰქონდა მიწები კენტში, მიდელსექსში (14. 
4). რის შესახებაც ზემოთ გვქონდა საუბარი, ხოლო თევზით მოვაჭ- 

რე რიჩარდ ლაიონს ჰქონდა მიწები ინგლისის ერთ-ერთ მდიდარ 
საგრაფოში – ნორფოლკში (147. 310). 

განსაკუთრებული დამსახურებისათვის მათ ანიჭებდნენ რა- 
ინდის ტიტულს და ასევე სიგელებს. მაგალითად, 1321 წელს თევ- 
ზით მოვაჭრეთა გილდიამ მიიღო სიგელი, რითაც მიანიჭეს უფლე- 

ბა ჰქონოდა დამოუკიდებელი სასამართლო (LმIIო0) ლონდონის 
ხიდზე, სადაც განიხილებოდა სადავო საკითხები, როგორც გილ- 
დიის წევრებს შორის ისე სხვა სავაჭრო გილდიებთან (14. 14|. 

XIV საუკუნის ინგლისელი ისტორიკოსი რუტ ბირდი თავის 
გამოკვლევაში „ლონდონის ისტორიის შესახებ“ (14) პროდუქტით 

მოვაჭრეთა მდიდარ ვაჭრებს უწოდებს „ვაჭარ-კაპიტალისტებს“ 

(Mმ/Cიმ#იI Cმ0I10II515). ჩვენ გვიჭირს ამ აზრის გაზიარება და სავსე- 
ბით ვეთანხმებით ე.ვ. კუზნეცოვს, რომელიც ამ დაჯგუფებას უწო- 
დებს „ძველ პატრიციატს“". ამ აზრს განამტკიცებს პროდუქტით 
მოვაჭრეთა გილდიის ვაჭართა კაპიტალის დაგროვების ფორმები: 
სავახშო კრედიტი, მიწის ფეოდალური რენტა, გამოსასყიდი გადა- 
სახადი და ვაჭრობა. ყოველივე ეს ფეოდალური ხასიათის მატარე- 
ბელია, ხოლო ვაჭრები იყვნენ ფეოდალური რეჟიმის ხალხი „ძველი 
პატრიციატი“. 

თავიანთი სავაჭრო ინტერესების დასაცავად მერსერთა, შა- 
ლით, ბითუმად მოვაჭრე გილდიის მდიდარ ვაჭრებს არ სურდათ 
ქალაქის თვითმმართველობაში ჰქონოდათ მეორე ხარისხოვანი 
ადგილი. ისინი მიისწრაფოდნენ, რომ გამოეძევებინათ პროდუქტე- 
ბით მოვაჭრენი ხელმძღვანელი პოსტებიდან |125. 92). ფაქტიურად 
ეს იყო ბრძოლა ძველ და ახალ პატრიციატს შორის და მიზნად ისა- 
ხავდა ერთი ოლიგარქიის მეორეთი შეცვლას. 

როგორც წყარო გვიდასტურებს, ძველი პატრიციატის წინა- 
აღმდეგ ბრძოლას ხელმძღვანელობდა მაუდით მოვაჭრე ჯონ ნორ- 
ტჰემპტონი. მისი უახლოესი მრჩევლები იყვნენ უილიამ ესექსი (მა- 

უდით მოვაჭრე), ჯონ მორი და რიჩარდ ნორბერი (მერსერი). ეს 
ოთხი ადამიანი მოქმედებდა ერთად. მუდმივ დახმარებას უწევდა 
მათ მკერავი ჯონ ვილარბი, იუველირი რობერტ ფრანსიზი (14. 28). 

აღნიშნულმა ბრძოლამ, როგორც ჩანს, უფრო მწვავე ხასია–- 
თი მიიღო. 1376 წელს შეიკრიბა მორიგი პარლამენტი, სადაც 
ბრალდება წაუყენეს ღვინით მოვაჭრე რიჩარდ ლაიონსის, თევზით 
მოვაჭრე ჯონ პეჩუს და რკინა-კავეულით მოვაჭრე ადამ დე ბერის. 
ეს უკანასკნელი გაიქცა, დანარჩენი ორი დააპატიმრეს. ცდილობ- 
ნენ რა თავის გამართლებას, პეჩმა და ლაიონსმა განაცხადეს, რომ 
ისინი მოქმედებდნენ მერთან და ოლდერმენთან შეთანხმებით. ეჭ- 
ვმიტანილ იქნა ათი ოლდერმენი. თემთა პალატამ წაუყენა მათ 
ბრალდება. რიჩარდ ლაიონსი დაადანაშაულეს მევასხშეობაში, სპე- 
კულაციაში, პარლამენტის კანონების დაარღვევაში. ჯონ პეჩის კი 
დაბრალდა, რომ მან ტკბილი ღვინით ვაჭრობის მონოპოლიური 
უფლება გამოიყენა სხვადასხვა სპეკულაციურ ოპერაციებში (14. 
29). შექმნილი ვითარება დარეგულირებულ იქნა 1376 წლის ახალი 
კანონით. 

ამ კანონის მიღებაში დიდი როლი შეასრულა მაუდით მოვაჭ- 
რე ჯონ ნორტჰემპტონმა (14. 30). ინგლისელი მკვლევარის ჯონ ან- 
ვინის მიხედვით, აღნიშნული კანონი მიიღო „პროგრესულმა დაჯ- 
გუფებამ“. მისი წევრები მიეკუთვნებოდნენ პრივილეგირებულ 
გილდიებს, რომლებიც არ ვაჭრობდნენ პროდუქტებით (72. 131. 

მეორე ინგლისელი ისტორიკოსი რუტ ბირდი (14. 66, 76| სა- 
მართლიანად მიიჩნევს, რომ ნორტჰემპტონის მომხრეები არ შეიძ- 
ლება მივიჩნიოთ წვრილი ხელოსნების დაჯგუფებად, რადგან მათ 
შემადგენლობაში შედიოდა მერსერთა და მაუდით მოვაჭრეთა 
კორპორაციებიდან გამოსული მდიდარი ვაჭრები. 

ქალაქის საბჭოში, რომელთაც მიიღო 1376 წელს ახალი კანო- 
ნი, შედიოდნენ ოლდერმენები: ადამ სტეიბლი, ჯონ ფიფხაიდი 
(მერსერები) და ჯონ ჩიჩესტერი, ნიკლას ტვიფორდი – იუველირე- 
ბი I14. 68-69). ისინი გამოდიოდნენ ბაყალით და თევზით მოვაჭრე- 
თა ოლიგარქიის წინააღმდეგ. 

ძველი პატრიციატის წინააღმდეგ ბრძოლაში მონაწილეობას 
იღებდნენ უმთავრესად ორი გილდიის – მაუდით მოვაჭრეთა და 
მერსერთა ვაჭრები. ორივე მიეკუთვნებოდა მდიდარ და გავლენიან 
გილდიათა რიცხვს ლონდონში. შემდეგ მოდიოდნენ მკერავები და 

იუველირები. 

XV საუკუნის 70-80-იან წლებში საფეიქრო გილდიის ვაჭარ-– 
თა აქტიური გამოსვლა პროდუქტებით მოვაჭრეთა გილდიების წი- 
ნააღმდეგ აიხსნება იმ გარემოებით, რომ აღნიშნულ პერიოდში ად- 

გილი აქვს მაუდის წარმოების სწრაფ განვითარებას. ლონდონის 
და სხვა ქალაქების გილდიებში წარმოიშვა ავანტიურისტთა ჯგუ- 
ფები, რომლებიც აწარმოებდნენ ძირითადად შალის ქსოვილების 

გატანას. დედაქალაქის ჩრდილოეთით სმიტფილდის ველზე იმარ- 
თებოდა შალის ქსოვილების ბაზრობა. ცნობილია, რომ მაუდის სა- 
ხელოსნო და სავაჭრო გილდიებს შორის იყო მჭიდრო ურთიერთო- 

ბა. 1376 წელს ჯონ ნორტჰემპტონმა და სხვებმა “II85LMV0IL-MV 

ხV-მ06(5"' მხარი დაუჭირეს ქუდის მწარმოებელ სახელოსნოებს, 
რომლებიც უარს აცხადებდნენ მაუდის სათელავ დაზგებზე ქუდის 
დამზადებაზე (14. 32). 

პროდუქტებით მავაჭრეთა გილდიები ყოველნაირად ცდი- 
ლობდნენ შეენარჩუნებინათ თავიანთი უფლებები. 1376 წლის ოქ- 
ტომბერში, როცა შეიკრება ქალაქის საბჭო. ახალმა პატრიციებმა 
მერის თანამდებობაზე გაიყვანა თავისი კანდიდატი ადამ სტებლი. 
მის საპასუხოდ თევზით და ბაყალეით მოვაჭრეებმა ძველმა პატ- 
რიციებმა) პარლამენტისაგან შეძლეს ბილის მიღება, რომლის მი- 
ხედვით, სხვა ქალაქის ვაჭრებს ეკრძალებოდათ საცალო ვაჭრობა 
ლონდონში, რითაც შეინარჩუნეს მონოპოლია პროდუქტებით ვაჭ- 
რობაზე (14. 34). 

მაგრამ 1376 წლის პარლამენტის სტატუსით (7. 2| პროდუქ- 
ტებით მოვაჭრეთა გილდიებს მიენიჭათ უფლება ევაჭრათ ყველა 
სახის საკვები პროდუქტებით, გარდა ღვინისა. ღვინის ბითუმად 
ვაჭრობის უფლება ჰქონდა მხოლოდ უცხოელ ვაჭრებს. ამით ერ- 
თგვარად შეიზღუდა პროდუქტებით მოვაჭრეთა გილდიების უფ- 
ლებები. 

ქვეყანაში შექმნილი რთული პოლიტიკური ვითარება შესაბა- 
მისად ასახვას ჰპოულობდა გილდიათა ცხოვრებაშიც. მაგალითად, 
1381 წლის უოტ ტაილერის აჯანყების დროს მოხდა განხეთქილება 
პროდუქტებით მოვაჭრეთა გილდიების ზედა ფენაში. ძველი პატ- 
რიციების უმრავლესობა მხარს უჭერს მეფეს, ამ დახმარებისათვის 
რიჩარდ II-მ მათ მიანიჭა რაინდის წოდება, მაგრამ ზოგიერთი მდი- 
დარი ვაჭარი დაუკავშირდა კენტის და ესექსის აჯანყებულთა ბე- 
ლადებს. მათ შორის იყო ხუთი ოლდერმენი: თევზით მოვაჭრე ჯონ 
გორნი და უოლტერ საიბლი, ბაყალით მოვაჭრე ადამ კარლაილი, 

ღვინით მოვაჭრე უილიამ ტონგი და ქსოვილით მოვაჭრე ჯონ ფრე- 
ში (126. 98|. 

ძველ პატრიციატს სურდა აჯანყებული ხალხი გამოეყენები- 
ნა თავისი ინტერესებისათვის. კერძოდ, საბოლოო დარტყმა მიეყე- 

ნებინა ახალი პატრიციებისათვის (საფეიქრო ნაწარმით მოვაჭრე- 
თა გილდიის ვაჭრებისათვის), და ამ გზით გაეფართოებინა თავისი 
პრივილეგიები, მაგრამ მათი იმედი არ გამართლდა, რადგან ვერ 
შეძლეს აჯანყება წარემართათ საკუთარი ინტერესებისათვის. 

პროდუქტებით მოვაჭრეთა გილდიების შიგნით მომხდარმა 
განხეთქილებამ ხელი შეუწყო ძველი ოლიგარქიის დაცემას და გზა 
გაუხსნა მის მოწინააღმდეგეებს. 1381-1383 წლებში ნორტჰემპტო- 
ნის დაჯგუფება გაბატონდა ქალაქის თვითმმართველობაში. აღად- 
გინეს 1376 წლის კანონი, რითაც ბოლო მოეღო თევზით მოვაჭრე- 
თა კომპანიის პრივილეგიებს, ხოლო 1182 წელს მიიღეს რამოდენი- 
მე გადაწყვეტილება, რითაც შეიზღუდა თევზით მოვაჭრეთა მონო- 
პოლიური უფლებები, ამის განხორციელება ასე მოხდა. თევზი, 
რომელიც შემოჰქონდათ გერმანიიდან და ჰოლანდიიდან უნდა გაე- 
ყიდა საცალოდ იმას, ვინც ჩამოიტანდა ინგლისის ნავსადგურში. 
ნაპირზე ახალი თევზის გაყიდვა აკრძალული იყო. შეიზღუდა სა- 
შუამავლო ოპერაციები, რითაც ადრე მდიდრდებოდნენ დედაქა- 
ლაქის თევზით მოვაჭრენი (72. 145; 14. 77). 1383 წელს კი პარლა– 
მენტმა გამოსცა სტატუსი, რითაც თევზით მოვაჭრეთა გილდიას 
ჩამოერთვა ყველა იურიდიული უფლება. მათი სასამართლო 

”ჩმსოიL” ლონდონის ხიდზე დაიხურა (14. 137). ერთი სიტყვით, მათ 
ავიწროვებდნენ ქსოვილით მოვაჭრეთა გილდიები, რომლებმაც 
წამყვანი ადგილები დაიკავეს ქალაქის თვითმმართველობაში, რაც 
შეეხება პროდუქტებით მოვაჭრეთა გილდიებს მათ მეორე ხარის- 
ხოვანი ადგილი დაიჭირეს. 

ამრიგად, თუ თავდაპირველად გაბატონებული მდგომარეო- 
ბა ეჭირათ პროდუქტებით მოვაჭრეთა გილდიებს, რომელთა შო- 
რის განსაკუთრებით გამოირჩეოდნენ: ბაყალით, ღვინით და თევ- 
ზით მოვაჭრეთა გილდიები, XIV საუკუნის ბოლოს სურათი შეიცვა- 
ლა. ქსოვილით მოვაჭრეთა გილდიებმა: მერსერებმა, შალით მო- 
ვაჭრეებმა და გროსერებმა წაართვეს პირველობა. ისინი დიდ გავ- 
ლენას ახდენდნენ ლონდონის ეკონომიკურ და პოლიტიკურ ცხოვ- 
რებაზე, გადაიქცნენ კაპიტალისტურ გაერთიანებად და თავისი 
დამოკიდებულების ქვეშ მოაქციეს პროდუქტებით მოვაჭრეთა 
გილდიები. 

§2. ინგლისის მესაწყობეთა კომპანია 

როგორც ცნობილია, XIV საუკუნის მეორე ნახევარში, კაპი– 
ტალიზმის განვითარებასთან ერთად ადრეულ სტადიაში დაიწყო 
შალის სასაწყობო ვაჭრობის ორგანიზაცია. ამ მოვლენამ განაპი– 
რობა ე.წ. მესაწყობეთა (სტაპლერთა) კომპანიის შექმნა. საკითხის 
არსში უკეთ გარკვევისთვის, წინამდებარე პარაფრაფში თავიდან- 
ვე შევეხებით სტაპლერთა კომპანიის წარმოშობას, საქმიანობას, 
მის ურთიერთობას სხვა კომპანიებთან XIV - XV საუკუნეებში. 

სანამ უშუალოდ სტაპლერთა კომპანიის წარმოშობის სა- 
კითხს შევეხებოდეთ, საჭიროდ მოგვაჩნია მოკლედ შევჩერდეთ მა- 
უდის წარმოების განვითარების ზოგიერთ საკითხზე და სტაპლერ- 
თა კომპანიის შექმნის პირობებზე ინგლისში. 

მაუდის წარმოება იყო ინგლისის ერთ-ერთი უძველესი დარ-– 
გი. ინგლისიდან მატყლის ექსპორტს ადგილი ჰქონდა ჯერ კიდევ 
ანგლო-საქსონურ პერიოდში – VII-VIII საუკუნეებში. ნორვეგიელთა 
თქმულებები აღნიშნავენ შალის ქსოვილების ექსპორტს ბრიტანე- 
თიდან X საუკუნეში (53. 243 – 245). პირველი ხარისხის ქსოვილებს 

შორის, რომელთაც ყიდულობდნენ გენუელები, გვხვდება, რო- 
გორც შეუღებავი, ისე შეღებილი მაუდი (მწვანე, ყვითელი, წითე– 
ლი, შავი ან ყავისფერი). 1191 წელს თოფი ინგლისური მაუდი ღირ- 

და 6,6 ლივრი.7 წლის შემდეგ 1198 წელს, გაიზარდა მისი ფასი და 
უდრიდა 9 ლივრსა და 2, 1Vს2 სოლიდს, 1201 წელს – 9 ლივრსა და 15 
სოლიდს და ბოლოს 1205 წელს – 12 ლივრსა და 10 სოლიდს, განსა– 
კუთრებით ფასობდა „სტანფორდის მაუდი“ (25. 62 – 63). იტალიე– 
ლი მკვლევარის დე პოერკუს მიხედვით, აღნიშნული მაუდის სა- 
ხელწოდება წარმოდგება ინგლისური ქალაქის სტანფორდის სა- 
ხელწოდებისაგან (190. 142-144). ვფიქრობთ, დე პოერკუს ვერსია 
უფრო დამაჯერებელია, ვინაიდან მაუდის წარმოებას ინგლისში 
უძველესი ტრადიციები გააჩნდა და შემთხვევითი არ უნდა იყოს 
“სტანფორდის მაუდის“ ხსენება. 

როგორც სამეცნიერო ლიტერატურიდან ირკვევა, მაუდის 
ქსოვილებს აწარმოებდნენ ქ. სტანფორდში. გვიან კი კონტინენ- 
ტზე, ნაწილობრივ არასში. გენუელი ვაჭრები ყიდულობდნენ ინ- 
გლისურ მაუდს არასელი და იპრელი ვაჭრებისაგან. გენუელი ვაჭქ- 
რები, რომ ყიდულობდნენ ინგლისურ მაუდს ამას ნათლად ადას- 
ტურებს გენუელი ვაჭრის ჯოვანი გიბერტის საკანცელარიო ჩანა– 

წერები, სადაც მოცემულია ინგლისური მაუდის ფასები 1198-1205 
წლებში. (190. 142). (იხ. ცხრილი 5). 

  

  

  

  

  

    

ცხრილი 5 

წოიბ მ ს დას ერთი თოფი მაუდის 
ლები აუდის დასახელება ღირებულება 

1198 ინგლისური მაუდი 9 ლივრი და 21M2 სო- 

ლიდი 

1201 ინგლისური მაუდი 9 ლივრი და 15 სოლი- 

დი 

1203 ინგლისური მაუდი 17 ლივრი და 3 სოლი- 

დი 

1205 ინგლისური შეღებილი | 13 ლივრი და 6 სოლი- 

მაუდი დი 
1205 ინგლისური შეღებილი | 16 ლივრი და 6 სოლი- 

მაუდი დი         
XII ს-ში მატყლისაგან შალს ამზადებდნენ ინგლისის თით- 

ქმის ყველა ქალაქში (190. 142). მაუდი რომ იღებებოდა ამაზე მეტ- 
ყველებს დიდი რაოდენობის საღებავების შემოტანა ინგლისში. 
მაგრამ ნიდერლანდების და რაინისპირა ქალაქებთან შედარებით 
ინგლისური მაუდის წარმოება მაინც ჩამორჩებოდა XIII ს-ში (85. 
464|. 

მაუდის წარმოება ეყრდნობოდა ინგლისური ნედლეულის ბა- 
ზას. არ იყო შაირი, სადაც არ ყოფილიყო მოშენებული სხვადასხვა 
ჯიშის ცხვარი. ისტორიკოს პ.ე. პერხემის აზრით XIV საუკუნის ბო- 
ლოს ინგლისში ითვლიდნენ 8 მლნ. ცხვარს. აქ მოშენებულ ცხვარს 
ჰქონდა ნაზი ბეწვი. განსაკუთრებით ფასობდა კოსვოლდის (კოს- 
ვოლდი- გლოსტერშირში ადგილის სახელწოდებაა ) ჯიშის ცხვარი, 
რომელიც გავრცელებული იყო გლოსტერშირში, სომერსეტშირში 
და უესტერშირში. ქვეყნის გარეთ მაღალ შეფასებას იმსახურებდა 
ბერკშირის, ოქსფორდშირის, კემბრიჯშირის, ნორფოლკის სესექ- 
სის, კენტის შალი. ყველაზე ძვირფასი ხარისხის მატყლი მზადდე- 
ბოდა დასავლეთ შაირებში, რომელიც მოიცავდა შროპშირსა და 
უელსის ოლქის გარშემო ტერიტორიას. ფასი ერთ ტომარა მატ- 
ყლზე შეადგენდა 9 გირვანქა სტერლინგს, 6 შილინგსა და 8 პენსს. 
ჰერიფორდშირის მატყლი ფასობდა 13 გირვანქა სტერლინგად, 

კოსვოლდის მატყლი გლოსტერშირიდან ღირდა 8 გირვანქა სტერ- 
ლინგი, 6 შილინგი და 8 პენსი. შემდეგ მოდიოდა შალი უოლტშირი- 
დან, ოქსფორდშირიდან, ბერკშირიდან, ლინკოლნშირიდან, ნოტინ- 
გემშირიდან, გემპშირიდან, სადაც მატყლის ფასი განისაზღვრება 4 
გირვანქა სტერლინგზე მეტად. შედარებისათვის მივუთითებთ, 
რომ ერთი ტომარა კოსვოლდის შალი კალეში XV საუკუნის 70-80 
იან წლებში ფასობდა 12 გირვანქა სტერლიგად, 13 შლინგად და 4 
პენსად. 1343 წელს მაღალი შეფასება ეძლეოდა დასავლეთ ლინ- 
კოლნშირის და შროპშირის შალს, ასევე ჰერიფორდშირის ზოგიერ- 

თი ადგილის შალს, მაგალითად დორის სააბატოს მატყლს. შემდეგ 
მოდიოდა გლოსტერშირის, კლეისტერშირის, დასავლეთ ოქსფორ- 
დშირის შალი. ამ შაირებში ტომარა მატყლი ფასობდა 12-დან 15 
მარკამდე და უფრო მეტადაც. 10-11 მარკას იხდიდნენ აღმოსავ- 
ლეთ ლინკოლნშირის, სომერსეტშირის, უორვიკშირის, აღმოსავ- 

ლეთ ოქსფორდშირის, ბეკინგენმშირის, ბედფორდშირის, ჰერი- 

ფორდშირის, ესექსის, ნოტინგემშირის და იორკშირის მატყლში 
(15. 21.22). 

1453 წელს ძვირფას მატყლეულობას შორის არ არის მოხსე- 
ნიებული ბელფორდშირი. თუმცა ეს შაირი ფიგურირებდა 1343 
წელს პირველ ადგილზე. ხოლო XV საუკუნეში მაღალ ფასოვან შა- 
ლის მწარმოებელ შაირების სიას მიემატა ბერკშირის, ვუსტერში- 
რისა და უოლტშირის შალი. ამრიგად, თითქმის არ დარჩენილა შაი– 
რი, სადაც არ მიმდინარეობდა ძვირფასი შალის ქსოვილის წარმოე- 
ბა. 

მაუდის წარმოებისათვის ინგლისელები იყენებდნენ განსა- 
კუთრებული ხარისხის მატყლს მოკლე ტალღოვანსა და გრძელ 
ტალღოვანს (15. 28). 

მაუდის წარმოებამ უმაღლეს მწვერვალს მიაღწია ელისაბედ 
I მეფობისას (1558-1603). ამ დროს ეს დარგი განსაკუთრებით ყო- 
ფილა განვითარებული უოლტშირში, სომერსეტშირში, გლოსტერ- 
შირში, კენტში, კემბერლენდშირში, დერამში, კორნუელსში. მაუ- 

დის წარმოება შედარებით სუსტად იყო განვითარებული ნორტჰემ- 
პტონშირის აღმოსავლეთ რაიონებში, სადაც ამ საქმეში დაკავებუ- 
ლი ყოფილა მხოლოდ §0 კაცი. მაუდის დამზადების უძველესი ცენ- 
ტრები ყოფილა იპსვიჩი, ვუსტერი, ბერკლი, საირენჩესტერი. ხო- 

ლო სეფოლკში ახალი ცენტრი ყოფილა ლევენჰემი. იორკშირის 
ჩრდილოეთით – ლიდსი, ბრედფორდი. სულ ინგლისში ყოფილა მა- 

უდის წარმოების 117 ცენტრი |137. 193). 

XIV-XV საუკუნეებში მატყლი და შალის ქსოვილი იყო ინ- 
გლისური ექსპორტის ძირითადი საგნები. სავაჭრო კაპიტალის 
შექმნას სწორედ მატყლით ვაჭრობა უწყობდა ხელს. 1421 წელს ჩი- 
პინგ-კემპდენი (გლოსტერშირის სოფელი) იყო ერთ-ერთი ცენტრი 
მატყლის ვაჭრობისა ინგლისში |84. 55) ადრეული პერიოდიდან 
მატყლი გაჰქონდათ ინგლისიდან გენტში, ბრიუგეში, იპრში და 
ფლანდრიის სხვა ქალაქებში, მისგან ამზადებდნენ მაღალხარისხო– 
ვან მაუდს. 

როგორც ზემოთ აღვნიშნეთ, ფლანდრია და მისი მეზობელი 

ქვეყნები ღებულობდნენ ნედლეულს ინგლისიდან. შესაძლებელია, 
ამ გარემოებამ ჩაუნერგა ინგლისის სამეფო კარს აზრი იმის შესა- 
ხებ, რომ ნედლეულის გატანა ხელს უშლიდა ქვეყნის შიგნით მის 
დამუშავებას. ამიტომ თავდაპირველად ფიქრობდნენ აეკრძალათ 
მატყლის გატანა იმ ვარაუდით, რომ მოაკლდებოდათ რა უცხოე– 
ლებს ინგლისური ნედლეული, ვერ შესძლებდნენ მათ მიერ დამზა– 
დებული მაუდის შემოტანას ისევ ინგლისში, ამას შედეგად ის მოჰ– 
ყვებოდა, რომ გაიზრდებოდა მოთხოვნილება ადგილობრივი წარ– 
მოების მაუდზე და, გარდა ამისა, ინგლისელი ხელოსნები მიიღებ- 
დნენ უფრო იაფად ნართს, რადგან მთელი მატყლი გამოყენებული 
იქნებოდა ქვეყნის შიგნით. აქ საშინაო ბაზრის კონკურენციისაგან 
დაცვა ჩანს. 

ინგლისური მატყლის (ნედლეულის) გატანის აკრძალვის 
პირველ შემთხვევას ვხვდებით ოქსფორდის 1258 წლის პარლამენ- 
ტის დადგენილებაში, რომლის თანახმად მატყლი უნდა დამუშავე- 
ბულიყო ინგლისში და აეკრძალათ მისი გატანა ქვეყნის გარეთ. 
უფრო მეტიც, ყოველ ინგლისელს უნდა ეტარებინა ადგილობრივი 
მაუდის ტანსაცმელი. ბარონები ურჩევდნენ ხალხს, „არ გატაცებუ- 
ლიყვნენ ძვირფასი ტანსაცმლით" |83. 466). აქედან ნათლად ჩანს, 
რომ ინგლისი მატყლისაგან ვერ ახდენდა ისეთი ძვირფასი ხარის– 
ხის მაუდის ქსოვილის წარმოებას, როგორც ფლანდრია, ამიტომ 
იცავდნენ ადგილობრივ ბაზარს მათგან. შალის ქსოვილების წარ- 
მოება არ იყო ამ პერიოდში ინგლისში იმდენად განვითარებული, 
რომ ყველა ნედლეული დაემუშავებინათ ქვეყნის შიგნით. ამიტომ 
დიდი ნაწილი მატყლისა გადიოდა ევროპის ბაზარზე, რაც სამეფოს 
ფინანსური შემოსავლის მთავარი წყარო იყო. 1257 წელს ბარონებ- 
მა განაცხადეს პარლამენტში, რომ მატყლი შეადგენდა ქვეყნის 
სიმდიდრის თითქმის ნახევარს. ეს იყო ერთადერთი საქონელი, რო- 

მელზედაც მთავრობას შეეძლო დაედო ნებისმიერი ბაჟი, რომელ– 

საც გადაიხდიდნენ უცხოელები. ეს ასეც იყო 1275 წელს ერთ ტო- 
მარა მატყლზე გადასახადი შეადგენდა 6 შილინგსა და 8 პენსს. 
1303 წელს მიემატა ახალი ბაჟი – 3 შილინგი და 4 პენსი ერთ ტომა- 
რა მატყლზე. უკანასკნელი ოთხი წლის მანძილზე მთავრობამ მიი- 
ლო ბაჟის სახით 5962 გირვანქა, 2 შილინგი და 6 პენსი. (86. 36-371). 

ზემო მოხსენიებული კანონი მატყლის გატანის აკრძალვის 
შესახებ, ჩანს, არ გამოდგა ეფექტური, რადგან 1271 წელს უკვე მე- 
ორედ მიიღო პარლამენტმა ანალოგიური დადგენილება. მაგრამ ეს 
ბრძანება გააუქმეს 1274 წელს. ედუარდ!IIII (1327-1377) დარწმუნდა, 
რომ ინგლისს შეეძლო თავის დაღწევა ფლანდრიის მაუდის კონკუ- 
რენციისაგან თუ მოიზიდავდა ფლანდრიელ ხელოსნებს ინგლისში 
და შემოიტანდა მათ ტექნოლოგიას ქვეყანაში, ამდენად ახლა ინ- 
გლისის სამეფო ხელისუფლების ყურადღება მიიპყრო არა უცხოუ- 
რი საქონლის შემოტანის აკრძალვამ, არამედ ფლანდრიელი ხე- 
ლოსნების შემოყვანამ. რა თქმა უნდა, ყოველივე ეს ნაკარნახევი 

იყო დიდი შემოსავლების მიღების პერსპექტივით. თავის მხრივ ეს 
ხელს შეუწყობდა ინგლისში შალის ქსოვილების წარმოების განვი- 
თარებას. ფრიდრიხ ლისტის სიტყვებით: „არა რაიმე გაცვლითი 
ღირებულების, არამედ ახალი მწარმოებელი ძალების შექმნა“ (მა- 
უდის წარმოების ფლანდრიური ტექნოლოგიის დანერგვა +– ი.ბ.) 
(83. 468|. 

ედუარდ!!-მ 1337 წელს გამოსცა სტატუსი, რომლითაც 
აღუთქვამდა მფარველობას ფლანდრიიდან გადმოსახლებულ მაუ- 
დის მწარმოებლებს, კონკურენციის შიშით გარდაუვალი გახდა 
ფლანდრიული ხელოსნების მიმართ ინგლისელი ვაჭრების მტრო- 
ბა. ჩამოსულებს შეურაცხყოფდნენ, ემუქრებოდნენ და ერთი სიტ- 
ყვით, მათთვის საშიში გახდა იქ დარჩენა. 1344 წელს მთავრობამ 
საჭიროდ ცნო, განსაკუთრებული ბრძანებით მიემართა მერსერე- 
ბისა და შერიფებისადმი, რომელშიც ნათქვამი იყო, რომ მეფემ მიი- 
ღო უცხოელები ლონდონში თავისი მფარველობის ქვეშ და ვინც ამ 
ბრძანებას დაარღვევდა ციხეში ჩასვამდა |83. 468|. 

ძლიერი სამეფო ხელისუფლების მხარდაჭერამ ფლანდრიე- 
ლი ხელოსნებისადმი მალე დიდი კვალი დაამჩნია მაუდის დამზა- 
დების წარმატებით განვითარებას ინგლისში. ფლანდრიელების ჩა- 
მოსახლებისდან 10 წლის შემდეგ ინგლისიდან გაჰქონდათ 5 ათასი 
თოფი მაუდი. დიდი მოთხოვნილება იყო ინგლისური შალის ქსო- 
ვილზე (87, 80|. 

მაუდის ექსპორტი XV საუკუნის შუა ხანებიდან XVI საუკუნის 
შუახანებამდე გაიზარდა ორჯერ, 55 ათასიდან 118 ათას ნაჭრამდე. 
მაუდის გატანა ხდებოდა ვაჭარ-ავანტიურისტთა კომპანიის მიერ. 
მისი მდივანი უილიამ უილერი მიუთითებს, რომ XVII საუკუნეში 
ყოველწლიური შეუღებავი მაუდის ექსპორტი უდრიდა 60 ათას 
თოფს, ფერადისა კი – 40 ათას თოფს |10. 211. 

ინგლისის მეფე ჰენრი VII მფარველობდა რა ახლად ჩასახულ 
ბურჟუაზიას (72. 84). დიდ ყურადღებას აქცევდა მაუდით ვაჭრო- 
ბის განვითარებას, მან გამოსცა კანონი რომელიც მხარს უჭერდა 

მაუდის ქსოვილით ვაჭრობის განვითარებას და ადგილზე ამ ნედ- 
ლეულის მოხმარებას. კანონის ძალით, უნდა დაეწესებინათ სხვა- 

დასხვა ფასი ძვირფას თხელ და უხეშ მაუდზე. ამაგე დროს საქონ- 
ლის ფასი ისე უნდა ყოფილიყო მინიმალური ოდენობით განსაზ- 
ლვრული, რომ მემაუდეს დარჩენოდა მოგება (90. 52). 

როგორც თავის ადგილას აღვნიშნეთ, ინგლისის სავაჭრო კა- 
პიტალის განვითარების ეს სტადია გამოიხატა მატყლის სასაწყო- 
ბო ვაჭრობის ორგანიზაციაში. ასეთი ვაჭრობის არსი იმაში მდგო- 
მარეობდა, რომ საექსპორტო საქონელი უნდა დაეწყოთ გასაყიდად 
გარკვეულ ადგილებში ანუ საწყობებში, ცხადია, ასეთი საწყობების 

შემოღება დღის წესრიგში აყენებდა სპეციალური თანამდებობის 
პირების დაყენებას. 

XIV საუკუნის 50-იანი წლებიდან სავაჭრო გილდიებს მატყლი 
გაჰქონდათ შალის საწყობში ქალაქ კელში, სადაც უნდა მომხდარი- 
ყო მისი ბითუმად გაყიდვა უცხოელ ვაყჭრებზე (53. 200-2411. ამას- 
თან დაკავშირებით ინტერესს იწვევს, თუ როდის წარმოიშვა შალის 
მესაწყობეთა, სტაპლერთა კომპანია, როგორი იყო მისი საქმიანო– 
ბა და ურთიერთობა სხვა კომპანიებთან? სპეციალურად ლიტერა- 
ტურაში ჯერჯერობით დაუზუსტებელია, თუ როდის წარმოიშვა ეს 
ორგანიზაცია. პირველად მის შესახებ ცნობა ჩნდება 1248 წელს, 
ხოლო 1268 წელს იგი უკვე მოქმედებდა |96. 196I. 

ამერიკელი მეცნიერის კარუს-უილსონის აზრით ”§51მ0|6L' 
იყო ერთ-ერთი ძველი ორგანიზაცია, რომელიც არეგულირებდა 
მატყლით საგარეო ვაჭრობას, მაგრამ იგი არასოდეს არ ვაჭრობდა 
ინგლისური მაუდით. ისინი მოგზაურობდნენ ინგლისსა და მის 
კუთვნილ ნავსადგურ კალეს შორის (16. 147). ჩვენ ვერ დავეთან- 
ხმებით ავტორს იმაში, რომ „სტაპლერთა” კომპანია არასოდეს არ 
გაჭრობდა მაუდით. პილველწყაროები ამის საპირისპიროს ამტკი- 
ცებენ. ვაჭარ-ავანტიურისტთა საერთო კრების 1496 წლის 13 მარ– 

ტის ოქმი ადასტურებს, რომ ქალაქ კალეში გაჰქონდათ არა მარტო 
მატყლი (ნედლეულის), არამედ მაუდის ქსოვილიც I1. 6111. 

აქვე უნდა აღინიშნოს შემდეგიც, თავდაპირველად, როცა ხე- 

ლისუფლებამ შემოიღო მატყლის საწყობი, მას ვაჭრები უკმაყოფი– 
ლოდ შეხვდნენ, რადგან იგი მიაჩნდათ თავიანთი ვაჭრობის შემავიწ- 
როვებლად და „თავისუფლებათა დიდი ქარტიის“ დარღვევად. მატ- 
ყლის საწყობები თავიდანვე იყო ფლანდრიის რამდენიმე ქალაქში: 
ბრიუგეში, ანტვერპენში, გენტში, ხოლო თვით ინგლისში მატყლის 
საწყობმა საბოლოოდ ჩამოყალიბებული სახე მიილო ედუარდ III 
დროს ქალაქ კალეში. ეს ერთადერთი ადგილი იყო, რომელიც შეი- 
ნარჩუნეს ინგლისელებმა ასწლიანი ომის დროს დაპყრობილი ტერი- 
ტორიიდან. 1347 წლიდან ვაჭარ-მესაწყობეების კომპანია არეგული- 
რებდა მატყლით ვაჭრობას ცენტრალურ ბაზარზე კალეში (26. 393). 
პრაქტიკაში ამიერიდან დაინერგა ის რომ ყოველ უცხოელ ვაჭარს 
ქალაქ კალეში უნდა გადაეხადა ნაღდ ანგარიშზე გარკვეული რაო- 
დენობის თანხა, ხოლო დანარჩენზე მიეცა თამასუქი. ამდენად სა- 
ვაჭრო პრაქტიკა თამასუქის ბრუნვისა ერთი კრედიტორიდან მეო- 
რის ხელში ითვლის 500 წლის ისტორიას (40. 549|. 

ინგლისელი მკვლევარი მაკ-კიზაკიც მიიჩნევს, რომ კალე, 
როგორც მატყლის საწყობი, გაფორმდა 1363 წელს (45. 254|. XIV სა– 
უკუნეში და შემდგომი პერიოდის განმავლობაში მეფის მთავარი 
კრედიტორი იყო სავაჭრო კომპანია, რომელსაც გაჰქონდა მატ- 
ყლი. საბაჟო გადასახადი, რომელიც უნდა გადაეხადათ კომპანიის 
წევრებს მატყლის ექსპორტისათვის, წარმოადგენდა სამეფო შემო- 
სავლის მნიშვნელოვან წყაროს | 60. 210). ფინანსისტი, კრედიტორი 
გვხვდება უმთავრესად მატყლის ნედლეულით მოვაჭრე ანუ სტაპ- 
ლერთა რიგებიდან. 

ასე რომ „სტაპლერი“ – ეწოდებოდა ვაჭარ-ექსპორტიორებს, 

რომლებიც სასაწყობო ვაჭრობის ორგანიზაციის წარმომადგენლე- 
ბი იყვნენ. ისინი სარგებლობდნენ იურიდიული და ადმინისტრაცი- 
ული უფლებით მათ ჰყავდათ თანამდებობის პირები – მერი და 
რამდენიმე ოლდერმენი. ამ უკანასკნელთა მოვალეობას შეადგენ- 
და ვაჭართა შორის უთანხმოების მოგვარება და მატყლზე ფასების 
დადგენა, ასევე არ უნდა დაეშვათ დაბალ ფასებში მატყლის გა- 
ყიდვა და ბოლოს, თვალყური უნდა ედევნებინათ გადასახადების 
შეტანისათვის სამეფო ხაზინაში (85. 1261). 

არის ერთი საყურადღებო ცნობა, რომლის მიხედვით ირკვე- 
ვა, რომ კალედან მატყლის გატანაზე დაწესებული ყოფილა ბაჟი 

(211. 7). ასე მაგალითად, 1489 წლის 16 თებერვალს მერსერთა კომ- 
პანიის კრებამ ქალაქ კალესთან დაკავშირებით გადაწყვიტა, რომ 
პირველი თებერვლიდან ვაჭრებმა უნდა აწარმოონ მოლაპარაკება 
ლორდ-მერთან ფრახტზე გადასახადის გადახდის შესახებ. ეს გა- 
დასახადი შეადგენდა: კალედან ლონდონში – 6 შილინგსა და 8 
პენსს; კალედან დუვრში – 2 შილინგს; კალედან სენდვიჩში – 3 ში– 

ლინგსა და 4 პენსს (I. 200|. 

როგორც აღვნიშნეთ, სტაპლერთა კომპანია არეგულირებდა 
მატყლით ვაჭრობას, მისი საქონელი ეწყო 10 ნავსადგურის საწ- 
ყობში |177. 53-54), ხოლო გამონაკლისს წარმოადგენდნენ შოტ- 

ლანდიის მოსაზღვრე შაირები – კემბერლენდი, ნორტუმბერლენ- 
დი, უესტმერლენდი, რომელთა საწყობი იმყოფებოდა ნიუკასლში. 

იმის წარმოსადგენად თუ რა მნიშვნელობა ჰქონდა ინგლისის 
ეკონომიკისათვის მატყლით ვაჭრობას მოვიტანთ შემდეგ მონაცე- 
მებს. XV საუკუნის მეორე ნახევარში სუბსიდია ანუ გადასახადი 
მატყლზე, რომელსაც ღებულობდნენ ყოველ ტომარა ინგლისურ 

მატყლზე, შეადგენდა 33 შილინგსა და 4 პენსს, ხოლო 66 შილინგსა 

და 8 პენსს უცხოელების მატყლზე. ყოველივე ეს სახელმწიფოს აძ- 
ლევდა სრული შემოსავლის 47-48 %-ს და შეადგენდა მთელი ინ– 
გლისის შემოსავლის სუბსუდიის ნახევარს (125. 88|, 

ამ დროისათვის ინგლისელებს კარგად ჰქონდათ გათვიცნო- 
ბიერებული, რომ ქვეყნის სამეურნეო პროგრესს ხელს შეუწყობდა 
მატყლით ვაჭრობის ორგანიზება. XV საუკუნის 60-იან წლებში დაი– 
წერა პამლეტი სახელწოდებით: „ინგლისის სავაჭრო პოლიტიკის 
შესახებ“. პამლეტის უცნობი ავტორი წერს, რომ დედამიწაზე 
მცხოვრები ვერც ერთი ადამიანი, ვინც არ უნდა იყოს ის, პაპი, იმ- 
პერატორი, მეფე, ეპისკოპოსი, კარდინალი – ვერ იარსებებს სამი 

საგნის გარეშე. ყველამ უნდა ჩაიცვას, ჭამოს და დალიოს. თუ ადა–- 

მიანს სახელმწიფოში არ გააჩნია სათანადო რაოდენობით რომე- 
ლიმე ამ სამი საარსებო საშუალებიდან, იგი იქნება ღარიბი. პამლე– 
ტის ბოლოს აღნიშნულია, რომ ინგლისს გააჩნია ყოველივე ეს სიკე– 
თე. ერთის წყალობით: „ჩვენ ვიბატონებთ სუყველა ქრისტიან მე- 
ფეებზე“, რადგან ყველა სახელმწიფოში არის საკვები და სასმელი 
სათანადო ოდენობით, მაგრამ აკლიათ ტრანსპორტი. 

ინგლისში ჩამოდიოდნენ სხვადასხვა ქვეყნის ვაჭრები აღმო- 

სავლეთით – უნგრეთამდე, დასავლეთით – პორტუგალიამდე, 
ჩრდილოეთით – შვედეთამდე, სამხრეთიდან – ოსმალეთამდე, რა–- 

თა ეყიდათ მაუდი და მატყლი. ამიტომ აღნიშნული საქონლით ვაჭ- 

რობის ორგანიზება პირდაპირი გზა იყო ინგლისის ეკონომიკური 
აყვავებისა და საერთაშორისო პოლიტიკური მნიშვნელობის ზრდი- 
სა (50. 283|. 

პამლეტის ავტორის იდეები გამოხატავს და მხარს უჭერს იმ 
პროგრესულ განვითარებას, რომელიც მიმდინარეობდა ინგლისის 

ეკონომიკაში. XIV საუკუნის დასასრული და XV საუკუნის დასაწყი- 
სი წარმოადგენდა მატყლის ქსოვილების რაოდენობის ზრდისა და 
მისი მნიშვნელოვანი ხარისხობრივი ცვლილებების ხანას. 

ვაჭარ-მესაწყობეების კომპანია, რიმელმაც მოიპოვა მონო- 

პოლია მატყლის გატანაზე ინგლისიდან ნიდერლანდებში, თავისი 
საწყობის საშუალებით მოქმედებდა 1363 წლამდე ქალაქ კალეში. 
შემდეგ იგი რამდენჯერმე გადაიტანეს სხვა ადგილებზე და ბოლოს 
1423 წელს ისევ დამკვიდრდა კალეში და დარჩა იქ 1559 წლამდე. 
კალე, როგორც სასაწყობო ქალაქი ემსახურებოდა ნიდერლან- 
დებს, რაინისპირა გერმანიას, ჩრდილო საფრანგეთს. ძირითადი 
მასა მატყლისა კალედან მიდიოდა ფლანდრიაში. 

„მერსერთა საბჭოს აქტები“ გვაძლევს საშუალებას თვალი 
გავადევნოთ სტაპლერთა კომპანიის ურთიერთობას ვაჭარ-ავან- 
ტიურისტთა კომპანიასთან. 1496 წლის 13 სექტემბრის ვაჭარ–ავან- 
ტიურისტთა კრების გადაწყვეტილებაში საუბარია იმის შესახებ, 
რომ მათ კომპანიას უნდა გაეგზავნა თავისი საქონელი მხოლოდ 
კალეში, მაგრამ მანამდე მეფისაგან უნდა მიეღო წერილი კალეს 
ხელისუფლებასთან გასაგზავნად. კომპანიამ დაავალა ნდობით აღ– 
ჭურვილ 6 პირს ვაჭართა ინტერესებში შეედგინათ მოთხოვნები 
მეფესთან გასაგზავნად (1. 611|1. ამავე წყაროში ჩანს, რომ ვაჭარ– 
ავანტიურისტები მიემგზავრებოდნენ მაუდით სავაჭროდ ქალაქ 
კალეში (1. 611). აქედან გამომდინარე ირკვევა, რომ კალეში ინგლი– 
სიდან გაჰქონდათ არა მარტო მატყლი, არამედ მაუდიც, ეს გასაკ- 
ვირი არ იყო, რადგან, როგორც ვიცით ვაჭარ-ავანტიურისტები 
ხომ ძირითადად მაუდის ბითუმად ვაჭრობას ეწეოდნენ. 

დასახელებული წყარო ასევე, ნათელს ჰფენს იმ ფაქტს, რომ 
კალეში ადგილი ჰქონდა არასწორი ბაჟების დადებას ლონდონელი 
ვაჭრების საქონელზე, ამასთანავე ქალაქ კალეს მერმა და მისმა 
მოხელეებმა უსამართლო მოქმედებები გამოავლინეს ინგლისელი 
ვაჭრების მიმართ. |1. 612| ამის გამო ვაჭრებმა შეიმუშავეს მეფის 
მიმართ შემდეგი მოთხოვნები: 

ყოველ ვაჭარს, რომელიც საქონელს შეიტანდა ქალაქ კა- 
ლეში უნდა გადაეხადა კანონით დაწესებული ბაჟი და უნ- 

და განთავისუფლებულიყო სხვა საბაჟო გადასახადებისა– 
გან, უკეთუ ის იქნებოდა უკანონოდ დაწესებული ქალაქ 
კალეში. არც ერთ საბაჟო მოხელეს უფლება არ ჰქონდა 

აეღო ქსოვილზე უკანონო ბაჟები. თუ ადგილი ექნებოდა 

მებაჟეთა უსამართლო მოქმედებას, მაშინ ვაჭრები მოით- 

ხოვდნენ მეფისაგან მათზე სასჯელის დაწესებას. 
ყოველი ვაჭარი უნდა წასულიყო ქალაქ კალეში თავისი 
საქონლით და განთავისუფლებულიყო ყველა იმ გადასა- 
ხადისაგან, რომელსაც დააწესებდნენ საქონლის მეთ- 
ვალყურეობაზე, მის შენახვაზე, ხიდზე გადასვლაზე, გე- 
მის ღუზის ჩაშვებაზე. 
არ უნდა აეძულებინათ ინგლისელი ვაჭრები გადაეხადათ 

ნაღდი ფული. 
ყველა ინგლისელ ვაჭარს, რომელიც მივიდოდა ქალაქ კა- 
ლეში სავაჭროდ, უნდა შესძლებოდა თავისუფლად ემოქ- 
მედა. თან ჰქონოდა საქონელი, ოქროსა და ვერცხლის 
ფული, მოწმობა. თან უნდა ჰყოლოდა შეგირდები, თარ– 

ჯიმნები და სხვა თანამგზავრები. თავისუფლად უნდა 
შესძლებოდათ მოგზაურობა ცხენით თუ ქვეითად, ხმე- 

ლეთით, ზღვით თუ მდინარით. არ უნდა მიეყენებინათ 
მათთვის უსიამოვნება, არ უნდა დაეკისრებინათ ახალი 
გადასახადი და უნდა შეხვედროდნენ მათ მეგობრულად 
და კეთილგანწყობილად. 
ყოველ თოფ ქსოვილზე არ უნდა გამოერთმიათ 4 პენსზე 
მეტი გადასახადი, როგორც ეს ჩაიდინეს გასულ სავაჭ- 
რო სეზონზე კალეს მოხელეებმა, როცა გადაახდევინეს 2 
შილინგი და 6 პენსის რაოდენობით ყოველ თოფ შალის 
ქსოვილზე. 
ინგლისელი ვაჭრებისათვის უნდა დაერთოთ ნება, რათა 
გადაეტვირთათ საქონელი იმ გემზე, რომელსაც ისინი 
აირჩევდნენ. შემდეგ დაეტვირთათ გემი კალეში ნაყიდი 
საქონლით ყოველგვარი შეფერხების გარეშე. მერი და 
იქაური მამასახლისები ყოველნაირად შეეცდებოდნენ, 
აეძულებინათ ინგლისელი ვაჭრები დაეტვირთათ საქო- 
ნელი იმ გემებზე, რომელთაც ისინი მიუთითებდნენ. კა- 
ლეს ხელისუფლებისაგან ვაჭრების უფლების მიღების 
მოსაგვარებლად შესაძლებელია ამ ქალაქის მერსა და 
ოლდერმენებს გამოეძალათ მათგან ორმაგი გადასახადი, 

„რაც უსამართლობა იქნებოდა“, ამიტომ ინგლისელი 
ვაჭრები სთხოვდნენ მეფეს, რათა ებრძანებინათ მისი 
ქვეშევრდომი ვაჭრებისათვის, რომ მათ დაეტვირთათ სა- 
ქონელი იმ გემებზე, რომელსაც თვითონ ვაჭრები დაი- 
ცავდნენ და გამოეცურათ ყოველგვარი დაყოვნების გა- 
რეშე, დასჯის მუქარით დამრღვევთათვის I. 12-614I. 

ამავე დოკუმენტის თანახმად, 1496 წელს ინგლისელ ვაჭრებს 
დროებით აეკრძალათ ბურგუნდიის ჰერცოგის მიწაზე ვაჭრობა, 
რადგან ამ უკანასკნელმა უსამართლო ბაჟები დაუწესა მათ, ამის 
გამო ინგლისელ ვაჭრებს მხოლოდ კალეში დაევალათ სავაჭროდ 
მოგზაურობა. ეს მიუთითებს იმ გარემოებაზე, რომ ვაჭარ-ავანტი- 
ურისტთა სავაჭრო საქმიანობა არ ატარებდა რეგულარულ ხასი- 
ათს, ხოლო ქსოვილებით ვაჭრობა კალესთან არ იყო სისტემეტური 
და ეს მხოლოდ მაშინ მიმდინარეობდა, როცა შეფერხებული იყო 
მათი ეაჭრობა ნიდერლანდებში. 

ინგლისის სამეფო ხელისუფლებამ გადაწყვიტა გადაედგა 
პრაქტიკული ნაბიჯი. მეფე ჰენრი VII –– 1496 წელსავე გააგზავნა 
კალეს ლეიტენანტ რიჩარდ ნანფანდტთან, მერთან და ქალაქის 
სხვა მოხელეებთან წერილი, რომლითაც უკრძალავდა ადრესატებს 
ახალი გადასახადების დაწესებას, როგორც ინგლისელ, ისე უცსო- 
ელ ვაჭრებზე (1. 616|. 

ეს ფაქტი შეიძლება შევაფასოთ ისე, რომ ლონდონელმა ვაჭ- 
რფებმა მიაღწიეს თავიანთი უფლებების დაცვას მეფისაგან. რაც 
შეეხება კალეს ხელისუფლებას, ისინი უსამართლოდ ეპყრობოდ- 
ნენ ინგლისელ ვაჭრებს, აწესებდნენ არაკანონიერ ბაჟებს, ამიტომ 
მეფე გამოდიოდა თავისი ქვეშევრდომების ინტერესებიდან და 
იცავდა ინგლისელ ვაჭრებს. 

1504 წელს „ვარსკვლავის პალატამ“ მკაცრად განსაზღვრა 
სტაპლერთა და ვაჭარ-ავანტიურისტთა კომპანიის უფლებები. ვა- 
ჭარ-მოსაწყობები თუ მოისურვებდნენ მაუდის ექსპორტს ქალაქ 
კალეს გარდა სხვაგან, მაშინ უნდა გადაეხადათ შესატანი გადასა- 
ხადი (ფაინი) და შესულიყვნენ ვაჭარ-ავანტიურისტთა კომპანიის 
შემადგენლობაში (208. 191|. 

მაგრამ სტაპლერთა და ვაჭარ-ავანტიურისტთა კომპანიას 
შორის ზოგჯერ ადგილი ჰქონდა უთანხმოებას, რასაც ადასტუ- 

რებს შემდეგი დოკუმენტი: 1512 წლის 30 მარტს ვაჭარ-ავანტიუ- 
რისტთა საერთო კრებაზე განიხილეს მესაწყობეთა და ვაჭარ-ავან- 
ტიურისტთა კომპანიებს შორის უთანხმოების საკითხი. მოწინააღ- 

მდეგე მხარესთან მოსალაპარაკებლად კრებამ ვაჭარ-ავანტიურის- 
ტთა კომპანიიდან დანიშნა შემდეგი პირები: 

რობერტ ოლდერნესი – ოლდერმენი; 

ტომას მირფინი – ოლდერმენი; 
ჯონ კლიმფორდი – მმართველი; 

ტომა ჰინდი – მერსერი; 

ჯონ კიმი – მერსერი; 

უილიამ გეიმი – მანუფაქტორი (მაუდით მოვაჭრე); 
უილიამ ესტლი – საბაყლო საქონლით მოვაჭრე; 
ჯონ სკევინგტონი – მკერავი. 

ხოლო იმავე წლის პირველ აპრილს სტაპლერთა კომპანიის 
რწმუნებულმა ვაჭარ-ავანტიურისტთა კომპანიის მამასახლისებს 
მოუტანა ბილი იმ პირთა სიით, რომლებიც არჩეული იყვნენ მათ- 

თან მოსალაპარაკებლად სტაპლერთა კომპანიიდან. ესენი იყვნენ: 
უილიამ ბრაუნი – ოლდერმენი; 
ჯეიმზ იარფორდი – ოლდერმენი; 

მაიკლ ინგლიში – ოლდერმენი; 

ჯონ რობინსი – ოლდერმენი; 
ტომას სეიმური – მერსერი; 

ჯონ ბრაუნი – მერსერი; 
ტომას მორი – მერსერი; 
ჰიუ კლოპტონი – მერსერი (1. 401. 
დასახელებულ პირთა შორის ოთხი კაცი ყოფილა მერსერი 

(ქსოვილით მოვაჭრე) სტაპლერთა კომპანიის წევრი და იქ წამყვანი 

პოზიცია ეკავათ. გამოდის, რომ მერსერთა კორპორაციის ვაჭრები 
ყოფილან არა მარტო ვაქარ-ავანტიურისტთა კომპანიაში გაერთი- 
ანებულნი (ავანტიურისტთა კომპანიაშიც ხომ მერსერები იყვნენ 
წამყვანნი), არამედ სტაპლერთა კომპანიაშიც და ზემოთ მოხსენი- 
ებული ოთხი მერსერიც ამას ადასტურებს. ისე ჩანს, რომ მერსე- 
რებს დავა ჰქონდათ ვაჭარ-ავანტიურისტებთან. ამასთანავე დასა- 
ხელებული წყარო კიდევ ერთხელ ადასტურებს მერსერთა დიდ ქო- 
ნებრივ შესაძლებლობებს, სხვაგვარად შეუძლებელი იყო ერ- 
თდროულად ორ ვაჭარ-ავანტიურისტთა და სტაპლერთა კომპანია- 

ში საქმიანობა. 
ამრიგად, ინგლისელი ვაჭრების მსოფლიო ასპარეზზე გა- 

მოსვლას თან ახლდა ვაჭრობის ახალი ორგანიზაციისა და მეთო- 
დების დანერგვა. მოცემულ კონკრეტულ შემთხვევაში მან შემდეგი 
სახე მიიღო: მატყლის (ნედლეულის) გატანის ორგანიზაციას აწარ- 

მოებდა მესაწყობეთა (სტაპლერთა) კომპანია. ქალაქ კალეში თავ- 
დაპირველად გაჰქონდათ მატყლი, ხოლო ფლანდრიელი ხელოსნე- 
ბის ინგლისში გადმოსახლების შედეგად, მაუდის წარმოების განვი- 
თარებასთან ერთად, დაიწყო მისი გატანა ქალაქ კალეში, მაგრამ 
ამას, როგორც გაირკვა, სისტემატური ხასიათი არ მიუღია. სტაპ- 
ლერთა კომპანია უმთავრესად მაინც ნედლეულის – მატყლის გა- 
ტანით იყო დასაქმებული. ამ კომპანიას, რამდენადაც არ უნდა გაე- 
უმჯობესებინა მატყლის გატანა, მაინც არ შეეძლო მისი შემდგომი 
განვითარება, ვინაიდან სტაპლერი ძირითადად მიჯაჭვული იყო 
თავის საწყობზე, როცა აუცილებლობამ მოითხოვა საწყობების 
ფარგლებს გარეთ ვაჭრობის ორგანიზაცია და კერძოდ – შალის 
ქსოვილის გატანა, მაშინ შეიქმნა ვაჭარ-ავანტიურისტთა კომპანია 
(XV-–ს) ეს უკანასკნელი არ იყო დაკავშირებული დადგენილ პუნ- 
ქტთან და გზებთან. ავანტიურისტები თავიანთ საქმიანობაში იყ- 
ვნენ თავისუფალნი, დამოუკიდებელნი, ეძებდნენ გასაღების ბაზ- 
რებს და იპოვიდნენ თუ არა მათ, ამყარებდნენ სავაჭრო კავშირს, 
ქმნიდნენ ვაჭართა დასახლებას. სხვა დანარჩენი, ვინც ვაჭრობდა 
ზღვის გაღმა „მოხეტიალე ვაჭრები“ იყვნენ. სტაპლერები ასეთთა 
რიცხვს არ განეკუთვნებოდნენ (96. 196-.197). რაც შეეხება ვაჭარ- 
ავანტიურისტებს ისინი, ძირითადად ვაჭრობდნენ ნიდერლანდებში 
თუმცა მათ სავაჭრო ურთიერთობა გააჩნდათ სხვა ქვეყნებთანაც. 

144



§ 3. ლონდონის, იორკის და ნიუკასლის 
ვაჭარ-ავანტიურისტთა კომპანიები 

ინგლისის ვაჭარ-მესაწყობეთა ამ ერთ-ერთმა უძველესმა 
კომპანიამ შეუდარებელი როლი შეასრულა ინგლისის საგარეო 
ვაჭრობისა და საზღვაო ფლოტის განვითარების საქმეში. ამ კომპა- 
ნიის საქმიანობის ცალკეული საკითხები ადრე ჩვენ განხილული 
გვქონდა საკანდიდატო დისერტაციაში (|91|I. ამჯერად, წინამდება- 
რე ნაშრომში სრულიად ახალი მასალებისა და ბოლო პერიოდში გა- 

მოქვეყნებული უახლესი ლიტერატურის საფუძველზე, გვინდა 
წარმოვაჩინოთ ამ კომპანიის ისტორიის სხვა მხარეები. კერძოდ, 

ვაჭარ-ავანტიურისტთა ჯგუფის საქმიანობა სხვადასხვა ქალაქებ- 
ში: იორკში, ნორიჯში, სოლსბერიში, მიდლენდში, ნიუკასლში, ეკ- 

ზეტერსა და ჰალეში. ცხადია, გვერდს ვერ ავუვლიდით ლონდონის 

ვაჭარ-ავანტიურისტთა როლის წარმოჩენას ინგლისის ეროვნული 
ვაჭრობის სისტემაში. 

მიჩნეულია, რომ ვაჭარ-ავანტიურისტთა კომპანია შეიქმნა 
1405 წელს, როცა პარლამენტმა მიიღო და დაამტკიცა ამ კომპანი- 
ის უფლებები. მასში შედიოდნენ არა მარტო ლონდონის, არამედ 

სხვა ქალაქების ვაჭრებიც (40. 570-571; 16. 148). მართალია, კომპა- 
ნიის დაარსების აღნიშნული თარიღის მიმართ პრინციპულად სა- 
დავო არაფერი გვაქვს, მაგრამ მაინც უფრო მართებულია ითქვას, 
რომ იგი, როგორც დამოუკიდებელი ორგანიზაცია შეიქმნა 1406 
წელს. ამას გვკარნახობს შემდეგი ფაქტი. 1406 წელს მეფე ჰენრი 
IV-მ სპეციალური ქარტიით ვაქჭარ-ავანტიურისტთა კომპანიას 
ცენტრით ლონდონში დამოუკიდებელი არსებობის უფლება მისცა 
072. 108). ასეა თუ ისე ვაჭარ-ავანტიურისტთა კომპანიას ხან- 
გრძლივი ისტორია აქვს. 

ახლა ისმება კითხვა: რატომ მიიღო ამ კომპანიამ ვაჭარ-ავან- 
ტიურისტთა სახელწოდება? სპეციალურ ლიტერატურაში მასზე 
არსებობს პირდაპირი პასუხი. კომპანიამ ეს სახელწოდება მიიღო 
იმიტომ, რომ მისი წევრები რისკის ფასად წარმართავდნენ თავი- 
ანთ სავაჭრო საქმიანობას და როგორც „სტაპლერები" არასოდეს 
იფარგლებოდნენ რომელიმე ერთ ცენტრთან კავშირით (83. 487- 
488). მათ სხვაგვარად „მოხეტიალე მოგზაურ - ვაჭრებსაც „კი უწო- 

დებდნენ მკვლევარ ა. ჯივილეგოვის მიხედვით, „მოხეტიალე ვაჭ- 
რების“ ორგანიზაციას დასაბამი მისცა სამმა ჯგუფმა, ესენია: 
წვრილმანი საქონლით მოვაჭრენი (მერსერები). ისინი ეწეოდნენ 

აბრეშუმით ვაჭრობასაც; პილპილით მოვაჭრენი (ჩმწი006L80L5). მათ- 

გან გამოიყო ბითუმად მოვაჭრეთა ჯგუფი (CI0C015) და მაუდით 
მოვაჭრენი (96. 198). შემდეგში ვაჭარ-ავანტიურისტთა კომპანიაში 

შევიდა სხვა კორპორაციები, რომელთა შორის იყო ღვინით მოვაჭ- 
რეთა ერთ-ერთი მდიდარი კორპორაცია |211. 124). 

ვაჭარ-ავანტიურისტთა კომპანიის რიგი მხოლოდ ზემოთ ჩა- 
მოთვლილი წევრებით არ შემოიფარგლებოდა. მასში შედიოდა ვა- 
ჭარ-ავანტიურისტთა კომპანიის ზოგიერთი წევრი. „ნიუბოლდის 

წიგნის“ მიხედვით, 1487 წლის 18 დეკემბერს ქალაქ იორკიდან ბა- 
ტონ უილიამს, ქალაქ კალეს მერს, მოუთხოვია გამხდარიყო ვაყჭყარ- 
ავანტიურისტთა კომპანიის წევრი. ამაზე კომპანია დათანხმდა და 
მიიღო იგი თავისუფალ ვაჭრად. (1. 305I. 

1406 მნიშვნელოვანი თარიღია ვაჭარ-ავანტიურისტთა ის- 
ტორიაში. ამ წელს ვაჭარ-ავანტიურისტებს მიენიჭათ პრივილეგია 
აერჩიათ თავიანთი მმართველი, რომელსაც უფლება ჰქონდა გაერ- 
ჩია დავა და უთანხმოება არა მარტო ინგლისელ ვაჭრებს შორის, 
არამედ ინგლისელებსა და უცხოელებს შორისაც. ასეთი პრივილე- 
გია მიენიჭა ინგლისელ ვაჭრებს ჰოლანდიაში, ზელანდიაში, ბრა- 
ბანტსა და ფლანდრიაში, ხოლო 1408 წელს კი ნორვეგიაში, შვე- 
დეთსა და დანიაში |82.356|. ასეთი იყო ვაჭარ-ავანტიურისტთა ვაჭ- 
რობის ორგანიზაციისა და მათი უფლებების დაცვის ადრეული 
ეტაპი |211. 125). 

ვაჭარ-ავანტიურისტთა კომპანია XV ს-ის მიწურულს, კერ- 
ძოდ 1487-1498 წლებში უდიდეს წარმატებებს აღწევს თავის საქმი- 
ანობაში. აღნიშნულ წლებში კომპანიას ქალაქ ინტვენპენში გაუტა- 
ნია 22013 თოფი მაუდი, რაც შეადგენდა ინგლისური მაუდის ექ- 
სპორტის 1V3 -ს ვაჭარ-ავანტიურისტების დიდი შემოსავალი აძ- 
ლევდა იმის საშუალებას, რომ უარი ეთქვა გადიდებული საბაჟო 
გადასახადების სადახდაზე (1515 წ). XVI საუკუნის შუა ხანებში ამ 
კომპანიის ხელში იყო მაუდის ექსპორტის დიდი ნაწილი. ხოლო XVII 
საუკუნეში კომპანიის მდივნის მონაცემებით სავაჭრო გაერთიანე- 
ბის წლიური ექსპორტი სავარაუდოდ შეადგენდა ერთი მლნ. გირ- 
ვანქა სტერლინგს (194. 8ზვ|. 

ინგლისის ვაჭარ-ავანტიურისტთა კომპანია შედგებოდა მდი- 
დარი და გამოცდილი ვაჭრებისაგან, რომლებიც თავს იყრიდნენ 
მთელი რიგი დიდი ქალაქების ნავსადგურებსა (საზღვაო ქალაქებ- 
ში) და ინგლისის სხვა ადგილებში: ლონდონში, იორკში, ნორიჯში, 
იპსვიჩში, ნიუკასლსა და ჰალეში (211. 126). XVI საუკუნის ბოლოს 

ვაჭარ-ავანტიურისტები ითვლიდნენ 3500-მდე წევრს, რომლებიც 
ლონდონის გარდა ცხოვრობდნენ ინგლისის სხვადასხვა ქალაქებ- 
ში. მართალია, ვაჭარ-ავანტიურისტთა რიგები ათაზე მეტ წევრს 
ითვლიდა, მაგრამ რეალური ექსპორტიორი იყო 300-400 კაცი, და- 
ნარჩენები ითვლებოდნენ წევრებად, მაგრამ საქონლის გატანაში 
არ იღებდნენ მონაწილეობას |199. 365). 

როგორც ცნობილია, XIV-–XV სს. ინგლისში მაუდის წარმოე– 

ბამ აყვავებას მიაღწია ამას თან ახლდა საგარეო კონკურენტების 
ჩამოცილება (115. 284) შესაბამისად ინგლისმა პირველი ადგილი 
დაიკავა მაუდის ექსპორტში, ამაში მნიშვნელოვანი როლი შეასრუ- 

ლეს ვაჭარ-ავანტიურისტებმა. ინგლისის მაუდის ექსპორტი 1509 
წლიდან 1547 წლამდე გაიზარდა 8 ათასი თოფიდან 120 ათას თო- 
ფამდე |136. 134). გაფართოვდა ვაჭრობა არა მარტო ნიდერლან– 
დებთან, არამედ ჩრდილოეთ და ბალტიის ზღვის ქვეყნებთან. ინ– 
გლისური მაუდი აღწევდა ნოვგოროდამდე (116. 384). ჯივილეგო– 
ვის მიხედვით, არსებობდა სხვადასხვა კატეგორიის ვაჭარ-ავანტი– 
ურისტები. ისლანდიის, ესპანეთის, პრუსიის, იტალიის ე.ი. იმის მი- 

ხედვით, თუ სად ვაჭრობდნენ. მაგრამ წამყვანნი იყვნენ ნიდერ– 
ლანდებთან მოვაჭრე ვაჭარ-ავანტიურისტები (96. 197). ამ ავტორ– 
ზე დაყრდნობით შეგვიძლია ვთქვათ, რომ ვაჭარ-ავანტიურისტები 
ვაჭრობდნენ ისლანდიაში, პრუსიაში, ესპანეთში, იტალიასა და ნი- 
დერლანდებში. აქვე მართებულია ხაზი გაესვას იმასაც, რომ სწო- 
რედ ვაჭარ-ავანტიურისტების წყალობით მოხდა XV საუკუნეში ინ– 
გლისის ფლოტის შექმნა, რომელსაც ეხლა შეეძლო გადაელახა ატ– 
ლანტიკის ოკეანე. უფრო მეტიც, მათი მეოხებით შეიქმნა აუცილე- 
ბელი პირობები რეგულარული სამეფო ფლოტის მშენებლობისათ- 
ვის პირველი ტიუდორების ხანაში. 

ახლა ვნახოთ თუ, როგორ იყო ორგანიზებული ვაქარ-ავან- 
ტიურისტთა კომპანია. მისი წევრები მოქმედებდნენ ერთმანეთისა– 
გან დამოუკიდებლად და არ აერთიანებდნენ თავიანთ კაპიტალს. 
კომპანიის მდივანი უილერი წერს, რომ მათ არა აქვთ ბანკი, არც 
საერთო კაპიტალი, არა ჰყავთ საერთო წარმომადგენელი, ყოველი 
მათგანი ვაჭრობს ცალკე კაპიტალით, წარმომადგენლის ან ნოქრის 
მეშვეობით. კომპანია განსაზღვრავდა მაუდის იმ ოდენობას, რომე- 
ლიც უნდა გაეტანა თითოეულ წევრს (211. 126). ვაჭარ-ავანტიუ– 
რისტთა ორგანიზაციის ერთ მხარეს წარმოადგენს ერთი ფაქტიც, 
ისინი ყოველ წელს მომდევნო სავაჭრო სეზონისათვის ირჩევდნენ 
თანაშემწეთა საბჭოს 12 კაცის შემადგენლობით. აქედან 8 კაცი ყო- 

ველთვის იყო ლონდონიდან, ხოლო დანარჩენი 4 სხვა ქალაქები- 
დან. საბჭოში წევრის ხელმეორედ არჩევა შეიძლებოდა მხოლოდ 
მისი არჩევიდან 6 წლის გასვლის შემდეგ 1. 455). 

ვაჭარ-ავანტიურისტთა კომპანიაში გაერთიანებული იყვნენ 
დიდი კაპიტალის მქონე ვაჭრები. ამას ადასტურებს კომპანიაში გა- 
წევრიანებისათვის გადასახადი – 200 გირვანქა სტერლინგი, რაც 
მაშინ ძალიან ცოტა ვისმეს თუ შეეძლო (204. 170). ზოგიერთ ავან- 
ტიურისტს ჰქონდა კაპიტალი 50-60 ათასი გირვანქა სტერლინგის 
ოდენობით. თუ ამ თანხას გადავიყვანთ თანამედროვე ფულზე, მა- 
შინ მოგვცემს მილიონამდე გირვანქა სტერლინგს (41, 114I. 

ე. კარუს – უილსონის მიხედვით ვაჭარ-ავანტიურისტთა 
ჯგუფი მოქმედებდა ქალაქ პალესა და იორკში (16. 147, 149, 150I. 
„ნიუბოლდის წიგნის“ – ლონდონის მერსერთა „საბჭოს აქტები“ 
(წყაროს – ი.ბ.) მიხედვით, XV საუკუნის დამლევისათვის ავანტიუ- 
რისტები მოქმედებდნენ ნორიჯში, სოლსბერიში, მიდლენღდში, ეკ- 
ზეტერში |I1. 478, 557). ამას ადასტურებს 1519 წლით დათარიღებუ- 
ლი ერათ-ერთი დოკუმენტი, საიდანაც ირკვევა, რომ ზღვის იქით 
მმართველის დასახმარებლად აირჩიეს შემდეგი პირები; 

ნიკოლას ლამბერტი გლოსერი; 

ჯონ რადსტონი – მაუდით მოვაჭრე; 
ჯონ ჯონსონი – ტყავით მოვაჭრე; 
პოლ უინტი – მკერავი; 
უილიამ ბეილი – ოლდერმენი, მერსერთა კორპორაცი- 
იდან; 

უილიამ ბრომველი – მერსერი; 
რობერტ ბეილი – მერსერი; 

უილიამ კურე – ოლდერმენი იორკიდან; 
ჯონ ბლეკსტონი – ოლდერმენი ნიუკასლიდან; 

10. უილიამ პერტი – ოლდერმენი ნორიჯიდან; 

11. ჯონ კოსვლი – ეკზეტერიდან (1. 477-478; 211. 129-130). 
როგორც ვხედავთ, აქ დასახელებულ I! I პირთა შორის 4 კაცი 

არის იორკიდან, ნორიჯიდან და ეკზეტერიდან, ხოლო შვიდი – 
ლონდონიდან. ამდენად, გვაქვს საფუძველი ვთქვათ, რომ ლონდო- 
ნის გარდა, ვაჭარ-ავანტიურისტთა ჯგუფი მოქმედებდა დასახე- 
ლებულ ქალაქებში. გარდა ამისა, ავანტიურისტთა კომპანია მოქ- 

მედებდა აგრეთვე ჩესტერსა და ბრისტოლში (184. 201) ცოტა უფ- 
რო გვიან, (1522 წ.) სავაჭრო სეზონისათვის თანაშემწედ საბჭოს 

შემადგენლობაში იხსიენიება წარმომადგენლები სოლსბერიდან და 
მიდლენდიდან (I. 557; 21. 130|. 

მაშინდელი გარემოებებისა და პირობების დროს ჩეულებრი- 

ვი მოვლენა იყო პირველობისათვის ბრძოლა. ამ მხრივ გამოირჩე- 
ვიან ლონდონის ვაჭარ-ავანტიურისტები, მათ 1497 წ. ჰენრი VII მე- 
ფობის დროს მოიპოვეს გამარჯვება ამის დასტურად მივიჩნევთ 

სავაჭრო ხელშეკრულებას „I0M9ICსI(5ყ§ Mმძ0იყ§5", რომელიც ამ მე- 

ფის დროს გამოიცა. ამ დოკუმენტის ძალით ხსენებულ ვაჭრებს ნი- 
დერლანდებში თავისუფალი შესვლის უფლება მიენიჭათ. ეს კი აი- 
ძულებდა პროვინციელ ვაჭრებს შესულიყვნენ კომპანიის შემად- 
გენლობაში. გარდა ამისა, ყოველ მათგანს უნდა შეეტანა სპეცია– 
ლური გადასახადი (ფაინი) 6 გირვანქის, 13 შილინგისა და 4 პენსის 
ოდენობით. 

ლონდონელი ვაჭარ-ავანტიურისტები უცხოეთის ბაზრებზე 
ავიწროებდნენ ინგლისის პროვინციელ ვაქრებს, რის გამოც პრო- 
ვინციელები ხშირად გამოთქვამდნენ უკმაყოფილებას მეფე ჰენრი 
VII წინაშე. ლონდონის კომპანიამ, აგრეთვე გაზარდა შესატანი გა- 
დასახადი 20 გირვანქა სტერლინგამდე, რასაც ასევე უკმაყოფი- 
ლოდ შეხვდნენ პროვინციელი ვაჭრები (1. 634|. 

ლონდონის კომპანია იმთავითვე ცდილობდა ნიდერლანდებ- 
ში ვაჭარ-ავნტიურისტებზე გაბატონებას. მათი ცდა XV საუკუნეში 
წარმატებით დაგვირგვინდა. მართალია ნიდერლანდებში მოქმედ 
ყველა ვაჭარ-ავანტიურისტი ამას ხალისით როდი შეხვდა, მაგრამ 
ისინი იძულებული გახდნენ შესულიყვნენ 10 კომპანიაში. გაბატონ- 

დნენ რა ყველა ავნტიურისტზე ნიდერლანდებში და აიძულეს რა 
ისინი შესულიყვნენ თავიანთ კომპანიაში, ლონდონელმა ავანტიუ- 
რისტებმა დაარსეს მუდმივი სახლი, სადაც იკრიბებოდნენ ავანტი- 
ურისტები, აწარმოებდნენ ვაჭრობას, ინახავდნენ თავიანთ კაპი- 
ტალს, წყვეტდნენ რომელ ბაზარზე და როდის შეიძლებოდა დას- 
წრება, ირჩევდნენ თავიანთ მთავრობას ზღვის გაღმა (ნიდერლან- 
დებში) და დამხმარეთა (თანაშემწეთა) საბჭოს 24 კაცის შემადგენ- 
ლობით სხვადასხვა ავანტიურისტთა კომპანიების წევრთაგან. 

ახლა მივყვეთ იმ მოცემული დოკუმენტების ანალიზს (1472, 
1491, 1493, 1509 წწ) რომლებიც ნათლად გვიხატავდნენ ვაჭარ- 
ავანტიურისტთა საქმიანობას დასახელებულ წლებში. 1472 წლის 
20 ნოემბრის დოკუმენტი გვამცნობს, რომ ვაჭარ-ვანტიურისტები 
ვაჭრობდნენ ზელანდიაში. ამავე საბუთიდან ჩანს, რომ ისინი ცდი– 
ლობდნენ თავიდან აეშორებინათ ყოველგვარი უსიამოვნება ლორ- 

დისა და სხვა პატივსაცემი პირების მხრიდან იმ შემთხვევაშიც კი, 
თუ მათ მიუძღოდათ რაიმე დანაშაული. 

აღნიშნული წყაროს მიხედვით 1472 წლის 20 ნოემბერს კრე- 
ბაზე ვაჭარ-ავანტიურისტთა ბრძანება გამოაცხადეს, რომ ლორდი 
ჰოვარდი უჩიოდა ვაჭრებს ფრახტის (ტვირთის) უკმარისობის გამო 

თავის ხომალდებზე „C680!9ძ6” – ზე და “Mმ/ძმI818 ჩმVV/მIძ"- ზე. 
ბოლოს ბამასის (საშემოდგომო) ბაზრობის დროს არ მომხდარა გე- 
მების სრული დატვირთვა საქონლით, მოლაპარაკების თანახმად 
კი აღნიბნულ გემებს უნდა მიეღოთ ტვირთი მხოლოდ მეფის გემე- 

ბის „ IVVMI6 –ის და LCI6ი 0! Lიიძ0ი”- ის დატვირთვის შემდეგ, 

რომლებიც ასევე მიემგზავრებოდნენ ბამასის ბაზრობაზე. როცა 
გემები დაბრუნდნენ ინგლისში, გამოირკვა რომ ყველა გემი ჩამო- 
ვიდა საქონლის სრული დატვირთვით, მხოლოდ „ჯორჯი“ დატვირ- 
თული იყო თავისი ტონაჟის მოცულობასთან შედარებით ნახევარ- 
ზე ნაკლები ტვირთით), ხოლო „მარგარეტი“ 24 საპალნეთი ნაკლები 

საქონლით |1. 63-64; 211.162). ამ გარემოებების გამო ლორდი 
სთხოვდა კომპანიას, გადაეხადა მისთვის ჯარიმა 620 ფუნტი 
სტერლინგი. ასევე ის ითხოვდა ახსნა-განმარტებას, თუ როგორ 
აღმოჩნდა დაუტვირთავი ის ორი გემი, რომლებთანაც იყო დადე– 
ბული კონტრაქტები, ბოლო ის ხომალდები კი, რომლებთანაც არა- 
ვითარი კონტრაქტი არ იყო გაფორმებული დაბრუნდნენ შინ სრუ- 
ლი დატვირთვით II. 64; 211. 162). ლორდი ჰოვარდის პრეტენზიაზე 
უარი განაცხადეს კომპანიის წევრებმა. ისინი აცხადებდნენ, რომ 
არ აქვთ არავითარი ვალი ლორდისა და არც დაურღვევიათ კონ- 
ტრაქტები, არამედ, პირიქით, ყველა ასრულებდა თავის მოვალეო- 
ბას ქარტიის სრული შესაბამისობით. ისინი ამ საქმეში ადანაშაუ- 
ლებდნენ მეფის კაპიტნებსა და ხაზინადრებს, თუ რატომ, ამასაც 
ასაბუთებდნენ კომპანიის წევრები. მათი განმარტებით, ქარტიის 
მიხედვით, გემები ზელანდიაში ჩასვლის შემდეგ უნდა გაჩერებუ- 
ლიყო დასატვირთად 30 დღის განმავლობაში. ამასთანავე წესით 
უნდა გაეთვალისწინებინათ სამუშაო დღეები ზელანდიაში (ე.ი. მა– 
თი წასვლა არ უნდა დამთხვეოდა დღესასწაულებს) იქ და უნდა შე- 
ერჩიათ შესაფერისი დრო. ისინი ზელანდიაში დარჩნენ 32 დღის 
განმავლობაში, რომელსაც უნდა გამოვაკლოთ 5 კვირა დღე, ერთი 
წმინდა მარტვეის და ერთი წმინდა მიხეილის დღე და 4 დღე გემე- 
ბის გადმოტვირთვისა, ამდენად 32 დღიდან უნდა გამოვქვითოთ 11 
დღე. უფრო სწორად გემები იქ უნდა დარჩენილიყვნენ 19 სექტემ- 
ბრიდან 20 ოქტომბრამდე. ხოლო ისინი აქ ჩავიდნენ ადრე. გემები 

ლონდონიდან წავიდნენ 9 დღით ადრე, ვიდრე დანიშნული იყო გამ- 
გზავრება. ვაჭრები არ იყვნენ დამნაშავენი, ვინაიდან ლორდის გე- 
მების გამოცურვიდან ორი დღის შემდეგ იყო იმდენი საქონელი, 
რომ მათ შეეძლოთ გემები სრულად დაეტვირთათ. კომპანიის სახე- 
ლით ასეთი პასუხი გასცეს მამასახლისებმა ლორდ ჰოვარდს. ამავე 
დოკუმენტის მიხედვით ლორდი ამ პასუხით არ დაკმაყოფილდა, 
პირიქით, განრისხდა და დაემუქრა კომპანიას, რომ უარს იტყოდა 
მასთან ურთიერთობაზე და მოითხოვდა ზარალის ანაზღაურებას, 
წინააღმდეგ შემთხვევაში ის წაართმევდა მათ საქონელს ან კალეში 
( სასაწყობო ქალაქში) ან აქ მდ. ტემზაზე (ინგლისში-ი. ბ) (1, 64I. 
კომპანიამ ამ შემთხვევაში რეალურად შეაფასა მოვლენების განვი- 
თარება და არჩია დათმობაზე წასვლა. ცხადი იყო, ლორდთან მშვი- 
დობიანი და კეთილგანწყობილი ურთიერთობა უფრო სასურველი 
იყო, ვიდრე მტრობა. ამ მიზნით კომპანიამ მოიწვია ვინმე ტომას 
ჩატერდი, რომელიც სარგებლობდა ლორდი ჰოვარდის ნდობითა 
და პატივისცემით. ვაჭრებმა მას სთხოვეს შუამავლობა ლორდთან 
მოლაპარაკებებში. ტომას ჩატერდიც ენერგიულად შეუდგა ლორ- 
დთან მოლაპარაკებებს, რაც კომპანიასთან მისი შერიგებით დას- 
რულდა. ეს უანგაროდ არ მომხდარა1472 წლის 14 დეკემბერს ტო- 
მასმა ლორდს მიუტანა საჩუქარი 20 მარკა, რის შედეგადაც აღ- 
სდგა მშვიდობიანი და კეთილი ურთიერთობა კომპანიასა და 
ლორდს შორის (1. 64). 

მოტანილი დოკუმენტის შინაარსი საჭიროებს რამდენიმე 
ფაქტის ინტერპრეტაციას, ჯერ ერთი, ვაჭარ-ავანტიურისტა კომ- 
პანიის წევრებს არ მიუძღოდა ბრალი, როგორც ეს წყაროში ჩანს, 
აღნიშნულ საქმეში. ლორდი ჰოვარდის წინაშე დამნაშავენი იყვნენ 
თვით გემების კაპიტნები და ხაზინადარები, რომლებიც დროზე 
ვერ ჩავიდნენ ზელანდიაში და მოაცდინეს გემები 11 დღე (უქმე 
დღეების გამო). ამიტომ ვერ მოხერხდა მათი სრული დატვირთვა, 
მეორე ცხადია, ფეოდალური წყობილებიდან გამომდინარე ვაჭრე- 
ბი თავიანთი ინტერესების გათვალისწინებით წავიდნენ დათმობა- 
ზე, ვინაიდან ლორდთან მტრული ურთიერთობა მათ კომერციულ 
საქმიანობას ზიანს მოუტანდა. სწორედ ასეთი დიპლომატიით ვაჭ- 
რები აღწევდნენ წარმატებებს სავაჭრო საქმიანობაში. 

საგარეო ვაჭრობაში ვაჭარ-ავანტიურისტთა კომპანიის საქმი- 
ანობა ძირითადად დამოკიდებული იყო საერთაშორისო ურთიერ- 
თობასა და მის მიმართ სამეფოს პოლიტიკაზე. ხშირად მისი მერყევი 

ხასიათი უშუალო გავლენას ახდენდა მათი მიზნის განხორციელება- 
ზე. მის კონკრეტულ მაგალითად მოვიყვანთ შემდეგ ფაქტს. 

1491 წლის 19 მაისს ვაჭარ-ავანტიურისტთა კრებამ კომპანიის 
წევრებს მოახსენა, რომ მეფე თანახმა არ იყო გემები გამგზავრებუ- 
ლიყო სინკსონის (საზაფხულო) ბაზარზე. ამის პირველ მიზეზად ის 

იყო დასახელებული, რომ ინგლისელთა გემს „გრიფიტს“ (CV) 
ზელანდიაში ცუდად მოექცნენ. ამიტომ არც ერთ ინგლისურ ხო- 
მალდს არ უნდა ჩაეშვა ზელანდიაში ღუზა. მეორე მიზეზის საფუძ- 
ველი იმაში მდგომარეობდა, რომ მეფე ვერ შესძლებდა ვაჭართა 
დაცვისათვის გამოეყო დიდი გემები, ამჯერად შესაძლებელი იყო 

მხოლოდ ოთხი პატარა გემის გამოყოფა, რაც ნაკლებ გარანტიას იძ- 
ლეოდა უშიშროებისათვის. რაც შეეხება მეფის სამხედრო გემებს, 
მათი გაშვება ორი მიზეზის გამო იყო უარყოფილი: ამ პერიოდში 
ძლიერი ქარიშხალი იყო და მალე ტერიტორიულ წყლებში ინგლისის 
სამხედრო გემების გამოჩენას სათანადო ნებართვის გარეშე არც 
ერთი ქვეყანა არ დათანხმდებოდა. ამის არგუმენტად ის ფაქტი იყო 
მოშველიებული, რომ ანალოგიურად ნებართვის გარეშე არც ინ- 
გლისის მეფე არ დაუშვებდა, უცხო სამხედრო გემების შემოსვლას 
„მის ზღვაში“, დამატებით სირთულედ ის იყო დასახელებული, რომ 
ზღვის იქითა რეზიდენტის ცნობით, ჰოლანდიაში, ბრაბანტსა და ზე- 
ლანდიაში მოსალოდნელი იყო რომის საღმრთო იმპერატორის (გერ- 
მანიის მბრძანებლის) დიდი ძალების შემოსვლა (1. 215-216|. 

როგორც იტყვიან, ვაჭარ-ავანტიურისტები ბედს მაინც არ 
შეურიგდნენ. მიუხედავად მეფის უარისა, ისინი კვლავ ცდილობ- 
დნენ გამგზავრებას ბაზრობაზე. ამას ადასტურებს 1491 წლის წე- 
რილი, რომელიც გაიგზავნა ქალაქ ანტვერპენში რიჩარდ იორკის 
სახელზე. აი, რას ვკითხულობთ მასში: „ღვთისმოსავო ბატონო, 
იმედს ვამყარებთ თქვენზე და ვფიქრობთ გაგიხარდებათ ჩვენი 
უსაფრთხოება. გვსურს და გემუდარებით, გვაცნობეთ რა პირო- 
ბებში შეუძლია ჩვენს გემებს ჩასვლა ბამასის (საშემოდგომო) ბაზ– 
რობაზე და მიიღებენ თუ არა ჩვენს ხალხს, გემებს და საქონელს 
ანტვერპენში, მიდელბურგსა და სხვა ნავსადგურებში. თუკი მიი- 
ღებენ, ჩვენ დავნიშნავთ გემებს ბაზრობაზე გასაგზავნად, ხოლო 
თუ არა, მაშინ თავს შევიკავებთ მათ გამგზავრებაზე. მაგრამ ორი– 
ვე შემთხვევაში უნდა ვიყოთ დარწმუნებულნი, რომ ყოველივე ეს 
დარჩება საიდუმლოდ, რომ ჩვენი სურვილის შესახებ ვერავინ შე- 
იტყობს. გთხოვთ ყოველივე შეიტყოთ რაც შეიძლება სწრაფად, 
რომ მივილოთ თქვენგან რჩევა თუ როგორ მოვიქცეთ ამ საქმესთან 

დაკავშირებით, ასევე გვაინტერესებს თქვენი პირობები და მოთ- 
ხოვნები, რომელთა შესრულებისათვის ჩვენ მზად ვართ. 

ღმერთი იყოს თქვენი მფარველი! 
ლვთისმოსავ რაიდსა და ვაჭარს რიჩარდ იორკს. 

ლონდონი 4 ივნისი 1491 წ. 

ქ. ლონდონი კომპანიის მამასახლისები (1. 216). 

ამ მეტად საინტერესო დოკუმენტებიდან გამომდინარეობს შემ- 
დეგი დასკვნა: პირველი ლონდონელი ვაქარ-ავანტიურისტები სინ- 
კსონის (საზაფხულო) ბაზრობას აწყობდნენ ანტვენპენის გარდა 
ზელანდიაში; მეორე ბამასის (საშემოდგომო) ბაზრობას, როგორც 
ჩანს, აწყობდნენ ანტვერპენსა და მიდელბურგში; მესამე უშიშროე- 
ბის გარანტიისათვის გემები ბაზრობაზე სავაჭროდ მიემგზავრე- 
ბოდნენ სამხედრო დაცვის თანხლებით; მეოთხე ირღვეოდა სამე- 
ფო კანონი შემოსავლის სფეროში. ვაჭრები მეფისაგან ცდილობ- 
დნენ გემების გაგზავნას ბამასის ბაზრობაზე ანტვერპენსა და მი- 
დელბურგში. თუ ანტვერპენიდან რიჩარდ იორკისაგან მიიღებდნენ 
დადებით პასუხს, მაშინ ვაჭრები წავიდოდნენ სავაჭროდ, მიიღებ- 
დნენ მოგებას, ხოლო მეფეს არაფერი ეცოდინებოდა ამის შესახებ. 
ყოველივე ეს აშკარად ავლენდა იმას, რომ მოგების მიღების მიზ- 
ნით ვაჭარ-ავანტიურისტები არაფრად აგდებდნენ რისკს. ამით კი- 
დევ ერთხელ ამართლებდნენ თავიანთ სახელწოდებას. 

XV საუკუნიდან ზღვის გაღმა მმართველს მუდმივად წარ- 
მოადგენდნენ ლონდონელი ვაჭარ-ავანტიურისტები, მათი გავლე- 
ნა დიდი ყოფილა უმაღლეს ხელისუფლებაშიც. ისინი განსაზ- 
ღვრავდნენ ვაჭარ-ავანტიურისტთა საგადასახადო პოლიტიკას (16. 
170). ვაჭარ-ავანტიურისტები კრებებზე იღებდნენ ორდონანსებს, 

რომლითაც განსაზღვრავდნენ თავიანთი საქმიანობის ორგანიზა- 
ციას და ხელს უწყობდნენ კომპანიის საერთო კეთილდღეობას. ამ 
თვალსაზრისით საინტერესოა 1525 წლის ორდონანსი, რომელსაც 
მეტი სიცხადისათვის მთლიანად მოვიტანთ. აი, ისიც: 

1. „ზღვის გაღმა ყოველ სავაჭრო სეზონზე უნდა აერჩიათ 
ორი „ღირსეული და გამოცდილი“ ვაჭარი მმართველე- 

ბად. 
2. ბაზრობის დამთავრების შემდეგ არ შეიძლებოდა ვაჭარს 

ეყიდა ან გაეყიდა რაიმე ანტვერპენში.ქედან ჩანს თუ რა 

მტკიცედ იცავდნენ ვაჭრები ბაზრობის ვადებს. ეს კი 
მეტყველებს მათ ორგანიზებულობაზე. 

ვ. გაყიდულ საქონელზე ვაჭრებს თანხა უნდა აეღოთ გამ- 

გზავრებამდე რვა დღით ადრე. ამასთანავე არავის შეეძ- 
ლო გაეყიდა საქონელი დაწესებულ ფასზე უფრო ძვი- 
რად. 

4 ვაჭარ-ავანტიურისტთა ყოველ გატანილ საქონელზე იხ- 
დიდნენ ბაჟს. ირკვევა, რომ ყოველ ქსოვილზე უნდა გა- 
დაეხადათ ბაჟი ორი გროტის ოდენობით. ისინი მოით- 
ხოვდნენ, რომ ეს ბაჟი შეემცირებინათ ერთ გროტამდე 
I1. 716; 211. 138|. 

ამასთან დაკავშირებით, ვიტყვით იმასაც, რომ ერთ-ერთი ნა- 

ოსნობა საშემოდგომო ბაზრობაზე ავანტიურისტებს დაუჯდათ 13 
ათასი გირვანქა სტერლინგი და ეს თანხა, კომპანიის გადაწყვეტი- 
ლებით, განაწილდა მასში შემავალ კორპორაციების შორის L1. 716). 

ასე რომ, ეს ორდონანსი ერთმნიშვნელოვნად, ავლენს, თუ რა 
მნიშვნელობას ანიჭებდნენ კომპანიის მესვეურები ვაჭრობის ორ- 
განიზაციას. ეს იმიტომ, რომ ყოველი ავანტიურისტი ვაჭრობდა 
ინდივიდუალურად, ხოლო გემებს ქირაობდნენ კომპანიის ადგი- 

ლობრივი განყოფილებები. ყოველი ექსპედიციის მოწყობისას სა- 
წევრო გადასახადი განისაზღვრებოდა გადასაზიდი საქონლის 
ოდენობითა და ღირებულებით, ფლოტის გამგზავრებას, სად და 
როდის უნდა ჩასულიყო, იგი ამას განსაზღვრავდა ინგლისელ ავან- 
ტიურისტთა კომპანიის გენერალური საბჭო (1. 720; 211. 138). 

ბუნებრივია, ვაჭარ-ავანტიურისტებს განსხსვავებული ადგი- 
ლი ეკავათ ინგლისის ეკონომიკურ ცხოვრებაში. მათი კომპანია 
დიდი აქტიურობით გამოირჩეოდა კომერციულ საქმიანობაში (127. 
75), ლონდონის ვაქარ-ავანტიურისტები, რომლებიც აერთიანებ- 
დნენ ვაჭართა დიდ ჯგუფს, არეგულირებდნენ საგარეო ვაჭრობას. 
ისინი დიდ გავლენას ახდენდნენ სამეფო კარზე და შესაბამისად 
მის საგარეო პოლიტიკაზე, მონაწილეობას იღებდნენ მეფის ფინან- 
სური პოლიტიკის განსაზღვრასა და შეზღუდვაში. იბრძოდნენ სა- 

ბაჟო გადასახადების შემცირებისათვის. 
ვაჭარ-ავანტიურისტთა საქმიანობაში დიდი მნიშვნელობისა 

იყო შემდეგი მოვლენა. წყაროების თანახმად 1493 წლის 13 ივნისს 
ვაჭარ-ავანტიურისტთა კრებაზე გამოცხადდა, რომ ორშაბათს 
ისინი სხვა კორპორაციებთან ერთად წარმდგარიყვნენ ლორდ- 
პროტექტორისა და სამეფო საბჭოს ლორდების წინაშე. ეს დღეც 

154



დადგა ლორდ-პროტექტორმა მათ დასაწყისში გამოუცხადა, რომ 
პარლამენტის აქტის მიხედვით, გადასახადი (სუბსიდია) ტონაჟზე 
და მტკნარი წყლის მარაგზე კომპანიას ებოძა მეფე ედუარდ IV-ის 
სიცოცხლეში, მაგრამ ახლა მისი სიკვდილის შემდეგ (გარდაიცვა- 

ლა 1483 წ) ამ აქტმა დაკარგა თავისი ძალა (1. 153). ვაჭარ-ავანტიუ– 
რისტთა მოთხოვნის შესაბამისად, ლორდ-კანცლერმა დაავალა 
ლორდ-ხაზინადარს ებრძანა ყველა გადასახადის ამკრეფთათვის, 
რომ შეეწყვიტათ ბაჟის აკრეფა და ნება მიეცათ ინგლისელი ვაჭ- 

რებისათვის გაეტანათ თავიანთი საქონელი თავისუფლად ყოველ- 
გვარი დაყოვნების გარეშე II. 153). 

როგორც წყაროები მეტყველებენ, საქმე ამით არ დამთავრე- 

ბულა. ვაჭარ-ავანტიურისტები ისევ აგრძელებდნენ ბრძოლას სა- 
ბაჟო გადასახადების შესამცირებლად ან სრულად მის გასაუქმებ- 
ლად. მის დასამტკიცებლად ისევ მოვიხმობთ წყაროებს. 1509 წლის 
8 თებერვალს ვაჭარ-ავანტიურისტთა საერთო კრებაზე მამასახ- 
ლისმა სეიმურმა გამოუცხადა კომპანიას, რომ, როგორც მან შეიტ- 
ყო მზადდებოდა აქტი სუბსიდიის შესახებ. ის მოეთათბირა ქალა- 
ქის მერს, თემთა პალატის წევგრებს სუბსიდიის ლიკვიდაციის თაო– 
ბაზე და ისინი წაიკითხეს კრებაზე, რაც მოიწონეს და ერთხმად მი- 
ილეს (1. 348). მის შემდეგ გადაწყდა, რომ აღნიშნული დამატებები 
წარედგინათ პარლამენტში. აი, რა იყო ამ დამატებაში ნათქვამი: 
„უზრუნველყონ, რათა დაწესებულმა სუბსიდიამ არ მიაყენოს ზა- 
რალი მეფის ქვეშევრდომებს. გამონაკლისს წარმოადგენდნენ კა- 
ლეს ბაზრის ვაჭრები, რომლებიც აწარმოებდნენ ვაჭრობას კალეს 
ბაზარზე წმინდა მიხეილის დღემდე. უზრუნველყონ აგრეთვე, რომ 
ვაჭარ-ავანტიურისტებისაგან არ მოითხოვონ გადასახადი იმ ნორ- 
მაზე მეტი, რომელსაც ისინი იხდიდნენ ედუარდ IV-ისა და ჰენ- 

რიVII-ის დროს, ასევე უზრუნველყონ, რათა არც ერთი ვაჭარი არ 
დაისაჯოს ახლანდელი სუბსიდიის გადაუხდელობისათვის. არ მო- 
ითხოვონ მათგან გადახდა არც საქონლით და არც სხვა საშუალე- 
ბებით. ანდა გადაახდევინონ მხოლოდ ორმაგი ფასი იმავე საქო- 
ნელზე II. 348|. 

აღნიშნული კრებიდან ოთხი დღის შემდეგ (1509 წ. 12 თებერ- 
ვალს) ვაჭარ–ავანტიურისტთა კრებამ ისევ განიხილა გადასახადის 
ოდენობის საკითხი. კრებამ გადაწყვიტა, რომ გაეკეთებინათ ამო- 
ნაწერი კომპანიის კლერკის წიგნებიდან იმ გადასახადთა ოდენო- 
ბის შესახებ, რომელსაც ვაჭრები იხდიდნენ ჰენრი VII-ის (1485- 
1509) მმართველობის მეხუთე წელს (1589) და მოეთხოვათ მეფისა 

და ლორდებისაგან, რომ იმავე სიდიდის გადასახადი დაეწესებინათ 
ახლაც, წინააღმდეგ შემთხვევაში გადაიხდიდნენ. გადაწყდა, რომ 
გაეგზავნათ პეტიცია მეფისათვის. 14 თებერვალს დილის 9 საათზე 
შეიკრიბნენ ვაჭარ-ავანტიურისტთა კომპანიის დელეგატები (სულ 
16 კაცი, აქედან 8 იყო მერსერი) და გაემართნენ თავიანთი მოთ- 
ხოვნების წარსადგენად სამეფოს ბეჭდის ლორდ-შემნახველთან 
ტომას ლიველისთან, უინჩესტერის ეპისკოპოსთან შეფილდთან, 
რომელიც იყო ლონდონის რეგისტრატორი და სამეფო საბჭოს წევ- 
რი. მათ მიიღეს უარყოფითი პასუხი, ხოლო ეპისკოპოსმა ამის შე- 
სახებ საერთოდ არც კი ისურვა ვაჭრებთან საუბარი (1. 347). 

ამ საკითხზე მსჯელობა ისევ გაგრძელდა 1509 წლის 16 თე- 
ბერვალს. ვაჭარ-ავანტიურისტთა კრებაზე მიიღეს პეტიცია, რო- 
მელშიც ეწერა: 

„თქვენო აღმატებულებავ, ჩვენ თქვენი ერთგული ქვეშევ- 
რდომნი, ვაჭარ-ავანტიურისტები მუხლმოდრეკით გთხოვთ იმას- 
თან დაკავშირებით, რომ ეხლანდელ პარლამენტზე ჩვენთვის ბო- 
ძებულ იქნა ახალი სუბსიდია თქვენი მმართველობის პირველსავე 
წელს და ჩვენ ღარიბი ქვეშევრდომნი მზად ვართ მოგცეთ სუბსი- 
დია (გადასახადი), მაგრამ საქმე იმაშია, რომ თქვენმა მორჩილმა 
მთხოვნელებმა (ვაჭრებმა) შეიძინეს საქონელი უცხოელი ვაჭრები- 
საგან, რომლებმაც არ გადაიხადეს თქვენს სამეფოში შემოტანილ 
საქონელზე არავითარი გადასახადი და არც ანგარიშსწორების 
წიგნში შეიტანეს ის და ეხლა თუ ჩვენ გვაიძულებენ გადავიხადოთ 
ახალი სუბსიდია, ეს იქნება უსამართლობა, ვინაიდან ფაქტიურად 
ჩვენგან აიღებენ თანხებს მათი (უცხოელი ვაჭრების – ი.ბ.) საქონ- 
ლის გამო ე.ი. გადასახადს აიღებენ მათ ნაცვლად ჩვენგან. ამიტომ 
ასეთი უსიამოვნების თავიდან აცილებისათვის, ჩვენო მამაო. 
ღმერთი იყოს მფარველი ამ სუბსიდიის საქმეში, გთხოვთ შეგვინ- 
დოთ და გაგვანთავისუფლოთ ჩ;>ვენ ვაჭრები მისი გადასახადისა- 
გან". |1. 350) გამოდის რომ ინგლისელ ვაჭრებს უწესებენ ახალი 
სუბსიდიის გადახდას, მაშინ როდესაც უცხოელმა ვაჭრებმა მათ 
მიერ შემოტანილ საქონელზე არ გადაიხადეს გადასახადი. უფრო 
მეტიც შემოტანილი საქონელი არ იყო აღრიცხული ანგარიშსწო- 
რების წიგნშიც ე. ი. ირღვეოდა კანონი საბაჟო გადასახადის გადახ- 
დის შესახებ. 

პეტიცია როდესაც წაიკითხეს, ყველა დარჩა კმაყოფილი და 
გადაწყვიტეს, რომ მეორე დღეს დილის 8 საათზე უნდა წასულიყო 
10 კაცი წმინდა მარიას ეკლესიაში, დალოდებოდნენ იქ მეფის მოს- 

ვლას, რათა გადაეცათ მისთვის ეს პეტიცია, მაგრამ ეპისკოპოსმა 
ვაჭრები არ შეუშვა ეკლესიაში |I1. 351). 

საბოლოოდ ვაჭრებმა მიაღწიეს სასურველ შედეგს ლორდ- 
მეხაზინესა და ლორდ-შემნახველზე საჩუქრების (ქრთამის) მირ– 
თმევის გზით. 

ამ საქმესთან დაკავშირებით ხარჯების თითქმის ნახევარი, 
როგორც ყველაზე მდიდარმა კომპანიამ მერსერებმა გადაიხადეს 
(1. 352-353|. 

როგორც სათანადო ადგილას ავღნიშნეთ, ვაჭარ-ავანტიუ- 
რისტთა კომპანია შეიქმნა ინგლისის სხვა ქალაქებშიც: ნიუკასლში, 
იორკში, ნორიჯში, გალეში, სოლსბერიში, მიდლენდსა და ეკზე- 

ტერში, რასაც ადასტურებს უკვე ჩვენთვის კარგად ცნობილი წყა- 
რო „ნიუბოლდის წიგნი“. 

იორკი წარმოადგენდა ჩრდილოეთ ინგლისის ქალაქს. მთელი 
შუა საუკუნეების მანძილზე ლონდონის შემდეგ იგი თავისი მნიშ- 
ვნელობით მეორე ქალაქი იყო და წარმოადგენდა ჩრდილო პრო- 
ვინციების ვაჭრობისა და ხელოსნობის მთავარ ცენტრს.ქალაქ 
იორკში მოქმედებდნენ მეფის ადმინისტრაციული და იურიდიული 
დაწესებულებები. XIV საუკუნის ბოლო მეოთხედში იორკში ცხოვ- 
რობდა 11 ათასი მცხოვრები. XV საუკუინეში – 12 ათასი, ხოლო XVI 
საუკუნის შუა ხანებში, როცა დაიწყო ქალაქების საერთო დაცემა 
მოსახლეობა მხოლოდ 8 ათასს შეადგენდა (151.77|. 

საქალაქო ცხოვრებაში მთავარ როლს ასრულებდა ვაჭართა 
გავლენიანი ჯგუფი. 1430 წელს იორკელმა ვაჭრებმა შექმნეს მერ- 
სერებისა და ვაჭარ-ავანტიურისტების კომპანია, რომელიც აერ- 
თიანებდა ქალაქის ყველა ვაჭარს, კომპანიამ იარსება 1431 წლიდან 
1600 წლამდე |151.79|. 

იორკის მერსერთა და ვაჭარ-ავანტიურისტთა კომპანია არ 
იყო სპეციალიზებული განსაზღვრული საქონლის ვაჭრობით, რო- 
გორც ლონდონის ვაჭარ-ავანტიურისტები მაუდის ვაჭრობით. 
იორკის კომპანიის წევრები ეწეოდნენ, როგორც საცალო,ისე საბი- 
თუმო ვაჭრობას. რაც შეეხება ლონდონის ვაჭარ-ავანტიურისტთა 
კომპანიას, ის უმეტესად მისდევდა მხოლოდ საბითუმო ვაჭრობას 
და (ცდილობდა მაუდის ექსპორტის თავის ხელში კონცენტრირებას 
და კონტინენტზე პროვინციელი ვაჭრებისათვის საცალო ვაჭრო- 
ბის უფლებების ჩამორთმევას. იორკელი ვაჭრები უარყოფითად 
შეხვდნენ 1464 წლის აქტს, რომელიც უკრძალავდა მათ საცალო 
ვაჭრობას. ისინი აცხადებდნენ: „თუ საცალო ვაჭრობის აკრძალვის 

შესახებ აქტი ძალაში შევა და დაიწყებს მოქმედებას, მაშინ იძულე- 
ბულნი ვიქნებით დავხუროთ ჩვენი დუქნები, რაც დიდ ზარალს მო- 
იტანს“ |154. 48). იორკის ვაჭარ-ავანტიურისტთა შესატანი საწევ- 
რო გადასახადი განისაზღვრება ყოველი ექსპედიციის დროს გადა- 
საზიდი საქონლის ღირებულებით. 

1407 წლის ქარტიით ყველა ინგლისელი ვაჭარი (მათ შორის 
იორკის) სარგებლობდა სავაჭრო პრივილეგიებით ნიდერლანდებში 
და თითოეული ჩამოსული ვაჭარი თავის თავს ავანტიურისტად 
თვლიდა. კომპანიაში შეჰქონდა ფაინი (ერთჯერადი გადასახადი, 
რომელიც აძლევდა უფლებას ევაჭრა მიმდინარე სავაჭრო სეზონ- 
ზე) და იღებდა ვაჭრობის უფლებას. შესატანი საწევრო იყო უმნიშ- 
ვნელო – 4 პენსი. ეს კი ყველა ინგლისელ ვაჭარს კარს უღებდა ნი- 
დერლანდების ბაზარზე ვაჭრობისათვის. |151. 83|. 

1474 წლის ორდონანსმა (152. 269) იორკელ ვაჭრებს ნიდერ- 

ლანდებში მოქმედების კონკრეტულ ადგილებად დაუდგინა ფლან- 
დრია, ბრაბანტი, ანტვერპენი, ბეროუ, მიდელბურგი და ჰოლანდია, 
ხოლო საფრანგეთში – ნორმანდია. ასევე აქტიურად მონაწილეობ- 
დნენ იორკელები ესპანეთთან და ბალტიისპირეთთან ვაჭრობაში. 
14860 წლის ლონდონის მერმა რეგისტრაციაში გაატარა ყველა 
ავანტიურისტი. შეიქმნა ორგანოები, რომელიც არეგულირებდა 
დედაქალაქის ვაჭართა საქმიანობას ინგლისსა და ნიდერლანდებში 

151. 86). 
! ლონდონის ავანტიურისტებმა გადაწყვიტეს, მოესპოთ პრო- 
ვინციელი ვაჭრების უკონტროლო მომმედება. ამ მიზნით პირველი 
პრაქტიკული ნაბიჯი გადაიდგა იმ მხრივ, რომ კომპანიაში შესატა- 
ნი გადასახადი გაიზარდა ოთხი პენსიდან 20 ფუნტ სტერლინგამდე 
I151. 86). ეს დროებითი გამარჯვება გამოდგა, რადგან შემდეგში 
1497 წელს შეიცვალა ეს გადასახადი და პარლამენტის სტატუსით 
დადგინდა მისი მაქსიმალური ოდენობა ათ მარკამდე (151. 86I. 

1497 და 1505 წლების ქარტიებით ლონდონელმა ავანტიუ- 
რისტებმა მიაღწიეს ერთიანი ნაციონალური კომპანიის შექმნას, 
რომელსაც ჰყავდა ერთი მმართველი და ჰქონდა თანამდებობის 
პირთა (მამასახლისების, თანაშემწეთა საბჭო და ა.შ.) შტატები. 
კომპანიის მმართველობაში ლონდონის ავანტიურისტთან შედარე- 
ბით იორკელი და სხვა პროვინციის ვაჭართა წარმომადგენლები 
უმცირესობას შეადგენდნენ. ამის გამო იორკელი ავანტიურისტები 
პროტესტს აცხადებდნენ ცენტრის მიმართ, რასაც არავითარი შე-– 
დეგი არ მოჰყოლია. 1510 წლიდან ამ ორ კომპანიას შორის დამყარ- 

და შედარებით მშვიდობიანი ურთიერთობა, თუმცა იორკელთა 
მხრივ მაინც ჰქონდა ადგილი ჩუმ უკმაყოფილებას LI. 381). 

პრივილეგირებული მდგომარეობის შენარჩუნების მიზნით 
კვლავ გაზარდეს იორკის კომპანიის გადასახადებები. ამის გამო ეს 
უკანასკნელნი გამოთქვამდნენ გულნაკლულობას და 1549 წლის 13 
ნოემბერს მეფე ედუარდ VI (1547-1553 წწ) გაუგზავნეს წერილი და– 
წესებული გადასახადის 20 მარკამდე შემცირების მოთხოვნით. აქ- 
ვე აღნიშნავდნენ, რომ კომპანიის თითოეულ წევრს მეტის გადახდა 
არ შეეძლო |151.88|. 

როგორც ჩანს, ფინანსურად არასახარბიელო მდგომარეობა- 
ში მყოფი იორკის კომპანიის წევრები ისევ ვერ იხდიდნენ გადასა- 
ხადებს. კომპანიისადმი 1552 წელს მიწერილ წერილში ნათქვამი 
იყო, რომ იმ შემთხვევაში, თუ კომპანიის რომელიმე წევრი არ გა–- 

დაიხდიდა დაწესებულ გადასახადს, დაისჯებოდა ორმაგი თანხის 
გადახდით ან გაირიცხებოდა კომპანიიდან (151. 89I. 

ამრიგად, XVI საუკუნის დასაწყისში ლონდონის ვაჭარ-ავან- 
ტიურისტთა კომპანია გადაიქცა სავაჭრო გაერთიანებად, რომე- 
ლიც გამოვიდა დედაქალაქის ჩარჩოებიდან და თავის გარშემო შე- 
მოიკრიბა სხვა ქალაქების ავანტიურისტები. მათ შორის ვაჭარ- 
ავანტიურისტთა ნაციონალურ გაერთიანებაში იორკის სავაჭრო 
კომპანია უდავოდ იყო ყველაზე ძლიერი ფილიალი. 

ამის შემდეგ ძირითად ხაზებში წარმოვადგენთ ქალაქ ნიუ- 
კასლის ვაჭარ-ავანტიურისტთა საქმიანობას. ეს ჯგუფი შეიქმნა 
1480 წელს. ცოტა მოგვიანებით 1505 წელს ჰენრი VII––ის დროს მან 
მიიღო კალეში თავისუფალი ვაჭრობის უფლება (101. 269|. ნიუკას- 
ლი იყო ინგლისის ერთ-ერთი მსხვილი ქალაქი. XII საუკუნეში მას 
უკვე გაჰქონდა შალი, ტყავი, ტყვია. იოანე უმიწაწყლოს დროს, 
1215 წელს ქარტიით მან მიიღო გილდიის შექმნისა და თავისუფალი 
ვაჭრობის უფლება მთელს ინგლისის სამეფოში. საბოლოოდ ეს გა- 
ერთიანება, რომელიც ეწეოდა ვაჭრობას მაუდითა და ტყავით წარ- 
მოადგენდა „ძმობას“ და უწინდებურად რჩებოდა ქალაქის სავაჭ- 
რო გილდიის ჩარჩოებში | 100. 92|. 

1506 წელს ნიუკასლის კომპანიამ მიიღო უფლება შეესყიდა 
შალი თავის გარშემო მდებარე რაიონებში და გაეტანა იგი ინგლი- 
სიდან ინდოეთში. ჰენრი VIII-ის მეფობის დროს (1509-1547) დაიდო 
შეთანხმება ნიუკასლელ და ლონდონელ ვაჭარ-ავანტიურისტებს 
შორის, ნიუკასლის კომპანიას უნდა გადაეხადა საბაჟო გადასახადი 

8 გირვანქა სტერლინგის ოდენობით ლონდონის კომპანიის სასარ- 
გებლოდ (101. 121). 

1547 წელს ედუარდ VI-––ის დროს ნიუკასლის ვაჭარ-ავანტი- 
ურისტებმა მიიღეს ქარტია, რითაც მათ მიენიჭათ ისეთივე პრივი- 
ლეგიები შალის ყიდვა-გაყიდვაზე, როგორიც ჰქონდა ლონდონის 
ვაჭარ-ავანტიურისტთა კომპანიას. მას ჰქონდა უფლება აერჩია 
მმართველი, მისი თანაშემწე ორი მამასახლისი, კლერკი, კურიერი. 

კომპანიას ასევე ჰქონდა თავისი ბეჭედი, ფლობდა მიწებს, გამოს- 

ცემდა კანონებს და სჯიდა დამნაშავეებს. მთავარი პრივილეგია 
მდგომარეობდა იმაში, რომ მის წევრებს შეეძლოთ, ეყიდათ შალი 
ჩრდილოეთ ინგლისის (ნორტუმბერლენდში, დარემში, კემბერლენ- 
დში და უესტმირლენდში) და გაეტანათ საბაჟო გადასახადის გა- 
დახდის შემდეგ ნიუკასლიდან. კომპანიის წევრებს არ ჰქონდათ სა- 
ერთო კაპიტალი, თითოეული ვაჭრობდა ისე, როგორც ლონდონის 
ავანტიურისტი |100. 93). 

XV, საუკუნის შუა ხანებამდე ნიუკასლის სავაჭრო კომპანია 
ლონდონის ვაჭარ-ავანტიურისტთა კომპანიის ადგილობრივ გან- 
ყოფილებას წარმოადგენდა და ჰქონდა უფლება ისეთი საქონლის 
ექსპორტზე, როგორიცაა მატყლი, მაუდი, ტყავი. შემდეგში კომპა- 

ნიამ ხელთ იგდო ზღვის გაღმა საბითუმო ვაჭრობა. ნიუკასლის, 
როგორც ჩრდილოეთ ინგლისში ყველაზე მსხვილი ნავსადგურის, 
ეკონომიკური მნიშვნელობა თანდათან მაღლა იწევს, თუმცა ის 
გერ უწევდა საშინაო და საგარეო ბაზარზე კონკურენციას ლონ- 
დონის ვაჭარ-ავანტიურისტებს, რადგან ნიუკასლის კომპანიას 
ვაჭრობა იმავე საქონლით, რითაც ლონდონის |101. 121), ხოლო 
მოგვიანებით, XVII საუკუნის დასაწყისში, ნიუკასლის კომპანია 
აწარმოებდა ახალი საქონლით, ქვანახშირით ვაჭრობას. 

ლონდონის ვაჭრები ავიწროებდნენ ინგლისელ პროვინციალ 
ვაჭრებს უცხოეთის ბაზრებზე. ამიტომ სხვა ქალაქების ავანტიუ- 
რისტებმა გამოთქვეს უკმაყოფილება იმის გამო, რომ ერთ დროს 
ისინი ვაჭრობდნენ თავისუფლად უცხოეთის ქვეყნებთან – ესპა- 

ნეთთან, პორტუგალიასთან, საფრანგეთთან, იტალიასთან და ნი- 
დერლანდებთან, ხოლო ახლა ლონდონის კომპანიამ დააწესა ჯარი– 
მა 20 გირვანქა სტერლინგის ოდენობით და ამის გამო შეყოვნდა 
ვაჭრობა პროვინციელი ვაჭრებისა უცხოეთის ბაზარზე. ჰენრი VII 
მიუხედავად იმისა, რომ კეთილად იყო განწყობილი ლონდონელ ვა- 
ჭარ-ავანტიურისტთა მიმართ, არ შეეძლო უთანხმოების დაშვება 

მის ქვეშევრდომ ვაჭრებს შორის, ამიტომ პროვინციელი ვაჭრები 
დაუყოვნებლივ დაუშვეს 10 ბაზარზე (40. 576|. 

ცნობილია, რომ ეკზეტერი იყო სამხრეთ-დასავლეთ ინგლი- 

სის ეკონომიკური ცენტრი. მას გააჩნდა დევონშირისა და კორნუე- 
ლის სამთო-სამრეწველო პროდუქტების სასაწყობო ადგილი 
(სტაპლე), მაუდის, ტყავის, ფეხსაცმლის სავაჭრო გილდიები. აქ 
მოქმედი ვაჭართა ჯგუფი XVI საუკუნის დასაწყისში გაერთიანდა 
ვაჭარ-ავანტიურისტთა კომპანიაში (78. 36. 

ამ თვალსაზრისით საინტერესოა 1522 წლის 6 თებერვლის 
დოკუმენტი, რომელშიც ჩანს, რომ ვაჭარ-ავანტიურისტთა საერ- 
თო კრებაზე აირჩიეს ზღვისგალმა მმართველის დამხმარეებად 
(თანაშემწეებად) 13 კაცი საზამთრო ბაზრობისათვის. აღნიშნული 
13 კაცისაგან ლონდონის კომპანიიდან, თითო-თითო ქალაქ იორკი- 
დან, ნორიჯიდან, სოლსბერიდან, მიდლენდიდან. ხოლო ვინმე ჯონ 

პრესტი (ხაზინადარი) მითითებული არაა რომელი ქალაქიდან იყო. 
შესაძლებელია, იგი იყო ნიუკასლიდან. 

აი, ზემოთ ხსენებული 13 კაცის სია: 

რიჩარდ რეინოლდი – მერსერი, 
რობერტ უორენი – მერსერი, 

რობერტ მილერი – მერსერი, 

ჯონ კლერკი – მაუდით მოვაჭრე, 

რობერტ შიტი – მკერავი, 

ჯონ ლონგი – მარილით მოვაჭრე, 
ფომას სნოდლენდი – თევზით მოვაჭრე, 

ჯონ მარშელი – ნორიჯიდან, 
ტომას ენდერბი – ტყავით მოვაჭრე, 
რობერც უაიტფილდი – იორკიდან, 

უილიამ უები – სოლსბერიდან, 
ჯონ დავენსი – მიდლენდიდან, 

ჯონ პრესტი – ხაზინადარი (1. 557; 211. 130| 
როგორც აქედან ვხედავთ, ლონდონის ვაჭარ-ავანტიურის- 

ტთა კომპანია თავის რიგებში აერთიანებდა მდიდარ ვაჭრებს არა 
მარტო ლონდონის კორპორაციებიდან (მერსერები, გროსერები, 
ღვინით, პილპილით მოვაჭრენი და სხვა) არამედ ინგლისის სხვა ქა- 
ლაქებიდანაც: იორკიდან. სოლსბერიდან, მიდლენდიდან, ნიუკას- 
ლიდან, ეკზეტერიდან და ჰალედან. 

და ბოლოს ლონდონის ვაჭარ-ავანტიურისტებს სახელმწი- 
ფოს მხარდაჭერით უპირატესობა ჰქონდათ მოპოვებული პროვინ- 

ციელი ქალაქის ავანტიურისტებთან შედარებით, ამ კომპანიის 

ხელში თავი მოიყარა მსხვილმა კაპიტალმა. სწორედ, მისმა მჭიდ- 

რო კავშირმა მრეწველობასთან ხელი შეუწყო კაპიტალისტური 
წარმოების განვითარებას და კაპიტალისტური მეთოდების დანერ- 
გვას საგარეო ვაჭრობაში. 

ასეთია, ზოგად ჭრილში ვაჭარ-ავანტიურისტთა კომპანიების 
საქმიანობის მოკლე ისტორია. მან თვალნათლივ დაგვანახა, რომ 

ინგლისის ვაჭარ-ავანტიურისტების კომპანიებიდან (ლონდონის, 
იორკის, ნიუკასლის, ნორიჯის, ეკზეტერის ჰალეს) განსაკუთრე- 
ბულ როლს ქვეყნის საგარეო და საშინაო ვაჭრობაში ასრულებდა 
ლონდონის ვაჭარ-ავანტიურისტთა კომპანია. მის რიგებში გაერ– 
თიანებულნი იყვნენ ყველაზე უფრო მდიდარი ვაჭრები, რომლებიც 

შეკავშირებულნი იყვნენ ურთიერთ პასუხისმგებლობით. სწორედ 
ამის გამო სამეფო ხელისუფლება უჭერდა მათ მხარს და ანიჭებდა 
სხვადასხვა პრივილეგიებსა და შეღავათებს. შეუდარებლად დიდი 
იყო კომპანიის როლი ქვეყნის ეკონომიკურ განვითარებაში, ნაცი- 
ონალური ბაზრისა და ერთიანი ეკონომიკური სისტემის ჩამოყალი- 
ბებაში. მის სიძლიერეზე მიუთითებს ისიც, რომ ევროპის ვაჭრობა- 

ში კომპანია იყო ჰანზის მთავარი კონკურენტი. 
ლონდონის ვაჭარ-ავანტიურისტთა კომპანია, რომელიც 

ოფიციალურად 1406 წელს გაფორმდა, დაცემას იწყებს XVII საუ- 
კუნის დამლევს. შალის ქსოვილების ექსპორტში ნიდერლანდების 
და ჩრდილოეთის ზღვის გერმანული მიწების ნაპირებზე მდებარე 
ნავსადგურებში ვაჭარ-ავანტიურისტთა მონოპოლიას ბოლო მოე- 

ღო 1648 წლის „სახელოვანი რევოლუციის „ შემდეგ. 

§ 4. საპაიო კომპანიები და კოლონიური 
ექსპანსიის დაწყება 

ჩვენი ნაშრომის პრობლემიდან გამომდინარე, აღნიშნულ სა- 

კითხს, რომელიც თავისთავად ცალკე კვლევის საგანია ვეხებით 
ორი ამოცანის გადაწყვეტის მიზნით: პირველი, ზოგადად წარმო- 
ვადგინოთ საპაიო კომპანიების წარმოშობის პირობები და მათი 
მონოპოლიური უფლებები ცალკეულ ქვეყნებში და მეორე, როგორ 

გაუკაფეს გზა ამ კომპანიებმა ინგლისის კოლონიურ ექსპანსიას, 
საყოველთაოდ ცნობილია, რომ დიდმა გეოგრაფიულმა აღ- 

მოჩენებმა სათავე დაუდო კოლონიალიზმის ეპოქას და ის გახდა 
თავდაპირველი დაგროვების წყარო. ამ პერიოდში დაიწყო ჩამოყა- 
ლიბება მსოფლიო ბაზარმა, ისიც კარგადაა ცნობილი, რომ დიდი 
გეოგრაფიული აღმოჩენების შემდეგ წყნარ და ატლანტიკურ ოკეა- 
ნეებზე გამავალ გზებს იმთავითვე დაეუფლა პორტუგალია, ესპა- 
ნეთი, ჰოლანდია და საფრანგეთი. 1588 წელს ესპანეთის „უძლევე– 
ლი არმადის" განადგურების შემდეგ ინგლისის სამეფოს გზა გაეხ– 
სნა კოლონიური დაპჰყრობისაკენ, მასაც თან ახლდა კაპიტალიზმის 
განვითარება. 

XVI საუკუნეს განსაკუთრებული ადგილი უკავია ინგლისის 
ისტორიაში. ტიუდორთა პროტექციონალისტურ პოლიტიკას თან 
ახლდა მრეწველობისა და ვაჭრობის განვითარება. ამ ასწლეულის 
თავისებური ნიშანი ის გახლდათ, რომ ინგლისის ეკონომიკაში გაც- 
ხოველებით მიმდინარეობდა კაპიტალისტური წყობის დამყარება 
(93. 322-355). ეკონომიკაში მანამდე არნახულ ძვრებს თან ახლდა 
საშინაო და საგარეო ვაჭრობის გაზრდა, მისი განვითარება კი 
მწვავედ აყენებდა ნედლეულის მდიდარი რესურსების ხელში 
ჩაგდების საკითხს. იმ პერიოდში, როცა შეიქმნა ერთიანი ნაციონა- 
ლური ბაზარი, დაიწყო უცხოელი ვაჭრების მონოპოლიების განად– 
გურება. ინგლისის მთელი საგარეო ვაჭრობა ახლა თანდათან გა- 
დავიდა ინგლისელი ვაჭრების, მსხვილი სავაჭრო კომპანიების 
ხელში. 

XVI საუკუნეში ინგლისის მრეწველობის ძირითად დარგად 
ისევ მაუდის წარმოება რჩებოდა. უწინდებურად ინგლისის სიმ- 
დიდრის ზრდა მასზე იყო დამოკიდებული. XVII საუკუნეში მისი 
განვითარება წარმატებით მიმდინარეობდა, სხვადასხვა საგრაფო- 

ებში. განსაკუთრებით თხელი მაუდის „M6V/ ძ/808იM0§"' დამზადება 
წარმოებდა უოლტის, სომერსეტის და კენტის საგრაფოებში. მაგ. 

გლოსტერში XVII საუკუნის 20-იან წლებში იყო 1500 საფეიქრო 
დაზგა, ხოლო მაუდის წარმოებაში საქმიანობდა 24 ათასი კაცი. 

ყოველწლიურად კი ამზადებდნენ 250 ათას ნაჭერ მაუდს |138. 220|. 
მაუდის მრეწველობის შემდგომი განვითარებისათვის საჭი- 

რო იყო დაქირავებული მუშახელის გაზრდა, ინგლისური უხეში მა- 

უდის გასაღების ბაზრის პოვნა. საფეიქრო წარმოებისათვის ასევე 
უნდა შემოეტანათ ნედლეული, საღებავები, დაუმუშავებელი ბამ- 
ბა, აბრეშუმის ნედლეული. ინგლისელ ვაჭრებს ესაჭიროებოდათ 
საბრუნავი კაპიტალი ე.წ. კაპიტალის დაგროვება, რაც შეიძლებო- 
და მიეღოთ ალმოსავლეთის პროდუქტებით: პილპილის, ინდიგოს, 
მიხაკ-დარიჩინის, ჯავზის და სხვა საქონლის ინგლისში ზედმეტ 
ფასებში გაყიდვის შედეგად მოგების მიღების გზით. 

ერთი სიტყვით, ინგლისი კოლონიურ ექსპანსიაში ხედავდა 
გამდიდრების წყაროს. საპაიო კომპანიების შექმნით სავაჭრო ბურ- 
ჟუაზია და ინგლისის არისტოკრატიის ზედა ფენა მიისწრაფოდა, 
რათა ხელში ჩაეგდოთ ფულადი სიმდიდრე. 

ადრეული კოლონიური ექსპანსიისათვის XV საუკუნის 80-იან 
წლებში კეპოტის, XVI საუკუნის ბოლოს ხოუკინზის, ფრენსის დრე- 
იკის, ფრობიშერის, ჯილბერტის, უოლტერ რელის დამახასიათებე- 

ლი იყო კოლონიური ძარცვა, მეკობრეობა გემებზე, ძალმომრეო– 
ბის სხვადასხვა ფორმების გამოყენება ადგილობრივი მოსახლეო- 
ბის (ინდიელები, აფრიკელები, ინდოელები) მიმართ. 

მაგალითად, უოლტერ რელის 1592 წლის ექსპედიციაში მამა- 
სახლისებმა და სხვა პირებმა შეიტანეს 180 ფუნტი სტერლინგი (30 
ფუნტი სტერლინგი თითოეულმა). ექსპედიციის მიზანი იყო ესპა- 
ნეთის გემების ძარცვა, რომელიც დატვირთული მოდიოდა ამერი- 
კიდან (208. 210|. 

ჯონ ბროუხი – მეგალანტერეთა კომპანიის წევრი, სამჯერ 
ღებულობდა მონაწილეობას ექსპედიციაში, ხოლო 90-იან წლებში 
ბეწვეულით მოვაჭრე ჯონ მორი იყო მეკობრეობის ერთ-ერთი ორ- 
განიზატორი ვესტ-ინდოეთში. მან ასევე დააფინანსა ლანკასტე- 
რის, კემბერლენდის 1599 წლის ექსპედიცია (208. 211), მაგრამ ეს 
იყო ცალკეული პირების, სავაჭრო კომპანიების წევრების ინდივი– 
დუალური ექსპედიცია, რომელსაც არ შეეძლო მნიშვნელოვანი 
როლი შეესრულებინა. 

XVI საუკუნის II ნახევარსა და XVII საუკუნის დასაწყისში 
მნიშვნელოვანი ყურადღება დაეთმო ინგლისელ ვაჭართა უფლებე- 
ბის დაცვას და ზღვის გაღმა ექსპედიციების დაფინანსებას. 

1601 წელს ელისაბედ პირველის დროს გამოიცა სტატუსი, 

რომელიც უზრუნველყოფდა ინგლისელ ვაჭართა უფლებების 
დაცვას, რაც ნაკარნახევი იყო უცხოელ ვაჭართა მოძალებით. 
„დადგა დრო მოწესრიგდეს ურთიერთობა ინგლისელ და უცხოელ 
გაჭრებს შორის, სტატუსის ძალით უნდა შეიქმნას სპეციალური 
კომისია, რომელიც მოაწესრიგებდა უთანხმოებას ინგლისელ ვაჭ- 

რებსა და კრედიტორებს შორის. კომისიაში უნდა შეეყვანათ გა- 
მოცდილი ვაჭრები, რომელთაც შეარჩევდა ლონდონის ლორდი-კან- 
ცლერი“ (8. 12). 

ასევე საინტერესოა მეორე ფაქტი, როცა 1575-1630 წლებში 
ზღვის გაღმა ექსპედიციებისათვის ინვესტირებულ იქნა 3 მლნ. 
ფუნტი სტერლინგი, რაც მეტყველებს ინგლისის წარმატებებზე 
კოლონიური ექსპანსიის გზაზე. 

XVI საუკუნეში სასაქონლო ფულადი ურთიერთობის სწრაფმა 
განვითარებამ განაპირობა საგარეო ვაჭრობა. წარმოიშვა ე.წ. საპა- 

იო (ჰიIი! 5(00%) კომპანიები. 
საპაიო კომპანიების ისტორიის შესწავლა, როგორც უკვე ავ- 

ღნიშნეთ ცალკე კვლევის საგანია. ჩვენ მიერ მოტანილი მასალა 
მოსკოვის, აღმოსავლეთის, ლევანტის და ოსტ-ინდოეთის კომპანი- 
ების შესახებ არის მცდელობა, რათა ვაჩვენოთ მათი როლი ინგლი- 
სის სავაჭრო კოლონიურ ექსპანსიაში. 

საპაიო კომპანიის ყოველ წევრს შეჰქონდა პაი. ეს არ იყო 
ჩვეულებრივი შესატანი საწევრო გადასახადი, რომელიც აუცილე- 

ბელი იყო ნებისმიერი კომპანიისათვის და რომელიც ხმარდებოდა 
სავაჭრო ხარჯებს. არამედ ეს თანხა ხმარდებოდა უშუალოდ ვაჭ- 

რებს, ანუ ამ ფულით ყიდულობდნენ საქონელს, უზრუნველყოფ- 
დნენ ფრახტს და ა.შ. პაის ოდენობა სხვადასხვა კომპანიაში სხვა- 
დასხვა იყო. 

საპაიო კომპანიების წარმოშობა ემთხვევა იმ დროს, როცა 
ინგლისი იწყებს გასვლას ოკეანეში და ხანგრძლივ მოგზაურობებს. 

ასეთ პირობებში ვაჭრისათვის ხელსაყრელი იყო ჰქონოდა 
პაი ერთდროულად სხვადასხვა კომპანიაში (3, 4, 5, ან 6 კომპანია- 
ში) და მიეღოთ შესაბამისი მოგება. ხოლო სხვადასხვა კომპანიაში 
ერდროულად პაის შეტანა შეეძლო, რა თქმა უნდა, დიდი კაპიტა- 
ლის მქონე ვაჭრებს. 

მაშასადამე, საპაიო კომპანიაში გაერთიანებული უნდა ყო- 
ფილიყო ავანტიურისტთა კომპანიასთან შედარებით უფრო მდი- 

დარი ვაჭრები, რომელთაც ბრუნვაში ექნებოდათ დიდი ოდენობის 
კაპიტალი, რაც უდავოდ დაუტოვებდა მათ დიდძალ მოგებას. 

ხოლო ჩვენთვის უკვე ცნობილი ვაჭარ-ავანტიურისტთა კომ- 
პანია, მართალია იყო ერთიანი ორგანიზაცია, მაგრამ მისი ცალკე- 

ული წევრი ვაჭრობდა დამოუკიდებლად და მიდიოდა რისკზე. თვი- 
თონ უზრუნველყოფდა ფრახტს, გემის ტვირთს. წარუმატებელი 

ვაჭრობის დროს თავის თავზე იღებდა ზარალს, ხოლო კარგი ვაჭ- 
რობის დროს მთლიანად იღლებდა მოგებას. საერთო ჯამში ვაჭრობა 
იყო ინდივიდუალური (208. 193). მაგრამ კომპანია ვერ გასწევდა 
დიდ ხარჯებს შორეული ვაჭრობისათვის. ეს კი შეძლეს მხოლოდ 
საპაიო (აქციონერულმა) კომპანიებმა, რომელსაც ქარტიით ენიჭე- 
ბოდათ მონოპოლიური უფლება გარკვეულ ტერიტორიაზე (195. 

93). 
ცნობილია, რომ ინგლისის დედოფალ ელისაბედ I-ის (1558- 

1603) მთავრობა სხვადასხვა საშუალებით ეწეოდა ვაჭრებისა და 
მრეწგელების წასალისებას. ის მფარველობდა სავაჭრო კომპანი- 
ებს და ცალკეულ ქვევნებთან ვაჭრობაში მათ აძლევდა მონოპო- 
ლიის უფლებას. ასე დაფუძნდა ინგლისში ,,მოსკოვთან, ირანთან 
და ჩრდილოეთის ქვეყნებთან სავაჭრო კომპანია“ ანუ მოსკოვის 
კომპანია |115, 224-225). ეს მოხდა 1553-1554 წლებში. ამ კომპანიის 
თავდაპირველი კაპიტალი შეადგენდა 6 ათას ფუნტ სტერლინგს 
(199. 265; 195.93|), პაი კი შეადგენდა 25 ფუნტ სტერლინგს. საქონ- 
ლის გაყიდვით მოგება იყოფოდა შეტანილი პაის მიხედვით |208. 
193). თავდაპირველად შეგროვილი თანხით კომპანიამ იყიდა სამი 
გემი საქონელი |195. შვ3|. 

1555 წელს მოსკოვის კომპანიაში ყოფილა 125 მეპაიე. ამათ- 
გან უმეტესობა იყო მდიდარი და ფლობდა დიდ კაპიტალს, მაგალი- 
თად ჯონ კუერლის კაპიტალი შეადგენდა 9 ათას ფუნტ სტერ- 
ლინგს, ხოლო ხემბრი ბესკირფილდისა 7 ათას ფუნტ სტერლინგს 

I208. 208|. 
აქციონერული კომპანიის საქმეებს განაგებდა დირექტორთა 

საბჭო. კომპანიის დამფუძნებლები ძირითადად იყვნენ ლონდონე- 
ლი ვაჭრები. გამონაკლის შემთხვევაში დამფუძნებლები შეიძლება 
ყოფილიყო პროვინციელი ვაჭრები (195. 94). 

საინტერესოა ის გარემოება, რომ მოსკოვის კომპანიის წევ- 
რები 37.9% იღებდა მონაწილეობას 4 და მეტ კომპანიაში |208.194). 
როგორც ჩანს, ეს ყოფილა დამახასიათებელი ასევე სხვა საპაიო 
კომპანიებისათვის (ლევანტის, ოსტ-ინდოეთის). ვ. შტოკმარი ამ 

166



მოვლენას იმ გარემოებით ხსნის, რომ კომპანიაში შესატანი პაი 

იყო იმდენად უმნიშვნელო, რომ ვაჭარს შეეძლო გამხდარიყო ერ- 
თდროულად რამდენიმე კომპანიის მეპაიე (მეწილე). ჩვენ მაინც 
ვფიქრობთ, რომ რამოდენიმე საპაიო კომპანიაში ვაჭართა გაერ- 
თიანება უფრო განპირობებული იყო ფინანსური სიძლიერით. 

1579 წელს დაარსდა აღმოსავლეთის კომპანია, რომელიც და- 
კავშირებული იყო ბალტიისპირეთთან, ნორვეგია, შვეცია, პოლო- 

ნეთი, ლიფლანდია, აღმოსავლეთ პომერანია და ზუნდის კუნძუ- 
ლებთან. 

კომპანია ითვლიდა 64 კაცს. აქედან 4 ყოფილა ოლდერმენი. 
კომპანიაში გაერთიანებულნი იყვნენ ფუფუნების საგნებით (მერ- 
სერთა), მაუდითა და იარაღით მოვაჭრეთა კომპანიებიდან (208. 
2111). მასში ფიგურირებდნენ ლონდონელი ვაჭრები, მაგრამ დამა- 
ტებით ვაჭრების მოზიდვის მიზნით, კომპანიის კარი ღია იყო პრო- 

ვინციელი ვაჭრებისათვის. მაგალითად, 1579 წლის აღმოსავლეთის 

კომპანიის ქარტიაში პირდაპირ დასახელებულია ქალაქები ბრის- 
ტოლი, პლიმუტი, ტოტსენი, რომლებისთვისაც უარი არ უნდა ეთ- 

ქვათ კომპანიაში შემოსვლაზე (208. 195|. 
აღმოსავლეთის კომპანიის წყალობით გაიზარდა ინგლისის 

სავაჭრო ექსპანსია ბალტიისპირეთში. თუ 1562 წელს ბალტიისპი- 
რეთში იმყოფებოდა 1192 ჰოლანდიური გემი და 51 ინგლისური, 
1591-1640 წლებში სურათი შეიცვალა. ზუნდის სრუტეში გაცურა 
ჰოლანდიის 142, ხოლო ინგლისის 1023 ხომალდმა |36. 227; 23.11. 

აღმოსავლეთის კომპანიამ, ისევე როგორც სხვა საპაიო კომ- 

პანიებმა, დიდი როლი შეასრულეს ინგლისის საგარეო ვაჭრობის 
განვითარებაში. სწორედ ამ კომპანიის წყალობით ინგლისში ბალ- 
ტიისპირეთიდან შემოდიოდა პურის მარცვალი, ჭვავი, ტილო, ცვი- 

ლი, საპონი, ბეწვეული და ასე შემდეგ (208. 214|. 
1581 წელს წარმოიშვა ლევანტის კომპანია. შუა საუკუნეების 

ეპოქაში ხმელთაშუაზღვისპირეთის ქვეყნებს – მცირე აზიას. სირი- 
ას, პალესტინას, ეგვიპტეს, საბერძნეთს მიაკუთვნებენ ლევანტის 
ქვეყნებს, რომლებიც შედიოდნენ ოსმალეთის იმპერიის შემადგენ- 
ლობაში |144. 11. 

ლევანტი ხელსაყრელი აღმოჩნდა ინგლისური მაუდის გასა- 
ღებისათვის. ის კარგად ეგუებოდა მცირე აზიის და სირიის ბუნებ- 
რივ კლიმატს. ინგლისური მაუდი ხარისხით და ფასით ხელსაყრე- 
ლი აღმოჩნდა თურქეთის საზოგადოების ფართო წრისათვის და 
ჯარისთვის, რომლისგანაც ტანსცმელს უკერავნდნენ იანიჩრებს. 

ინგლისური საქონელი კონკურენციას უწევდა ვენეციის და საფ- 
რანგეთისას. ასევე ინგლისელთათვის ტრანსპორტირების ხარჯე- 
ბიც არ იყო დიდი (144. 12). 

XVI საუკუნის 80-იან წლებში ლევანტის კომპანიის ქარტიაში 
დასახელებულია 29 მეპაიე. ამათგან 12 იყო ლონდონის ლივრეის 

კომპანიიდან (208. 208), დანარჩენი კი, შესაძლებელია, იყვნენ, 
პროვინციული ქალაქებიდან. მ. ოსოკინის მიხედვით ცნობილია, 
რომ ლევანტის კომპანიაში საერთოდ გაერთიანებული იყვნენ, 
გარდა ლონდონელებისა, ასევე პროვინციელი ვაჭრებიც |144. 14). 

ლევანტის კომპანიის ვაჭრებიც გაერთიანებული იყვნენ სამ 
და მეტ კომპანიაში. მაგალითად, ლევანტის კომპანიის 186 წევრი– 
დან, 34 იყო ლევანტის, 33 ერთდროულად ლევანტის და ოსტ-ინ- 
დოეთის, ხოლო 108 სამი და მეტი კომპანიის წევრი იყო (208. 208|. 
ეს კიდევ ერთხელ ადასტურებს იმას, რომ ვაჭართა დიდი კაპიტა– 
ლი რომ არა ისინი ვერ შეძლებდნენ ერთდროულად რამოდენიმე 
კომპანიის სავაჭრო საქმეებში მონაწილეობას. ამის მაგალითად 
დავასახელებთ შემდეგს, ლევანტის კომპანიის ერთ-ერთი დამაარ- 
სებელი, ბაკალეით მოვაჭრეთა კომპანიის წევრი ედუარდ ჰოლ- 
დმანი ამავე დროს იყო ოსტ-ინდოეთის კომპანიის მმართველი, ვე- 
ნეციის კომპანიის წევრი. იგი მონაწილეობდა 1587 წლის დრეიკის 
ექსპედიციის მომზადებაში და სხვა სავაჭრო ოპერაციებში (208. 
208|. 

ლევანტის კომპანია ერთ-ერთი მდიდარი კომპანია იყო. ამა- 
ზე მეტყველებს მისი წევრის რობერტ დოუს მიერ ქველმოქმედება- 
ზე, ღარიბ-ღატაკთა დახმარებაზე 3448 ფუნტი სტერლინგის გაღე- 
ბა (208. 208). ლევანტის კომპანიამ შეინარჩუნა თავისი მონოპოლია 
1753 წლამდე |136. 175). კომპანიას როგორც ზემოთ აღვნიშნეთ, 
ძირითადად გაჰქონდა მაუდის ქსოვილები, ხოლო შემოჰქონდა აბ- 
რეშუმი, ბამბა, ნარკოტიკებიდა სხვა აღმოსავლური საქონელი. ინ- 
გლისელი ვაჭრების მოგზაურობამ ლევანტის ქვეყნებში განაპირო- 
ბა ბამბის, აბრეშუმის ქსოვილების წარმოების ტექნოლოგიის გაც- 
ნობა და მისი გადმოტანა ინგლისში. განვითარდა შესაბამისი წარ– 
მოება რომელიც თავიდანვე ვითარდებოდა კაპიტალისტური 

გზით. 
სწორედ ბამბის წარმოების განვითარება ნორიჩში, იორკშირ– 

ში, დორსეტშირში, დერბშირში, ნოტინგემშირში, ჩეშირში, აღმო- 
სავლეთთან სავაჭრო ურთიერთობის შედეგია. (144. 14). 

ახალ საპაიო კომპანიებს შორის უმსხვილესი იყო ოსტ-ინდო- 
ეთის კომპანია. 1600 წლის 31 დეკემბერს დედოფალ ელისაბედ I-ის 
დროს მიიღეს ქარტია, რომლის მიხედვით გადაწყდა ექსპედიციის 
გაგზავნა ოსტ-ინდოეთში, აზიის და აფრიკის ქვეყნებში, ნავსად- 
გურებში და ქალაქებში, სადაც გადიოდა სავაჭრო გზები..კომპანი- 
ამ მიიღო ვაჭრობის მონოპოლიური უფლება აზიაში, აფრიკაში, 
ამერიკაში და ყველა კუნძულზე დაწყებული კეთილი იმედის კონ- 
ცხიდან მაგელანის სრუტემდე. ხელისუფლება იძლეოდა გარანტი- 
ას იმისა, რომ არავის გარდა კომპანიისა არ მიანიჭებდა ვაჭრობის 
უფლებას ოსტ-ინდოეთში. კომპანიის მონოპოლიური უფლების 
დარღვევის შემთხვევაში გატარდებოდა მკაცრი ზომები, მოახდენ- 
დნენ საქონლის კონფისკაციას, ერთი ნაწილი გადაეცემოდა სამე- 
ფო ხელისუფლებას, ხოლო მეორე ნაწილი კი კომპანიას. დამ- 
რღვევნი დაისჯებოდნენ დაპატიმრების და ასევე ფულადი ჯარი- 
მით 1 ათასი ფუნტი სტერლინგით. 

ქარტიის მოქმედების ვადა განისაზღვრებოდა 15 წლით. თუ 
ოსტ-ინდოეთში კომპანია ქვეყანას არ მოუტანდა მოგებას, მაშინ 
ის უნდა გაეუქმებინათ ორი წლის განმავლობაში, ხოლო თუ კომპა- 
ნია მომგებიანი იქნებოდა, მაშინ ქარტია უნდა მიეღოთ ისევ 15 
წლის ვადით (6. 454-55|. 

ოსტ-ინდოეთის თავდაპირველი კაპიტალი ერთი მონაცემე- 
ბის მიხედვით შეადგენდა 30 133 ფუნტ სტერლინგს 6 შილინგსა და 
8 პენსს, ხოლო სხვა მონაცემებით 72 ათას ფუნტს (140.9| ან 70 
ათას ფუნტ სტერლინგს (199. 226). კომპანიის პირველი გუბერნა- 
ტორი იყო ტომას სმიტი, რომელიც ასევე იყო ლევანტის კომპანი- 
ის გუბერნატორიც. |140. 10; 208. 194|. 

ოსტ-ინდოეთის კომპანია ითვლიდა (1261 ვაჭარს. საშუალოდ 
პაი უდრიდა 200 ფუნტ სტერლინგს, სხვა კომპანიები რიცხობრი- 
ვად ჩამორჩებოდა (61. 115). 

თავდაპირველად კაპიტალის ჩადება ხდებოდა ყოველი სა- 
ვაჭრო მოგზაურობისას შეტანილი პაის მიხედვით, ხოლო შემდეგ 

ხდებოდა ახალი კაპიტალის დადება მომდევნო სავაჭრო ექსპედი- 
ციის დაფინანსებისათვის. მალე აქციონერებმა (მეპაიეებმა) დაიწ- 
ყეს კაპიტალის დადება უფრო ხანგრძლივი ვადით რამდენიმე ექ- 
სპედიციისათვის, რის შედეგადაც დაგროვდა მუდმივი კაპიტალი, 
რამაც მას უპირატესობა მისცა სხვა კომპანიებთან შედარებით და 
შეიქმნა პირობები მუდმივი სავაჭრო ოპერაციებისათვის (136. 175I. 

ოსტ-ინდოეთის კომპანიის პირველი მოგზაურობის დროს 
სამხრეთ აფრიკაში თორმეტი დღის განმავლობაში იყიდეს 1000 
სული ცხვარი და ხარი. ერთი ხარის ფასი შეადგენდა ორ რკინის 
ბეჭედს (6 დიუმის დიამეტრით), ცხვრის ფასიც იმდენივე იყო, ხო- 
ლო მაგადასკართან ახლოს ინგლისელებმა 2,5 ფუნტი ბრინჯი შეი- 
ძინეს ლამაზი ქვით ან ფერადი მძივით, ხოლო ქოქოსი და 12 ბანანი 
შეიძინეს ერთი მძივით |140. 14|. 

ერთი სიტყვით, ოსტ-ინდოეთის კომპანიამ თავისი არსებო– 

ბის პირველ ხანებში 12 მოგზაურობის შედეგად მიაღწია 100 %-იან 
მოგებას. 12 ექსპედიციის საერთო კაპიტალი შადგენდა 460 ათას 
ფუნტ სტერლინგს | 140. 17). 

ამ თანხიდან დიდი ნაწილი მოხმარდა გემების აღჭურვას და 
აღმოსავლეთის საქონლის შესყიდვას. 

ვ. ოლტარჟევსკი სამართლიანად მიუთითებდა, რომ ოსტ-ინ- 
დოეთის კომპანიის მთავარი პრინციპი იყო საქონლის არა ექვივა- 
ლენტური გაცვლა |140. 15). ე.ი. საქონლის შესყიდვა ხდებოდა ია- 
ფად და კონტინენტზე ჰყიდნენ ძვირად, რაც კომპანიის ვაჭრებს 
უტოვებდა დიდ მოგებას. 

სწორედ საქონლის არა ექვივალენტური გაცვლის მეთოდის 
გამოყენებით ოსტ-ინდოეთის კომპანიის ვაჭრები იღებდნენ დიდ- 
ძალ მოგებას, რაც მნიშვნელოვნად ფარავდა საბაჟო გადასახადე- 
ბების, საქონლის ტრანსპორტირების და სხვა სახის ხარჯებს. მაგა- 
ლითად, ერთ ფუნტ პილპილს ინგლისელები ყიდულობდნენ, 3 პენ- 
სად ხოლო ინგლისში ჰყიდნენ 8 შილინგად და 6 პენსად (82. 24|. 

ელისაბედ I-ის მმართველობის (1558- 1603) დროს ოსტ-ინდო- 
ეთის საბაჟო გადასახადებებმა სახელმწიფოს მისცა 1200 ფუნტი 
სტერლინგი, ხოლო 1613 წელს ის შეადგენდა 13 000 ფუნტ სტერ- 
ლინგს, 1615 წელს საბაჟო გადასახადებებმა მარტო ორ ხომალდზე 
არსებულ საქონელზე შეადგინა 14000 ფუნტი სტერლინგი |140. 

ინგლისელები რომ არა ექვივალენტურად ცვლიდნენ საქო- 
ნელს, აღმოსავლეთში, ამას ადასტურებს ქვემოთ მოტანილი 
ცხრილი 6, სადაც არის გამოსახული საქონლის ფასები ოსტ-ინდო- 
ეთში და გასაყიდი ფასები ინგლისში. 

ცხრილი 6 

  

ი 

ცხრილი ნათლად ადასტურებს ინგლისელთა მოგებას აღ- 
მოსავლეთის საქონელზე. 

XVIII საუკუნეში ოსტ-ინდოეთის კომპანია ძლიერ პოლიტი- 
კურ ძალად გადაიქცა. იგი არ შემოიფარგლებოდა მარტო ინდოე- 
თის სავაჭრო ურთიერთობით. ის დაუკავშირდა ირანს და იაპონი- 
ას, სადაც მას ჰქონდა ფაქტორია 1613-1623 წლებში. ამრიგად, 
ოსტ-ინდოეთის კომპანიამ უდიდესი როლი შეასრულა ინგლისის 
კოლონიური იმპერიის შექმნაში. მისი საქმიანობის შედეგად ინ- 
გლისი დაეუფლა სამხრეთ და სამხრეთ – აღმოსავლეთ აზიას. 

საპაიო კომპანიებში წამყვანნი იყვნენ ლონდონის ლივრეის 
კომპანიის ვაჭრები. მაგალითად, ჯონ კუერლი, მაუდის მოვაჭრეთა 

ლივრეის კომპანიის მამასახლისი მონაწილეობას იღებდა ვაჭარ- 
ავანტიურისტთა და მოსკოვის საპაიო კომპანიის საქმიანობაში. 
მოსკოვის საპაიო კომპანიის წევრი ხემფრი ბესკირფილდი იყო 
მერსერთა კომპანიის მამასახლისი და ვაჭარ-ავანტიურისტთა 
კომპანიის ოლდერმენი. ასევე ლევანტის, ოსტ-ინდოეთის საპაიო 
კომპანიის წევრი ყოფილა ბაკალეით მოვაჭრეთა ლივრეის კომპა- 
ნიის ოლდერმენი (208. 208. 

ახლა მოკლედ ვნახოთ, თუ როგორი იყო სამეფო ხელისუფ- 
ლების დამოკიდებულება საპაიო კომპანიების მიმართ. სამეფო კა- 
რი გულგრილი როდი იყო საერთოდ სავაჭრო კომპანიების მიმართ. 
განმსაზღვრელი იყო ეკონომიკური ფაქტორი, ვაჭართა სიმდიდრე. 
ცნობილია, რომ მეფე ხშირად იღებდა სესხს ლონდონის ვაჭარ- 
ავანტიურისტთა კომპანიიდან (12. 12; 76. 2301, ასევე იღებდა სესხს 
საპაიო კომპანიებიდან, ხშირ შემთხვევაში კი ოსტ-ინდოეთის კომ- 
პანიიდან, რაც განპირობებული იყო აღნიშნული კომპანიის ფინან- 
სური სიძლიერით. 

საინტერესოა ასევე ის გარემოება, რომ მეფე უარს არ ამ- 

ბობდა მომგებიანი ექსპედიციის ჩატარებაზე. პაის სახით შეიტან- 

და უმნიშვნელო თანხას, მაგრამ კომპანიიდან ილებდა ლომის 
წილს. მაგალითად, 1578 წელს ინგლისის დედოფალმა ელისაბედმა 
დრეიკის ექსპედიციისათვის გამოყო 5000 ფუნტი სტერლინგი, ხო- 
ლო მოგების სახით მიიღო 4 მლნ. ფუნტი სტერლინგი და ძვირფა- 
სეულობა |195. 95). რაღა თქმა უნდა, მეფე ყოველთვის იქნებოდა 
დაინტერესებული ასეთი მოგების მიღებით. 

ამრიგად, XVI-XVII საუკუნეების დასაწყისში საპაიო კომპანი- 
ების საქმიანობის გაფართოებამ ხელი შეუწყო ახალი ბაზრების 
დაუფლებას, რაც წინ გადადგული ნაბიჯი იყო კოლონიური ექპან- 
სიის გზაზე. 

აღნიშნულ პერიოდში განვითარდა ინგლისის საგარეო ვაჭ- 
რობა. მას სავაჭრო ურთიერთობა ჰქონდა საფრანგეთთან, ესპა- 
ნეთთან, პორტუგალიასთთან, ხმელთაშუაზღვის ქვეყნებთან, ბალ- 
ტიისპირეთთან, ჩრდილოეთ აფრიკასთან, სირიასთან, მცირე აზი– 
ასთან, ვესტ-ინდოეთთან, ბრაზილიასთან, კანარის კუნძულებთან, 
მადეირასთან, აზორის კუნძულებთან. 

ინგლისიდან გაჰქონდათ: შალი, მაუდი, ლუდი, თაფლი, ლა- 
ტუნი, სპილენძი, მარცვალი, ტყავი, ტყვია,ტილო, უხეში მაუდი, 
ღვინო, მარილი, იარაღი, ხე-ტყე, დანები, სარკე, ცხიმი. ქვეყანაში 

შემოჰქონდათ: ღვინო, მარილი, ცვილი, ტილო, საპონი, რკინა, 
ფორთოხალი, ლიმონი, კალიკო, კარაქი, კვასი (ბურახი), ტყავი, 
ბეწვეული, შაქარი, ფინიკები, ხალიჩები, ბამბა, ოქრო, ვერცხლი და 

სხვა. 
ინგლისში საგარეო ვაჭრობის განვითარებამ შეცვალა საზ- 

ღვაო ფლოტის სურათი. XVII საუკუნეში ინგლისში სავაჭრო გემე- 
ბის სიდიდე 1572 წლიდან 1629 წლამდე გაიზარდა 50 ათასი ტონი- 
დან 115 ათას ტონამდე (23.7, 10I. 

მარტო ლევანტის კომპანია 1595-1599 წლებში ითვლიდა 15- 
20 გემს, რომელთა შორის იყო გემები 150-250 ტ წყლის ტევადობის 
(23. 129). 1601 წლიდან 1648 წლამდე აიგო 46 ხომალდი (36. 96) სხვა 
მონაცემებით 1600-1640 წლებში აგებულ იქნა 76 ხომალდი, ხოლო 
1615 წელს იაკობ | დროს გამოიცა პროკლამაცია, რომელიც კრძა- 
ლავდა ინგლისში საქონლის იმპორტს უცხოური გემებით |140. 54- 
56I. 

სწორედ სანავიგაციო აქტები, რომელსაც ინგლისის ხელი- 
სუფლება გამოსცემდა ჯერ კიდევ XIV საუკუნიდან და აგრძელებ- 

და მის გამოცემას XVII საუკუნეში იყო პირდაპირი მითითება ნაცი- 
ონალური საზღვაო ფლოტის მშენებლობისა და გაძლიერებისაკენ. 

ამრიგად, საპაიო კომპანიებმა, რომელიც შეიქმნა გაერთია- 
ნებული კაპიტალის პრინციპზე ხელი შეუწყო კოლონიურ ექსპან- 
სიას. თუ ადრინდელი პერიოდისათვის (XV-XVI სს) დამახასიათებე- 
ლი იყო ძალმომრეობის სხვადასხვა ფორმების გამოყენება ადგი- 
ლობრივი მცხოვრებლების მიმართ, შემდეგში XVII საუკუნეში კო- 
ლონიური ექსპანსიის მთავარი პრინციპი იყო არა ექვივალენტური 

ვაჭრობა, რაც დიდ მოგებას ტოვებდა, 
სწორედ საპაიო კომპანიებმა (მოსკოვის, აღმოსავლეთის, 

ლევანტის, ოსტ-ინდოეთის და ა.შ.) ინგლისი დააკავშირა მსხვილ 
ქვეყნებთან. ამ კომპანიების წყალობით ინგლისში შემოვიდა აბრე- 
შუმის, ბამბის ნადლეული, რამაც ხელი შეუწყო არა მარტო ტრადი- 
ციული, არამედ ახალი სამრეწველო დარგების განვითარებას. 

საბოლოო ჯამში კოლონიურმა ექსპანსიამ განაპირობა საგა- 
რეო ვაჭრობის განვითარება და ნაციონალური ბაზრის ჩამოყალი- 
ბება ინგლისში XVII საუკუნეში. 

დასკვნა 

ფეოდალური ინგლისის ეკონომიკური განვითარება XV-XVI 
საუკუნეებში მიმდინარეობდა აღმავალი გზით. კაპიტალისტური 
ურთიერთობის განვითარების პროცესი და კაპიტალის თავდაპირ- 
ველი დაგროვება ქალაქად და სოფლად მიმდინარეობდა ინგლისში 
საშინაო და საგარეო ვაჭრობის ზრდასთან ერთად. აღნიშნული პე- 
რიოდის ხანაში საშინაო ვაჭრობასთან შედარებით უფრო მეტი 
მნიშვნელობა ეძლეოდა საგარეო ვაჭრობას. XV საუკუნემდე ინ- 
გლისის საგარეო ვაჭრობა უცხოელი ვაჭრების ხელში იყო. 

ინგლისის სამეფო ხელისუფლება თავდაპირველად უცხოე- 
ლი ვაჭრების მიმართ მფარველობით პოლიტიკას ატარებდა, რაც 
გამოიხატებოდა მათზე დაწესებული საბაჟო შეღავათიანი გადასა- 
ხადების დაწესებით. ასეთი პოლიტიკა ნაკარნახევი იყო სამეფო ხა- 
ზინის გამდიდრების სურვილით, რაც აფერხებდა ნაციონალური 
ვაჭრობის განვითარებას. ამასთანავე ინგლისელი ვაჭრების ინტე– 
რესების დაცვის მიზნით, სამეფო ხელისუფლება XV საუკუნის უკა- 
ნასკნელი მეოთხედიდან ცდილობდა ქვეყნის ტერიტორიაზე უც- 
ხოელ ვაჭართა უფლებების შეზღუდვას. ამ მიზნით იყენებდნენ 
ბოიკოტის სხვადასხვა ფორმებს. ესენია: საცალო ვაჭრობის აკ- 
რძალვა, ბროკერის უფლებების ჩამორთმევა, მეფის უნებართოდ 
ინგლისში ცხოვრება და ვაჭრობა, კანონით დადგენილი გადასახა- 
დის გადაუხდელობაზე მკაცრად დასჯა, ინგლისიდან ზღვაზე სა–- 
ქონლის გატანის სასტიკად აკრძალვა და ა. შ. ყოველივე ეს მიმარ- 
თული იყო იქითკენ, რომ ვაჭარ-ავანტიურისტები დაეცვათ კონკუ- 
რენციისაგან და ქვეყნის შიგნით ხელი შეწყობოდა ვაჭრობისა და 
მრეწველობის განვითარებას, მიუხედავად ამისა, სამეფო ხელი– 
სუფლება კრძალავდა უცხოელ ვაჭრებზე თავდასხმას, მათთან 
ურთიერთობის გამწვავებას და ამის შედეგად უწესრიგობას ქვეყა- 
ნაში. 

ინგლისის სამეფო ხელისუფლების, განსაკუთრებით ტიუდო- 
რების მიერ გატარებული მერკანტილისტური პოლიტიკა ხელს უწ- 
ყობდა, ერთი მხვრივ, ვაჭრობა-მრეწველობის ზრდას და მეორე 
მხვრივ, ინგლისელი ვაჭრების წარმატებას საზლვარგარეთთან 
ვაჭრობის განვითარებაში. საკუთრივ მერკანტილიზმის პოლიტი- 
კამ ინგლისში გაიარა ორი ეტაპი: პირველი ეტაპი – ადრეული მერ- 
კანტილიზმის პოლიტიკა ანუ ე.წ. „·მონეტალური სისტემა“, რომე- 
ლიც გულისხმობდა ოქროსა და ვერცხლის მარაგის შექმნას ქვეყა- 

ნაში. ამის დასტურია 1397, 1464, 1465 და 1478 წლების კანონები, 
რომლებითაც აკრძალული იყო ქვეყნიდან ოქროს გატანა. უცხოელ 
ვაჭარს მოგებული ფულის ნახევარი უნდა დაეხარჯა ინგლისში ად- 
გილობრივი საქონლის შესასყიდად. მათთვის არავითარი გადასა– 
ხადი არ უნდა მიეცათ ოქროთი, ხოლო ინგლისური მატყლის შემ- 
სყიდველს ფულის ნაწილი უნდა მიეტანა ვერცხლის ან ოქროს ზო- 
დის სახით; მეორე ეტაპი – გვიანდელი მერკანტილიზმის პოლიტი- 

კა გულისხმობდა არა ძვირფასი ლითონების გატანის აკრძალვას, 
არამედ მაუდის წარმოებისა და ვაჭრობის განვითარებას. იგი 
მტკიცედ იცავდა აქტიურ სავაჭრო ბალანსს, ე. ი. საქონელი უფრო 
მეტი რაოდენობით გაჰქონდათ, ვიდრე შემოჰქონდათ. ამას ადას- 
ტურებს „ნიუბოლდის წიგნში“ მოცემული 1484, 1485, 1516, 1518, 
1519, 1520, 1525 წლების დოკუმენტები. ეს უკანასკნელი მოვლენა 
ხელს უწყობდა საზღვაო ფლოტის განვითარების პროცესს. მნიშ- 
ვნელოვანი საბრუნავი კაპიტალი იძლეოდა საშუალებას გემების 
ასაგებად და აღსაჭურვად. მართალია, XV საუკუნეში ზღვის გაღმა 
ინგლისელ ვაჭრებს ძირითადად საქონელი გაჰქონდათ ადგილობ- 
რივი გემებით, მაგრამ ეს არ იყო საკმარისი. ამიტომ მიმართავდნენ 

უცხოური ესპანური, პორტუგალიური, ჰოლანდიური, ჰანზის გემე- 

ბის დაქირავებას. ამ პრობლემის გადაჭრას სამეფო ხელისუფლება 
გულმოდგინედ ცდილობდა, რასაც მოწმობს ის სანავიგაციო აქტე- 
ბი (1369, 1381, 1382, 1389 წლების), რომლებიც მიმართული იყო 
საზღვაო ფლოტისა და გემთმშენებლობის დაჩქარებული ტემპით 
განვითარებისათვის. 

XV-XVI საუკუნის დასაწყისში ინგლისის ნიდერლანდებთან 
სავაჭრო ურთიერთობას განსაკუთრებული მნიშვნელობა ენიჭება. 
ეს იმიტომ, რომ ამაზე ბევრად იყო დამოკიდებული ქვეყნის ეკონო– 

მიკური განვითარება და მაუდით ვაჭრობის ორგანიზაცია. მიუხე- 
დავად ამისა, ამ ორ ქვეყანას შორის სავაჭრო ურთიერთობა აღნიშ- 

ნულ ხანაში არ ატარებდა სისტემატურ ხასიათს. ჩვენს მიერ მოხ- 
მობილი წყაროების თანახმად, 1419-1434 წწ. ვაჭრობა ინგლისსა 
და ნიდერლანდებს შორის რეგულარულ ხასიათს ატარებდა. 1434- 
1467 წწ. ინგლისელ ვაჭრებს აეკრძალათ ნიდერლანდებში ვაჭრო- 
ბა, როცა აღსდგა დინასტიური კავშირის შედეგად 1467 წელს და 
მან სავარაუდოდ იარსება ათ წელზე მეტხანს. „ნიუბოლდის წიგ- 
ნის“ მიხედვით. 1485-1487 წწ. ინგლისელებს ვაჭრობა აეკრძალათ 
ნიდერლანდების ზოგიერთ სამრეწველო რაიონებში – ბეროუსა და 
ბრაბანტში. იმავე ცენტრებში 1496 წლიდან ისევ ჩნდებიან ინგლი– 

სელი ვაჭრები, რაც მიუთითებს იმაზე, რომ ფლანდრიის ქალაქები 
მთლიანად დამოკიდებულნი გახდნენ ინგლისის ნედლეულზე. 

ნიდერლანდების ხელისუფლება ინგლისელი ვაჭრების კონ- 
კურენციას ინგლისურ საქონელზე, უსამართლო ბაჟების დაწესე- 

ბით შეხვდა, რამაც ეფექტური შედეგი არ მოიტანა. ნიდერლანდე- 
ბის მესვეურები ინგლისიდან საქონლის შემოტანის აკრძალვით 
დიდ შემოსავალს კარგავდნენ. ამის შედეგი იყო ის, რომ 1508 წელს 
განახლდა სავაჭრო ურთიერთობა ნიდერლანდებსა და ინგლისს 
შორის, რომელმაც სავარაუდოდ 1525 წლამდე იარსება. 

აბსოლუტიზმის განვითარების პროცესში მყოფი ინგლისის 
სავაჭრო ურთიერთობის განვითარებამ ნიდერლანდებთან გამოავ- 
ლინა ის, რომ ამ უკანასკნელთა აქტიური ბალანსის დაცვას საგა- 
რეო ვაჭრობაში ინგლისის სამეფო ხელისუფლებისათვის სასი- 
ცოცხლო მნიშვნელობა ჰქონდა. რამდენადაც ინგლისური მაუდი 
ძირითადად გაჰქონდათ ნიდერლანდებში, სწორედ დიდძალი მოგე- 

ბა ამ საქონლით ვაჭრობას მოჰქონდა. ამაზე მეტყველებდა ის აუ– 
რაცხელი თანხები, რაც დაკავშირებული იყო ზღვის გაღმა სამხედ- 

რო გემების დაქირავებასა და საქონლის გადატანასთან. 
ნიდერლანდების შემდეგ, ინგლისის სავაჭრო ურთიერთობას 

ჰანზას კავშირთან გარკვეული მნიშვნელობა ჰქონდა. 1403 წლამდე 
მათ შორის სავაჭრო კონტაქტები არ ჩანს. ამ წელს დაიწყო მოლა– 
პარაკება გერმანელ და ინგლისელ ვაჭრებს შორის, რომელიც ძალ- 
ზე გვიან, 1474 წელს უტრეხტის ტრაქტატით დასრულდა. ამ ტრაქ- 
ტატის თანახმად, ჰანზამ ინგლისში მიიღო სამი ფაქტორია: ე.წ. 

„ფოლადის ეზოები“ (5106I Vმწმ) ლონდონში, ბოსტონსა და ლინში. 
ამ ქალაქების კანტორებში ტარდება ჰანზის მთავარი სავაჭრო 
ოპერაციები. ყოველივე ეს არამომგებიან ვითარებაში აყენებდა ინ– 
გლისელ ვაჭრებს. რაც შეეხება ჰანზის ვაჭრებს, ისინი ხელიდან არ 
უშვებდნენ არცერთ მომენტს საკუთარი მოგების მისაღებად. ასე 
იყო 1494 წელს, როცა ინგლისის მეფე ჰენრი VII-ს გართულებული 
ურთიერთობა ჰქონდა ბურგუნდიის საჰერცოგოსთან, ნიდერლან- 
დებიდან და საღმრთო რითმის იმპერიიდან ქვეყანაში საქონლის ერ- 
თადერთი შემომტანი ჰანზელები იყვნენ. 

ჰანზის ძლიერების პერიოდში (XVს) უტრეხტის ტრაქტატი 
ხშირად ირღვეოდა ჰანზის ვაჭრების მხრიდან, რაც გამოიხატებო- 
და ინგლისის გემების დაპატიმრებაში (1473 წ), ინგლისელი ვაჭრე- 
ბის შევიწროვებაში (1480 წ), საკუთარი გემების უნებართვოდ სა- 
ქონლის დატვირთვასა და (1493 წ) და უსამართლო საბაჟო გადასა- 

ხადების დაწესებაში. ამის გამო ინგლისელი ვაჭრების უკმაყოფი- 
ლება გამოვლიდა იმაში, რომ 1493 წელს ადგილი ჰქონდა მათ წინა– 
აღმდეგ აჯანყების მოწყობის მცდელობას. 

ჰანზელ ვაჭრებს ინგლისში ძირითადად შემოჰქონდათ თეთ- 
რი ბატისტი, ბეწვეული, ხოლო ინგლისიდან გაჰქონდათ მატყლი, 
მაუდი, ტყვია, კალა, თაფლი. „ვაჭარ-ავანტიურისტების კომპანია“ 
ხანგრძლივად ეწეოდა ბრძოლას ჰანზის წინააღმდეგ. ამის შედეგი 
გახლდათ ის, რომ ჰანზის პრივილეგიები შესუსტდა მეფე ჰენრი 

VII-ის და ჰენრი VIII-ის ხანაში, ხოლო დედოფალ ელისაბედ I-ის 
დროს 1598 წ. დაიხურა მათი ფაქტორიები. ეს ფაქტი მოწომობს 
იმას, რომ ამიერიდან ინგლისის საგარეო ვაჭრობა გადავიდა თვი- 
თონ ინგლისელების ხელში. 

მაშინდელი ევროპის ორ დიდ სახელმწიფოს, ინგლისსა და 
საფრანგეთს შორის სავაჭრო ურთიერთობა შემდეგ სურათს შლის 
1465-1525 წლებში. ამ ორ ქვეყანას შორის 1465-1482 წლებში არსე- 
ბობდა სისტემატური სავაჭრო ურთიერთობა. საფრანგეთში ინ- 
გლისის ძირითად საექსპორტო საქონელს წარმოადგენდა მაუდი, 
ხოლო ბორდოდან ინგლისში შემოჰქონდათ ყავისფერი და თეთრი 
ბატისტი, აბრეშუმი, ფრანგული ღვინო და სხვა სასოფლი პროდუქ- 
ტები. 

ინგლისსა და საფრანგეთს შორის გამწვავებული პოლიტიკუ- 
რი ურთიერთობა მკვეთრად აისახა სავაჭრო კავშირებში. 1482- 
1485, 1488 წლებში მათ შორის აკრძალული იყო სავაჭრო ურთიერ- 
თობა, რომელიც მხოლოდ 1495 წელს აღსდგა. აქედან მოყოლებუ- 
ლი 1522 წლამდე სავაჭრო ურთიერთობა ისევ მიმდინარეობდა, 
რომელიც სამი წლის შემდეგ ისევ შეწყდა და მხოლოდ 1525 წელს 
აღსდგა. 

ახალი სავაჭრო ოპერაციის სამშობლოდან იტალიის გაჭრები 
რეგულარულად ჩადიოდნენ ინგლისში XIV-XV საუკუნეებში. უფრო 
ადრე კი XII-XIII სს. ინგლისური მაუდის ძირითადი შემსყიდველები 

იყვნენ იტალიელი ვაჭრები გენუელები, ვენეციელები, ფლორენცი- 
ელები, რომელთაც სავაჭრო ფაქტორიები ჰქონდათ ლონდონში, 
საუტჰემპტონში და სენდვიჩში. XV საუკუნის | ნახევარში ჰენრი V- 
ის და ჰენრი VI-ის მეფობის დროს სავაჭრო პრივილეგიები მიიღეს 
გენუელმა ვაჭრებმა, რომელიც შეინარჩუნეს XV ს-ის ბოლომდე. 
მათ კვალდაკვალ ანალოგიური უფლებები მოიპოვეს ვანეციელმა 
ვაჭრებმა რიჩარდ II-ის დროს. ამას დიდი უკმაყოფილებით შეხვდა 
ინგლისის მოსახლეობა, რაც გამოიხატა ვენეციელ ვაჭრებზე თავ- 

დასხმაში 1456-1457 წლებში, იორკთა მმართველობის პერიოდში 
(1484 წელს) ნაწილობრივ შეიზღუდა ინგლისში იტალიელი ვაჭრე- 
ბის პრივილეგიები, რომელიც კვლავ აღდგა ტიუდორების ხანაში. 
მართალია, მათი ოდინდელი გავლენა XVIს-ის პირველ ნახევარშიც 
იგრძნობოდა, მაგრამ ამავე საუკუნის ბოლოს ის საბოლოოდ გაქ- 
რა. 

რაც შეეხება ინგლისის სავაჭრო ურთიერთობას ესპანეთთან, 
ის ვერ შეედრებოდა ნიდერლანდებთან, ჰანზასთან და იტალიას– 
თან კავშირების მასშტაბებს და არც ისეთ სისტემატურ ხასიათს 
ატარებდა. ამ ქვეყანასთან სავაჭრო ურთიერთობა სათავეს იღებს 
1403 წელს, რომელიც 1526 წლამდე ჩანს. ჩვენს ხელთ არსებული 
წყაროები და მწირი სპეციალური ლიტერატურა არ იძლევა საფუძ- 
ველს ამ ურთიერთობის ინტენსივობისა და მნიშვნელობის დასად- 

ნად. 
ბმ ხალ აღმოჩენილ მიწებზე ინგლისის კოლონიური ექსანსიი- 
სათვის ნიადაგი მოამზადა 1497 წელს ჯ. კაბოტის ხელმძღვანელო- 
ბით ნიუფაუნდლენდის აღმოჩენამ. ამას თან მოჰყვა სავაჭრო პო- 
ლიტიკის გატარება ახალ აღმოჩენილ მიწებთან. 1520 წელს ინგლი- 
სის მეფის ჰენრი VIII-ის (1509-1547 წწ.) მოთხოვნის საფუძველზე 
ლონდონელი ვაჭარ-ავანტიურისტები გაემგზავრნენ ახლად ალმო- 
ჩენილ მიწებზე, სადაც 10 წლის მანძილზე უზრუნველყოფილი იყო 
მათი მონოპოლიური ვაჭრობა. 

ინგლისის სამეფოს მიერ გატარებულმა მერკანტილისტურმა 
პოლიტიკამ მტკიცედ დაიცვა ინგლისელი ვაჭრები და ამავე დროს 
ხელი შეუწყო მათ მიერ საგარეო ბაზრების ხელში ჩაგდებას. ხელი– 
სუფლება საგარეო ვაჭრობის წასაქეზებლად საზღვარგარეთ გა- 
ტანილ საქონელზე აწესებდა ჯილდოებს, ხოლო უცხოეთიდან შე- 
მოტანილ საქონელზე ზრდიდა ბაჟებს. მოგების მისაღებად სამეფო 
კარი ინგლისელ ვაჭრებს ამა თუ იმ საქონელზე ვაჭრობისათვის 
აძლევდა მონოპოლიებს. ყოველივე ეს ხელს უწყობდა სავაჭრო 
კომპანიების წარმოშობას. 

XV საუკუნეში ლონდონში უკვე არსებობდა თორმეტამდე სა- 
ვაჭრო გილდია, მათგან თავისი სიმდიდრით გამოირჩეოდნენ მერ- 
სერები (ქსოვილით მოვაჭრენი) და ბითუმად მოვაჭრეთა გილდიე- 
ბი, პროდუქტით მოვაჭრეთა შორის შეძლებულნი იყვნენ თევზით, 
ღვინით და ბაკალით მოვაჭრეთა გილდიები. ხშირ შემთხვევაში 
ისინი გამოდიოდნენ, როგორც სამეფო ხელისუფლების კრედიტო- 
რები. თუ თავდაპირველად გაბატონებული მდგომარეობა ეკავათ 

პროდუქტით მოვაჭრეთა გილდიებს, შემდეგ მაუდის მრეწველობის 
განვითარებასთან ერთად წინა პლანზე გამოვიდნენ საფეიქრო სა- 
ქონლით მოვაჭრენი. ისინი არა მარტო კაპიტალის სიმდიდრით უს- 
წრებდნენ პროდუქტით მოვაჭრეებს, არამედ – ქალაქის პოლიტი– 
კურ ცხოვრებაზე გავლენითაც. 

XIV საუკუნის II ნახევარში კაპიტალიზმის განვითარების ად– 
რეული სტადია გამოიხატა შალის სასაწყობო ვაჭრობის ორგანიზა- 
ციში. ამას თან ახლდა ე.წ. სტაპლერთა (მესაწყობეთა) კომპანიის 
შექმნა. მან მოიპოვა მონოპოლია ინგლისიდან მატყლის გატანაზე 
ნიდერლანდებში და თავისი საწყობის საშუალებით მოქმედებდა 
ქალაქ კალეში 1363 წლამდე, რომელიც რამდენჯერმე შეწყვეტილი 
საქმიანობით 1559 წლამდე დარჩა აღნიშნულ ქალაქში. 

სტაპლერთა კომპანიის ძირითადი საქმიანობა იყო მატყლის 
ნედლეულის გატანის ორგანიზაცია. თავდაპირველად ქალაქ კა– 
ლეში გადიოდა მატყლი, ხოლო შემდეგ მაუდი, რასაც სისტემატუ- 
რი ხასიათი არ მიუღია. კომპანია მაინც ნედლეულის გატანით იყო 
დაკავებული და ძირითადად მიჯაჭვული იყო თავის საწყობზე. 

სტაპლერთა და ვაჭარ-ავანტიურისტთა კომპანიამ აქტიური 
თანამშრომლობა დაიწყო XV საუკუნიდან. მათ შორის ურთიერთო- 
ბა ყოველთვის არ იყო თანმიმდეგრული და ზოგჯერ უთანხმოებას 
ჰქონდა ადგილი, ეს იყო მაგალითად 1496, 1512 წლებში, როცა მათ 
შორის მოლაპარაკებები მიმდინარეობდა შეთანხმების მისაღწე- 
ვად. მოლაპარაკებებში კალეს სტაპლერთა კომპანიის მხრიდან მო– 
ნაწილეობას იღებდნენ მერსერები. გამოდის, რომ მერსერთა კორ– 
პორაციის ვაჭრები ყოფილან არა მარტო ვაჭარ-ავანტიურისტთა 
კომპანიაში გაერთიანებულნი, არამედ სტაპლერთა კომპანიაშიც, 
რაც კიდევ ერთხელ ადასტურებს მერსერთა დიდ ქონებრივ შესაძ- 
ლებლობას. სხვაგვარად შეუძლებელი იყო ერთდროულად ორ კომ- 
პანიაში საქმიანობა. 

სავაჭრო კომპანიებს შორის თავისი სიძლიერით გამოირჩეო- 
და ლონდონის ვაჭარ-ავანტიურისტთა კომპანია, რომელიც ოფი- 
ციალურად გაფორმდა 1406 წელს. იგი თავის რიგებში აერთიანებ– 
და მდიდარ ვაჭრებს არა მარტო ლონდონის კორპორაციებიდან 
(მერსერები, გროსერები, ღვინით, პილპილით მოვაჭრენი და სხვა) 

არამედ ინგლისის სხვა ქალაქებიდანაც (იორკი, ნორიჩი, სოლსბე- 
რი, მიდლენდი, ნიუკასლი, ეკზეტერი, ჰალე). 

სამეფო ხელისუფლების მხარდაჭერის წყალობით ლონდო- 
ნის ვაჭარ-ავანტიურისტებს პროვინციის ქალაქების ავანტიურის– 

ტებთან შედარებით დიდი უპირატესობა ჰქონდათ მოპოვებული. 
ამ კომპანიის ხელში მოექცა უმსხვილესი კაპიტალი. შეუძლებელია 
ამ კომპანიის მნიშვნელობის გადაფასება ინგლისის კაპიტალისტუ- 
რი წარმოების განვითარებასა და საგარეო ვაჭრობაში კომერციუ- 
ლი მეთოდების დანერგვაში. ასევე შეუფასებელია ვაჭარ-ავანტიუ- 
რისტთა პროგრესული როლი ნაციონალური ბაზრისა და ინგლისის 
ერთიანი ეკონომიკური სისტემის ჩამოყალიბებაში. 

ტიუდორთა მერკანტილისტური პოლიტიკა იმთავითვე გუ- 
ლისხმოღა საგარეო ბაზრების ხელში ჩაგდებას, ვაჭარ-ავანტიუ– 
რისტთა კომპანიის შემდეგ, XVI საუკუნის მეორე ნახევარში ინ- 

გლისში ჩამოყალიბდა მოსკოვის (1554 წ.), აღმოსავლეთის (1579 
წ.), ლევანტის (1581 წ.), და ოსტ-ინდოეთის (1600 წ.) საპაიო კომპა- 
ნიები, რომელთაც დიდი ადგილი დაიკავეს ინგლისის სავაჭრო კო-– 
ლონიური ექსპანსიის ასპარეზზე. სამეფო ხელისუფლებამ ამ კომ- 
პანიებს ვაჭრობაზე მონოპოლიური უფლება მიანიჭა, რაც მათ 
იცავდა კონკურენციისაგან. საპაიო კომპანიების შექმნით, სავაჭ- 
რო ბურჟუაზია და ინგლისის არისტოკრატიის ზედა ფენა მიისწრა- 
ფოდა ხელში ჩაეგდო ფულადი სიმდიდრე. ამის წყაროს კი წარმო- 
ადგენდა კოლონიური ექსპანსია. 

სავაჭრო კომპანიები არა მარტო ეკონომიკური საქმიანობით 
იყვნენ დაკავებულნი, არამედ მათ საფუძველი ჩაუყარეს საქველ- 
მოქმედო საქმიანობას, რომლის მნიშვნელობა საყურადღებოა ჩვე- 
ნი ეპოქისთვისაც. ამ თვალსაზრისით წინამდებარე ნაშრომის ორ 
პარაგრაფში ჩატარებულმა კვლევამ შემდეგი სურათი გადაგვიშა- 
ლა: ლონდონელმა მერსერებმა დიდძალი შეწირულობა გაიღეს ქა- 
ლაქის კეთილმოწყობაზე, ეკლესიებისა და სკოლების მშენებლობა- 
ზე, სიტის ღარიბი მოსახლეობის დახმარებაზე, მოხუც, ავადმყოფ 
და უპატრონო დავრდომილთათვის უიტინგტონის კოლეჯის დაარ- 
სებაზე. ყოველივე ეს აიხსნება არა მარტო ვაჭართა დიდსულოვნე- 
ბით და მათ შეგნებაში მომხდარი ღრმა სოციალურ-ფსიქოლოგიუ- 
რი ცვლილებებით, არამედ ის განპირობებული იყო სამეფო ხელი- 
სუფლების პოლიტიკაზე ინგლისელი ვაჭრების მიერ მომხდარი ზე- 
გავლენის შედეგით. მართალია, დიდი კაპიტალის მფლობელი ვაჭ- 
რები ჯერ შორს იყვნენ მიეღწიათ განსაკუთრებული პოლიტიკური 
ძლიერებისათვის, მაგრამ ქველმოქმედების ასეთი ფორმა აძლევ- 
და მათ საშუალებას თავის ირგვლივ შემოეკრიბათ მოქალაქეები, 
რომლებიც დაინტერესებულნი იყვნენ სავაჭრო კაპიტალის განვი- 
თარებითა და ფეოდალთა უფლებების შეზღუდვით. ასე თანდათან 

მეფის ხელისუფლება სავაჭრო კაპიტალის ზეგავლენას ექვემდე- 
ბარებოდა. ცხადია, ეს ასე იყო, მაგრამ ინგლისელ ვაჭართა ქველ- 
მოქმედების მოტივები მარტოოდენ ამით არ აიხსნებოდა. რეფორ- 
მაციისათვის მზადმყოფ ინგლისში ჰუმანისტური იდეებით ხელ- 
მძღვანელობა არც ინგლისელი ვაჭრებისათვის იყო უცხო და მათი 
მორალური სახე აღნიშნული კუთხით ამ პროცესებშიცაა საძებნი. 

დაბოლოს: ლონდონელი ვაჭრები გამოირჩეოდნენ არა მარ- 
ტო ქველმოქმედებით, არამედ დიდი დიპლომატიური მოღვაწეობი- 
თაც. ისინი ამ ასპარეზზე გამოდიოდნენ არა მხოლოდ როგორც სა- 
ვაჭრო ინტერესების დამცველნი, არამედ როგორც სამეფოს დიპ- 
ლომატიური წარმომადგენლები უცხოეთში. ამით კიდევ ერთხელ 
დადასტურდა, რომ დიპლომატია აღმოცენდა ვაჭრობიდან, რისი 
არაერთი მაგალითია მოხმობილი წინამდებარე ნაშრომში. 

ლობითი შეწირულობა, რომელიც ტიუდორებმა იძუ- 
ლებით გადასახადად აქციეს. 

ბეჩელორი – ლივრეის გარეშე მყოფი (0სI( ი! 1ი8 IV9MV) - ახალ- 

გაზრდობა, რომელთაც ახალი დამთავრებული ჰქონ- 
დათ შეგირდობა ვაჭრებთან 

ბენგენ-ოპ-ზომ – სხვანაირად ბაროუ. 
ბრიუგე – დასავლეთ ფლანდრიის ქალაქი. ამჟამად ბელგიის ერთ- 

ერთი ქალაქი. 

ბოსტონი – ლინკოლნის ნავსადგური. 
გულდენი – ოქროს ფული გერმანიიდან და მეზობელ ქვეყნებში. 
გალეონი – ძველებური გემი. 
გალონი – სასმელების საწყაო, რომელიც იტევდა 3,5 ლიტრიდან 

4,5 ლიტრამდე. 
დიუნკერი – ფლანდრიის ქალაქი. 
ემბარგო – საქონლის შეზიდვის ან გაზიდვის აკრძალვა რომელიმე 

სახელმწიფოში. 
ეკონომი – მეურნეობის გამგე 
ექსპორტიორი – ექსპორტის მწარმოებელი, საზღვარგარეთ სა- 

ქონლის გამტანი პირი ან ორგანიზაცია. 
ესკადრა – სამხედრო-საზღვაო ფლოტის, გემების დიდი შენაერთი 
ერთი ელსი – 1 13 სმ. 
ისტერლინგები – ჰანზელები. 
ინსტრუქციები – სახელმძღვანელო მითითებანი. 
იარდი – ინგლისური სიგრძის საზომი ერთეული, უდრიდა 91, 44 

სმ. 

კამერიკი (Cმ.ი6IVM) – ზელანდიის პატარა ქალაქი. 

კონდუიტი - ჟურნალი, რომელიც აღრიცხავდა ყოველგვარ დანა- 
შაულს, საბაჟო ანგარიშსწორების გარეშე. 

კამზოლი – მამაკაცის ძველებური სამოსი, ზედა ჩასაცმელი, უსა- 
ხელო, იცვამდნენ როგორც ჟილეტს. 

კომონერები – ინგლისის თემთა პალატის წევრები. 
კლერკი – მოხელე, რომელსაც ევალებოდა საბჭოს აქტების წერი- 

ლობითი გაფორმება, იგი ადგენდა კომპანიის წერი- 
ლებს, საჩივრებს, პეტიციებს. 

კოსვოლდი – გლოსტერშირში ადგილის სახელწოდება, სადაც იყო 
გავრცელებული მაღალი ხარისხის მატყლი. 

კინგსტონი – იორკის ნავსადგური. 
კრეისერი – დიდი სწრაფმავალი სამხედრო გემი, რომელიც შეია- 

რაღებულია მძლავრი არტილერიით, ნაღმებით. 
კვესტორი –- ხაზინადარი ადმინისტრაციულ სამეურნეო ნაწილის 

გამგე. 
კოლექტორი – გემი, რომელზეც აღმართულია ტვირთის ასაწევი 

მძლავრი მოწყობილობა. იყენებენ ჩაძირული ღუზე- 
ბის ამოსაზიდად. 

კაპელანი – კათოლიკების სამეფო კარის მღვდელი. 
ლივრეად – იწოდებოდა ის ხალხი, რომლებსაც უფლება ჰქონდათ 

ეტარებინათ გილდიის ფორმა (ლივრეა), რაც იყო გა- 
რეგნული ნიშანი მათი პრივილეგირებული მდგომა- 
რეობისა, გილდიის სხვა წევრებთან შედარებით. 

მემორანდუმი – დიპლომატიური დოკუმენტი, რომლითაც გადმო- 
ცემულია მთავრობის თვალსაზრისი ამა თუ იმ სა- 
კითხზე, რაიმე დაწესებულების მოხსენებითი ბარა- 
თი ან ახსნა-განმარტება. 

მერსერთა (თ6750,) – ქსოვილით მოვაჭრეთა კომპანია, რომელიც 
ოფიციალურად გაფორმდა 1394 წელს, თუმცა შესაძ- 
ლებელია წარმოიშვა უფრო ადრე (XII საუკუნეში). 

რეკომპენსაცია – კომპენსაცია, თანხა, რომელსაც უხდიან რისიმე 
ასანაზღაურებლად, განმეორებით მოთხოვნა თან- 
ხის გადახდის. 

რეკვიზიტი – დოკუმენტის აუცილებელი ელემენტი. სახელწოდე- 
ბა, გაცემის ადგილი დათარიღი. 

სტაპლერთა –(518016,) – ვაჭარ-მესაწყობეების კომპანია არეგუ- 
ლირებდა შალით ვაჭრობას ცენტრალურ ბაზარზე 

ქალაქ კალეში. 

სტილიარდი – (51:00 VმI0მ) “ფოლადის ეზო“ ჰანზელების ფაქტო- 
რია ლონდონში. 

ტაქსაცია – რისამე ზომების და ხარისხის დადგენა, ფასების გან- 
საზღვრა, შეფასება. 

უორსტედი – ნორფოლდში გავრცელებული მძიმე მაუდი. 
ფრახტი – გემით ტვირთის გადაზიდვის საფასური. დაქირავებული 

გემით გადაზიდული ტვირთი. 

ფრიმენი – (ითმი) – კომპანიის თავისუფალი ვაჭარი, რომელიც 
სარგებლობდა პრივილეგიებით სხვა წევრებთან შე- 
დარებით. 

შილინგი – გირვანქა სტერლინგის 1M20. 

ჰოლი – (L85II) – კომპანიის დარბაზი, სადაც იმართებოდა კრებები. 

